
Shri Dayasahasram by Lakshmidasa

ஶ்ரீலக்ஷ்மீதா³ஸவிரசிதம் த³யாஸஹஸ்ரம்

1. ப்ரத²மஶதகம்

ஶ்ரீ: ।
ஶ்ரீ பத்³மாவதீஸமேதாய ஶ்ரீநிவாஸாய நம: ।
ஶ்ரீமதே ராமாநுஜாய நம: ।
ஶ்ரீமத்³வரவரமுநயே நம: ।
ஶ்ரீமதே நிக³மாந்த மஹாதே³ஶிகாய நம: ।
ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதம் த³யாஸஹஸ்ரம் ।
அத² த³யாஸஹஸ்ரே ப்ரத²மஶதகம் ।
வந்தே³ வந்தா³ருமந்தா³ரம் தம் வ்ரு’ஷாத்³ரி விஹாரிணம் ।
யத்க்ரு’பாவிதரத்யாராத் புருஷார்த² சதுஷ்டயம் ॥ 1॥
ப²ணாஸஹஸ்ரோ த்³விஸஹஸ்ரஜிஹ்வ:

ஶுத்³தா⁴த்மகோ போ⁴கி³பதிஸ்த்வதீ³யாம் ।
த³யாம் ந த³க்ஷோ க³தி³தும் கத²ம் வா
தாம் வர்ணயாம்யத்³ய வ்ரு’ஷாத்³ரிநாத² ॥ 2॥
அத²வா மத்³ரஸஜ்ஞாயாம் தாம் வாணீமநணீயஸீம் ।
நர்தயத்யஹிஶைலேஶ கருணா சிரகாங்க்ஷிதா ॥ 3॥
கருணாவருணாலயார்திஹாரிந்!
கருணா தே தருணாக³ஸி ப்ரகாமம் ।
சிரஜீவிநி மய்யபி ப்ரஸந்நா
ஶரணம் ஹந்த! ரமேரிதா ப³பூ⁴வ ॥ 4॥
ஶரணாக³தவத்ஸலத்வமம்போ⁴-
ருஹநேத்ரஸ்ய ஹரே! கத²ம் ப⁴வேத்தே ।
கருணா யதி³ வல்லபா⁴ நஹி ஸ்யாத்
த்வயி நித்யம் பரதா லஸேத்³க³பீ⁴ரா ॥ 5॥

த³யா பயோதி⁴தநயா ஹ்ரு’தி³ சேந்ந த்³வயம் தவ ।
நிர்ப⁴யஶ்ஶரணம் பாபோ வ்ரஜேயம் த்வாம் கத²ம் ஹரே ॥ 6॥
இந்த்³ரநீலமணிக்³ராவப்ரஸ்ரவத்கருணாரஸம் ।
பாயம்பாயம் ப⁴வாரண்யஶ்ரமமத்யஜமாத³ராத் ॥ 7॥
அயி! த³யே!ஹ்ரு’த³யே கமலாபதே:
க்ரு’தபதோ³ரஸி ஸிந்து⁴ஸுதா ஸ்தி²தா ।
அபரதந்த்ரமபி ஶ்ரிதவஶ்யதா-
மநயதாம் தமுபே⁴ மஹத³த்³பு⁴தம் ॥ 8॥
ஸா கல்பவல்லீ ஸுக்ரு’திப்⁴ய ஏவ த³தா³தி காமாம்ஸ்த்ரிதி³வே யதே²ச்ச²ம் ।
ஹரே! த³யாக்²யா தவ கல்பவல்லீ பாபாத்மநாம் பூரயதீப்ஸிதாநி ॥ 9॥
அநுகம்பா ஸதா³கம்பா பங்கஜாக்ஷ! த்³ரு’ஶோஸ்தவ ।
யத்³ த்³ரு’ஶ்யதே கடாக்ஷம் தத்காங்க்ஷே மந்துக்ரு’த³ப்யஹம் ॥ 10॥
அநுதி³நமநுகம்பா கம்பிதம் பாபஸங்கை:⁴
அஹிகி³ரிநிலய!ஶ்ரீ ஶ்ரீநிவாஸ! த்வதீ³யா ।
ஸ்ம்ரு’திபத²மநுயாதா ஸாந்த்வயத்யாத³ராந்மாம்
த்யஜ ப⁴யமிஹ வத்ஸேத்யாஶு மாதேவ தீ³நம் ॥ 11॥
அசித³நல்பகு³ணம் தவ சித்³க³ணம்
கரணகாயக³ணைர்க⁴டயந் ஹரே! ।
இஹ புமர்த²சதுஷ்டயபா⁴ஜநம்
ஸமகரோ: கருணா கில காரணம் ॥ 12॥
புபுஷுஷ்ஷட்³ரஸா மாந்து ஷட்³வர்கோ³மித்ரதாம் க³த: ।
நாபராதீ⁴ கத²ம் ஸ்யாம் த்வத்³த³யா மாமுத்³த⁴ரேத்³த⁴ரே! ॥ 13॥
கருணாகர! ஶேஷஶைலவாஸிந்!
கருணா தே மது⁴ரே ஸ்மிதே த்³ரு’க³ப்³ஜே ।
ப்ரசுரா வரதா³யி பாணிபத்³மே
ஜநதாம் ஸாந்த்வயதி ப்ரகாமபாபாம் ॥ 14॥
ஸர்வாந் கு³ணாந் ஸப²லயத்யவநௌ முராரே!
ஸா தே த³யா ஜலதி⁴ஜாஸஹசாரிணீ யா ।
வைகுண்ட²தா⁴ம்நி பரதைககு³ணோஜ்ஜ்வலஸ்ய

தேऽந்யைர்கு³ணை: கிமமலை: பரிஶுத்³த⁴ஸத்த்வே ॥ 15॥
அஹிஶைலபதே: ப்ரியே! த³யே! த்வம்
கு³ணிநஸ்தத்வவிதோ³ விஹாய தூ³ரே ।
அக⁴து:³கி²ஜநௌக⁴மார்க³ணே கிம்
நிரதா காரணமத்ர வேத³யாம்ப³ ॥ 16॥
ப்ரவிக⁴டய்ய ரமாமபி ஸத்வரம்
க³ஜபதே: கருணோக்திவிசோதி³தா ।
அயி த³யே! க³ருடே³ந தத³ந்திகம்
ஸமநய: ப்ரஜவம் ப³த சக்ரிணம் ॥ 17॥
த்³ருபத³ஜாவஸநாபி⁴விவ்ரு’த்³த⁴யே
நநு த³யே! ப⁴க³வந்தமசோத³ய: ।
ஜக³தி நார்யவஹேலநமார்தித:
ஸபதி³ வேத்த்யப³லைவ புமாந்ந ஹி ॥ 18॥
காருண்யஶ்ரீஸ்த்வயி வஸதி யச்ச்²ரீநிவாஸோऽஸி தஸ்மாத்
ப⁴க்தாபீ⁴ஷ்டம் விதரஸி ததஶ்ஶேஷஶைலே வஸந்ஸந் ।
ஆர்தத்ராணம் வித³த⁴த³மித க்லிஷ்டப⁴க்தாக்³ரத்³ரு’ஷ்ட:

த³த்தம் ஸ்வல்பம் ஸுப³ஹு க³ணயஸ்யத்³பு⁴தா தேऽநுகம்பா ॥ 19॥
ப⁴வகோ⁴ரமஹாரண்யே து:³க²த்⁴வாந்தக³தம் ஹரே!
மாம் த³யாதீ³பஶிக²யா கதா³ நேஷ்யஸி ஸத்பத²ம் ॥ 20॥
ப⁴வகூபநிமக்³நாநாமாபீ⁴லஜலபாயிநாம் ।
ஶ்ரீநிவாஸாநுகம்பே! த்வம் ரஜ்ஜுருத்³த⁴ரணே ஹ்யஸி ॥ 21॥
ஸங்கல்பிதாநல்ப ஜக³த்ப்ரவ்ரு’த்தி:
நாராயணஶ்ஶாஸ்த்ரமதாநுயாயீ ।
த³ண்டோ³ந்முகோ²ஹந்த! த³யே! ப³பூ⁴வ
த்வத்³வீக்ஷித: த்வந்மதப³த்³த⁴தீ³க்ஷ: ॥ 22॥
குசேலமமிதம்பசம் சிபிடமுஷ்டிஸந்துஷ்டஹ்ரு’த்
சகார க³ருட³த்⁴வஜோ ப⁴ஜநஶீலமிப்⁴யம் பு⁴வி ।
விதா³ரிதகுதீ³நதாவிஷலதாநிதா³நாம் த³யே!
வத³ந்தி ப⁴வதீம் ஜநா: ஜலஜவாஸிநீஸோத³ரி! ॥ 23॥

ஆஶ்ரிதாவநகு³ருத்வரே! த³யே!ஸ்வாமி மாநஸரயம் விசிந்த்ய ச ।
தத்ர வாஸரஸிகாஸி கிம் ஸதா³ஶ்ரீஶசோத³நக்ரு’தே ப்ரஸூரிவ ॥ 24॥
விசித்ரா லீலா தே வ்ரு’ஷகி³ரிபதேரம்ப³! கருணே!

வஸந்தம் வைகுண்டே² பரமபுருஷம் ப⁴க்தவஶக³ம் ।
விதா⁴ய ப்ராண்யார்திப்ரஶமநக்ரு’தே சாரயஸி தம்
த⁴ரித்ர்யாம் துச்சை²ர்யத்கமட²கிடிரூபை: ப்ரதியுக³ம் ॥ 25॥
ஆஶ்ரிதாந் ஶ்ரீநிவாஸோऽயம் தோஷயத்யநுகம்பயா ।
மஹாந் மஹீருஹ:ஸ்பீ²தச்சா²யயேவ ஜநாந்பு⁴வி ॥ 26॥
புருஷோத்தமஞ்ச கருணே! ஶ்ரிய:பதிம்
ஶ்ரிதப⁴க்தரக்ஷணக்ரு’தே புராऽகரோ: ।
வ்ரதிநம் ம்ரு’கா³ஜிநத⁴ரம் ஸுவாமநம்
ப³லிஸத்³மதே³ஹலிசரம் த⁴ரார்தி²நம் ॥ 27॥
புருஷோத்தமஸ்ய லலநாஸ்வரூபம-
ப்யதி³ஶஸ்ஸுதா⁴விதரணே கருணே! ।
ஶ்ரிதரக்ஷணாய கத²மப்யஹோ!ஹரிம்
ப³ஹுவேஷதோऽபி பு⁴வி யோஜயஸி ॥ 28॥
ஶேஷாசலேஶஹ்ரு’த³யாச்ச²ஸரோவராந்த:-
க்ரீடை³கதாநரமணீயத³யாமராலீ! ।
க்ஷீராம்பு³வத்ஸுக்ரு’தது³ஷ்க்ரு’தராஶிமாஶு
ஶக்த்யா விபே⁴த்³ய ஸுக்ரு’தைகப²லம் த³தா³தி ॥ 29॥
உல்லாக⁴தாம் ஸுகு³ணதாம் ஶதவத்ஸராந்த-
மாயு: கலா நிக³மஶாஸ்த்ரயதா²ர்த²பு³த்³தி⁴ம் ।
ஸௌந்த³ர்யமுச்சகுலஜந்ம ச காயதா³ர்ட்⁴ய-
மைஶ்வர்யமப்³தி⁴தநயேஶத³யா த³தா³தி ॥ 30॥
நாஹம் ஶரீரிது³ரிதாந்யவலோகயாமீ-
த்யாச்சா²த்³ய லோசநயுக³ம் க⁴நஸாரதூ⁴ல்யா ।
மந்த³ஸ்மிதேந வரதா³நபர: ஶ்ரிதாநாம்
கிம் த்வம் க்⁴ரு’ணாமஹிகி³ரௌ ப்ரகடீகரோஷி? ॥ 31॥
கௌமுதீ³வ கருணா தவ ஶௌரே! சக்ஷுஷீ ஶிஶிரயத்யநிஶம் ந: ।

பு²ல்லயத்யவகு³ணாபநயார்த²ம் குஞ்சிகேவ ஹ்ரு’த³யாரரமாஶு ॥ 32॥
அபராத⁴ ஸ்வபா⁴வாநாம் மாத்³ரு’ஶாநாம் து³ராத்மநாம் ।
த்வத்³த³யைகா க³திர்நாந்யா வ்ரு’ஷாத்³ரித்ரித³ஶத்³ரும ॥ 33॥
நவவாரிவாஹஹ்ரு’த³யக்ஷபாகரப்ரஸ்ரு’தாதிஸுந்த³ரத³யாச்ச²கௌமுதீ³ ।
த⁴நிது³ர்க³தாதி³தநுமத்³வ்ரஜம் ஸமம் பரிதஸ்ஸுஶீதலயதி ஸ்வயம் ப³த ॥ 34॥
க்ஷணமபி கருணே! த்வம் க்ஷீணபுண்யாவநாஶே
முரரிபுஹ்ரு’த³யாச்சேத்³தூ³ரதோ ஹந்த! திஷ்டே:² ।
அமலஸலிலபூராது³த்³த்⁴ரு’தா ஜாலமீநா:
இவ து³ரிதநிவாஸாஶ்சேதநாஸ்ஸ்யுர்விஸத்தா: ॥ 35॥
லக்ஷ்மீஸ்ஸ்வயம் நிஜகடாக்ஷவிஶேஷதோऽத்ர
நிம்நோந்நதஸ்தி²திஜுஷோ விதநோதி ஜந்தூந் ।
த்வம் காரயஸ்யயி த³யே! பு⁴ஜகா³த்³ரிநேத்ரா
நிம்நஸ்தி²தேருபஶமம் தத³வேக்ஷணேந ॥ 36॥
பரவாஸுதே³வமபி மாநுஷம் த³யே!
ப்ரவிதா⁴ய ஸிந்து⁴ரஶநாமநீநய: ।
அவமந்யதே ஸ்ம ஜநதா தமப்யஹோ!
ப⁴வதீ ததா²பி ஸமரக்ஷத³த்ர தாம் ॥ 37॥
ஶப³ரீமமரீம் சகார ஶார்ங்கி³ந்!
கருணா தே பரிணாம பக்வ போ⁴க்³யம் ।
ப்ரவிதீர்ணமநல்பப⁴க்திஸாரம்
ப²லமாதா³ய வநைகவாஸஜீர்ணாம் ॥ 38॥
ஸர்வேஶ்வரோபி ப⁴க³வாந் த்⁴ரு’தமர்த்யரூப:
ஸஞ்சோதி³தோ நநு த³யே! நிதராம் ப⁴வத்யா ।
ஸக்²யம் ப்ரகல்ப்ய கபிநா விபிநே த⁴நுஷ்மாந்
தஸ்மை த³தௌ³ ப்ரகு³ணஸம்பத³கா³ரராஜ்யம் ॥ 39॥
உலூக²லநிப³ந்த⁴நப்ரகடிதாந்யவஶ்யாக்ரு’திம்
த³யே! வ்ரு’ஷகி³ரீஶ்வரம் குடயுகா³ந்தராகர்ஷணே ।
ப்ரசோத்³ய ப³ஹுவத்ஸராமரமஹாமஹீருட்ஸ்தி²தி-
ப்ரப³ந்த⁴நமபாகரோஸ்தத³ஹமஸ்மி தீ⁴ரோऽக⁴க்ரு’த் ॥ 40॥

ஸம்ப்ரேரிதோ நநு த³யே! பு⁴ஜகா³த்³ரிநாத:²
தி³வ்யஸ்வரூபமபி⁴த³ர்ஶ்ய க³வாம் வ்ரஜேஶ: ।
அக்ரூரமர்யமஸுதாஸலிலே நிமக்³நம்
ஆநந்த³ஸிந்து⁴விநிமக்³நமஹோ வ்யதாநீத் ॥ 41॥
பு⁴ஜங்க³ம மஹீத⁴ரே ப்ரகடிதாத்மதி³வ்யாக்ரு’தி:
ஸுகோ⁴ரஸமரே த⁴நுஷ்ப்ரவரபாணிரப்⁴ரத்³யுதி: ।
த³ஶாநநமஸம்ஜ்ஞகம் ரகு⁴பதிஸ்ததா³ ப்ராஹிணோத்
நிஜஶ்ரமவிநுத்தயே நநு த³யே! த்வயா சோதி³த: ॥ 42॥
பாபாத்மநாம் அயி! த³யே! பு⁴வி மாத்³ரு’ஶாநாம்
நோசேஜ்ஜநி: கிமபி நாம தவாஸ்தி கார்யம் ।
ஜ்யோதிர்மயே து³ரிததூ³ரதரேऽபவர்கே³
தூஷ்ணீம் தத³ந்யகு³ணபா⁴வநயாஸி லீநா ॥ 43॥
தோ³ஷாகரே ஜக³தி யத்ஸ்ப்ரு’ஹணீய ரூப:
ஶேஷாசலே ஸகலலோகவிலோகிதஸ்த்வம் ।
பூ⁴ஷாஞ்சிதோऽஸி கமலேஶ! ததே³வ தே³வ!

கேஷாம் ந ஸூசயதி தே கருணாமபாராம் ॥ 44॥
கருணே! தருணாபராத⁴ஶிக்ஷா-
க்ரு’தயத்நம் பு⁴ஜக³க்ஷமாப்⁴ரு’தீ³ஶம் ।
விநிவார்ய ச தா³பயஸ்யபீ⁴ஷ்டம்
கிமித³ம் மந்துக்ரு’தே விசித்ரமேதத் ॥ 45॥
கநகாம்ப³ர! நீரதா³ப⁴! ஶௌரே!
கருணா தே தருணாயதே பரார்த²ம் ।
அபராதி⁴நி மய்யபி ப்ரஸந்நா
வ்ரு’ஷஶைலேஶ! யதீ³க்ஷிதோ மயாபி ॥ 46॥
ஆஹ்வயந்து ஜநா:ஶ்ரீஶ!ஶ்ரீநிவாஸேதி ப⁴க்தித: ।
த³யாவாஸேத்யஹம் து த்வாம் ப்³ரவீமி க்ரு’தது³ஷ்க்ரு’த: ॥ 47॥
கருணா வரகாமிநீவ நித்யம்
ஹ்ரு’த³யம் தே பரிவர்தயத்யமோக⁴ம் ।
அஹிஶைலபதே! ததஸ்தவாஸீத்
ஜக³தாம் ரக்ஷக இத்யஹோ! ப்ரஸித்³தி: ⁴ ॥ 48॥

து³ர்வாஸ:ப்ரமுகா²த்தபோத⁴நக³ணாத³ப்⁴யாக³தாத்³த்³ருஹ்யத:
த்ராதும் பாண்டு³ஸுதாந்வநே த்³ருபத³ஜாபு⁴க்தாவஶிஷ்டால்பகம் ।
பு⁴க்த்வா ஶாகமமத்ரக³ம் யது³பதே! தத்குக்ஷிபூர்திம் வ்யதா:⁴
கிம் கிம் வா ப⁴வதா ந காரயதி தே ஸ்வாந்தஸ்தி²தேயம் த³யா ॥ 49॥
யவநாத³வநீபதேஸ்ஸுபீ⁴தோ
ஜவநாதீதவநோ கு³ஹாத்தநித்³ரம் ।
முசுகுந்த³மஹோ! விபோ³த்⁴ய தஸ்மை
த³யயா த³ர்ஶிதவாந் முகுந்த³ரூபம் ॥ 50॥
வாராங்க³நாநர்தநவீக்ஷணார்த²ம்
த்வந்மந்தி³ரம் ப்ராப்தவதோऽபி நாஸ்திகாந் ।
அங்கீ³கரோஷ்யாத்மவிலோகநார்த²ம்
ஸமாக³தாந் ஶ்ரீஶ! தவாத்³பு⁴தா த³யா ॥ 51॥
ப்ரு’தா³குகி³ரிமந்தா³ர! வந்தா³ருஜநசந்த³ந ।
குப்³ஜாமப்³ஜமுகீ²ம் சக்ரே த³யா தே சந்த³நார்தி²ந: ॥ 52॥
கிம் பு⁴க்தா ப⁴வதாத்⁴வம்ரு’த், நஹி மயா பு⁴க்தா,ஸுஹ்ரு’த்⁴பி⁴ஸ்ததா²
ப்ரோக்தம் தைரந்ரு’தம், ப்ரத³ர்ஶய முக²ம் வ்யாதா³ய பஶ்யாம்யஹம் ।
பஶ்யாம்பே³தி ததா² விதா⁴ய வத³நே லோகாஸ்த்வயா த³ர்ஶிதா:
ப⁴க்தாநாம் வஶவர்திதா தவ ஹரே! காருண்யமூலா கில ॥ 53॥
த்ரிவிக்ரமஸமுத்³த்⁴ரு’தப்ரயதபாத³பங்கேருஹாத்
விரிஞ்சிபத³பங்கஜஸ்நபிதபூதபாத²ஸ்ஸ்ருதே: ।
த⁴ராதலமுபாக³தா ஸுரது⁴நீ புநாநா ஜநாந்
தநோதி கருணாபகா³தி⁴யமயே! வ்ரு’ஷாத்³ரீஶ்வர ॥ 54॥
ஜ்வலநோஜ்ஜ்வலிதாத்மஹேயகாயம்
கருணாத்³ரு’க்ஸுத⁴யா விதா⁴ய ஸிக்தம் ।
ஶரப⁴ங்க³மப⁴ங்கு³ரவ்ரதம் தம்
கருணாநீநயத³த்³பு⁴தம் பத³ந்தே ॥ 55॥
அசிந்த்யகு³ணவைப⁴வப்ரகடிதாத்மஸௌலப்⁴யத:
சராசர நிரந்தரே ஜக³தி லப்³த⁴ஜந்மா ப⁴வாந் ।
க்ரு’தாதிது³ரிதைர்ஜநைர்ஜட³மநீஷிபி⁴ர்தூ³ஷித:

த³யா தவ நிரங்குஶா நிரவதி: ⁴ கிமு ப்³ரூமஹே ॥ 56॥
அதி⁴க³தஸகலார்தோ²ऽப்யத்ர கோ³ஷ்டே² சரந் ஸந்
வ்ரஜஜநபரிபீ⁴தோ லீநதே³ஹோ க்³ரு’ஹாந்த: ।
ப்ரமுஷிதநவநீதோ ரஜ்ஜுப³த்³தோ⁴ ஜநந்யா
நநு சிரமருத³ஸ்த்வம் க்ரு’ஷ்ண!ஹந்தாநுகம்பா ॥ 57॥
மஹாரண்யே ஶீலவ்யபக³மநதூ³ரீக்ரு’தஸுகா²ம்
அஹல்யாம் பாஷாணஸ்தி²திமுபக³தாம் வல்லப⁴ருஷா ।
த³யாஸீமாபூ⁴மே! த³ஶரத²ஸுத!ஸ்வாங்க்⁴ரிகலநாத்
விஶுத்³தா⁴ம் தி³வ்யாபா⁴ம் ஸபதி³ க்ரு’தவாந் ஹந்த! கருணா ॥ 58॥
ஜம்பா³லசங்க்ரமணலப்³த⁴பதா³பி⁴பீட³ம்
காந்தாரஸஞ்சரணதூ⁴ல்யவகு³ண்டி²தம் த்வாம் ।
தே ந ஸ்மரந்தி நவநீதமுஷம் வத³ந்தி
தி⁴க்! பா³லிஶாந் வ்ரஜஜநாந் ப³த! தேऽநுகம்பா ॥ 59॥
ஸமோ ப⁴வாந் ப⁴க்தரிபும் நிஜாரிம் ஜாநந்நபி ஸ்பீ²தத³யாவிநுந்ந: ।
தத்³ரக்ஷணாயாபி க்ரு’தப்ரயத்நோ தௌ³த்யம் நிஹீநம் ஶ்ரிதவாந் முகுந்த³ ॥ 60॥
ப³லிபு⁴ஜமபராதி⁴முக்²யக³ண்யம்
த்ரிபு⁴வநது³ர்லப⁴ரக்ஷமப்⁴யரக்ஷ: ।
சரணதடநிபாதமாத்ரதுஷ்டோ
வ்ரு’ஷகி³ரிநாத²! த³யா தவாத்³பு⁴தா ஹி ॥ 61॥
கர்ணாருந்துத³வாக் க்ஷுரப்ரநிகரை:ஹ்ரு’த்³தா³ரயந்தம் ஹிதி⁴-
க்குர்வந்தம் ஸமிதௌ ஸபா⁴ஜநபரம் குந்தீஸுதம் ரோஷத: ।
சேதீ³ஶம் ப்ரவிலூய தத்ர கத³லீலாவம் ஶிரோதௌ⁴ ஹஸந்
ஶேஷாத்³ரீஶ! ப⁴வத்பதா³ம்பு³ஜமதா³ஸ்தஸ்மை த³யா தே ப³த ॥ 62॥
வ்ரு’ஷகி³ரிஶிக²ரே ஶ்ரீஶ்ரீநிவாஸாபி⁴தோ⁴ऽயம்
ஸுரதருரதிதுங்க:³ ப்ரார்தி²தார்த² ப்ரதா³யீ ।
நிரதிஶயத³யாக்²யச்சா²யயா ஸ்வாஶ்ரிதாநாம்
ஹரதி ஸபதி³ தாபாம்ஸ்த்ரிப்ரகாராந் ப⁴வாக்³நே: ॥ 63॥
வ்ரு’ஷாத்³ரிஶ‍்ரு’ங்க³ஶீதாம்ஶோ! த³யாஜ்யோத்ஸ்நா தவாமலா ।
விகாஸயதி ஸுஸ்நிக்³த⁴ம் ஸ்பீ²தம் குவலயம் ஸதா³ ॥ 64॥

பு⁴ஜக³கி³ரிபதே! தவாநுகம்பா-
வ்ரததிததி: பரிதஸ்ஸுபுஷ்பிதாக்³ரா ।
ஜக³த³கி²லமபி ஸ்வகீயக³ந்தை:⁴
து³ரிதமலம் பரிநோத³யத்யநல்பை: ॥ 65॥
ஹ்ரு’த³யாலவாலத்³ரு’ட⁴ரூட⁴து³ஷ்க்ரு’த-
த்³ருமதா³ரணாஸிலதிகாஸி தா³ருணா ।
வ்ரு’ஷஶைலநாத²கருணே! ந்ரு’ணாம் மந-
ஸ்யதி⁴ரோபயஸ்யநுகு³ணாந் கு³ணத்³ருமாந் ॥ 66॥
லக்ஷ்மீஸ்ஸ்வயம் க்ரு’தஜநிர்பு⁴வநாவநாய
க்ஷீராம்பு³தௌ⁴ ப⁴க³வதோ ஹ்ரு’த³யம் ப்ரவிஷ்டா ।
ஶேஷாத்³ரிநாத²கருணே! ப⁴வதீ து தஸ்ய
ஸ்வாந்தே ஜநிம் க³தவதீ பரிவர்தநாய ॥ 67॥
வேலோல்லங்க⁴நமாதி³தோ ஜட³மயோ ரத்நாகரோऽபி ஸ்வயம்
ஶேஷாத்³ரீஶ்வர! தேऽநுஶாஸநவஶாந்நைவாசரத்யத்³பு⁴தம் ।
க்ரு’த்யாக்ரு’த்யவிவேகபு³த்³தி⁴விப⁴வம் த³த்தம் விஹாயோத்³த⁴த:
வேலோல்லங்க⁴நமாசராமி கருணே! தத்பாஹி மாமீத்³ரு’ஶம் ॥ 68॥
அவஸிதஸமரம் ரதே² நிஷண்ணம்
ஶிபி³ரதடே த்வவதார்ய ப²ல்கு³நம் தம் ।
ஸ்வயமபி ரத²தோऽவதீர்ய ஶௌரே!
ஜ்வலநப⁴யாத்³த³யயாந்வபாலயோ ஹி ॥ 69॥
த³யா காபி காந்தா பு⁴ஜங்கா³த்³ரிநேது:

கயாபி ப்ரவ்ரு’த்த்யா ப்ரியேவ ப்ரகாமம் ।
மநோவாஸ்துவாஸா ஜக³ஜ்ஜந்மியாஞ்சாம்
விநா மாத்ரு’கல்பா த³தா³தீப்ஸிதார்தா²ந் ॥ 70॥
ஸீதாந்வேஷணதத்பரோ ரகு⁴பதே! ப்ரு’ச்ச²ந் வநே பக்ஷிணோ
வ்ரு’க்ஷாந் பர்வத கந்த³ராம்ஶ்ச விலபந் ஹா! ஜாநகீத்யாஹ்வயந் ।
மத்⁴யேமார்க³மவேக்ஷ்ய பூ⁴மிபதிதம் க்³ரு’த்⁴ராதி⁴பம் து:³கி²நம்
தஸ்மை ஸத்³க³திமந்த்யகர்மகரணாத்ப்ராதா:³ த³யா தேऽநகா⁴ ॥ 71॥
ருக்மிணீம் ப⁴வத³வாப்திகாங்க்ஷிணீமந்யமர்த்யஸஹவாஸதூ³ஷிணீம் ।
ப்ராப்தஸந்நிதி⁴ரசூசுரோ ஹரே! பாணிபீட³நக்ரு’தே த³யாநகா⁴ ॥ 72॥

ஸுரபி⁴ஷு முஷிதாஸு வேத⁴ஸா த்³ராக்
அதி⁴க³ததாத்³ரு’ஶவிக்³ரஹோ முகுந்த³ ।
வ்ரஜஜநமபி⁴ஹர்ஷயந்நபூ⁴ஸ்த்வம்
தவ கருணா நநு விஸ்மயம் தநோதி ॥ 73॥
தா³வாக்³நிம் விபிநதடே வ்ரஜார்ப⁴காநா-
மாபா³தா⁴முபஜநயந்தமந்தகாப⁴ம் ।
ஶௌரே! த்வம் ஸபதி³ நிகீ³ர்ய மோத³தோ³ऽபூ: ⁴
காருண்யம் கிமிவ நகாரயத்யசிந்த்யம் ॥ 74॥
வ்ரு’ஷாசலஶிகா²மணே! தவ கு³ணேஷு ப⁴த்³ராத்மகே-
ஷ்வசிந்த்யவிப⁴வாம் த³யாம் க³தி³துமக்ஷமா ஸா த்ரயீ ।
ஹ்ரியா கில பராங்முகீ²ஸ்தி²தவதீ சிராத³ப்யஹோ!
கத²ம் து கத²யேயமப்யசலது³ஷ்க்ரு’தஸ்தே த³யாம் ॥ 75॥
த³யா தூ³ரீபூ⁴தா தவ து ஹ்ரு’த³யாச்சேத்³கு³ணநிதே⁴!
ததை³தாந் பாபஸ்த்வம் ஶ்ருதிவிஹிதகர்மப்ரதிப⁴ட: ।
மதா³ஜ்ஞாச்சே²தீ³ த்வம் நிரயகுஹரே கோ⁴ரதிமிரே
க்ஷிபாமீதி ப்³ரூயாஸ்ததி³ஹ ஶரணம் யாமி கருணாம் ॥ 76॥
ப⁴வஸாக³ரதாரணே முராரே! நநு நௌரஸ்யக⁴பா⁴ரவாஹகாநாம் ।
பரிதஸ்ஸுஸுக²ம் ப்ரவர்தயித்ரீ கருணா க்ஷேபணிகா ஹி யாத்ரிகாநாம் ॥ 77॥
மாலாகாரோ க்³ரதி²தஸுமநோஜீவக: கம்ஸவஶ்ய:
ப⁴க்த்யா நம்ர:ஸ்வயமுபக³தம் ஶேஷஶைலாக்³ரதீ³ப ।
த்வாமப்⁴யர்ச்ய ஸ்ரஜமதிகு³ணாமர்பயித்வா ஸ்வவம்ஶ்யை:
ஸாகம் மோக்ஷம் ஸமதி⁴க³தவாம்ஸ்தேऽநுகம்பா விசித்ரா ॥ 78॥
ப⁴க³வந்! து³ஹிதுர்விவாஹஸித்³த்⁴யை
ஹரசாபம் நிஹிதம் விப⁴ஜ்ய ஶௌர்யாத் ।
க்ரு’ததத்கரபீட³நோ வ்யதாநீ:
ஜநகம் ஹ்ரு’ஷ்டமஹோ! தவாநுகம்பா ॥ 79॥
கருணா தவ முக்³த⁴வள்லவீநாம் ஸ்மரதாபப்ரஶமைகப³த்³த⁴தீ³க்ஷா ।
ஶரணாக³தவத்ஸல! த்வதீ³யம் பரிரம்ப⁴ம் ஸமதா³பயத்³தி⁴ தாப்⁴ய: ॥ 80॥

10 sanskritdocuments.org



ஶ்ரீலக்ஷ்மீதா³ஸவிரசிதம் த³யாஸஹஸ்ரம்

கருணா வஶவர்திநீ வஶேவ
ஸ்வவஶே த்வாம் பரிகல்ப்ய யூத⁴பாப⁴ம் ।
வ்ரு’ஷஶைலவிபோ⁴! க³ஜாப⁴மர்த்யாந்
ப⁴வவந்யாந் விவஶீ கரோதி மத்தாந் ॥ 81॥
அவிநாபா⁴விநீ காந்தா த³யே!ஸா கமலாலயா ।
அவநீபா⁴விநீ த்வந்து வேங்கடேஶஸ்ய ஹ்ரு’த்³க³தா ॥ 82॥
விஹிதகர்மக்ரு’த³ப்யஹமல்பதீ: ⁴
அநவதா⁴நதயா விதி⁴தஸ்ஸ்க²லந் ।
து³ரிதக்ரு’த்³ வ்ரு’ஷஶைலஶிகா²மணே!

ஶரணமேமி ப⁴வத்கருணாம் ஸதா³ ॥ 83॥
தைலதா⁴ராவத³ச்சி²ந்நஸ்ம்ரு’திஸந்தாநதோ ஹரே ।
த்⁴யாதும் த்வாமஸமர்த²ஸ்த்வத்கருணா ஶரணம் மம ॥ 84॥
வ்ரு’ஷஶைலவல்லப⁴த³யாக்²யதீ³பிகா
ஹ்ரு’த³யாந்தரஸ்த²திமிரம் நுத³த்யத:³ ।
கமலேஶபாத³ஸரஸீருஹே ஸ்தி²தாம்
விதநோதி ப⁴க்திருசிரத்³யுதிம் ந்ரு’ணாம் ॥ 85॥
நவகஜ்ஜலாப⁴யமுநாபயோது⁴நீ-
மவகா³ஹ்ய கோ³பவநிதாபி⁴ரச்யுத ।
ஜ²ஷதாம் ப்ரத³ர்ஶ்ய தத³வாப்திகே²லநே
ஸமநந்த³யோ ஹி கருணா தவாநகா⁴ ॥ 86॥
ந ஹி மயி மஹாவிஶ்வாஸோऽபி ப்ரபத்திகரணே ஹரே!
ந ச து³ரவகா³ஹே ஶாஸ்த்ரே பு³த்³தி⁴ரஸ்த்யமிதபக்ஷகே ।
ந ச கிமபி கர்ம ஜ்ஞாநம் ப⁴க்திரஸ்த்யஹிகி³ரே: ப்ரபோ⁴!
தவ து கருணாம் யாசே நீசோऽப்யநாரதரதிப்ரிய: ॥ 87॥
ராஸக்ரீடா³கலிதலலநாமண்ட³லே வாஸுதே³வ!

ஸ்வீயம் காயம் ஸுப³ஹு கலயந் காமிநீகாமிதார்தா²ந் ।
த³த்வாக்ரீடோ³முரலிவத³ந: பீதசேலோபவீத:
காருண்யைகப்ரணயி க²லு தே மாநஸம் மாநநீயம் ॥ 88॥
கமலாகடாக்ஷகரணேऽபி காரணம்

கருணே த்வமேவ ப²ணிஶைலசக்ரிண: ।
அத ஏவ ஸா து தவ ஸந்நிதௌ⁴ வஸ-

த்யமலாயதாஸிதம்ரு’கே³க்ஷணாஸதா³ ॥ 89॥
ஸுமஸாயகோऽபி க³தவிக்³ரஹோऽப்யயம்
ஜ²ஷகேதநஸ்து விஷயாந் ப்ரத³ர்ஶ்ய மாம் ।
வநிதைகஸக்த ஹ்ரு’த³யம் மதோ³த்³த⁴தம்
விதநோதி நாத²! ஶரணம் த³யாஸ்து தே ॥ 90॥
அமர்ஷோ நித்யம் மாம் கத²மபி வஶே ஹந்த! கலயந்
பிஶாசாபோ⁴ ரக்தப்ரசுரநயநம் க்ரூரவசநம் ।
ப்ரதீக்ஷ்யாணாமப்யத்யதிப⁴வநஸக்தைகமநஸம்
தநோதி ஶ்ரீஶ! த்வத்³ருசிரகருணா மேऽஸ்து ஶரணம் ॥ 91॥
லோபோ⁴ லாப⁴முகோ² வ்யயே நதமுக:²ஸ்வாந்தைகவாஸோऽஸ்தி மே
ஸ்வாத்மார்தே²ऽபி பராங்முகோ² விதரணே மூகாநுபா⁴வோந்முக:² ।
ஶேஷக்³ராவஶிகா²மணே! தவ பத³ந்யாஸப்ரஸூநாய வா
த³த்தா காகணிகாபி ஹந்த! ந மயா தத்தே த³யா மே க³தி: ॥ 92॥
மோஹோऽஹங்க்ரு’திகல்பகல்பநபடுஸ்தல்பாயமாநோ மஹா-
மௌர்க்²யஸ்ய ப்ரத²மப்ரவ்ரு’த்திகரணவ்யக்³ரோ து³ரத்⁴வோத்³க³தே: ।
தே³ஹாத்மப்⁴ரமவிப்⁴ரமப்⁴ரமணக்ரு’ந்மந்மித்ரபா⁴வம் க³த:
த்வத்பூஜாவிமுகோ²ऽஸ்மி வேங்கடபதே! தத்தே த³யா மே க³தி: ॥ 93॥
மதே³ந ஶிதி²லேந்த்³ரியோ கு³ருவராந்நமஸ்யோசிதாந்
திரஸ்கரணவீக்ஷணைர்வ்யதி²தமாநஸாநாசரந் ।
வ்ரு’ஷாசலபதே! வய:குலகலாதி³பி⁴ர்க³ர்வித:
த்வத³ங்க்⁴ரிநதிமப்யஹம் ந க்ரு’தவாந் த³யா மே க³தி: ॥ 94॥
பரத⁴நபரிவீக்ஷணைகதாந:
பரஶுப⁴த³ர்ஶநத³ர்ஶிதாத்மவைர: ।
ஸ்மரணமபி ந தே தநோமி தஸ்மாத்
வ்ரு’ஷஶிக²ரீஶ! த³யா க³திஸ்த்வதீ³யா ॥ 95॥
காமாத்³யவகரபூர்ணே ஹ்ரு’தா³லவாலே த³யாக்²யலதிகாம் தாம் ।
பரிஷிச்ய வேங்கடேஶ! த்வத்³கு³ணஸலிலம் ப்ரரோபயாம்யது⁴நா ॥ 96॥

கம்ஸம் நிஹத்ய பரஹிம்ஸந மாநஸம் தம்
ஸம்ஸாரசக்ர இவ ப³ந்த⁴நமந்தி³ரே தௌ ।
ப³த்³தௌ⁴ விமோச்ய பிதரௌ சிரது:³கி²தௌ த்வம்
ப்ராஹர்ஷயோ ஹி ந்ரு’ஹரே! கருணா தவேட்³யா ॥ 97॥
ஶகடம் நிகடே குடீ தடீஸ்த²ம் ப்ரகடாடோபபதா³பி⁴க⁴ட்டநேந ।
த்ருடிதம் ப்ரகடய்ய பாடவேந வ்ரஜரக்ஷாமதநோ: க்ரு’பா தவேட்³யா ॥ 98॥
நிஶிதபா³ணஹதிவ்ரணிதாங்க³க:
க்ருத³பி⁴த³ர்ஶிதசக்ரகரோ ஹரே ।
நுதிவிவர்ஜிதபீ⁴ஷ்மஹதிர்ஹ்யபூ: ⁴
வசநதூ³ரதரா கருணா தவ ॥ 99॥
பா³லோऽபி பா³ஹுஶிக²ரேண வ்ரு’ஷாத்³ரிநாத²!
கோ³வர்த⁴நாபி⁴த⁴முதூ³ஹ்ய ஶிலோச்சயம் கா:³ ।
கோ⁴ராதிவ்ரு’ஷ்டிஹதிபி⁴ர்விநிவார்ய தை⁴ர்யா-
தா³மோத³யோ ஹி கருணா தவ மாநநீயா ॥ 100॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
ப்ரத²மஶதகம் ஸம்பூர்ணம் ।

2. த்³விதீயஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।
ஶ்ரீமதே நிக³மாந்த தே³ஶிகாய நம: ।
அத² த³யாஸஹஸ்ரே த்³விதீயஶதகம் ।
தி³வாகராத்மஜாஹ்ரதே³ நிலீநமத்³பு⁴தாக்ரு’திம்
ப்ரு’தா³குமுச்சமஸ்தகே விசித்ரதாண்ட³வைர்நடந் ।
நிவார்ய த³ர்பமம்பு³தி⁴ம் ப⁴வாந்நிநாய ஹிம்ஸகம்
த³யா தவாநகா⁴ ஹரே! பு⁴ஜங்க³மாத்³ரி ஶேக²ர ॥ 101॥
த³ஶாநநஹதி: க்ரு’தா ந ஹி ததா²பி ப³த்³தா⁴ஞ்ஜலிம்
விபீ⁴ஷணமரிந்த³மம் ரிபுஸகாஶதோऽப்⁴யாக³தம் ।
பயோதி⁴தட ஏவ தம் ஸமபி⁴ஷிச்ய ராஜ்யேऽகரோ:

ரகூ⁴த்தம! த³யாநகா⁴ தவ வ்ரு’ஷாசலஸ்வாமிந: ॥ 102॥
ஸுகேது தநயாம் வநே நிஜகு³ரூபதே³ஶோந்முக:²
நிஹத்ய முநிகா⁴திநீம் ஸபதி³ஶைஶவே ராக்ஷஸாந் ।
நிபாத்ய கு³ருகௌஶிகக்ரதுமபி ப்ரபூர்யாத³ராத்
ப்ரஹ்ரு’ஷ்டஹ்ரு’த³யோ ஹ்யபூ: ⁴ தவக்ரு’பா விசித்ரா ஹரே! ॥ 103॥
ஸங்கல்பமாத்ரபரிகல்பிதஸர்வலோக:
கர்மாநுரூபக்ரு’தஜந்மிஶரீரயோக:³ ।
தத்ராபி தத்ஸுக்ரு’தது³ஷ்க்ரு’தயோக்³யபோ⁴க³-
தா³தாஸி தே³வ! கருணா ஸ்ப்ரு’ஹணீயரூபா ॥ 104॥
ஆத்மாபி⁴ரக்ஷணக்ரு’தே ப்ரதிஜந்துவர்க³
தத்தத்ஸ்வரூபகு³ணசேஷ்டிதஶக்தியோகா³ந் ।
ப்ராபய்ய ரக்ஷஸி யதே²ச்ச²மநந்தபூ⁴ஷ!

ஶேஷாத்³ரிஶேக²ர! த³யா தவ மாநநீயா ॥ 105॥
ஸர்வஜந்துஹ்ரு’த³யாந்தரஸ்தி²த: ஜீவிகாகலநகர்மசோத³க: ।
ரக்ஷஸி ப்ரதிஶரீரிவர்க³மப்யம்பு³ஜாக்ஷ! கருணா மநோஹரா ॥ 106॥
லீலார்த²ம் பதகே³ஷு சித்ரக³ருதாம் நிர்மாணமத்யத்³பு⁴தம்
வைவித்⁴யம் த்⁴வநிஸந்ததௌ கத²மிவ ப்ரீதிம் ந குர்யாந்ந்ரு’ணாம் ।
ஏவம் வ்ரு’க்ஷலதாதி³குஞ்ஜநிவஹே வைசித்ர்யமுச்சாவசம்
ஸர்வம் ஶ்ரீ வ்ரு’ஷஶைலநாத²! கருணாகார்யம் கிலைதத்தவ ॥ 107॥
அவாப்தஸர்வகாமஸ்ய ஸ்ரு’ஷ்ட்யா கிம் தே ப்ரயோஜநம் ।
சேதநோஜ்ஜீவநாயைவ ஹந்த! தே கருணா ஹரே ॥ 108॥
நிமித்தமாத்ரம் பரிகல்ப்ய ஶக்ரம்
ஸ்வயஞ்ச மத்²நந் த³தி⁴மாத²மப்³தி⁴ம் ।
ஜீவாதுமுத்பாதி³தவாம்ஸ்த்ரிலோகீ-
த்ராணாய தே ஹந்த! த³யா ரமேஶ ॥ 109॥
ஜக³த்ஸ்ரு’ஷ்டிஶக்திம் ப்ரஸாத்³யோபதி³ஷ்ட-

ஶ்ருதிர்வேத⁴ஸே நாபி⁴பத்³மோத்³ப⁴வாய ।
ஜக³த்பாலநே ப³த்³த⁴தீ³க்ஷோऽஸி கஷ்டே
த³யாகார்யமேதத்கிலாப்³ஜாயதாக்ஷ ॥ 110॥

ருத்³ரம் ரோத³நலப்³த⁴நாமவிப⁴வம் பா²லாக்ஷமக்ஷாஞ்சிதம்
த்ரைலோக்யக்ஷபணக்ஷமம் ஸப⁴ஸிதம் ஸங்கல்ப்ய கல்பே ஹரே! ।
ரக்ஷார்த²ம் பு⁴வநத்ரயம் ஶிஶுதநுர்நிக்ஷிப்ய குக்ஷ்யந்தரே
பாதோ²தௌ⁴ ஶயிதோஹ்யபூ⁴ர்வடத³லே மாந்யாநுகம்பா தவ ॥ 111॥
அபவாத³விநுத்தயே ஸ்யமந்தம் வரரத்நம் ஹ்ரு’தவாநிதி ப்ரமுக்³த: ⁴ ।
ஜிதஜாம்ப³வதா³த்த தி³வ்ய ரத்நோ விக³தாதி⁴ஸ்த்வமபூ⁴ர்த³யா விசித்ரா ॥ 112॥
நநு பூதநாந்து விஷபூரிதஸ்தநீம்
ஹநநாய ரம்யதநுமாக³தாம் வ்ரஜே ।
ஶிஶுபா⁴வ ஏவ ஹதவாந் பய: பிப³ந்
கருணா விபத்தி பரிஹாரிணீ கில ॥ 113॥
அணோர்ஜீவஸ்யாந்த: க்ரு’தவஸதிராநந்த³மயதா-
ஸுவாஸோ மேரோரப்யதிப்ரு’து²தநுர்விஶ்வதநுப்⁴ரு’த் ।
ஸமஸ்தஸ்யாப்யந்தர்ப³ஹிரபி ஸதா³ வ்யாப்ய ருசிமாந்
ஜக³த்³ரக்ஷாம் தந்வந்விலஸஸி ஹரே!ஹந்த! கருணா ॥ 114॥
த்ரிஸ்ஸப்தக்ரு’த்வோ ப்⁴ரமணைகஶீல:

குடா²ரக்ரு’த்தாவநிராஜலோக: ।
ஸத்³ரக்ஷகோऽபூ⁴ர்வ்ரு’ஷஶைலநாத²!
த³யைககார்யம் கில ஸர்வமேதத் ॥ 115॥
ஸம்ஸாரசக்ரே ப³ஹுஹேயதே³ஹாந்
ஜந்தூந் ப்ரமோஹவ்யதி²தாந் முராரே ।
அர்சாவதாரப்ரகடஸ்வரூப:
ஸந்தோஷயஸ்யார்திஹரா த³யா தே ॥ 116॥
ஶ்ரீ வேங்கடேஶ! கருணா தவ லோகப³ந்து:⁴
தீ³நேஷு ஸக்தஹ்ரு’த³யா ப⁴க³வத்பதா³ப்³ஜே ।
தேஷாம் மநாம்ஸி விநிவேஶ்ய நிரந்தரம் தாந்
உத்³த⁴ர்துமிச்ச²தி பு⁴வீஹ க்ரு’தார்த²யந்தீ ॥ 117॥
விது³ராலயமேத்ய தத்ர பு⁴க்த்வா ப⁴யப⁴க்த்யர்பிதபாயஸாதி³ போ⁴ஜ்யம் ।
அநுஜக்³ரஹிதா²ஹிஶைலவாஸிந்! கருணா தே ஶ்ரவணாபி⁴ராமலீலா ॥ 118॥
ஸ்க²லத்³க³தேஸ்ஸதா³ நாத²! கிமஸ்த்யஸ்க²லநம் மம ।

அதஸ்தே கருணாபாணிரவலம்ப³நத³ஶ்ஶுப: ⁴ ॥ 119॥
ப்ரபத்திகரணே மதிம் த்⁴ரு’ட³தராம் விதந்வந் ஹரே!
மதீ³யகரணத்ரயம் நிரதமங்க்⁴ரிஸேவாவிதௌ⁴ ।
சிரந்தநஸமார்ஜிதப்ரசுரகர்மஜாம் வாஸநாம்
நிராகுரு பராங்முகே² கருணயா விநுந்நோ மயி ॥ 120॥
அகிஞ்சநம் மாம் து³ரிதைகபா⁴ஜநம்
ஸதா³பராதோ⁴ந்முக²மம்பு³ஜேக்ஷண! ।
கதா³ கடாக்ஷை: கருணாரஸாமலை:

கரிஷ்யஸி ஸ்நாபிதமீப்ஸிதார்த²த³ ॥ 121॥
ஜீவாத்மா ருசிருசிரோऽபி பாபஸங்கை: ⁴
ஆச்ச²ந்நோ ப³ஹுதரது:³க²பா⁴ஜநம் ஸ்யாத் ।
காருண்யம் பததி தவைஹ நாத²! யஸ்மிந்
ஆநந்தீ³ ப⁴வதி ஸ ஏவ த⁴ந்யத⁴ந்ய: ॥ 122॥
ஶ்ரீ ஶ்ரீநிவாஸ! தவ வக்ஷஸி பா⁴ஸமாநாம்
லக்ஷ்மீம் விலோக்ய மயி ஸாந்த்வநமாவிராஸீத் ।
ஸ்ம்ரு’த்வா மநோநிவஸநாம் கருணாம் த்வதீ³யாம்
நிர்பீ⁴க ஏவ பஶுவத்³விசராமி பூ⁴மௌ ॥ 123॥
பரிணாமஸௌக்²யவரணாய தே ஜநை:
கருணாகரத்வமருணோத³யோபமம் ।
ஶரணாக³தார்திஹரணாநுகூல்யபா⁴க்
நிரணாயி காரணமிதி ஶ்ரிய:பதே! ॥ 124॥
சிந்தாமணிஸ்ஸுரதருர்தி³வி காமதே⁴நு:

ஐராவதஸ்ஸுருசிராப்ஸரஸோऽஶ்வரத்நம் ।
ஏதத்ஸமஸ்தமஹிஶைலபதே! த்வதீ³ய-
காருண்யவிப்⁴ரமப⁴வம் கில ஶக்ரஹேதோ: ॥ 125॥
வாக்³தே³வதாபரிணயோऽம்பு³ஜபத்ரநேத்ர
ஸ்ரஷ்டுஸ்த்வதீ³யத³யயா கில ஸம்ப³பூ⁴வ ।
பா²லேக்ஷணேऽபி ப⁴வதீ³யத³யாவிஶேஷாத்
அத்யத்³பு⁴தாஷ்டவித⁴பூ⁴தி ஸம்ரு’த்³தி⁴ராஸீத் ॥ 126॥

ரவிமண்ட³லரூபேண காருண்யம் தவ ராஜதே ।
த³த்³யாத³தஸ்ததே³வாத்ர ருக்³ணாயோல்லாக⁴தாம் ஹரே! ॥ 127॥
க்ரு’த்வா யதே²ச்ச²மமிதம் து³ரிதம் மநுஷ்ய:
கர்மாநுரூப ப²லமுத்³க³தமஶ்நுவாந: ।
மௌட்⁴யாத்³விநிந்த³தி ப⁴வந்தமநந்தரூபம்
தஸ்மிந்நிபாதய க்ரு’பாமஹிஶைலநாத²! ॥ 128॥
பார்த²ஸ்ய ரக்ஷணக்ரு’தே ப⁴க³வம்ஸ்ததீ³ய -

ரத்²யாநுசோத³நக்³ரு’ஹீதகஶோ ரதா²க்³ரே ।
ஸாரத்²யபாடவவிசாலித வாஜிவர்ய:
ப்ராவர்தயோ ஹி ஸமரம் கருணா விசித்ரா ॥ 129॥
யுத்³தே⁴ கு³ருப்ரப்⁴ரு’திப³ந்து⁴க³ணாந்நிஹந்தும்
பார்தே² ப்ரகாஶிதத³யே ஸுஜநாவநாய ।
ஸந்த³ர்ஶ்ய விஶ்வதநுதாமுபதி³ஶ்ய கீ³தாம்
ப்ராவர்தயோஹி ஸமரம் கருணா விசித்ரா ॥ 130॥
ராக்ஷஸாஶிதவிஸ்ரு’ஷ்டதாபஸ க்ஷீணகீகஸக³ணாம்ஸ்தபோத⁴நை: ।
த³ர்ஶிதாநபி⁴ஸமீக்ஷ்ய து:³கி²தஸ்ஸம்ப³பூ⁴வ கரணாமயோ ப⁴வாந் ॥ 131॥
அல்பவம்ஶஜகு³ஹாய ப்ரு’ச்ச²தே சக்ரவர்திதநயோऽபி ராக⁴வ!

ஆத்மநஶ்சரிதமப்⁴யுதீ³ரயந் ஸக்²யமாபித² த³யா தவாநகா⁴ ॥ 132॥
அதி⁴தே³வதா ஹி மநஸஸ்ஸ சந்த்³ரமா:
கருணா த்வதீ³யஹ்ரு’த³யைகவாஸிநீ ।
அத ஏவ ஶீதகிரணோத³யே ஜநா:
ப்ரமதா³ந்விதா நநு ப⁴வந்தி மாத⁴வ ॥ 133॥
கர்மாநுரூபஸுக²து:³க²ப²லாநுபூ⁴த்யை
நாநாப்ரகாரவபுஷாமிஹ சேதநாநாம் ।
நிஶ்ரேணிரஸ்யயி! த³யே!ஸுக்ரு’தைகக³ம்ய-
லோகாதி⁴ரோஹணக்ரு’தே வ்ரு’ஷஶைலநேது: ॥ 134॥
உத³ங்கமுத³கார்தி²நம் விரசிதாநுயோக³க்ஷண-

ப்ரதா⁴விதமுகுந்த³மப்யயி! த³யே! வ்ரு’ஷாத்³ரிப்ரபோ:⁴ ।
திரஸ்க்ரு’ததி³வஸ்பதிப்ரமத³த³த்தபீயூஷகம்

வரேண ஸமதோஷயஸ்தவ விசித்ரரூபா க்ரியா ॥ 135॥
அவ்யாஜப³ந்து⁴ரஹமித்யநுஶம்ஸநாய
ஸ்வீயம் பரத்வமநபாய்யபி ஸந்நிகூ³ஹ்ய ।
இந்த்³ராநுஜோऽஸி ரகு⁴வம்ஶஸுதோऽஸி சந்த்³ர-
வம்ஶ்யோऽஸிஹந்த! கருணா தவ வேங்கடேஶ! ॥ 136॥
வநவாஸரிக்தஸிதவாஹநாத்மஜ-
ப்ரதி²தாபி⁴மந்யு கரபீட³நோத்ஸவே ।
ப்ரவிதீர்ணவஸ்த்ரத⁴நதா⁴ந்யவாஹநோ
முதி³தோऽஸிஹந்த! கருணா தவாநகா⁴ ॥ 137॥
ஷடூ³ர்மிஸந்தாடி³ததே³ஹப³ந்த⁴ம் வ்யாத்⁴யாதி³யாத:³குலக்ரு’ஷ்யமாணம் ।
ஸம்ஸாரஸிந்தௌ⁴ ப்லவமாநமேநமுத்தாரயாப்³ஜாக்ஷத³யே! த்³ருதம் மாம் ॥ 138॥
கர்மாநுரூபஸுக²து:³க²பரம்பராஸ்தி
யத்³யப்யநல்பதநுவிப்லுதமாநஸேऽஸ்மிந் ।
ஸ்யாந்நாம வேங்கடவிபோ⁴! த³யயா ததா²பி
நிர்லிப்ததாஸ்து மயி புஷ்கரபத்ரவத்³வா ॥ 139॥
து³ஷ்டைரப்யநுதி³நசிந்தநீயமேதத்
வாத்ஸல்யம் நநு கருணே!முராரிசித்தே ।
ரக்ஷார்த²ம் ஸமஜநயோ ஹி தீ³நப³ந்து:⁴
தோ³ஷாட்⁴யத்ரிபு⁴வநவீக்ஷணாதிகி²ந்நா ॥ 140॥
பித்ரு’பிதாமஹதத்பித்ரு’வர்க³மப்யு-
பரதம் ப⁴க³வந்நிஹ கர்மணா ।
ஸகலபோ⁴க்த்ரு’தயா ஸ ப⁴வாந் தி³வம்
நயதி ஶேஷகி³ரீஶ! த³யாநகா⁴ ॥ 141॥
ஸுக்ரு’தது³ஷ்க்ரு’தஶ‍்ரு’ங்க²லிகாத்³வய-
ப்ரக்ரு’திமண்ட³லமந்தி³ரப³ந்த⁴நம் ।
மம வ்ரு’ஷாத்³ரிவிபோ⁴! தவ ஸா த³யா
விக⁴டயத்வசிராத்³ த்⁴ரு’ட⁴குஞ்சிகா ॥ 142॥
து³ர்ப⁴ரவிராவிவேகா³ம் விஷ்ணுபதீ³ம் தாம் கபர்த³குஹராந்த: ।
வோடு⁴ம் ஶிவாய ஶக்திம் தவாநுகம்பா த³தௌ³ஹி கமலேஶ ॥ 143॥

தத்தத்க்ரியாநியமிதாத்³பு⁴தபூ⁴தவர்க:³
ஸங்கல்பமாத்ரபரிகல்பிதவைப⁴வோऽயம் ।
பீ⁴த்யா தநோதி நிஜகர்மஶரீரரக்ஷா-
ஸக்தோ த³யாத்ர தவ காரணமம்பு³ஜாக்ஷ ॥ 144॥
அவாசம் ஸம்வாசாலயஸி கருணே! வல்லப⁴தமம்
ஶ்ரிதாநாம் து:³கௌ²க⁴ப்ரஶமநக்ரு’தே ஸாத³ரஹ்ரு’த³ம் ।
க²கே³ஶேநாடந்தம் சரணகமலாப்⁴யாம் க்ஷிதிதலே
முகுந்த³ம் ப⁴க்தார்த²ம் விவித⁴முக²த: சாலயஸி தம் ॥ 145॥
ஸௌலப்⁴யம் நநு கருணே!ஸுஶீலதா ச
ஶ்ரீநேதுர்த்³வயமித³முத்தமோத்தமஸ்ய ।
ஆயாதம் தவ பரிசோத³நேந தஸ்மாத்
அஸ்மாத்³ரு’க்³வ்ரஜஜநகோ³சரோऽத்ர ஸோऽபூ⁴த் ॥ 146॥
ப⁴வக்³ரீஷ்மே கோ⁴ரே ஹரிகு³ணஜலாபா⁴வத்ரு’ஷிதா:
ஸமந்தாத்ஸந்தாபைஸ்த்ரிவித⁴விஸ்ரு’தை: ப்லுஷ்டதநவ: ।
த³யாமேகா⁴ளிந்தே வ்ரு’ஷகி³ரிபதே! விஷ்ணுபத³கா:³
நராக்²யா யாசந்தே ஹ்யம்ரு’தமமலம் சாதகக³ணா: ॥ 147॥
விடபிஷு விவிதே⁴ஷு கேசிதா³த்த-
ப்ரஸவகு³ணா: கதிசித் ப²லாபி⁴ராமா: ।
வ்ரு’ஷஶிக²ரிவிபோ⁴!ஸபத்ரமாத்ரா:
கதிசிதி³த³ம் கருணாவிபே⁴த³தஸ்தே ॥ 148॥
க்ரிமிகீடஜநிஷ்வபி ப்ரதீக-
ஸ்பு²டவர்ணஸ்ப்ரு’ஹணீயதோத்³க³தா யா ।
நநு ஸாபி வ்ரு’ஷாத்³ரிஶேக²ர! த்வ-

த்கருணாதூலிகயா த்வயா க்ரு’தா ஹி ॥ 149॥
லாஸ்யேந த³ர்ஶிதவிலாஸவதூ⁴ஸ்வரூப:
ஸ்வீயம் கரம் ஸ்வஶிரஸி ப்ரணிதா⁴பயந் ஸந் ।
ப⁴ஸ்மாஸுரம் வரபரீக்ஷணதா⁴விதேஶம்
ப⁴ஸ்மீசகார ஸ ப⁴வாந் கருணா விசித்ரா ॥ 150॥
ஸமபி⁴முக²யஸீமாந் காமசாராந் மநுஷ்யாந்
ப³ஹுவித⁴விஷயைஸ்தை: க்ரு’ஷ்யமாணேந்த்³ரியௌகா⁴ந் ।

வ்ரு’ஷகி³ரிஶிக²ராக்³ரே கல்பவ்ரு’க்ஷஸ்ய விஷ்ணோ:

இஹ பு⁴வி கருணே த்வம் பாத³ஸேவாவிதௌ⁴ ஹி ॥ 151॥
யதே²ச்ச²ஸஞ்சாரபராந்நராந்நோ த³யாகு³ணேநைவ நிப³த்⁴ய வஶ்யாந் ।
ஸூதோ யதா² ப்ரக்³ரஹபாணிரஶ்வாந் ஸத்பத்³த⁴தௌ சாரய வேங்கடேஶ ॥ 152॥
தாபத்ரயாக்²யப³டி³ஶேந வநே ப⁴வாக்²யே
காலாக்²யதீ⁴வரவரேண நிபாதிதம் மாம் ।
ஶேஷாத்³ரிஶேக²ர! விபோ⁴! கருணாபயோதா⁴-
வுஜ்ஜீவயாஶு விநிபாத்ய ஜ²ஷம் லுட²ந்தம் ॥ 153॥
ஸாந்தீ³பநிஸுதம் நஷ்டம் ப்ரத்யர்ப்ய கு³ருத³க்ஷிணாம் ।
அபூரயோ ஹி கருணா ஹந்த! தே வேங்கடாலய ॥ 154॥
த³தி⁴பா⁴ண்ட³பா⁴ண்ட³ஜட²ரே நிலீய த-
த்³வஶவர்திதாம் ப்ரகடயந் பதா³ர்தி²நே ।
ப்ரவிதீர்ணவாந் க²லு பரம்பத³ம் ஜுஷே
வ்ரு’ஷஶைலநாத²! கருணாத்ர காரணம் ॥ 155॥
ஶயாந:க்ஷீராப்³தா⁴வுரக³பதிபர்யங்கப²லகே
யஶோதா³ங்கே ஸுப்த்வா ஸ்தநகலஶது³க்³தை⁴கரஸிக: ।
புநாந: ப்ரு’த்²வீம் த்வச்சரணகமலோத்³பூ⁴தரஜஸா
வ்ரு’ஷாத்³ரீஶாபூ⁴ஸ்த்வம் தவ ஹி கருணா காரணமிஹ ॥ 156॥
கைகேயீ மகுடமயாசதாத்மஜாய
ஶ்ரீராமஸ்தத³துலபாது³காகிரீடம் ।
தச்சீ²ர்ஷே விநிஹிதவாம்ஸ்தத³ர்தி²தஸ்த்வம்
வாஞ்சா²தோऽப்யதி⁴கவிதா⁴யிநீ த³யா தே ॥ 157॥
த்³ரோக்³து⁴ம் த்வந்நிகடமுபாக³தாஹிதேப்⁴யோ
தோ³க்³தி⁴ த்³ராக்தவ கருணா ப²லம் முநீட்³யம் ।
காலீயோத்³ப⁴டஶகடாதி³ஷு த்வத³ங்க்⁴ரி-
ஸ்பர்ஶம் ஸா ஸுஸுக²மதா³பயந் முகுந்த³ ॥ 158॥
பாரிஜாதமமரைகஸுபோ⁴க்³யம் ப்ராபயோ ஹி த³யிதோபவநாந்த: ।
வேங்கடேஶகருணே! விதநோஷி ஸ்வர்க³கல்பமவநீதலமல்பம் ॥ 159॥
மீநாத்மா ப்ரலயபயோநிதௌ⁴ சரந் ஸந்

ஶ‍்ரு’ங்கா³க்³ரப்ரக⁴டிதநௌவிகர்ஷணாட்⁴ய: ।
ஆம்நாயாந் வ்ரு’ஷகி³ரிநாத²! தாநரக்ஷ:

காருண்யம் கிமிவ ந காரயத்யசிந்த்யம் ॥ 160॥
பூர்வம் வாமநரூபப்⁴ரு’த்³ப³லிகராத்பாத³த்ரயைகாவநிம்
ப்ரார்த்²ய ப்ராம்ஶுதநுர்ப³பூ⁴வித² ஶுநாஸீரார்த²மப்³ஜேக்ஷண! ।
குப்³ஜாம் சந்த³நமாத்மகாயஸுப⁴க³ம் ஸம்ப்ரார்த்²ய தாம் ஸுந்த³ரீம்
ஆத்மார்த²ம் ருசிரோச்சமூர்திமதநோஶ்சித்ராநுகம்பா தவ ॥ 161॥
கலௌ காருண்யாப்³தே⁴! தவ பத³யுக³த்⁴யாநவிமுகோ²
நிதாந்தக்லாந்தாத்மா யதி³ ஶரணமீயாத்க்ரு’தமதி: ।
ததா³ தஸ்மிந் க்ஷிப்ரம் ப்ரகடய க்ரு’பாம் காமபி ஹரே!
ததா² நோ சேல்லோகோ ப⁴வதி விததோ நாஸ்திகக³ணை: ॥ 162॥
த்வரிதக³மநமாயுர்போ⁴க³த்ரு’ஷ்ணாகுலம் ஹ்ரு’த்
ஜட²ரபிட²ரபூர்த்யை து³ஷ்க்ரு’தைகப்ரவ்ரு’த்தி: ।
ப³ஹுவித⁴க³த³பீடா³க்லிஷ்டமேதச்ச²ரீரம்
பு⁴ஜக³ஶிக²ரிநாத²! த்வத்க்ரு’பைகா க³திர்மே ॥ 163॥
தமோயவநிகாத்³ரு’ட⁴ஸ்த²கி³தசித்தஸக்தோऽப்யஹம்
நிதாந்தமதிகுப்⁴ரமோऽப்யமிதஷட்³ரிபூபாஸக: ।
க்ரு’தாந்தப⁴யவிஹ்வலஸ்தவ த³யாந்து தீ³நஸ்ஸ்மரந்
நிரஸ்தகு³ருஸாத்⁴வஸோ வ்ரு’ஷகி³ரிப்ரபோ⁴! நிர்ப⁴ர: ॥ 164॥
ப⁴வப³த்³த⁴ஶரீரித³ர்ஶநாத்த்வாம் கருணா த்³ராவயதீஹ வேங்கடேஶ ।
தத³ஹம் விநிவேத³யாமி தூர்ணம் ப்ரணதாந் ரக்ஷ விதீர்ய தத்புமர்தா²ந் ॥ 165॥
ஶ்ரீஶேஷாசலநித்யவாஸரஸிக!ஶ்ரீஶோऽபி ஸாக்ஷீ ப⁴வாந்
லோகாலோகமஹீத்⁴ரதுல்யவிப⁴வம் லோகம் விதந்வந் ஹரே ।
காருண்யப்ரணிபாதநே ப்ரகடயத்யுச்சாவச ப்ராப⁴வம்
தேஜோரூபமிஹைகபா⁴க³மபரம் கா³டா⁴ந்த⁴காராவ்ரு’தம் ॥ 166॥
க்ஷணார்த⁴க்ரு’தது³ஷ்க்ரு’தப்ரஶமநாய நாநாதநு-

ஷ்வவாப்ய சிரது³ஸ்தரம் விவித⁴து:³க²மாத்மா பு⁴வி ।
த்வதீ³ய கருணாவஶாத³தி⁴க³தத்³விஜத்வோத்தம:
கதா³பி ஸுக்ரு’தீ க்ரு’தீ தவ க்ரு’பாம் ஹரே! யாசதே ॥ 167॥

ஹேயேஷு நஶ்வரதயா விஷயேஷு ந்ரூ’ணாம்
யா ப்ரீதிரஸ்தி வ்ரு’ஷஶைலவிபோ⁴!ஸதா³ஸா ।
ஆவிர்ப⁴வேத்கருணயா தவ தீ³நப³ந்தோ⁴!
க்வாபி த்வதீ³யபத³பங்கஜயோ: கதா³பி ॥ 168॥
கந்யாயாம் வரகருணாகடாக்ஷவீக்ஷா
யஸ்யாம் ஶ்ரீவ்ரு’ஷகி³ரிநாத²!ஸம்பதேத்ஸா ।
ஆப்நோதி ப்ரியகரபீட³நோத்ஸவம் தத்
கந்யாஸு ப்ரஹிணு க்ரு’பாகடாக்ஷமாஶு ॥ 169॥
பாப்மாநோ ம்ரு’க³யத மாம் விஹாய தூ³ராத்
அந்யத்க்வாப்யுத³வஸிதம் ஸ்வவாஸயோக்³யம் ।
அத்³யாயம் நிரவதி⁴து³ர்கு³ணோऽப்யஹம் ஶ்ரீ-

ஶேஷாத்³ரிப்ரபு⁴கருணாகடாக்ஷபாத்ரம் ॥ 170॥
மஹாமோஹ!தூ³ரே ப⁴வாத்³யாநுகம்பா
பு⁴ஜங்கா³த்³ரிநேத்ரா மயி ப்ரேஷிதா ஸா ।
விவஸ்வத்ப்ரஸர்பந்மயூகே²ஷு ஸத்ஸு
ஸ்தி²திஸ்ஸ்யாத்கத²ம் வா தமிஸ்ரஸ்ய லோகே ॥ 171॥
து³ரிதக⁴ஸ்மரதாப்ரயதீக்ரு’தா:
நநு ஜநா வ்ரு’ஷஶைலவிபோ⁴ர்த³யே ।
ஶிஶிரயாஶ்வகி⁴நம் தத³மும் ஜநம்
ஶஶிநிபா⁴ ப⁴வபீ⁴திவிகூ⁴ர்ணிதம் ॥ 172॥
கு³ஞ்ஜாமஞ்ஜுளமஸ்தகப்ரவிலஸத்பிஞ்சா²ஞ்சிதாவர்தகம்
ப்⁴ரூப⁴ங்க³ஸ்பு²டிதாயதாலிககநத்கஸ்தூரிகாசித்ரகம் ।
நாநாராக³தரங்க³ரஞ்ஜிதசலத்³வேணுப்ரஸக்தாத⁴ரம்
க்ரு’ஷ்ணம் த்வாம் பரித³ர்ஶயிஷ்யதி கதா³ஶ்ரீஶ! த்வதீ³யா த³யா ॥ 173॥
யதா² த்வாம் க்³ராஹார்தஶ்ஶரணமப⁴ஜத்³வாரணபதி:
யதா² வா பாஞ்சாலீ ஶிதி²லநிஜயத்நா த்³ரு’ட⁴மதி: ।
ததா²ஹம் நைவாஸ்மி ப்ரப³லது³ரிதம் பாஹி கருணா-

கடாக்ஷேணைவ ஶ்ரீவ்ரு’ஷகி³ரிபதே! மாமபி ஹரே ॥ 174॥
திர்யக்³பி⁴ர்யது³பார்ஜிதம் ஸுக்ரு’தஜம் த்வத்ஸாஹ்யகர்ம ப்ரியம்
தஸ்யால்பாம்ஶலவோऽபி ஹந்த! ந மயா ஸம்பாதி³த: பாபிநா ।

க்³ராவப்ராபணஸேதுப³ந்த⁴நம்ரு’தை:⁴ ஸேவாம் புரா வாநரா:
சக்ருர்நாஹமணும் நரோऽபி கருணா தத்தே க³திர்மே ஹரே ॥ 175॥
மர்த்யேஷ்வபி ஶ்ரயணயோக்³யயதீந்த்³ரவர்ய-
ராமாநுஜார்யசரணாம்பு³ஜஸம்ஶ்ரயம் மே ।
த³த்வா பவித்ரமதநோர்நநு வைஷ்ணவம் மாம்
ஶ்ரீஶ்ரீநிவாஸ! கருணா தவ மாநநீயா ॥ 176॥
அம்போ⁴ருஹாக்ஷ! கருணாம் தவ பாபிநோऽபி
ஸம்ஸ்ம்ரு’த்ய தை⁴ர்யவஶதஶ்ஶரணம் வ்ரஜந்தி ।
காகாஸுரஸ்ய ஹி நித³ர்ஶநமத்ர வ்ரு’த்தம்
தத்பாஹி பாபிநிகரம் த³யயா ரமேஶ ॥ 177॥
அநுபத³மபராத⁴ம் ஶ்ரீநிவாஸ! த்வதீ³யே-
ஷ்வநுதி³நமபி தந்வந்மாநமத்தோऽஸ்ம்யமர்ஷீ ।
மயி க்ரு’தது³ரிதௌகே⁴ நாநுதாபோऽப்யுதே³தி
ப்ரகடய கருணாம் தந்மாத்³ரு’ஶோஜ்ஜீவநாய ॥ 178॥
ஶ்ருத்யந்தஸம்ஸ்துதப⁴வத்கருணா மதீ³யாந்
தோ³ஷாந் கதா³ப்யவிக³ணய்ய பி³ப⁴ர்த்யமும் மாம் ।
நோ சேத்ததா² விவித⁴து³ர்கு³ணவாகு³ராந்த:
ப³த்³த: ⁴ குரங்க³இவ து:³க²மயோ ப⁴வேயம் ॥ 179॥
ப்ரக்ரு’த்யநுகு³ணம் ஸதா³ விவித⁴வாஞ்ச²யா ஸஞ்சரந்
அலப்³த⁴ஸுமநோரத²ஸ்தது³பலப்³த⁴யே து³ஷ்க்ரு’தே ।
ப்ரவர்திதமநா ப⁴வாம்யமிதது:³க²பாத்ரம் தத:
ப்ரதே³ஹி த³யயைவ மே தவ பதா³ப்³ஜப⁴க்திம் ஹரே ॥ 180॥
ராமாநுஜார்யகரசிஹ்நிதஶங்க²சக்ர:
யஶ்ஶ்ரீகு³ரூத்தமபரம்பரிகாப்ரதீக்ஷ்ய: ।
தஸ்யோரகா³சலபதே: கருணாபகா³ மாம்
பாபைகமந்தி³ரமமும் ப்ரயதா புநாது ॥ 181॥
ஶ்ருத்யேகக³ம்யமஹிமாதிஶயம் ப⁴வந்தம்
ஶ்ரீஶ்ரீநிவாஸ! பு⁴ஜகே³ந்த்³ரமஹீத்⁴ரஶ‍்ரு’ங்கே³ ।
பஶ்யாம்யஹம் நநு ப⁴வத்கருணாவிஶேஷாத்
யோகீ³ந்த்³ரம்ரு’க்³யமமரார்சிதபாத³பத்³மம் ॥ 182॥

வர்ஷாதபாமிதஸமீரணஸம்ப்⁴ரு’தேऽபி
போ⁴கீ³ந்த்³ரபூ⁴மித⁴ரதுங்க³விஶாலஶ‍்ரு’ங்கே³ ।
மாத்³ரு’க்³ஜநார்த²மவநௌ க்ரு’தஸந்நிதா⁴ந:
த்³ரு’க்³கோ³சரோऽஸி கருணா க²லு காரணம் தே ॥ 183॥
ஜாநாம்யநாதி³பரிஜ்ரு’ம்பி⁴தவாஸநாநு-

ஸ்வீயப்ரவ்ரு’த்திரிதி தத்தவ நாம பூதம் ।
ந ஸ்மர்யதே ந ச ப⁴வத்பத³ப⁴க்தவர்கோ³ऽ-
ப்யேவம் ஸ்தி²தே தவ த³யா ஶரணம் ஸதா³ மே ॥ 184॥
அத⁴ரநிஹிதவேணும் ராதி⁴காலிங்க்³யமாநம்
மத³நபரவஶாபி⁴ர்வல்லவீபி:⁴ பரீதம் ।
விசலத³லகபங்க்திப்ரோச்சலத்³ப³ர்ஹசூட³ம்
மம மநஸி த³யே!ஶ்ரீநந்த³ஸூநும் நிதே⁴ஹி ॥ 185॥
யஸ்மிந் பு⁴வி ப்ரணயிநீ கருணா த்வதீ³யா
ஶ்ரீஶ்ரீநிவாஸ!ஸ ஸதா³ ப்ரமதா³ந்விதஸ்ஸந் ।
த⁴த்தே ஸுவ்ரு’த்தபரிஶுத்³த⁴கு³ணாம் ஸ்வகண்டே²

முக்தாவளிம் ஸகலலோகவிபா⁴வ்யமாநாம் ॥ 186॥
ஹே வேங்கட! த்வமஸி நிஶ்சலதாம் ப்ரபந்ந:
தத்த்வச்சி²ரோऽர்பிதபத:³ கமலாஸகோ²ऽயம் ।
நாஹம் ததா²ऽஸ்மி ந ஹி மே தவ பா⁴க³தே⁴யம்
ஸம்ப்ரார்த²யே ததி³ஹ தத்கருணாம் ஸுதீ³ந: ॥ 187॥
தா³ஸ்யம் க்ரு’தம் குஜநஸந்நிதி⁴மேத்ய குக்ஷி-

ஸம்பூரணாய ந ஹி தே பத³யோ: கதா³பி ।
ஶ்ரீவேங்கடேஶ! கருணா யதி³ தே மயி ஸ்யாத்
ஏதாத்³ரு’ஶீ கிமு த³ஶா மயி ஸம்ப⁴வேத்³வா ॥ 188॥
புராரசிதது³ஷ்க்ரு’தோத்³க³தப²லாநுபூ⁴தௌ ருத³ந்
ப⁴வந்தமிஹ க³ர்ஹயாம்யவிதி³தாத்மபாபக்ரிய: ।
ததா²பி ரசிதஸ்மிதப்ரகடிதாத்மகா³ம்பீ⁴ர்யத:
கடாக்ஷயஸி மாம் க்ரு’பாரஸபரிப்லுதாக்ஷோ ஹரே ॥ 189॥
நோபேக்ஷணீயமித³முத்தமபாத்ரமத்³ய

காருண்யது³க்³த⁴மிஹ பூரய வேங்கடேஶ ।
ம்ரு’த்ஸ்நாக⁴டோऽபி நநு கோ³குலது³க்³த⁴பூர்ண:

க்ரு’ஷ்ணாத்மகஸ்ய தவ போ⁴க்³யதமோ ப³பூ⁴வ ॥ 190॥
கநத்கநகவாஸஸம் கடிதடாऽர்பிதேலீத்ஸரும்
வரப்ரத³கராம்பு³ஜம் ருசிரஜாநுசஞ்சத்கரம் ।
கரத்³வயத்⁴ரு’தாயுத⁴ம் ஸ்மிதமநோஜ்ஞபி³ம்பா³த⁴ரம்
ப⁴வந்தமநுகம்பயா ஹ்ரு’தி³ஸதா³ மம ஸ்தா²பய ॥ 191॥
அசிந்த்யகு³ணசேஷ்டிதோऽப்யவநிஜைர்ஜநைர்து³ஷ்க்ரு’த-
ப்ரரோபிதமதிப்⁴ரமைர்நஹி ப⁴வாநஹோ! க³ண்யதே ।
தத³த்³ய ரசிதாஞ்ஜலிஸ்ஸவிநயம் முஹு: ப்ரார்த²யே
நிபாதய க்ரு’பாம்ரு’தம் பு⁴வி வ்ரு’ஷாத்³ரிதா⁴ராத⁴ர ॥ 192॥
லீலாமாநுஷவிக்³ரஹம் விரசிதப்ரத்யர்தி²ஸந்நிக்³ரஹம்
காருண்யைகக்ரு’தாதிமாநுஷஜக³த்³விக்²யாபிதாத்மக்ரியம் ।
ஜாநாத்யத்ர து கோऽபி தாபஸக³ணஸ்த்வாம் பா⁴ர்க³வீவல்லப⁴ம்
நாந்யே தத்கருணாம்ரு’தம் ப்ரஹிணு தே ஶேஷாத்³ரிதா⁴ராத⁴ர ॥ 193॥
ப்ரஹ்லாத³ம் பித்ரு’ப⁴ர்த்ஸிதம் த்³ரு’ட⁴தரப்ரீதிஸ்துதத்வத்பத³ம்
ஸ்தா²ஸ்நுஸ்தம்ப⁴விஜ்ரு’ம்பி⁴தாத்மந்ரு’ஹரிக்ரூரஸ்வரூபோ ப⁴வாந் ।
ஹத்வா ஶத்ருமரக்ஷத³த்ர கருணா தே சக்ரிண: காரணம்
தச்சே²ஷாத்³ரிபதே! நிபாதய க்ரு’பாம் பாபாத்மகே மய்யபி ॥ 194॥
நவநீதசிக்கண பய:ப்லுதாம்ஶுக-
வ்ரஜகோ³பிகாபி⁴ரபி⁴த³ர்ஶிதாத³ர: ।
யமுநாதடோச்சபுலிநாபி⁴கே²லநே
வ்யஹரோ ஹி ஹந்த! கருணா தவேத்³ரு’ஶீ ॥ 195॥
கத³ர்யக்³ரு’ஹதே³ஹலீத³ரது³ராஸிகாம் தா³ரய
ப்ரதா³பய த³யே!ஹரே: கரவரேண வித்தம் து மே ।
யத³த்ர ப⁴க³வத்பத³ப்ரவணப⁴க்தவர்கே³ஷ்வஹம்
முதா³ஸமுபயுஜ்ய ச ப்ரமுதி³தோ ப⁴வேயம் ஸதா³ ॥ 196॥
ஜிஹ்வா யதா² மே ந கதா³பி நிந்தா³ம் பரஸ்ய குர்யாத்³வ்ரு’ஷஶைலநாத²!
ஸதா³ த³யா தே ஸகலேஷ்டதா³த்ரீ தநோது வாசாடமமும் ததா² மாம் ॥ 197॥

த்வத்க்ரு’பாபாத்ரதாம் நீதா வ்ரு’ஷஶைலஶிகா²மணே!

த்வத்கீர்தநபரா மேऽஸ்து ரஸஜ்ஞா மஞ்ஜுபா⁴ஷிணீ ॥ 198॥
காருண்யப்ரசுரதரம் த்வதீ³யசித்தம்
காடி²ண்யப்ரவணமித³ம் மதீ³யசித்தம் ।
வஸ்துஸ்தி²த்யவிநிமய: ப்ரஸித்³த⁴ ஏவ
ஶ்ரீமம்ஸ்தந்மயி கருணாம் குரு ப்ரஸீத³ ॥ 199॥
ஆஶாயா விரதிர்நஹீஹ பு⁴வநே த³த்தேऽபி வித்தே புந:
காங்க்ஷா தத்பரிவ்ரு’த்³த⁴யே ச புநரப்யாப்தௌ ஸமுஜ்ஜ்ரு’ம்ப⁴தே ।
ஏவம் ஸ்வாநுப⁴வேऽபி தஸ்ய ஸுமஹாந் ரோகோ³ऽவகாஶப்ரத:³
ந ஸ்யாதே³வ தத³த்³ய தேऽத்ர கருணாம் நீசோऽபி யாசே ஹரே ॥ 200॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
த்³விதீயஶதகம் ஸம்பூர்ணம் ।

3. த்ரு’தீயஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।
ஶ்ரீமதே நிக³மாந்த தே³ஶிகாய நம: ।
அத² த³யாஸஹஸ்ரே த்ரு’தீயஶதகம் ।
தா³நேந கிம் நிக³மஶாஸ்த்ரபுராணதத்த்வ-

ஜ்ஞாநேந கிம் ஸுதபஸா கிமு தீர்த²கா³ஹை: ।
யோகே³ந கிம் கிமு ஜபேந வ்ரு’ஷாத்³ரிநாத²!
தூ³ரே ப⁴வேத்³யதி³ த³யா தவ து:³க²ஹந்த்ரீ ॥ 201॥
விகர்தநகுலோத்³ப³வ: ப்ரதிப⁴டம் ப்ரசண்ட³த்³யுதிம்
குடா²ரவரதா³ரிதப்ரப³லத்³ரு’ப்தராஜத்³ருமம் ।
விதா⁴ய க³ததேஜஸம் பரஶுராமமாஶ்வத்யஜோ
ரகூ⁴த்தம! த³யாநகா⁴ ப்ரகடிதா ரிபாவப்யஹோ ॥ 202॥
வாமாக்ரு’திர்வாமநவிக்³ரஹஸ்த்வம் ஸாமாபி⁴கீ³தோऽபி புரந்த³ரஸ்ய ।
காமாபி⁴பூர்த்யை ப³த! யாசகோऽபூ: ⁴ ஸீமாதிகா³ தே கருணா ரமேஶ ॥ 203॥

ஸத்யாம் த³யாயாம் தவ வேங்கடேஶ! ந கர்மடோ²ऽஹம் ந ஹி ப⁴க்திபா⁴க்ச ।
த்வந்நாமவக்தா ந ந ஶாஸ்த்ரவேத்தா ஸா ரக்ஷதீதி ப்ரதிபந்நதை⁴ர்ய: ॥ 204॥
யதா² ததா² வா ஸக்ரு’த³ஞ்ஜலிம் ஹரே!
விதந்வதேऽஹம் விதராம்யபீ⁴ப்ஸிதம் ।
இதீரிதம் தத்பரிபாலயாஶு மாம்
ததா²வித⁴ம் ஶேஷகி³ரீஶ!ஸாத³ரம் ॥ 205॥
கல்யாணக்ரு’த்³ரஸநயா ஸமுதீ³ரணேந
த்வந்நாம தி³வ்யமபி⁴தா⁴துமபி ஶ்ருதீட்³யம் ।
கோ⁴ரம் ருணத்³தி⁴ து³ரிதம் சிரஸஞ்சிதம் மாம்
தத்க்ஷாலயாஶு கருணாஸலிலைர்முகுந்த³! ॥ 206॥
கார்யம் காரணமந்தரா ந ஹி ப⁴வத்யேதத் ப்ரஸித்³த⁴ம் கில
ஶ்ரீமந்நத்ர நித³ர்ஶநம் த்வஹமஹிக்ஷ்மாப்⁴ரு’த்³விபோ⁴!ஸாம்ப்ரதம் ।
ஸத்³வம்ஶே ஜநநம் ஸதாம் ச நிவஹே வாஸ: பவித்ராவநௌ
ஸ்தா²நம் ஜ்ஞாநிஷு பா⁴ஷணம் ச கருணாகார்யம் கிலைதந்மம ॥ 207॥
அபி⁴நிவேஶவஶம் மம மாநஸம்
நிஜமதாநுக³தம் கத²மச்யுத! ।
ஸ்வகு³ருவாக³நுவர்தி ப⁴வேத்தத:
கருணயா நநு வர்தய ஸத்பதே² ॥ 208॥
மச்சே²முஷீ விஷயமார்க³ணஸம்முகீ²நா
விஸ்ம்ரு’த்ய ஸர்வபதிமப்யமிதாஶயா த்வாம் ।
தா⁴வத்யபீ⁴திகுலடேவ தத³த்³ய நாத²!
ஸந்மார்க³கா³ம் தவ த³யாம் குரு தத்ஸகீ²ம் த்³ராக் ॥ 209॥
ஸ்மிதமுகீ²ம் முகுடப்ரஸவஸ்ரஜம்
துஹிநவாலுகயா க்ரு’தபுண்ட்³ரகாம் ।
மயி த³யா யதி³ தேऽஹிகி³ரிப்ரபோ⁴!
நயநகோ³சரதாம் ஸ்வதநும் நய ॥ 210॥
தீ⁴ஸாரதி²ர்விஷயிவாஜிக³ணம் க்³ரு’ஹீத-
ஹ்ரு’த்ப்ரக்³ரஹஸ்தநுரத²ம் க³மயத்யதந்த்³ர: ।
ஆத்மா ரதீ² விஷயகா⁴ஸஸமர்பணேந
வாஹாந் ஸுபோஷயதி தே கருணா-ஸுதூ³ர: ॥ 211॥

ப்ராணாயாமவிதி⁴ர்ந மே ஸ்தி²ரஸுக²ம் நாப்யாஸநம் மாநஸ-

ஸ்தை²ர்யம் நைவ ஶுசித்வமப்யசபலத்⁴யாநம் ந ஸித்³தே⁴ர்வச: ।
நோ ஹிம்ஸாவிநிவ்ரு’த்திரப்யுபக்ரு’திர்நைவாஹிஶைலப்ரபோ⁴!
காருண்யாம்ரு’தவர்ஷிணம் ப்ரஹிணு தத்ஸ்வீயம் கடாக்ஷம் மயி ॥ 212॥
கதகக்ஷோத³வத்பாதோ² வேங்கடேஶ! த³யா தவ ।
தநோது நிர்மலம் மேऽத்³ய கில்பி³ஷைராவிலம் மந: ॥ 213॥
போ⁴கீ³ந்த்³ரதுங்கா³த்³ரிஶிரோவிவஸ்வந்! விஸ்ரு’த்வராஸ்தே கருணாமயூகா:² ।
ஆவித்³யமந்தர்த்³ரு’ட⁴கா³ட⁴ரூட⁴ம் தமோ வ்யபோஹந்து பிநத்³த⁴சக்ஷு: ॥ 214॥
அநிமிஷபரிவீக்ஷணீயமந்த-
ஸ்ஸ்மரணவிவர்தி⁴ததி³வ்யமோத³பா⁴ரம் ।
ப்ரகடிதகருணம் த்வதீ³யரூபம்
ஹ்ரு’த³யதடாக தடேऽடது ப்ரபோ⁴! மே ॥ 215॥
நக்³நா விதா⁴ய யமுநாஸலிலார்த⁴மக்³நா:
கோ³பீஸ்தத³ம்ஶுகஹரோ முமுதே³ ப⁴வாந் ஹி ।
மக்³நாந்து து:³க²ஜலதௌ⁴ படதோ³ஹ்யநக்³நாம்
க்ரு’ஷ்ணாம் ஶுஶோச கருணா தவ சித்ரரூபா ॥ 216॥
தி³வ்யாபவர்க³ஸுக²பத்³த⁴திஸாக்ஷிணம் தம்
ராமாநுஜம் முநிவரம் ஶரணார்தி²நே மே ।
ஸந்த³ர்ஶ்ய போ⁴கி³கி³ரிநாத²! ப⁴வாப்³தி⁴பா⁴ஜே
மந்த³ஸ்மிதோऽஸி கருணா தவ மாத்³ரு’ஶாய ॥ 217॥
கீஶாநஸ்ரபகா⁴திதாந் ஸமரபூ⁴ஸுப்தாந் ஸ்வஸாஹ்யோந்முகா²ந்
மர்த்யாத்மா ஸுரஸார்வபௌ⁴மவரத:ஸ்வாத்மார்த²முத்தா²ப்ய ச ।
ஸப்ராணாந் ஸமதோஷயோ ஹி பு⁴ஜக³க்ஷ்மாப்⁴ரு’த்ஸுதா⁴தீ³தி⁴தே!
காருண்யம் தவ வாக³கோ³சரமஹோ! மாத்³ரு’க்³விதே⁴ மாத⁴வ ॥ 218॥
காத³ம்பி³நீ ஸுஜநது³ர்ஜநதாரதம்யம்
கிம்வாவலோகயதி? தப்தஜநாந் தி⁴நோதி ।
ஏவம் வ்ரு’ஷாசலபதே! கருணா த்வதீ³யா
தாபத்ரயைகநிலயாந் ஶிஶிரீகரோது ॥ 219॥

அநுப⁴வந்தி ஜநா நிஜகர்மத:
ஸுக²மஶர்ம ச ஶேஷகி³ரிப்ரபோ⁴ ।
தத³பி தே கருணா ஶ்ரிதவத்ஸலா
ஶமயது ஶ்ரிதது:³க²மபீ⁴ஷ்டதா³ ॥ 220॥
பு⁴ஜகா³வநிப்⁴ரு’ச்சி²ரோவிஹாரிந்!
யதி³ தீ³யேத புநஶ்ச ஜந்ம மஹ்யம் ।
ப⁴வதா த³யயா ப்ரதீ³யதாம் ஶ்ரீ-

முநிராமாநுஜபாத³பூததே³ஶே ॥ 221॥
ஸீமாதீதப்ரசுரவிப⁴வா பா⁴வநாக³ம்யரூபா
த்ரைலோக்யஸ்தை²ரஹமஹமிகாப்ரார்த²நீயா த³யா தே ।
தை³ந்யக்ஷோணீப்⁴ரு’த³ஶநிரஹிக்ஷ்மாப்⁴ரு’த³க்³ராவதம்ஸ!

த்வத்கீர்திஶ்ரீப்ரஸரணசணா பா⁴க்³யதோ பா⁴தி காபி ॥ 222॥
அப்⁴யர்த²நாப்ரகார: ப்ராக்ரு’ததி⁴ஷணஸ்ய நைவ மே விதி³த: ।
நிர்ஹேதுகப்ரஸந்நா கருணா ரக்ஷது தவாஹிஶைலப்ரபோ⁴ ॥ 223॥
வாராஹம் ப்ரயதஸவாங்க³தி³வ்யரூபம்
ஸம்ப்ராப்ய ப்ரலயபயோநிதௌ⁴ நிமக்³நாம் ।
உத்³த்⁴ரு’த்ய க்ஷிதிமிவ மாம் ப⁴வாப்³தி⁴மக்³நம்
ரக்ஷ த்வத்ஸிதகருணாக்²யத³ம்ஷ்ட்ரயைவ ॥ 224॥
ம்ரு’க³ராஜஶிரா நரோத்தமஸ்த்வம் ரிபுஹந்தா ரமயா ப்ரஶாமிதக்ருத் ।
அபி சேத்³த³யயா விசோதி³தஸ்ஸந் ந ப⁴வேஶ்ஶ்ரீஶ! ஜக³த்³ப⁴வேத்கத²ம் வா ॥ 225॥
வித்⁴யாத³யஸ்தவ த³யோத³யதஸ்த்வதீ³யாம்
தி³வ்யாமுதா³ரத³ரதூ³ரவிபூ⁴திமேத்ய ।
தே³தீ³ப்யமாநதி³விஷத்பரிஷத்பரீதா:
ஶ்ரீ வேங்கடேஶ! விலஸந்தி நிரங்குஶாஸ்தே ॥ 226॥
மா நோ பு⁴ஜங்க³மகி³ரீந்த்³ரஶிரோவிஹாரிந்!
மாநோऽஸ்து மர்த்யநிவஹேஷு கதா³பி நாத²! ।
த்வத்பாத³தாமரஸகிங்கரதோபலப்³த்⁴யா
ஸோऽஸ்து த்வதீ³யஸஹவாஸவிஶேஷஜந்மா ॥ 227॥
ஸ்வாமிந்நுதா³ரகருணா தவ கிங்கரேऽஸ்மிந்

ஸாஹ்யம் மஹத்க்ரு’தவதீ ஜக³தீதலேऽஸ்மிந் ।
த்வத்³த³ர்ஶநாநுப⁴வகந்த³லிதாநுபா⁴வ-

ஹர்ஷப்ரகர்ஷபுலகாஞ்சிதமாதநோந்மாம் ॥ 228॥
து³ரத்யயா ஹி மாயா தே தயா வாகு³ரயேவ மாம் ।
ப³த்³த⁴ம் விமோசயத்வேநம் கருணா தே ரமாபதே ॥ 229॥
யதா² ப⁴வந்தம் பஶ்யேம ஶரத³ஶ்ஶதமாத³ராத் ।
அஸ்மாஸ்வநுக்³ரஹம் குர்யாத்ததா² தே கருணாச்யுத ॥ 230॥
கடோ²ரஹ்ரு’த³யாஸுரப்ரகுபிதாக்ஷிஸம்ஸ்தம்ப⁴ந-
ப்ரதா³நபடுவீக்ஷணக்ஷபிதவைரபா⁴ரம் ஹரே! ।
ப்ரத³ர்ஶிதஸுவிப்⁴ரமம் ப்⁴ரமரகாஞ்சிதாஸ்யாம்பு³ஜம்
த³யா கில த³தௌ³ ததா³ ருசிரமோஹிநீவர்ஷ்ம தே ॥ 231॥
ப⁴வத³ங்க்⁴ரிஸரோஜசிந்தநைக-
ஸ்தி²ரசித்தத்வமராளகா³த்³ரிநாத²! ।
விதரத்வநிஶம் ஶ்ரிதாய மஹ்யம்
கருணா தே ஸகலேப்ஸிதா³ர்த²தா³த்ரீ ॥ 232॥
காமாதி³சஞ்சலஷடூ³ர்ம்யபி⁴தாடி³தாத்மா
நாமாபி தே ஸ்ம்ரு’திபதே² ந நிவேஶயாமி ।
ஸாமாத்³யுபாயக³ணநா ந க்ரு’தா மயா தத்
ஸீமாதிகா³ தவ த³யாச்யுத! மாம் புநாது ॥ 233॥
க்ஷீணாத்மா து³ரிதசயைஶ்சிரார்ஜிதைஸ்தே
காருண்யம் கிமு கத²யேயமம்பு³ஜாக்ஷ! ।
யந்மே த்வந்நிருபமத³ர்ஶநந்து காக-
தாலீயம் ஸமப⁴வத³த்ர வேங்கடேஶ ॥ 234॥
ஸுகுமாரகாந்த ஶிஶுபா⁴வபா⁴விதம்
கமநீயரூபமவநீபப⁴ர்த்ஸிதம் ।
த்⁴ருவமாத³ரேண தபஸி ஸ்தி²தம் வநே
த³யயைவ வேங்கடபதே! ரரக்ஷித² ॥ 235॥
மாதர்த³யே!குரு ததா²ஹ்ரு’தி³ மே யதா²ஸ்யாத்
ஶ்ரீஶ்ரீநிவாஸசரணஸ்மரணம் ஸமோத³ம் ।

தத்கீர்தந-ஶ்ரவண-வந்த³ந-மந்தி³ராபி⁴-
யாநாத³யஶ்ச கரணேஷ்விதரேஷு நித்யம் ॥ 236॥
அஸத்யமஶௌசமநாரததௌ³ஷ்ட்யம்
விநிந்தி³தகர்மரதிம் ச த³யாலோ! ।
அஹீஶஶிலோச்சயஶ‍்ரு’ங்க³விஹாரிந்!
நிராகுரு ஸர்வமித³ம் த³யயா மே ॥ 237॥
ஸ்மரம்ஸ்தவ த³யாலுதாம் து³ரிதக்ரு’த்³ப⁴வாம்யுத்³த⁴த:
ப⁴வேயமிதி பா⁴வயம்ஸ்தவ த³யைகஸத்³பா⁴ஜநம் ।
யதஸ்தவ த³யா ஸதா³ து³ரிதது:³கி²நஸ்ஸாந்த்வய-
த்யமேயஶுப⁴வைப⁴வ! த்³விரஸநாத்³ரிதீ³பாச்யுத ॥ 238॥
கிம் வா க்ரு’தம் ஸுக்ரு’தமத்ர மநுஷ்யதே³ஹ-

பா⁴ஜா மயேதி ஸுவிசாரவிலோடி³தே மே ।
ஹந்தாவிசாரரமணீயமித³ம் கிலேதி
சித்தம் வத³த்யயி! த³யாம் குரு தத்³ரமேஶ ॥ 239॥
கரோடிபடலஸ்ரஜோ ப⁴ஸிதலிப்தசஞ்சத்தநோ:
ஶ்மஶாநவஸதே: ஜ்வலத்குடிலபா²லசக்ஷுஷ்மத: ।
க³ஜாஜிநகடே: நடத்³விகடபூ⁴தஸங்க⁴ப்ரபோ: ⁴
ஶிவத்வமப⁴வத்ஸரீஸ்ரு’பகி³ரீஶகாருண்யத: ॥ 240॥
ஸௌலப்⁴யம் ந ஹி க³ணயந்தி மாநவாஸ்தே
பாரம்யம் தத³பி வ்ரு’தை²வ பூ⁴தலேऽஸ்மிந் ।
அர்ச்யத்வம் து து³ருபயோஜயந்தி மௌட்⁴யாத்
த்வாம் யாசே ததி³ஹ த³யாம் நிதே⁴ஹி நாத² ॥ 241॥
ஸத்வோத்³ரேகாத்கதிசந ஸதா³ பா⁴வயந்த்யாத்மதுஷ்ட்யை
கேசித்ஸ்வீயம் நிருபமப²லம் காங்க்ஷமாணா ரஜஸ்த: ।
அந்யத்³ரோஹே நிரதமதயஸ்தாமஸாஸ்த்வாம் முராரே!
ஸர்வத்ராபி த்வத³துலத³யாத்வேகரூபா கிமேதத்? ॥ 242॥
த்யஜ ஹ்ரு’த³ய! ப⁴யம் தந்நாரகாத்³ரௌரவாக்²யாத்
யத³பி து³ரிதக்ரு’த்த்வம் ஶங்கமாநம் பி³பே⁴ஷி ।
ஶ‍்ரு’ணுஹிதவசநம் மே காபி ஜாக³ர்தி விஷ்ணோ:

த்வது³பமஜநரக்ஷாப³த்³த⁴தீ³க்ஷாநுகம்பா ॥ 243॥

கலிகல்மஷாபி⁴ஹதமாநஸே ஜநே
விநிவேத³யாமி யதி³வைப⁴வம் தவ ।
பரிஹாஸபா⁴ஜநமஹோ ப⁴வாம்யஹம்
வ்ரு’ஷஶைலநாத²!குரு தாத்³ரு’ஶே த³யாம் ॥ 244॥
கிம் வா பயோதி⁴தநயா ஸஹசாரிணீ தே
மா ஶ்ரீநிவாஸகருணே! நநு தாத்³ரு’ஶீ பூ: ⁴ ।
ஏகத்ர ஸாத்வசபலா ந ஹி திஷ்ட²தி த்வம்
ஸ்யாஶ்சேத்ததா² ஜக³தி³த³ கத²மம்ப³! திஷ்டே²த்? ॥ 245॥
உச்சஸ்த²லாத்³வஹதி விஷ்ணுபதீ³ பவித்ரா
நீசேஷு ஸம்ஶ்ரிதஜநாக⁴விமோசநாய ।
ஶ்ரீவேங்கடேஶகருணாபி ததை²வ ஹந்த!
லோகே மஹாத்மஸரணிஸ்ஸஹஜைகரூபா ॥ 246॥
யம் ஜாயமாநமஹிஶைலபதே! புமாம்ஸம்
பஶ்யேரநுக்³ரஹஸுபூர்ணக்ரு’பாகடாக்ஷை: ।
ஶ்ரீமாந் கு³ணீ தி⁴ஷணதுல்யமதிஸ்ஸுரூபோ
லோகப்ரியோ த்³ரு’ட⁴தநுஸ்ஸுக்ரு’தீ ப⁴வேத்ஸ: ॥ 247॥
ஜக³த்ஸ்ரு’ஷ்டிரக்ஷாவிநாஶாதி³கர்ம
ஸ்வஸங்கல்பமாத்ரேண தந்வந்நபி த்வம் ।
ந்ரு’ஶம்ஸாஸுரத்⁴வம்ஸநாயாவதீர்ணோ
த⁴ரித்ர்யாம் க்ரு’பாகார்யமேதத்கிலேஶ ॥ 248॥
ஸர்வவ்யாபீ நிரவதி⁴கு³ண: கர்மஸாக்ஷீ த³யாலு:

தத்தத்கர்மப்ரஶமநக்ரு’தே சேதநேப்⁴யஶ்ஶரீரம் ।
த³த்வா ஸ்வீயப்ரபத³நவிதி⁴ம் போ³த⁴யந் ஶாஸ்த்ரதஸ்தாந்
ரக்ஷஸ்யம்போ⁴ருஹநயந! தே தாம் த³யாம் கிம் ப்³ரவீமி ॥ 249॥
சிரார்ஜிததப:ப²லம் கிமுத தே க்ரு’பாயா: ப²லம்
வ்ரு’ஷாசலஶிகா²மணே! மம து வைஷ்ணவாநாம் குலே ।
ஜநிர்யத³ப⁴வத்ததஸ்தவ பதா³ப்³ஜநுத்யை ஸ்ப்ரு’ஹா
யதீந்த்³ரபத³ஸம்ஶ்ரய: ப்ரயததி³வ்யதே³ஶே ஸ்தி²தி: ॥ 250॥
ஶ்ரீஶ்ரீநிவாஸ! மயி தே கருணா ந சேத்ஸ்யாத்

த்வத்ஸந்நிதௌ⁴ க்ரு’தகடோ²ரதராபராத: ⁴ ।
காகோலவத்த்ரிபு⁴வநேஷு ச காந்தி³ஶீக:
தீ³நஶ்சரேயமுருவக்ரக³திர்ந்ரு’ஶம்ஸ: ॥ 251॥
கமலா விமலாயதாப்³ஜநேத்ரீ தவலீலாகலநாய வேங்கடேஶ!

ஜக³தே³தத³காரயத்த்வதீ³யா கருணா ரக்ஷதி தத்தத³ர்த²தா³த்ரீ ॥ 252॥
ஆததாயிநமமேய ப³லாட்⁴யம் வேங்கடேஶ ஷட³ராதி ஸமூஹம் ।
சி²ந்தி⁴ கந்த³லிதது³ஷ்டகுசேஷ்டம் த்வத்³த³யாஸி ஶிததா⁴ரிகயா த்³ராக் ॥ 253॥
ஶ்ரீவேங்கடேஶ!ஸுமதேர்விஜிதேந்த்³ரியஸ்ய
க்வாப்யந்தரங்க³லலநாக்ரு’தஸந்நிதா⁴நம் ।
நாஸ்ய ப்ரகல்பயஸி யத்த்வமிஹாவகாஶம்
ஸ்வாமிம்ஸ்ததே³வ க²லு தே கருணைககார்யம் ॥ 254॥
பாபாத்³வ்யாதி⁴ர்ப⁴வதி ஹி ததோ க்³லாநிராத்மந்யுதே³தி
ப்ராயோ தே³ஹே தத³நு விரஸா ஹேயதாஶேமுஷீ ஸ்யாத் ।
ஏஷா ரீதிர்வ்ரு’ஷகி³ரிபதே! த்வத்பத³த்⁴யாநதோऽபி
ஸ்யாத்³து:³கா²ட்⁴யம் ப்ரத²மமபரம் மோத³த³ம் த்வத்க்ரு’பாத: ॥ 255॥
ஸ்தம்பா⁴த்ஸாந்த்³ராத் ஶ்ரிதநிஜமஹாப⁴க்தபா³லஸ்ய ஸூக்திம்
ஸாக்ஷாத்ஸத்யாபயிதுமுத³பூ⁴ர்நாரஸிம்ஹஸ்வரூப: ।
ஸிக்தாங்கோ³ऽபூ⁴ர்த⁴மநிருதி⁴ரைர்தா³ரிதாராதிவக்ஷா:
காருண்யைகப்ரவணஹ்ரு’த³யோ ஹேயபோ⁴க்³யோ ஹி ஜாத: ॥ 256॥
ப்ரலயகாலநிஜோத³ரரக்ஷித-
த்ரிபு⁴வநோऽபி வஸந் வ்ரஜமந்தி³ரே ।
க்ஷுத³பி⁴பீடி³தவந்நவநீதமுட்
கருணயாஜ்ஞஜநேஷ்வப⁴வஶ்ஶிஶு: ॥ 257॥
கஸ்தூரீதிலகம் தவ க்வ நிடிலே க்வேத³ம் வ்ரஜே கோ³மயம்
பக்ஷீந்த்³ராடநமம்ப³ரே க்வ நு தவ க்வாரண்யபாதா³டநம் ।
ஸூரீந்த்³ரை: க்வ ஸஹாநுபூ⁴திரிஹ தே கோ³பை: க்வ ஸக்²யம் வ்ரஜே
போ⁴கீ³ந்த்³ராசலஶ‍்ரு’ங்க³தீ³ப! கருணாநிக்⁴நோऽஸி சித்ராக்ரு’தி: ॥ 258॥
கிம் காரணம் ரகு⁴பதே! சரணத்ரயம் த்³ராக்
பஶ்சாத்³க³தா: க²ரக²ராதி³ரணாஜிரே த்வம் ।

கிம் வாரிராக்ஷஸக³ணேஷ்வபி தேऽநுகம்பா
நூநம் த்வதீ³யஹ்ரு’த³யம் ஸகலைகரூபம் ॥ 259॥
ஸம்பத்ஸம்ரு’த்³தி⁴விப⁴வோऽபி ஸுகீ² ந மர்த்ய:
வித்தவ்யயாமயவய:பரிணாமது:³கை:² ।
க்லிஷ்டோ ஹி தச்சரணயுக்³மமித³ம் ப⁴ஜஸ்வே-

த்யங்க்⁴ரீ ப்ரத³ர்ஶயஸி கிம் க்ரு’பயா கரேண ॥ 260॥
ப்ரக்ரு’திமண்ட³லபஞ்ஜரமத்⁴யக:³
ஶுகநிபோ⁴ऽஶநபாநவஶம்வத:³ ।
விக³தபக்ஷதயாஹிகி³ரிப்ரபோ⁴!
தவ க்ரு’பாம் நநு மோக்ஷக்ரு’தேऽர்த²யே ॥ 261॥
காலக்ஷேபஶ்சலதி ப³ஹுஶ:க்ஷுத்பிபாஸாதி³ஶாந்த்யை
நித்யம் ராத்ரிந்தி³வமபி பரக்ரீததே³ஹஸ்ய நாத²! ।
த்வத்ஸேவாயாமவிசலமதிர்மே கதோ³தே³ஷ்யதி ஶ்ரீ-

ஶேஷாத்³ரீஶ! ப்ரயதமநஸஸ்த்வத்க்ரு’பாநுக்³ரஹாத்³வா ॥ 262॥
அருணோத³யேந விகசாம்பு³ஜவ்ரஜம்
மது⁴மஞ்ஜுளாப⁴மலிமண்ட³லம் யதா² ।
அஹிஶைலநாத²! கருணோத³யேந தே
பத³பத்³மமாத்மஹ்ரு’த³யம் வ்ரஜேத்ததா² ॥ 263॥
ஸுக²தி⁴யா விஷயாநலமாத³ராத்
அபி⁴பதந்தமுபர்யபி⁴தா⁴விதம் ।
கருணயா விநிவாரய மாம் ரயாத்
ஶலப⁴ஸந்நிப⁴மம்பு³ஜலோசந ॥ 264॥
காருண்யாஞ்ஜநமஞ்ஜநாத்³ரிநிப⁴! தே வாத்ஸல்யகுஞ்ச்யார்பயந்
அந்தஶ்சக்ஷுஷி ஜந்மத: ப்ரப்⁴ரு’தி மே ஸம்பூ⁴தமாந்த்⁴யம் ஹரந் ।
காந்தாரஸ்ய ப⁴வாபி⁴த³ஸ்ய ஸரணௌ ஶஶ்வத் ஸ்க²லத்பத்³க³தே:
ஆவிர்பா⁴வய வேங்கடேஶ! நயநம் ஸந்மார்க³ஸம்ப்ராபகம் ॥ 265॥
ஸ்வாங்க்⁴ரௌ நிபத்ய நிஜரக்ஷணமர்த²யந்தம்
பீ⁴தம் ஸரீஸ்ரு’பவரம் பரிநுத்³ய ஶத்ரௌ ।
தார்க்ஷ்யே நிஜாங்க்⁴ரிஶிக²ரேண வ்ரு’ஷாசலேஶ!

தத்³ரக்ஷணே கருணயா தமயூயுஜோ ஹி ॥ 266॥

தாபத்ரயைகநிலய: கரணத்ரயேண
காலத்ரயம் விரசிதத்ரிவிதா⁴பராத:⁴ ।
லோகத்ரயேऽப்யவிஹிதத்ரிபுமர்த²லாப:⁴
யாசே தவாத்³ய கருணாம் ஶரணம் ரமேஶ ॥ 267॥
வநிதாதநயாலயாதி³ஸௌக்²யம்
நிஜகர்மாநுகு³ணம் ப⁴வத்யதந்த்³ரம் ।
தத³ஹம் ஸ்ப்ரு’ஹயாமி நைவ தஸ்மை
கருணாயை தவ வேங்கடேஶ! கிந்து ॥ 268॥
மாத்ரா ப³த்³த: ⁴ குபிதமநஸா ஸ்வோத³ரே வத்ஸதா³ம்நா
ப்ராரோதீ³ஸ்த்வம் ப்ரஶகநகு³ணோऽப்யல்பப³ந்தா⁴ஸஹிஷ்ணு: ।
நித்யம் ப³த்³த: ⁴ கத²மிவ ப⁴வே து³ர்ப³லோऽஹம் ந ருத்³யாம்
ஶேஷாத்³ரீஶ! ப்ரஹிணு கருணாம் தந்மயி ஸ்பீ²தது:³கே² ॥ 269॥
கிம்பசத்வவிநிவாரிததை⁴ர்ய:
பாபகர்மணி ரதோऽஸ்மி நிதாந்தம் ।
பாஹி தத்கருணயா ப்ரவிதீர்ய
ஶ்ரீஶ! நித்யமமிதம்பசதாம் மே ॥ 270॥
காலோ க³ச்ச²தி யௌவநவ்யதிகரப்ராப்தாநுராக:³ புமாந்
நாரீவிப்⁴ரமப⁴வ்யஹ்ரு’ந்ந க³ணயத்யாத்மக்ஷதிம் தத்த்வத: ।
ஜாதோऽயம் ப்ரவயா: க்ரமேண க³லிதஸ்வாத்மேந்த்³ரியோ ப³ந்து⁴பி: ⁴
த்யக்த: கி²த்³யதி வேங்கடேஶ! கருணாம் பும்ஸ்யர்பய ப்ரார்த²யே ॥ 271॥
த³த்தே ஶாஸ்த்ரேப்யமிதமதயஸ்தர்கதோऽபார்த²நிஷ்டா:²
ஸர்வம் மித்²யா நயநவிஷயம் ஸ்வப்நதுல்யம் ப்³ருவாணா: ।
ஸத்யம் ப்³ரஹ்ம த்வகு³ணமிதி யே ஸாத⁴யந்தி த்வதீ³யா
தூ³ரே தேஷாம் நிருபமத³யேத்யச்யுதாஹம் து வேத்³மி ॥ 272॥
மச்சித்தகாலீயப²ணோபரி த்வம்
ந்ரு’த்யந்நக⁴க்ஷ்வேலமபோஹ்ய தீ³நம் ।
ஆநந்த³ஸிந்து⁴ம் நய தம் த³யாலோ
ஶ்ரீஶேஷஶைலேஶ! க்ரு’பாகடாக்ஷை: ॥ 273॥
ஸத்³வம்ஶஜோऽபி நநு ஸீத³ஸி ரே! நிஜாந்த:

துச்சோ²ऽஸ்ஸ்ம்யஹந்த்விதி முதா⁴ வ்ரு’ஷஶைலநேது: ।
ஜாக³ர்தி தஸ்ய கருணா பு⁴வி வேணுதுல்யம்
த்வாம் க்³ராஹயத்யபி⁴முகீ² க²லு ஶௌரிணா ஸா ॥ 274॥
அக்ரூராய ரதே²ந கம்ஸநிகடம் நேதும் ஸப⁴க்தீயுஷே
மக்³நாயார்யமஸம்ப⁴வோத³கரயே தி³வ்யஸ்வரூபம் யதா² ।
க்ரூராயாபி ப⁴வாம்பு³ராஶிஜட²ரே மக்³நாய மஹ்யம் ததா²
த³த்வாநந்த³ய ப⁴க்திரிக்தமநஸே ஶ்ரீஶ!அநுகம்போஜ்ஜ்வல! ॥ 275॥
தை³த்யாஸ்ஸ்வயம் நிஜஸமீபமுபாக³தம் த்வாம்
வீக்ஷ்ய த்வத³ங்க்⁴ரிகரபத்³மவராபி⁴மர்ஶம் ।
ப்ராபுர்யதா² ந ஹி ததா²முநயோऽபி தத்தே
ஶத்ருஷ்வவைமி கருணா த்வதி⁴கேதி நாத² ॥ 276॥
து³ர்யோத⁴நாய விஶதீ³க்ரு’தஶாத்ரவாய
ஸந்த³ர்ஶிதம் ஸத³ஸி தாவகவிஶ்வரூபம் ।
யத்³து³ர்லப⁴ம் மநநஶீலதபஸ்விநாம் தத்
காருண்யகார்யமநியந்த்ரிதமம்பு³ஜாக்ஷ ॥ 277॥
ஶப³ரீவிதீர்ணவிக⁴ஸாஶநோऽப⁴வ:

வ்ரு’ஷஶைலநாத²! நநு ஶாஸ்த்ரதூ³ஷிதம் ।
க்ரு’தவாந் கிமத்ர கருணா து காரணம்
கிமு தத்ஸுப⁴க்திரத²வா ரகூ⁴த்³வஹ ॥ 278॥
காமம் ஸந்து ப்ரதி²தவிப⁴வா தே³வதா யாஸ்து லோகே
ப⁴க்தேப்⁴யோ யத்ப்ரியமுபஹரந்த்யல்பஸௌக்²யம் ததே³வ ।
ஸர்வஸ்ய த்வம் ஹிதக்ரு’த³சலஸ்பீ²தஸௌக்²யப்ரதோ³ யத்
ஶேஷாத்³ரீஶ! த்வயி வஸதி தந்மாத்ரு’கல்பாநுகம்பா ॥ 279॥
தேஜோமயஸ்ஸ ப⁴க³வாந் புருஷோத்தமஸ்த்வம்
மாத்³ரு’க்³ஜநாவநக்ரு’தே வ்ரு’ஷஶைலஶ‍்ரு’ங்க³ம் ।
உச்சஸ்த²லம் ஸமதி⁴ருஹ்ய தி³த்³ரு’க்ஷயைவ
திஷ்ட²ஸ்யஹோ! கருணயா பு⁴வி வேங்கடேஶ ॥ 280॥
உபக்³ராஹ்யம் த³த்தம் ஶ்ரிதந்ரு’பதிபி⁴ர்த்³ரு’ப்தநயந:
நிஜாபாங்கே³நைவ க்ஷணமபி⁴முகீ²பூ⁴ய ஸபதி³ ।
ஸ்வப்⁴ரு’த்யாயத்தம் ய: கலயதி ஹரே! ஸோऽபி கருணா

ஸுதூ³ரே சேத்³தீ³நோ வஸதி விபிநே ஶத்ருப⁴யத: ॥ 281॥
ஹேயத்வப்ரதிபாத³நேऽபி விஷயேஷ்வாபீ⁴லவர்த்மோந்முகே²-
ஷ்வல்பாநந்த³ விதா⁴யிஷு ப்ரணயிநோ மர்த்யா: கிமர்த²ம் வத³ ।
ஸம்ஸ்காரஸ்தி²ரவாஸநாப³லமித³ம் சேத்³வேங்கடேஶ! ப்ரபோ⁴!
காருண்யாம்ரு’தஸேசநேந ஹ்ரு’த³யம் நிர்ணிக்தமாபாத³ய ॥ 282॥
க³ஜேந்த்³ரபரிரகக்ஷணே க்ரு’தமதிர்ப⁴வாம்ஸ்தஸ்ய ச
ஸ்வப⁴க்தக³ஜராட் பத³க்³ரஹணமுக்தகோ⁴ராம்ஹஸ: ।
விதா³ர்ய நிஜசக்ரத: ப்ரத²மமேவ தாம் நக்ரதா-
மபாஹரத³ஹோ!ஹரே! தவ க்ரு’பாத்வபாரா க²லு ॥ 283॥
க்³ரஹணகுர்த³நஸக்தமநா ஹரே!
ரவிஸுதாஸலிலே ரமணீததே: ।
ப்ரதிதரங்க³க³ணப்ரதிபி³ம்பி³தம்
கருணயாகலயஸ்ஸ்வம்ரு’தம் வஶம் ॥ 284॥
நாஹம் த்வதீ³ய பத³பங்கஜயோர்நமஸ்யாம்
புஷ்போத³கோத³நப²லாதி³ஸுபோ⁴க்³யவஸ்து ।
ப்ரீத்யை கதா³பி ப⁴வதேऽர்பிதவாந் முராரே!
ஸத்யேவமப்யகலய: கருணாம் மயீத்த²ம் ॥ 285॥
ஸ்ரு’ஷ்டம் த்வயைவ ஸுமசந்த³நபோ⁴க்³யவஸ்து
ஶ்ரீவேங்கடேஶ! ப⁴வதே தத³பி ப்ரயத்நாத் ।
நாஹம் கதா³பி கரதோऽர்பிதவாம்ஸ்ததா²பி
மய்யாஹிதாதி⁴க த³யோऽஸி த³யாநிதே⁴! த்வம் ॥ 286॥
த்வயா ஸ்ரு’ஷ்டாந் ப்³ரஹ்மப்ரமுக²விபு³தா⁴ந்மந்த³மதயோ
ப⁴ஜந்தே தே ஹேயக்ஷணிகப²லலாபா⁴ய ப³ஹுஶ: ।
தபோபி⁴ர்யாகா³த்³யை: பஶுவிஶஸநஸ்பீ²தகரணை:

ந மந்யந்தே யே த்வாம் ஸ்தி²ரஸுக²த³மத்யத்³பு⁴தத³யம் ॥ 287॥
அல்பாஸ்தி²ரத்வமதயஸ்ஸுகு³ரூபதே³ஶை:

ஸ்வர்கா³தி³ஷு ப்ரணயிநோ ந ப⁴வந்தி தீ⁴ரா: ।
பா⁴ந்த்யத்ர கிந்து ப⁴வதீ³யபதா³ப்³ஜஸக்தா:
ஶ்ரீ வேங்கடேஶ! கருணாம் தவ காங்க்ஷமாணா: ॥ 288॥

யத்³யத்³விபூ⁴திமதி³ஹ ப்ரதி²தப்ரபா⁴வம்
தத்தத்த்வதீ³யமஹிமாதிஶயோர்ஜிதம் ஹி ।
ஏவம் ஶரீரிஷு கதா³பி த³யாவிஶேஷாத்
க்வாபி ப்ரக்ரு’ஷ்டஸுக்ரு’தீ நநு பா⁴ஜநம் ஸ்யாத் ॥ 289॥
தபஸா ந ததா²ப்யுபாஸநாத்³யை:
ந ததா²தூ⁴மஸுமோத³நார்பணேந ।
ந ததா² வ்ரு’ஷஶைலநாத²! தீ³நே
த³யயா தே மநுஜே யதா² ப்ரஸந்ந: ॥ 290॥
ஶ்ரீவேங்கடேஶ! நவஹீரகிரீடஶீர்ஷ
ஸ்நிக்³தா⁴ஸிதாதிம்ரு’து³லாலகபங்க்திபோ⁴க்³யம் ।
ஆகர்ணவிஸ்த்ரு’தவிலோசநபுண்ட³ரீகம்
மந்மாநஸே தவ முக²ம் க்ரு’பயாவிரஸ்து ॥ 291॥
க்³ரைவேயகப்ரஸ்ரு’தரத்நமயூக²காந்தி-
கீ³ர்ணத்ரிரேக²க³லலோலஸுவர்ணமாலம் ।
லக்ஷ்மீவிலாஸநிலயம் ஸுமமாலிகாட்⁴யம்
மந்மாநஸே வஸது தே க்ரு’பயைவ வக்ஷ: ॥ 292॥
ஶுப்⁴ராப்⁴ரசூர்ணவிமலோர்த்⁴வவிஶாலபுண்ட்³ரம்
மந்த³ஸ்மிதோந்நதகபோலமநோஜ்ஞரூபம் ।
அம்ஸாவலம்பி³மணிகுண்ட³லதீ³ப்ரகர்ணம்
மந்மாநஸே தவ முக²ம் க்ரு’பயாவிரஸ்து ॥ 293॥
ஶ்ரீஶ்ரீநிவாஸ! ருசிராத⁴ரபீட²கல்பம்
விந்யஸ்தஶுப்⁴ரக⁴நகைதவகு³ப்தமௌக்³த்⁴யம் ।
ஸ்நிக்³தா⁴திமாம்ஸலஸுநிஸ்தலப⁴வ்யரூபம்
மந்மாநஸம் ஸ்மரது தே சுபு³கம் த³யாலோ: ॥ 294॥
அம்ஸத்³வயாஞ்சலஸமர்பிதஶங்க²சக்ரம்
ஆபூ⁴மிலம்பி³தமஹாத⁴நகூ³ட⁴ஹஸ்தம் ।
கா³ங்கே³யலம்பி³ப்ரு’து²லோஜ்ஜ்வலபூ⁴ஷணாட்⁴யம்
பா³ஹுத்³வயம் ஸ்மரது தே க்ரு’பயா மநோ மே ॥ 295॥
ப்ரத்யுப்தஹீரமயஹேமதலாஞ்சிதந்தே
விஶ்ராணநாஹிதமணிம் ச விராஜமாநம் ।

பாணிம் வரப்ரத³மஹீந்த்³ரமஹீத்⁴ரநாத²!
மந்மாநஸம் ஸ்மரது தே கருணாவிஶேஷாத் ॥ 296॥
தை³ர்க்⁴யந்து மாதுமிவ ஜாநுதடார்பிதாக்³ரம்
தை³ர்க்⁴யாதி³வால்பவலிதாஹிதபாணிபத்³மம் ।
போ⁴கீ³ந்த்³ரபோ⁴க³நிப⁴மம்பு³ஜநேத்ர! வாமம்
பா³ஹும் ஸ்மராமி க்ரு’பயா தவ போ⁴கி³பூ⁴ஷம் ॥ 297॥
காஞ்சீகலாபவிநிவேஶிதக²ட்³க³கோஶம்
ஹேமாபி⁴சித்ரிதமஹாத⁴நபா⁴ஸுராங்க³ம் ।
ஶ்ரீவேங்கடேஶ! கடிதே³ஶமஹம் த்வதீ³யம்
நித்யம் ஸ்மராமி கருணாம்ரு’தபா⁴ஜநம் தே ॥ 298॥
அஸ்மச்சிரார்ஜிதப⁴யாநகபாபஸங்க⁴-
ஜங்கா⁴லதாகரணகோ⁴ஷணகாஹலீ தே ।
ஶ்ரீவேங்கடேஶ! கநகாம்ப³ரபா⁴ஸுராபே⁴
ஜங்கே⁴ ஸ்மராமி கருணாம்ரு’தபா⁴ஜநம் தே ॥ 299॥
யந்நிஸ்ஸ்ரு’தோத³கது⁴நீ ஜநபாவநீ யத்-
ஸம்ஸ்பர்ஶதோ த்³ரு’ஷத³பி ப்ரயதாப³லாபூ⁴த் ।
ஶ்ரீவேங்கடேஶ! தவ தத்பத³பங்கஜம் மே
சித்தே ஸதா³ஸ்து கருணாம்ரு’தபா⁴ஜநஸ்ய ॥ 300॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
த்ரு’தீயஶதகம் ஸம்பூர்ணம் ।

4. சதுர்த²ஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।
ஶ்ரீமதே நிக³மாந்த தே³ஶிகாய நம: ।
அத² த³யாஸஹஸ்ரே சதுர்த²ஶதகம் ।
ப்ராசீநகர்மபரிவீக்ஷணமம்பு³ஜாக்ஷ!

யுக்தம் கிமு ஶ்ரிதஜநேஷ்வபி து:³க²பா⁴க்ஷு ।
த்வாமேவ ரக்ஷகதயா ஶரணம் ப்ரபந்நம்

ரக்ஷ த்³ருதம் கருணயா வ்ரு’ஷஶைலநாத² ॥ 301॥
லீலார்த²ம் யத³பி ப⁴வாந் ப்ரவ்ரு’த்த ஏவ
த்வல்லீலாவிஷயசராசரம் ஜக³த்³தி⁴ ।
கிம் குர்வந்த்யமிதவிசித்ரது:³க²பா⁴ஜ:
காருண்யம் தவ ஶரணம் முகுந்த³! தேஷாம் ॥ 302॥
நவக்³ரஹப³லம் ப⁴வத்ப்ரதி²தஶக்த்யதீ⁴நம் கில
த்வதீ³யநயநாஞ்சலப்ரசலநாத்தகார்யா ஹி தே ।
நிபாதய தத³த்³ய மா தது³பரி ப்ரதா²ம் த்வம் வ்ரு’தா²
க்ரு’பாம் குரு க்ரு’பாநிதே⁴!ஸபதி³ஸாபராதே⁴ஷ்வபி ॥ 303॥
த³யாநிதி: ⁴ காருணிக: க்ரு’பாலு: காருண்யமூர்தி: கருணாபயோதி: ⁴ ।
இதீரயந்தீஹ ஜநா ப⁴வந்தம் ஶ்ரீவேங்கடேஶ! த்வத³நந்யபா⁴வா: ॥ 304॥
லோகத்ரயேऽபி புருஷோத்தம ஏக ஏவ
ஶ்ரீமந் ப⁴வாம்ஸ்த்வதி³தரே நிகி²லாஶ்ச லோகா: ।
நார்யாத்மகா இதி க்ரு’தம் தத³மும் ஜநம் மாம்
அங்கீ³குருஷ்வ க்ரு’பயா தவ போ⁴க்³யவஸ்து ॥ 305॥
கருணாகர இத்யஹம் ப⁴வந்தம்
ரமணீயாத்³பு⁴தவிக்³ரஹம் யுவாநம் ।
உபக³ந்தும் அபீ⁴ப்ஸயாஸ்மி தீ³நா
கருணாம் தே மயி பாதயாஶு நாத² ॥ 306॥
ஸ்த்ரீசாபலம் விதி³தமேவ ஸதா³ யுவாநம்
ஶ்ரீமந்தமுஜ்ஜ்வலதநும் கு³ணிநம் புமாம்ஸம் ।
முக்³தா⁴பி⁴காங்க்ஷதி முதே³தி தத³த்³ய நாத²!
த்வய்யர்பிதம் மம மந: கருணாம் குரு த்வம் ॥ 307॥
ரத்நாகரஸ்ய தநயாமுபயம்ய துஷ்ட:

தத்க்ரீட³நைகநிரத: ஶ்வஶுராலயே த்வம் ।
நித்யம் ஶயாலுரஸி போ⁴கி³ம்ரு’தூ³ச்சதல்பே
தீ³நேஷு நாத²! கருணா கத²மாபதேத்தே ॥ 308॥
ஸத்³ய: ப்ரபு²ல்லநவஸௌரப⁴புஷ்பமால்யம்
போ⁴க்³யாநி பக்வமது⁴ராணி ப²லாநி தூ⁴பம் ।

ஶ்ரீவேங்கடேஶ! ப⁴வத³ர்த²மஹம் சிரேண
விந்யஸ்ய தேऽபி⁴க³மநம் ப்ரதிபாலயாமி ॥ 309॥
க்வாஸீதி மார்க³ணக்ரு’தேऽப்யப³லோஜ்ஜி²தஹ்ரீ:
ஏகாகிநீ க்வநு கத²ம் க³தபீ: ⁴ ப்⁴ரமாமி ।
ப்ரு’ச்சா²மி கம் பு⁴வி ந கோऽபி ப⁴வத்ஸ்வரூபம்
ஜாநாதி தத்கருணயா ஸமுபேஹி நாத² ॥ 310॥
த்வம் த்வேகபா⁴ர்ய இதி கிம் விரமாமி நாத²!
நைவம் ஹி தி³வ்யமஹிஷீஶதவல்லபோ⁴ऽஸி ।
தஸ்மாத்த்வதீ³யகருணாமபி⁴காங்க்ஷமாணா
த்வல்லாப⁴மாத்ரத்ரு’ஷிதா ஶரணம் வ்ரஜாமி ॥ 311॥
கிம் யாஸி தார்க்ஷ்யக³மநஶ்ஶ்ரிதரக்ஷணாய
யத்ராஹ்வயந்தி ப³ஹவோ நநு மாத்³ரு’ஶாஸ்த்வாம் ।
கிம் வாத²வா மயி யதா² நிதராம் ததை²வ
நாத²! ப்ரகாஶயஸி தேஷ்வபி நிர்த³யத்வம் ॥ 312॥
ஸத்³கு³ரும் நநு புரோஹிதம் குரு
ப்ரார்த²யாத்மஹிதகாங்க்ஷயைவ தம் ।
ஸோऽநுத³ர்ஶயதி சேதி³தி ப்ரியம்
தே³ஹி தாத்³ரு’ஶகு³ரும் த்வமேவ மே ॥ 313॥
அநப்⁴யர்சிதோऽபி ப்ரஸூநைர்மயா த்வம்
க்ரு’பாத்³ரு’ஷ்டிபாதைஸ்ஸதா³நந்த³தோ³ மே ।
ஸ்தி²தேऽப்யேவமேநாம் குதோ வா ஸுதூ³ரே
நிதி⁴த்ஸஸ்யஹோ! தேऽநுகம்பா விசித்ரா ॥ 314॥
நித்யமங்க³ளகு³ணாம்ஸ்தவாநிஶம்
பா⁴வயந்த்யநவதி⁴ப்ரமோத³பா⁴க் ।
த்வத்ஸமாக³மஸுகே²ப்ஸயாஸ்ம்யஹம்
வேங்கடேஶ! கருணைககாங்க்ஷிணீ ॥ 315॥
த்வத்ப்ராப்திகாங்க்ஷிஹ்ரு’த³யம் மம தீ³நப³ந்தோ⁴!
நிர்நித்³ரதாக³லிதஶக்திநிதாந்ததாந்தம் ।
பா³ஹ்யேந்த்³ரியாணி விகலாநி தநோதி நாத²!
தஸ்மாந்மயி ப்ரஹிணு தே கருணாம் க்ரு’பாலோ ॥ 316॥

ஸௌரப்⁴யபூர்ணதுளஸீவநமாலிகா ஶ்ரீ-

தீ³ப்ரேந்த்³ரநீலப²லகாமலவக்ஷஸம் த்வாம் ।
நித்யம் ஸ்மரந்த்யபக³தாகி²லகல்மஷாஸ்மி
ஸ்வீக்ரு’த்ய தத்கருணயாச்யுத! மாம் புநீஹி ॥ 317॥
கோ³பீபி⁴ர்நவநீதக³ந்தி⁴தநுபி⁴ஸ்ஸ்விந்நாங்க³காபி⁴ர்வ்ரஜே
க்³ராம்யாபூ⁴ஷணபூ⁴ஷிதாபி⁴ரநிஶம் கோ³விட் கராபி⁴ர்ஹரே! ।
க்ரீட³ந் போ⁴க்³யதயா ப்ரமோத³மப⁴ஜோ நாஹம் ததா² கிம் க்ரு’பா-
பாத்ரம் தே வ்ரு’ஷஶைலநாத²! க்ரு’பயா தாத்³ரு’க்³விதா⁴ம் ஸ்வீகுரு ॥ 318॥
ஶ்ருதிவேத்³யமாத்மநி விசிந்த்ய த³ர்ஶந-
ஸ்ப்ரு’ஹயைவ ஸந்ததவிசாரதத்பரா ।
விபு³தை⁴ருதீ³ரிதமஹம் நிஶம்ய தே
த்வநுபாலயாமி கருணாம் ரமாபதே ॥ 319॥
ப்³ரஹ்மாத³யோऽபி முநயோऽபி ஸுயோகி³நோऽபி
த்⁴யாநார்சநாதி³பி⁴ருபாஸநதத்பரா யே ।
த்³ரு’க்³கோ³சரோऽஸ்தி ந கதா³பி ப⁴வாம்ஸ்து தேஷாம்
கா வா கதா² மயி விபோ⁴! கருணா க³திர்மே ॥ 320॥
ஸர்வஜ்ஞஸ்த்வம் மம ச ஹ்ரு’த³யம் வேத்ஸி காருண்யமூர்தி:
க்லிஷ்டக்லேஶப்ரஶமநபடுஸ்ஸர்வஶக்தோऽஸி நாத²! ।
த்வாமேவாஹம் ததி³ஹ ஶரணம் யாமி தீ³நாதிமுக்³தா⁴
த்வத்ஸ்வம் ஶ்ரீஶ! ப்ரப⁴வதி ப⁴வாந்கர்துமீஶோ யதே²ச்ச²ம் ॥ 321॥
கலிகல்மஷது³ர்ஜநௌக⁴மத்⁴யே
கத²மேகா நிவஸாமி நாத²! பீ⁴தா ।
புருஷோத்தம! தே கராவலம்ப³ம்
க்ரு’பயா தே³ஹிஸமுத்³த⁴ராப³லாம் மாம் ॥ 322॥
து³ர்மாநத்³ரு’ப்தஹ்ரு’த³யாஸ்மி குரூபஹேயா-
ப்யாத்மந்யநேகஸுக²பா⁴வநயாதிகி²ந்நா ।
குப்³ஜாப்ரத³ர்ஶிதத³யாமநுசிந்த்ய தீ⁴ரா
ஹ்ரு’ஷ்டா ததா²பி வ்ரு’ஷஶைலவிபோ⁴! ப⁴வாமி ॥ 323॥
ஆத்மா கு³ணைர்விவித⁴கு³ம்ப⁴நபோ⁴க்³யரூபா

மாலார்பிதா ப⁴க³வதே கரணாந்யமூநி ।
கோடீரஹாரமணிகுண்ட³லநூபுராதி³-
தி³வ்யோஜ்ஜ்வலாப⁴ரணகாநி க்ரு’பாம் விசிந்த்ய ॥ 324॥
கா³ம்பீ⁴ர்யம் ஹ்ரு’த³யக³தம் ருணத்³தி⁴ பா⁴வம்
காருண்யம் நயநயுகே³ விஜ்ரு’ம்ப⁴தே தே ।
ஸ்தப்³தா⁴ஸ்மி ப்ரத²மமவேக்ஷ்ய து த்³விதீயம்
ஹ்ரு’ஷ்டாஸ்மி ஶ்ரிதஜநரக்ஷணைகதீ³க்ஷ! ॥ 325॥
ஸ்வப்நே ப⁴வாந்நயநயோர்து⁴ரி ஸஞ்சரந் ஸந்
ஶுப்⁴ராம்பு³வாஹஶகலேஷு விலீநதே³ஹ: ।
தூ⁴மோபமோ மலிநகாந்திரகோ³சர: கிம்
காருண்யகார்யமஹிஶைலவிபோ⁴! தவேத³ம் ॥ 326॥
ப்ராலேயபுஞ்ஜபிஹிதாங்க³வத³ச்ச²காந்தி:
மந்த³ம் ஸமீபமுபக³ம்ய ஸுதா⁴ம்ஶுபி³ம்பா³த் ।
அந்தர்ஹிதோऽஸி மலிநஸ்ஸ்வபநே ஸ்மிதாஸ்ய:
காருண்யகார்யமஹிஶைலவிபோ⁴! தவேத³ம் ॥ 327॥
த்வச்சிந்தநாசலவிலோசநஸம்முகீ²ந:
பா³ஹூ ப்ரஸார்ய பரிரம்ப⁴மிவாபி⁴காங்க்ஷந் ।
அந்தர்ஹிதோऽஸிஸஹஸா ஸ்வபநே ப்ரலோப்⁴ய
காருண்யகார்யமஹிஶைலவிபோ⁴! கிமேதத்? ॥ 328॥
வ்ரு’ஷஶைலஸாநுஷு க⁴நோபம ஸ்ஸ்தி²த:
சபலாப⁴நேத்ரயுக³ஸம்ஜ்ஞயாஹ்வயந் ।
ஸ்வபநே த்³ருமௌக⁴பிஹித: ப்ரலோப்⁴ய மாம்
க³தவாந் கிமேதது³சிதம் த³யாநிதே: ⁴? ॥ 329॥
ஸங்க்³ரத்²யமாநமபஹ்ரு’த்ய ஹடா²த்ப்ரஸூந-
மால்யம் ஸமர்ப்ய நிஜகண்ட²தலே ஸ்மிதாஸ்ய: ।
பஶ்சாந்மதீ³க்ஷணபிதா⁴நக்ரு’தோத்³யமோऽபூ:⁴
ஸ்வப்நே திரோஹிததநு: கருணா கிமேஷா? ॥ 330॥
காந்தோ வ்யவஸ்யதி கிமித்யநுபாலநாய
த்⁴யாநைகமந்த⁴ரத்³ரு’ஶம் ஸ்வபநே நிஷண்ணாம் ।
ஏகாந்தநிஶ்சலதநும் பரிரப்⁴ய மாம் த்³ராக்

அந்தர்ஹிதோऽஸி கிமு தே கருணாச்யுதைஷா ॥ 331॥
விவாஹஸமயோசித ப்ரதி²தபூ⁴ஷணாபூ⁴ஷிதாம்
ஸகீ²ஜநஸமேதி⁴தப்ரியவிலோகநாபா⁴ஷணாம் ।
த்ரபாநதமுகீ²மிமாம் ஸ்வபநகே விலோப்⁴ய ஶ்ரியா
க²கே³ஶக³மநோऽக³ம: கிமு க்ரு’பா தவேயம் ஹரே! ॥ 332॥
கருணாகர இத்யஶேஷப⁴க்தை-
ர்விநுதோ மாம் ஸுஷமாவிஹீநதே³ஹாம் ।
பரிவர்ஜிதஸர்வபோ⁴க³பா⁴கா³ம்
ப⁴வதீ³யாம் ஸமுபேக்ஷஸே ஹரே! கிம்? ॥ 333॥
அகிஞ்சநேயமிதி மாம் கிமு வர்ஜயஸி ப்ரபோ⁴!
அநந்யக³திகேத்யேவம் ஊரீகுரு க்ரு’பாகர! ॥ 334॥
ப்ரார்தி²தோऽபி ப⁴க³வாந் ஸ ந த்³ரு’ஷ்ட: நாப்யபா⁴ஷத ந மாமபி⁴யாத: ।
வாரிவாஹமுபகல்ப்ய ஸுதூ³தம் ப்ரேஷயாமி யத³ஸௌ க³தித³க்ஷ: ॥ 335॥
ஹே ஜீமூத!க்ஷிதிஜவிநுத!ஸ்பீ²தகீர்திஸ்த்வமேவ
க்லிஷ்டைர்ஜுஷ்டஶ்ஶிஶிரஹ்ரு’த³யோ ஜீவநஸ்பர்ஶநாத்மா ।
யத்தே ஜந்ம ப்ரக்ரு’திமது⁴ரம் ப்ராணிந: ப்ரார்த²யந்தே
தஸ்மாத்³தூ³தோ ப⁴வ மம க்ரு’பாநீரபூராபி⁴வர்ஷீ ॥ 336॥
காந்த்யா துல்யோ தி³திஸுதரிபோரிந்தி³ராதுல்யவித்³யு-
ச்ச்²லிஷ்டோ விஷ்ணோ: பத³மநுஸரஸ்யாஶ்ரிதஶ்ராந்திஶாந்த்யை ।
யத்த்வம் ஸ்தா²தும் ஶிக²ரிஶிக²ரம் காங்க்ஷஸே ஸாத³ரம் தத்³
தூ³தோ பூ⁴த்வா மம ஹ்ரு’த³யஜம் தாபமுந்மூலயாஶு ॥ 337॥
வித்³யுத்³தீ³ப்ர: ப்ரசல க³க³நே மேக⁴! க³ம்பீ⁴ரகோ⁴ஷ:

ப்ராசீம் காஷ்டா²ம் க³ஹநஸுப⁴க³ம் பூ⁴தலம் வீக்ஷமாண: ।
மத்⁴யேமார்க³ம் குடிலக³தயோ வீசிஶுப்⁴ராம்பு³பூரா:
கர்ஷந்த்யக்ஷி ப்ரயதஸரிதோ நிம்நவேகோ³ருராவா: ॥ 338॥
க³ச்ச²ந்மந்த³ம் வியதி மருதா ப்ரேர்யமாணோ ரஸாத்மா
ஹர்ஷோட்³டீ³நைரநுஸ்ரு’தக³திஸ்ஸங்க⁴ஶஶ்சாதகைஸ்த்வம் ।
உத்பிஞ்சா²ட்⁴யைர்நடநபடுபி⁴ர்வீக்ஷ்யமாணோ மயூரை:
பஶ்யஸ்யாராத்³கி³ரிமுருதருவ்யாப்தமத்யுச்ச்²ரிதாக்³ரம் ॥ 339॥

தூ³ராத்ஸோऽயம் த⁴வளதுஹிநஸ்தோமஸஞ்சா²தி³தஸ்நு:

பத்ரோர்ணாங்கோ³ வ்ரததிகுஸுமைர்மாலபா⁴ரீவ வ்ரு’க்ஷை: ।
கேஶாட்⁴யோ வா விஶத³நிபதந்நிர்ஜ²ரஸ்பா²ரஹார:
க்ஷ்மாப்⁴ரு’ச்ச்²ரீமாந் ஸுப⁴க³தநுப்⁴ரு’த்³ த்³ரு’ஶ்யதே ப்ரோச்சமௌலி: ॥ 340॥
ஸ்தோகம் மந்த³ம் நிகடக³மந: பஶ்ய ஸாநும் விஶாலம்
துஷ்டை: கீரைர்த்³விகு³ணிதஹரித்³வர்ணபர்ணாபி⁴ராமம் ।
காஸாரைஶ்ச ஸ்பு²டகமலிநீகர்ஷணக்ரீட³நேபை:⁴
குஞ்ஜைர்நாநாபு⁴ஜக³ததிபி⁴ர்த³ர்ஶநீயம் தடித்வந்! ॥ 341॥
நாநாவர்ணப்லவக³நிவஹைஶ்சால்யமாநோச்சஶாகை:²
வ்ரு’க்ஷைஸ்ஸூரிஸ்வக்ரு’தஜநிபி⁴ஸ்ஸேவ்யமாநம் ஸுமௌகை:⁴ ।
வல்மீகைஶ்ச வ்ரததிபிஹிதைஸ்ஸர்பநிர்மோகஜுஷ்டை:
வ்யாப்தம் பஶ்ய ப்ரஶமிதக³திஸ்ஸாநுதே³ஶம் வ்ரு’ஷாத்³ரே: ॥ 342॥
கஹ்வாந்மீநக்³ரஹணநிரதாந் த்⁴யாநிவந்நிஶ்சலாங்கா³ந்
காஸாராந்தே குடிலசரணாந் பஶ்ய தீ³ர்கா⁴க்³ரசஞ்சூந் ।
க்ரோடா³ந்முஸ்தாக²நநகலுஷஸ்பீ²தகோ⁴ணாந்மஹீத்⁴ர-
ப்ரஸ்தே² பஶ்யந் ஜலத³! புரதோ யாஹி மந்த³ம் விக³ர்ஜந் ॥ 343॥
வப்ரக்ரீடா³குதுகமஹிஷோத்³தூ⁴லிதோத³க்³ரநாகூந்
ப⁴ல்லூகௌக⁴ப்ரகடிதகு³ஹாநச்ச²தாஹேயபா⁴கா³ந் ।
தீ³ர்க⁴ஸ்தூ²லைரஜக³ரக³ணை: க்ரு’ஷ்யமாணாக்³ரஸத்வாந்
போ⁴கீ³ந்த்³ராத்³ரேர்ஜலத³! புரதோ யாஹி பஶ்யந் ப்ரதே³ஶாந் ॥ 344॥
தார்க்ஷ்யாஹீஶப்ரமுக²து³ரிதத்⁴வம்ஸிபுண்யாச்ச²தீர்தா²ந்
ப்ராலேயாப⁴ப்ரதிப்⁴ரு’கு³தடஸ்ராவிநீரப்ரவாஹாந் ।
நாநாவ்ரு’க்ஷப்ரசுரப²லபு⁴க்பக்ஷிராவாபி⁴ராமாந்
போ⁴கீ³ந்த்³ராத்³ரேர்ஜலத³! புரதோ யாஹி பஶ்யந் ப்ரதே³ஶாந் ॥ 345॥
வைகுண்ட²ப்ராப்த்யபி⁴முக²ஸமாரோஹநிஶ்ரேணிதுல்யா
ஸோபாநாலிர்நயநயுக³ளம் சேதநாநாம் தி⁴நோதி ।
யா ஶேஷஸ்ய ப்ரததஜட²ரஸ்தா²நரேகா²லிகல்பா
த்³ரஷ்டவ்யா ஶ்ரீஜலத³! ப⁴வதாப்யத்³பு⁴தா தூ³ரதோ ஹி ॥ 346॥
ஏவம் பஶ்யந் தி³வி ஶிக²ரிண:ஷட்³வ்யதீத்யாத² மந்த³ம்
தி³வ்யம் கோ³த்ரம் ஜலத³! விநயாத் ஸப்தமம் யாஹி ப⁴க்த்யா ।

கிம் வா ப்³ரூயாம் நிரவதி⁴மஹாவைப⁴வம் தத்ர விஷ்ணோ:

க³த்வா பஶ்யந்ஸப²லய த்³ரு’ஶௌ ஸாவதா⁴நம் க்ரமேண ॥ 347॥
யாதாயாதப்ரஸ்ரு’தஜநதாது³ஷ்ப்ரவேஶாக்³ரபா⁴க³ம் (மார்க³ம்)
நாநாவஸ்துப்ரசுரவிபணித்⁴வாநநிர்பி⁴ண்ணகர்ணம் ।
ஸத்³ய: க்ஷௌரப்ரகடஜநதாஸ்நிக்³த⁴நிர்லோமமுண்ட³ம்
ஶேஷாத்³ரேர்த்³ரு’க்ப்ரத²மவிஷயம் பஶ்ய பா³ஹ்யம் ப்ரதே³ஶம் ॥ 348॥
அக்³ரே ஸ்தோகம் வ்ரஜஸி யதி³ தே த்³ரு’க்பத²ப்ராப்யஶ‍்ரு’ங்க³ம்
தாலோத்துங்க³ம் விவித⁴விலஸத்புத்ரிகாசித்ரிதாங்க³ம் ।
ஸௌவர்ணாஞ்சத்கலஶஶிக²ரம் கோ³புரம் த்³ரு’ஶ்யதேऽக்ஷ்ணா
பேயம் த்³ரு’ஷ்ட்வா ஸுக⁴டிதகரோ மோத³ஸே விஸ்மிதஸ்த்வம் ॥ 349॥
ஶ்வப்⁴ரே தி³வ்யம் லஸதி விததம் மந்தி³ரம் ஸுந்த³ராங்க³ம்
நித்யம் நாநாஜநபத³ஜநை: பூர்யதே யத்து ப⁴க்தை: ।
ப⁴க்தாநீதைர்த்³ரவிணகநகை: வஸ்த்ரரத்நைஶ்ச யஸ்மிந்
கோஶோ ப⁴க்த்யா ஜலத³! ப⁴வதா த³ர்ஶநீயம் ததா³ராத் ॥ 350॥
தார்க்ஷ்யஸ்தம்ப⁴ம் கநகபிஹிதம் தாலதுங்க³ம் புரஸ்தாத்
கர்பூரௌக⁴ஜ்வலநமலிநஸ்பீ²தபாஷாணபீட²ம் ।
பஶ்யந்நக்³ரே விரசிதநதிர்த³க்ஷிணேநாத² க³ச்ச²ந்
மால்யாகா³ரம் கு⁴ஸ்ரு’ணத்³ரு’ஷத³ம் வீக்ஷ்ய மந்த³ம் ப்ரயாஹி ॥ 351॥
வாமே பார்ஶ்வே கநகருசிராசித்ரிதாங்கே³ விமாநே
தீ³ப்ராப⁴ம் த்வம் ரவிகிரணத: பஶ்ய தம் வேங்கடேஶம் ।
ஸ்தி²த்வா ஸ்தோகம் யதிபதிவரம் ஜ்ஞாநமுத்³ராபி⁴ராமம்
தம் ஸாஷ்டாங்க³ப்ரணதி விநயாத்பஶ்ய தத்தீர்த²பாயீ ॥ 352॥
க⁴ண்டாகோ⁴ஷ: ப்ரஸரதி யதா³ போ⁴ஜ்யபீட²ஸ்தி²தம் தம்
ஜாநீஹி த்வம் ஜலத⁴ர! ததா³ப்⁴யந்தரம் தஸ்ய மா கா:³ ।
யாவத்³ க⁴ண்டாநிநத³ விரதிஸ்தாவதே³கத்ர ப⁴க்த்யா
த்³வாரஸ்தா²நாமநுமதிமஹம் பாலயம்ஸ்திஷ்ட²தூ³ரே ॥ 353॥
ப⁴க்தௌகா⁴நாமஹமஹமிகாஸம்ப்⁴ரமாமர்த³பா⁴க்த்வம்
மா பூ: ⁴ கஞ்சித்³ப⁴க³வது³பஸாந்நித்⁴யகைங்கர்யபா⁴ஜம் ।
ஆஶ்ரித்யாராத்ப்ரவிஶ ந ததா² சேத்ஸதா³ ப⁴க்தஸங்கை:⁴
யுக்தஶ்ஶ்ரீமாந் லஸதி ந ரஹோ வக்துமேவாவகாஶ: ॥ 354॥

பா³ஹ்யே த்³வாரே ஜயவிஜயயோ: த³ர்ஶநம் ப்ராப்ய பூர்வம்
தத்ரத்யஸ்ஸந் வ்ரு’ஷகி³ரிபதிம் பஶ்ய பஶ்சாது³த³க்³ரம் ।
தீ³பஜ்வாலாகப³லிததமோக³ர்ப⁴கே³ஹே ஸ்தி²தோ ய:
ஶ்ரீமாநூஷ்மப்ரஸரணகநத்³தி³வ்யதே³ஹோ யதே²ந்து:³ ॥ 355॥
அந்தர்யாதோ விநயவிநதோ தே³ஹலீம் க³ர்ப⁴தா⁴ம்ந:
ப்ராப்ய ஶ்ரீமந் வ்ரு’ஷகி³ரிபதேர்வீக்ஷ்ய மந்த³ஸ்மிதாஸ்யம் ।
முக்³தோ⁴ மா பூ⁴ஸ்ஸ்மரணவிகலஸ்ஸ்தப்³த⁴கா³த்ரோ யதஸ்த்வம்
மத்³வார்தாம் தச்ச்²ரவணபத²கா³ம் ப்ரேஷித: கர்துமேவ ॥ 356॥
காருண்யைகப்ரவணஹ்ரு’த³யோ யத்³யபி ஶ்ரீநிவாஸ:

விஸ்ரம்பா⁴ர்ஹோ ந ப⁴வதி ததா²ப்யத்ர யத்³வஞ்சகஸ்ஸ: ।
ஸௌந்த³ர்யேண ஶ்ரிதஜநமநஸ்ஸம்ப்ரதார்ய ஸ்வகார்யம்
கர்தும் ஶக்தோ ப³லிமிவ புரா வாமநோ வாமமூர்தி: ॥ 357॥
வக்ஷ:பீடீ²நிலயகமலாவீக்ஷணைகாபி⁴காங்க்ஷீ
திஷ்டா²ம்யேகோ கி³ரிதடக³தோ ஹந்த! தேऽத்ராபி ப⁴க்தா: ।
ஆயாந்தீதி ஸ்மிதவத³நபா⁴க் நிஶ்சலாத்மா ஸ்தி²த: கிம்
ப்ரு’ச்சை²வம் தம் ஸ து கிமத²வா மௌநமுத்³ராம் லபே⁴த ॥ 358॥
ஏகாகீ ந க்ஷணமபி ரஹஸ்யாஸ்தி²த: ஶ்ராந்திஶாந்த்யை
ப⁴க்தௌகா⁴நாம் ஶ்ரமபரிஹ்ரு’தௌ த³த்தத்³ரு’ஷ்டிஸ்தி²தஸ்ஸ: ।
தந்மத்⁴யே த்வம் கத²மபி சிரம் பாலயந் காலமீஷத்
லப்³த்⁴வா ப்³ரூஹி ப்ரத²மமமிதப்ரார்த²நாஸம்முகீ²நம் ॥ 359॥
ஹே! நாத²! த்வாம் நிரவதி⁴கு³ணம் நித்யகாருண்யமூர்திம்
மத்வா முக்³தா⁴ ஶ்ருதிஶுப⁴கி³ரா ப்ரோக்தயா பண்டி³தைஸ்தை: ।
த்யக்தாஹாரா வ்ரதநியமத: க்லேஶயந்தீ ஶரீரம்
நிர்நித்³ரைகா த்வது³பக³மநே வர்ததே த³த்தத்³ரு’ஷ்டி: ॥ 360॥
ஶ்ருத்வா வ்ரு’த்தம் ப⁴வதி குதுகீ ஶ்ரோதுகாம: புநஸ்தத்
யஸ்மாத்ஸோऽயம் நிரவதி⁴த³யஶ்சார்தவ்ரு’த்தாந்ததாந்த: ।
தஸ்மிந் காலே மம து விஷயம் ஶ்ராவய ஶ்ரோத்ரப⁴வ்யம்
ப்ராப்தம் காலம் விப²லய கதா³ப்யந்யவ்ரு’த்தேந மைவ ॥ 361॥
ஸந்தப்தாநாம் ஶ்ரமஹரணவித்ப்ராணிநாம் ஜீவநாத்மா

ஸ்ரு’ஷ்டஶ்சாஹம் ஸமப⁴வமஹம் யத்ப்ரஸந்நாம்மயோऽஸ்மி ।
த்வத்³ப⁴க்தாயாஸ்தவ பத³க்ரு’தே ஸந்ததம் சிந்தயந்த்யா:
தூ³தோऽஸ்மீதி ஸ்வகபரிசயம் த்வம் ஸமாவேத³யாதௌ³ ॥ 362॥
ஆஶாபாஶக்³ரதி²தஹ்ரு’த³யா ப்ராக்ரு’தம் வஸ்து போ⁴க்³யம்
மந்வாநேச்சா²விஷயவிசயே ப³த்³த⁴தீ³க்ஷா ம்ரு’கா³க்ஷீ! ।
மந்த³ம்மந்த³ம் விஷயவிது³ஷாம் தத்வவாணீம் நிஶம்ய
ப்ரத்யாதி³ஷ்டப்ரப³லவிஷயா தீ³நதீ³நாஸ்தி காபி ॥ 363॥
ஆதா³வேவம் ஜலத³! விநயாத் ஸ்தோகமாவேத³ய ப்ராக்
பஶ்சாத்தத்தத்ஸமயவத³நம் கீத்³ரு’ஶம் ப்³ரூஹி வீக்ஷ்ய ।
ஸாகல்யேந ப்ரயதநபரஸ்தத்புரோ மத்³த³ஶாம் த்வம்
ஶ்ரீமாந் ஹர்ஷாச்ச்²ரவணகுதுகீ ஸ்யாத்³யதா² தேऽபி வாண்யா: ॥ 364॥
க³ச்ச²த்யேஷா தவ ப⁴ஜநகாந்வேஷணாஸக்தசித்தா
ப⁴க்தாநாமப்யுபவிஶதி ஸா மத்⁴யமேத்யாஶ்ருநேத்ரீ! ।
தாலாஸக்தஸ்வகரயுக³ளீ கா³யதி த்⁴யாநமந்த³ம்
ஹே!ஶ்ரீஶேதி ப்ரலபதி ஸதா³ பாஹி தாம் தத்க்ரு’பாலோ ॥ 365॥
மாத்ரஹூதா பிஹிதவத³நா பா³ஷ்பபூராவிலாக்ஷீ
மூகைவைகா நிஜக்³ரு’ஹககா³ஹஸ்தவிந்யஸ்தக³ண்டா³ ।
த்⁴யாநஸ்தப்³தா⁴ பரிஹ்ரு’தநிஜஸ்நாநபாநாதி³கார்யா
ஹே! க்ரு’ஷ்ணேதி க்ஷணரசிதநிஶ்வாஸஸுவ்யக்தசிந்தா ॥ 366॥
உந்மத்தேவ ப்ரஹஸதி கதா³ப்யஶ்ருதி³க்³தா⁴ச்ச²க³ண்டா³
நாகே த்³ரு’ஷ்டீக்ஷிபதி விததே நிர்நிமேஷே ம்ரு’கா³க்ஷீ! ।
ஆஹூயாராத்பதி²பதி² ப⁴வந்நாம பி⁴க்ஷாமடந்தம்
வ்யாஹ்ரு’த்யோச்சை: கமபி ப⁴வதோ ரூபமாப்ரு’ச்ச²தீயம் ॥ 367॥
இந்து³ஜ்யோத்ஸ்நாமுபவநக³தாம் வ்ரு’க்ஷகு³ல்மாளித்³ரு’ஶ்யாம்
த³ர்ஶந்த³ர்ஶம் ஸ்ம்ரு’திபத²ஸமாயாதயுஷ்மத்ப்ரபா⁴வா ।
த்வத்ஸாந்நித்⁴யம் ஶ்ரமபரிஹரம் காங்க்ஷதே தி³க்ஷு சக்ஷு:
ப்ரக்ஷிப்ய க்வேத்யவநதமுகீ² ரோதி³தி ப்ராப்தமௌநா ॥ 368॥
ஆவிர்பூ⁴தே துஹிநகிரணே த்வந்முக²ம் ஸா ஸ்மரந்தீ
ஸம்ப்ராப்தோऽயம் க³க³நதடதோ மத்ஸகாஶம் முராரி: ।
இத்யேவம் த்³ராக் ப்ரகடிதமநஸ்ஸம்ப்⁴ரமா த்வாமத்³ரு’ஷ்ட்வா

தாந்தஸ்வாந்தா ப்ரலபதி கரே ஸ்வம் கபோலம் நிதா⁴ய ॥ 369॥
ஆயாதாம்ஸ்த்வத்பத³ஸரஸிஜந்யஸ்தசித்தாந் த்³விஜாக்³ர்யாந்
ஆராத்⁴ய ப்ராக³த² தவ கு³ணாந் ஶ‍்ரு’ண்வதீ தந்முகே²ப்⁴ய: ।
ரோமாஶ்லிஷ்டா ரசிதமநநா ப்ரு’ச்ச²தி ப்ராஞ்ஜலிஸ்தாந்
லப்⁴யேதாயம் கத²மிதி முஹுர்தை³ந்யதஸ்ஸா ம்ரு’கா³க்ஷீ ॥ 370॥
ஸௌரப்⁴யாட்⁴யா க்³ரதி²தகுஸுமஸ்ரக்³ப⁴வத்³த³ர்ஶநார்த²ம்
விந்யஸ்தா ஸா ஸுதநுதநுவத்³ க்³லாநிமேத்யாஸ்த்யவர்ணா ।
ஸ்வீக்ரு’த்யைநாம் ஸப²லய ஹரே! தாம் ஸ்வகீயாம் புரா த்வம்
மாலாகாரம் ரிபுபரவஶம் ப்ராப்ய க²ல்வந்வக்³ரு’ஹ்ண: ॥ 371॥
நிர்நித்³ரத்வாத்க்ஷிபதி யுக³வத்³யாமிநீம் காமிநீ ஸா
வைவர்ண்யேந க்³லபிதஸுஷமா தாந்தத்³ரு’க்தாரகா ச ।
த்யக்தாபூ⁴ஷா க³லிதவலயா கார்ஶ்யத:க்ஷீணவாணீ
த்வந்நாம்நைவ ஶ்வஸிதி நிதராம் த்⁴யாநமந்தா³ஶ்ருநேத்ரீ ॥ 372॥
த்வத்³வக்த்ராப⁴ம் கமலமமலே தா⁴ரயந்தீ கபோலே
ஸம்மீல்யாக்ஷி ப்ரஸ்ரு’தஸலிலாபாங்க³கோணப்ரணாலீ ।
ஸ்மாரம் ஸ்மாரம் ஸ்மரபரவஶா பா⁴வநாலப்³த⁴ஸங்கா³
ரோமாஶ்லிஷ்டா விநமிதமுகீ² மேதி மேதி ப்³ரவீதி ॥ 373॥
வீணாமங்கே ம்ரு’து³லஸுப⁴கே³ ஶாயயித்வா மநோஜ்ஞாம்
அங்கு³ல்யக்³ரப்ரசலிதகு³ணாம் வீணயந்தீ ப⁴வந்தம் ।
த்⁴யாநஶ்ராந்தா ஶிதி²லிதபு⁴ஜா பா³ஷ்பபூர்ணாயதாக்ஷீ
ஹே!ஶ்ரீஶேதி ப்ரதிதி³ஶமஸௌ நிஶ்வஸித்யக்ஷி க்ரு’த்வா ॥ 374॥
யத்ர க்வாபி ப்ரவிததகி³ரிம் வீக்ஷ்ய ஸோऽஸ்த்யத்ர சக்ரீ-
த்யேவம் தா⁴வத்யநிப்⁴ரு’தமியம் ப³ந்து⁴ருத்³தா⁴பி முக்³தா⁴ ।
தா⁴வந்தா⁴வம் ம்ரு’க³யதி கு³ஹாகுஞ்ஜபுஞ்ஜாதி³ஷு த்வாம்
அப்ராப்யாத² ஶ்ரமஶிதி²லத்³ரு’க் ஶ்ரீநிவாஸேதி ரௌதி ॥ 375॥
சந்த்³ரஜ்யோத்ஸ்நாம் ரவிகிரணஜம் ஸாதபம் மந்யமாநா
ஸந்தாபஸ்ய ப்ரஶமநக்ரு’தே பங்கஜம் யாசமாநா ।
த்வத்பாதா³ப⁴ம் ஹ்ரு’தி³ நயநயோ: காரயந்தீ நிமீல-

ந்நேத்ராம்போ⁴ஜா ஶ்வஸிதி த⁴ரணௌ பாதிதாத்மப்ரவேஷ்டா ॥ 376॥

ஸர்வஸ்வாமீ த்வமஸி க²லு தத்ஸர்வமத்⁴யப்ரவிஷ்டா
கிம் வா நாஸ்மி ப்ரஹிணு கருணாம் மய்யபி ஶ்ரீநிவாஸ! ।
நோ சேதே³வம் ஜக³தி ப⁴க³வாந் பக்ஷபாதீதி நிந்தா³
ஶ்ரோதவ்யா ஸ்யாத³ஹஹ! ந ஸஹே தாத்³ரு’ஶீம் து³ர்த³ஶாம் தே ॥ 377॥
நித்யா முக்தா இவ தவ த⁴ராசேதநாஸ்ஸந்தி ஶேஷா:
ஆக:³பூர்ணா அபி ஸுத³யிதாநிர்விஶேஷாஸ்த்வதீ³யா: ।
ஸத்யேவம் த்வம் க³ணயஸி ந மாம் வத்ஸலோऽபி த்வதீ³யாம்
தோ³ஷாட்⁴யேயம் த்விதி ந த³யஸே கிம் த³யா ஸா க்வ யாதா ॥ 378॥
ஏகா நாஹம் தவ பத³யுகே³ ந்யஸ்தபா⁴ராஸ்மி லோகே
ப்³ரஹ்மேந்த்³ராதி³த்ரிதி³வவிபு³தா⁴ த³ர்ஶநாகாங்க்ஷயா தே ।
ஸ்வாதந்த்ர்யேண த்வமிஹ கருணாம் யத்ர குத்ராபி தந்வந்
க்ரீட³ஸ்யம்போ⁴ருஹநயந! தே வஞ்சநாம் வேத்தி கோ வா ॥ 379॥
ஸௌந்த³ர்யந்தே க்வ நு நிருபமம் வாமநத்வம் க்வ வா தத்?
ஸத்யப்யேவம் ப⁴வது³பயமே லப்³த⁴ஸம்பூர்ணதர்ஷா ।
ஸஞ்சிந்த்யாத² ப்ரகு³ணநியமம் ப்³ரஹ்மசர்யம் நிரந்தம்
வந்யாம் ஜ்யோத்ஸ்நாமிவ தவ ருசிம் மந்யமாநாஸ்மி தீ³நா ॥ 380॥
ஸர்வை: ப்ரோக்தம் ஸ தி³திஜரிபுர்யோகி³நாமப்யக³ம்ய:
தந்மா யத்நம் கலய ஸுப⁴கே³! கிம் முதா⁴ க்லிஶ்யஸீதி ।
ருத்³தா⁴ப்யேவம் தவ து கருணாம் சிந்தயித்வா முராரே!
த்வத்ஸேவாயாம் நிஹிதஹ்ரு’த³யா ஸந்ததம் சிந்தயாமி ॥ 381॥
ஜாநாம்யாதி³ம் தவ து ந ததை²வாந்தமப்யம்பு³ஜாக்ஷ!

ஶ்ரீமாந்நித்யம் தருண இதி ச ப்ராஹுராம்நாயிநஸ்த்வாம் ।
ஸத்யப்யேவம் ஶ்ரிதஜநக்ரு’தே லப்³த⁴ஜந்மாஸி லோகே
காங்க்ஷே தஸ்மாச்ச்²ரயணஸுலப⁴ம் வல்லப⁴ம் த்வாம் முகுந்த³ ॥ 382॥
காலிந்தீ³ம் தாம் நிஜதநுருசா வர்தி⁴தாநீலவர்ணாம்
தந்வந் கோ³பீக³ணபரிவ்ரு’தஸ்தோயகேலிம் வ்யதாநீ: ।
நாஹம் கிம் வா வ்ரஜயுவதிவத்³வல்லபா⁴ தே முராரே
தஸ்மிந் காலே ந ஹி ஸமப⁴வம் காபி கோ³பீ வ்ரஜேऽஹம் ॥ 383॥
த்³ரு’ஷ்ட்வேவ த்வாம் ப்ரதிதி³ஶமஸாவக்ஷிவிக்ஷேபஹ்ரு’ஷ்டா
க்வாப்யந்தர்தி⁴ம் க³த இதி ததோ ரோத³நக்லிந்நநேத்ரீ ।

க்வாஸி ஶ்ரீஶேத்யஸக்ரு’த³ப³லா மார்க³ணாஸக்தசித்தா
த்வாமப்ராப்ய க்³லபிதஹ்ரு’த³யா மூர்சி²தா ஸா கதா³பி ॥ 384॥
ப்ராபய்யைநாம் மநுஜதநுமப்யாத்மநோ ஜ்ஞாநதா³யீ
ஸத்³வம்ஶஶ்ரீப்ரவிதரணதஸ்ஸத்³வச: ஶ்ராவயந் ய: ।
சக்ரே ஸாஹ்யம் தமஹிஶிக²ரிஸ்வாமிநம் ஶ்ரீஶமேநம்
த்யக்த்வா நாந்யம் ப்ரக்ரு’திவஶக³ம் க்வாபி மர்த்யம் ப⁴ஜாமி ॥ 385॥
ஸம்வர்தே ஸ்வே ஜட²ரகுஹரே ப்ராணிந: பாலயந் ய:
பா³லோ பூ⁴த்வா ததவடத³லே வாரிபூரே ஶயாந: ।
தேஷாம் ஸ்ரு’ஷ்டிம் தத³நு வித³த⁴த் க்ரீட³நார்த²ம் ரராஜ
த்யக்த்வா தம் ஶ்ரீவ்ரு’ஷகி³ரிபதிம் மர்த்யமந்யம் ந ஸேவே ॥ 386॥
ஸீதாமேகாம் நிஜஸுத³யிதாம் ராக⁴வோ மந்யமாநோ
நாரீமந்யாம் ந க²லு மநஸாப்யேகதா³ப்யஸ்மரத்³ய: ।
தாத்³ரு’ங் நிஷ்டா²நிரதமமரஸ்தூயமாநாங்க்⁴ரிபத்³மம்
த்யக்த்வா தம் ஶ்ரீவ்ரு’ஷகி³ரிபதிம் மர்த்யமந்யம் ந ஸேவே ॥ 387॥
ஸாக்ஷாத்கர்தும் கத²மபி ஹ்ரு’தா³ ஶக்யதே நிர்மலேந
த்வங் நேத்ரேண ப்ரதி²தவிப⁴வோ நைவ ஸந்த்³ரு’ஶ்யதே ய: ।
அர்சாரூபப்ரகடிததநும் ஸர்வத்³ரு’ஶ்யம் க்ரு’பாலும்
த்யக்த்வா தம் ஶ்ரீவ்ரு’ஷகி³ரிபதிம் மர்த்யமந்யம் ந ஸேவே ॥ 388॥
ந்யஸ்தம் த்³வாரே பத³ஶுசிக்ரு’தே ஶோதி⁴தம் பூர்ணகும்ப⁴ம்
மந்வாநோ யோ விநிஹிதமித³ம் மஹ்யமித்யம்பு³ஜாக்ஷ: ।
அங்கீ³சக்ரே பரமகருணாபூரிதாத்மா ரிபாவ-

ப்யேவம் த்யக்த்வா தமிஹ கமஹம் மர்த்யமந்யம் ப⁴ஜாமி ॥ 389॥
ஶைவே சாபே ப⁴ரணத³லிதே ஜாநகீமாலபா⁴ரீ
தத்பாண்யப்³ஜே நிஜகரவரக்³ராஹிணி ப்ரீயமாண: ।
ஶ்ரீஶ! த்வம் ய: ப்ரியவரகு³ணோ த³ர்ஶயந்மாநுஷோऽபி
த்யக்த்வா தம் ஶ்ரீவ்ரு’ஷகி³ரிபதிம் மர்த்யமந்யம் ந ஸேவே ॥ 390॥
க்ஷீப³க்ஷாத்ரப்ரஶமநரதஸ்பீ²தசஞ்சத்குடா²ரம்
க்ரூராகாரத்³விகு³ணிதத⁴ராபாலகஸ்வாந்தகம்பம் ।
ஸீதாவீக்ஷாத்³விகு³ணிதப³லோ பா⁴ர்க³வம் ப⁴க்³நஶக்திம்
யஶ்சக்ரே ஶ்ரீவ்ரு’ஷகி³ரிபதிம் தம் விநா கம் ப⁴ஜாமி ॥ 391॥

க்³ராஹக்³ரஸ்தம் க³ஜபரிப்³ரு’ட⁴ம் த்ராதுகாம:க்ஷணாத்³ய:
தார்க்ஷ்யாரூட: ⁴ பரமபத³தோ வேக³வாம்ஶ்சக்ரதா⁴ரீ ।
ஹத்வா நக்ரம் க³ஜகரஸுமாதா³நதோऽமோத³யத்தம்
த்யக்த்வா தம் ஶ்ரீவ்ரு’ஷகி³ரிபதிம் மர்த்யமந்யம் ந ஸேவே ॥ 392॥
நாநாகாங்க்ஷாஶஶத⁴ரகலாவர்தி⁴தாகோ⁴ர்மிபங்க்தே:
ஸ்வாந்தாம்போ⁴தே: ⁴ ப்ரஶமநபடுர்பா³ட³வோ யத்க்ரு’பா மே ।
தீ³நாநாதா² பரமபுருஷம் ப⁴க்தரக்ஷாத்ததீ³க்ஷம்
த்யக்த்வா தம் ஶ்ரீவ்ரு’ஷகி³ரிபதிம் மர்த்யமந்யம் ந ஸேவே ॥ 393॥
வேதா³ந்தேஷு ப்ரதி²தவிப⁴வா விஶ்ருதாஸ்ஸத்³கு³ணா யே
தே ஸர்வேऽபி ஶ்ரவணஸுப⁴கா:³ கீர்தநீயாஶ்ச ப⁴க்தை: ।
ஸத்யப்யேவம் மயி து கருணா யஸ்ய ஸாப்⁴யர்ஹிதஶ்ரீ: ।
த்யக்த்வா தம் ஶ்ரீவ்ரு’ஷகி³ரிபதிம் மர்த்யமந்யம் ந ஸேவே ॥ 394॥
மாத்ரா நிஷித்³த⁴மதிரப்யநிஶம் த்வதீ³ய-
தி³வ்யாபி⁴ராமகு³ணஸம்ஸ்மரணைகசித்தா ।
த்வந்நாமகீர்தநபரா த்வத³தீ⁴நதே³ஹா
மாத்ரே நிவேதி³தவதீ நிஜபா⁴வமேவம் ॥ 395॥
ஏவம் நிவேத³ய கநத்கமநீயவித்³யு-
த்காந்தாம்பு³ப்⁴ரு’த்³ ப⁴க³வதே பு⁴ஜகா³த்³ரிநேத்ரே ।
ஸோऽபி ஸ்மிதப்ரகடிதாத்மஹ்ரு’தா³ஶயஸ்த்வாம்
ஸம்ப்ரேஷயிஷ்யதி புநஶ்ச நிவர்தநாய ॥ 396॥
மா திஷ்ட² தத்³கு³ணவிபா⁴வநயா நபோ⁴க்³ரே
தத்ராபி தத்பரமகாருணிகத்வஸக்த: ।
ஜீமூத! தந்மது⁴ரவிக்³ரஹகாந்திக்ரு’ஷ்டோ
நிஷ்ட²ஸ்ஸ்வகர்மணி ரயாது³பயாஹி மாம் த்வம் ॥ 397॥
யாவத்த்வதா³க³மநமத்ர ததீ³யதி³வ்ய-
காருண்யநீரதி⁴பரிப்லவமாநதே³ஹா ।
தாவச்ச தத்³கு³ணரஸாயநபாநத⁴ந்யா
ஜீவாமி ஜீவநத³! தத்பத³சிந்தநேந ॥ 398॥
மா விஸ்மர ப்ரதிநிவர்தநஸம்ப்⁴ரமேண

தத்பாத³பத்³மதுளஸீம் ஸமுபாஹர த்வம் ।
ஆஶ்வாஸயத்யுபக³தாப்⁴ர!ஸகீ²வ யா மாம்
ஸௌரப்⁴யமாத்ரவிநிவாரிதஸர்வதாபா ॥ 399॥
க³ச்ச² ஜீமூத! ப⁴த்³ரம் தே
த⁴ந்யோ த்³ரக்ஷ்யஸி மத்ப்ரியம் ।
ஸுக²ஸ்பர்ஶாநுகூலாஶ்ச
ஸந்து தே பதி² மாருதா: ॥ 400॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
சதுர்த²ஶதகம் ஸம்பூர்ணம் ।

5. பஞ்சமஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।
ஶ்ரீமத்³வேதா³ந்ததே³ஶிகாய நம: ।
அத² த³யாஸஹஸ்ரே பஞ்சமஶதகம் ।
மத்ஸ்யாதி³ரூபமபி ஸஹ்யமிஹாச்யுதஸ்ய
மாதர்த³யே! மநுஜதாம் ந கதா³பி த³த்³யா: ।
யஸ்மாத³நந்தஶுப⁴தி³வ்யகு³ணாகரோऽபி
க்லேஶாநுபூ⁴திலகு⁴தாமப⁴ஜந்நரத்வே ॥ 401॥
கிம் வா ஸுக²ம் ப⁴க³வதோऽபி நரத்வபா⁴ஜ:
கர்மாபி⁴லேபவிமுக²ஸ்ய கு³ணாகரஸ்ய ।
மாதர்த³யே! கிமுசிதம் தத³வேக்ஷணம் தே
ஹந்தாத²வா தநுப்⁴ரு’தா³ர்திஹரார்த²மேவம் ॥ 402॥
ஶக்ராய ராஜ்யபரிதா³பநப³த்³த⁴தீ³க்ஷா
ஸர்வேஶ்வரம் படுவடும் பரிகல்ப்ய குப்³ஜம்! ।
கோ⁴ரே தபஸ்யபி ரதம் விபிநே வ்யதாநீ:
மாதர்த³யே கிமுசிதம் ததி³த³ம் ஶ்ரிதார்த²ம் ॥ 403॥
தை³த்யாபி⁴யாதிமபி ப⁴க்தவஶம் முகுந்த³ம்
யாஞ்சாப்ரஸாரிதகரம் வ்யதநோரஜஸ்ரம்! ।

ப⁴க்தாக்³ரக³ண்யப³லிதே³ஹலிபாலகம் தம்
மாதர்த³யே! கிமுசிதம் ததி³த³ம் ஶ்ரிதார்த²ம் ॥ 404॥
ஹஸ்தே விதா⁴ய பரஶும் பு⁴வநப்⁴ரமேண
த்ரிஸ்ஸப்தக்ரு’த்வ இஹ ருட் க்ஷுபி⁴தாஸ்ரவேக³ம்! ।
க்ஷீப³க்ஷிதீஶபரிக்ரு’ந்தநலப்³த⁴ஶாந்திம்
மாதர்த³யே! க்ரு’தவதீ கிமித³ந்து யுக்தம் ॥ 405॥
நித்யாநபாயிகமலாபதிமம்பு³ஜாக்ஷம்
ஸூர்யாந்வவாயப⁴வபங்க்திரதா²த்மஜாதம்! ।
மாதர்த³யே! பு⁴வி விதா⁴ய பு³தா⁴வநார்த²ம்
க்லேஶாகரம் தமகரோ: கிமித³ந்து யுக்தம் ॥ 406॥
ராஜீவலோசநமமும் முநிகௌஶிகஸ்ய
யாகா³பி⁴ரக்ஷணக்ரு’தே விநியோஜ்ய பா³ல்யே ।
காந்தாரசங்க்ரமணபீடி³தபாத³பத்³மம்
மாதர்த³யே!ஸமதநோ: கிமித³ம் ஶ்ரிதார்த²ம் ॥ 407॥
ஜாரேந்த்³ரஸங்க³குபிதப்ரியகௌ³தமாத்த-
ஶாபப்ரபா⁴வத்⁴ரு’தவந்யஶிலாஸ்வரூபாம் ।
ராமாங்க்⁴ரிபூததநுமாதநுஷே ஸ்ம யோஷாம்
மாதர்த³யே! த்வமஸி ஸர்வஜநாபி⁴வந்த்³யா ॥ 408॥
லோகத்ரயைககு³ருமப்யடவீகுடீரம்
ஶிஷ்யம் முநேஸ்தமுபகல்ப்ய ததா³ர்ஜிதாஸ்த்ரம்! ।
பா⁴வ்யாஜிகர்மபரிநிஷ்டி²தமாதநோஸ்தத்
மாதர்த³யே! த்வமஸி ஸர்வஜநாபி⁴வந்த்³யா ॥ 409॥
நித்யாநபாயித³யிதாகரபீட³நேऽபி
ஶௌர்யாபி⁴வீக்ஷணமபேக்ஷிதமத்ர ஹந்த! ।
மாதர்த³யே! பு⁴வி ஜக³த்த்ரயமங்க³ளாய
ஸீதாரகூ⁴த்³வஹவிவாஹமகல்பயோ ஹி ॥ 410॥
ப⁴க்தாவநைகநிரதா ரகு⁴வீரபட்ட
ப³ந்தே⁴ऽபி நாநுமதிதா³ஸி விசித்ரமேதத்! ।
தஸ்யாந்தராயமுபகல்ப்ய வநாய ராமம்
தம் ப்ராஹிணோர்நநு த³யே! கிமித³ம் ஶ்ரிதார்த²ம் ॥ 411॥

லோகவ்யதா²ஶமநகாரணமாத்மதுல்யாம்
ஸீதாம் விசிந்த்ய வநவாஸக்ரு’தே ப்ரசோத்³ய ।
தாமப்யஹோ!குஸுமகோமலப⁴வ்யகா³த்ரீம்
த்வம் ப்ராஹிணோர்நநு த³யே! கிமித³ம் ஶ்ரிதார்த²ம் ॥ 412॥
ஶ்ரீராமஸத்³கு³ணநிப³த்³த⁴மிவாநுக்ரு’ஷ்டம்
நிஷ்ட²ம் கு³ரூபஸத³நே நநு லக்ஷ்மணம் ச ।
பா⁴வீந்த்³ரஜித்³வத⁴க்ரு’தி³த்யஹிநோ ஹி ஸாகம்
மாதர்த³யே! த்வமஸி ஸம்ஸ்மரணீயகீர்தி: ॥ 413॥
த்வம் ஸர்வதா² பு⁴வநரக்ஷணதத்பரா தம்
ஸர்வேஶ்வரம் ஸபரிவாரமராதிநாஶே ।
ஸம்யோஜயஸ்யநவலோகிததத்பரத்வா
மாதர்த³யே! கிமுசிதம் ததி³த³ம் ப⁴வத்யா: ॥ 414॥
பீதாம்ப³ரம் கடி²நவல்கலதா⁴ரிணம் தம்
தி³வ்யாஶ்மதீ³ப்ரமகுடஞ்ச ஜடாகிரீடம் ।
பஞ்சாயுத⁴ம் பிடகதீ³ர்க⁴க²நித்ரபாணிம்
த்³ரஷ்டும் கத²ம் நநு த³யே! த்வமஸி ப்ரக³ல்பா⁴ ॥ 415॥
தாம் ஜாநகீமபி வநாபி⁴முகீ²மஸூர்யம்-
பஶ்யாம் ஸமஸ்தஜநலோசநபீயமாநாம் ।
சண்டா³தபஶ்லத²ஶிரீஷஸுமாப⁴காந்திம்
மாதர்த³யே! க்ரு’தவதீ கிமித³ம் ஶ்ரிதார்த²ம் ॥ 416॥
ஆத்மாநுயாயிஜநப்³ரு’ந்த³மமந்த³ப⁴க்தி-
பா⁴ரம் ப்ரதார்ய நிஶி விஷ்ணுபதீ³தடீஸ்தே² ।
துங்கே³ங்கு³தீ³தருதலே ஸுகு³ஹாபி⁴வீக்ஷ்யம்
ஸீதாபதிம் ஸமதநோ: கருணே! கிமேதத் ॥ 417॥
போ⁴கீ³ந்த்³ரபோ⁴க³ஶயநீயஶயாலுமேநம்
லக்ஷ்ம்யா கத²ம் நநு த³யே! விபிநே நிஶீதே² ।
பா³ஹூபதா⁴நமுருகண்டகபர்ணதல்பே
ஸுப்தம் தமீக்ஷிதுமபேக்ஷிதவத்யஹோ! தி⁴க் ॥ 418॥
ஸ்யாதே³தத³ம்ப³! தநுப்⁴ரு’ஜ்ஜநநீம் ப்ரதீக்ஷ்யாம்

வாத்ஸல்யபூர்ணஹ்ரு’த³யாம் பதிதே³வதாம் தாம் ।
ஸீதாமஹோ!க்ஷிதிதலே விபிநே ஶயாநாம்
த்³ரஷ்டும் கத²ம் நநு த³யே! த்வமபூ⁴ஸ்ஸமர்தா² ॥ 419॥
ஸம்ஸாரஸிந்து⁴பரிதாரணத³க்ஷமேநம்
க³ங்கா³ந்து ப⁴ங்கு³ரதரங்க³ஸுமங்க³ளாங்கீ³ம் ।
ராமம் கு³ஹேந ப³த! தாரயஸி ஸ்ம மாத:!
த்³ரோண்யா த³யே! தவ ஹி தா³க்ஷ்யமசிந்த்யவ்ரு’த்தம் ॥ 420॥
வைகுண்ட²தா⁴ம்நி க்ரு’தநித்யஶுப⁴ம்யுவாஸம்
யோகீ³ந்த்³ரஶுத்³த⁴ஹ்ரு’த³யாம்பு³ஜப⁴வ்யபீட²ம் ।
ஸௌமித்ரிணா விரசிதே வநபர்ணகே³ஹே
தம் வாஸயஸ்யயி த³யே!ஸ்ம கிமேதத³ம்ப³ ॥ 421॥
த⁴ர்மாத்மகம் த்ரிபு⁴வநைககு³ரும் ப்ரமீத-
தாதார்த²மத்ர விஹிதார்திநிவாபக்ரு’த்யம் ।
ஸ்ரோதஸ்விநீஸ்நபநஶுத்³த⁴மஜஸ்ரஶுத்³த⁴ம்
மாதர்த³யே! க்ரு’தவதீ ஸ்வவஶம் முகுந்த³ம் ॥ 422॥
ப⁴க்தாய முக்தவரராஜ்யப⁴ராய தை³ந்ய-
ஸம்ப்ரார்தி²தாக்³ரஜபுராபி⁴நிவர்தநாய ।
பாதூ³கிரீடமுபதா³பிதவத்யமோக⁴ம்
மாதர்த³யேऽஸி ப⁴ரதாய ஜநாவநார்த²ம் ॥ 423॥
ஸீதாகுசாரசிதசஞ்சுகராலசேஷ்டம்
பீ⁴த்யா ஹதம் த்ரிபு⁴வநப்⁴ரமணாதிகி²ந்நம் ।
மாதர்த³யே! ரகு⁴பதே: ப்ரதி²தாஸ்த்ரதோऽபி
காகாஸுரம் ப³த! ரரக்ஷித² கிம் ப்³ரவீமி ॥ 424॥
ஸௌமித்ரிஸேவிதபத³ம் ஜநகாத்மஜாத-
மோத³ம் வஸந்தமபி மஞ்ஜுளசித்ரகூடே ।
பா⁴வ்யர்த²கண்டகதயா பரிசிந்த்ய ராமம்
தம் ப்ராஹிணோர்நநு த³யே! விபிநம் கிமேதத் ॥ 425॥
மத்தேப⁴சங்க்ரமணமம்பு³ருஹாயதாக்ஷம்
நீலாம்பு³தா³ப⁴முரகா³தி⁴பபோ⁴க³பா³ஹும் ।
ராமம் கிராதக³ணலோசநகோ³சரம் தம்

கிம் வைதத³ம்ப³! கருணே! க்ரு’தவத்யஹேது ॥ 426॥
நாநாதரூலபலதாஸரஸீஸ்ரவந்தீ-
துங்கா³த்³ரிமஞ்ஜுளபதத்ரிமநோஹரம் தம் ।
வ்யாக்⁴ராதி³கோ⁴ரதரஸத்த்வப⁴யாநகஞ்ச
ப்ராவேஶயோ ஹி கருணே! வநமாஶ்ரிதார்த²ம் ॥ 427॥
ஸீதாம் விராத⁴கரபஞ்ஜரவேபமாநாம்
ஸம்மோச்ய க²ட்³க³விநிபாதிதபா³ஹுமூலம் ।
தம் கோணபம் ரகு⁴வரேண நிபாத்ய க³ர்தே
மாதர்த³யே! முநிஜநாநவநாவரக்ஷ: ॥ 428॥
ஶ்ரீராமத³ர்ஶநமநுப்ரதிபாலயந்தம்
தீ³ப்ரம் த³யே!ஸுதபஸம் ஶரப⁴ங்க³மம்ப³! ।
வைஶ்வாநராஹுததநும் ஸமநீநயோ ஹி
தி³வ்யம் பத³ம் ரகு⁴பதீக்ஷணத⁴ந்யத⁴ந்யம் ॥ 429॥
வாசம்யமைஸ்ஸமுபத³ர்ஶிதபர்ணஶாலா:
பஶ்யந்தமம்பு³ஜத்³ரு’ஶம் ஸஹ ஸீதயா தம் ।
காந்தாரவர்த்மநி ஸுதீக்ஷ்ணதபோத⁴நாய
ப்ராத³ர்ஶயஸ்ஸுபதஸாம் ப²லரூபமம்ப³ ॥ 430॥
பஶ்யாத்ர ராம! பிஶிதாஶநப⁴க்ஷிதாநாம்
கீர்ணாங்க³கீகஸக³ணம் பு⁴வி தாபஸாநாம் ।
இத்யார்ததாபஸகி³ரம் நநு ஶ‍்ரு’ண்வதோऽஸ்ய
மாதர்த³யே! நயநயோருத³பாத³யோऽஶ்ரு ॥ 431॥
நிஷ்காரணம் விபிநகா³ந் பிஶிதாஶநாம்ஸ்தாந்
மா பீட³யேதி ஜநகாத்மஜயா த⁴நுஷ்மாந் ।
ஸம்ஸ்மாரிதோ ரகு⁴வரோऽபி ஸ த⁴ர்மவேத்தா
ஸீதாத்மிகா க²லு ஜக³ஜ்ஜநநீ த³யே! த்வம் ॥ 432॥
தஸ்மாத³க³ஸ்த்யமுநிபுங்க³வபர்ணஶாலாம்
கேகாவலைணக³ணமஞ்ஜுதரூலபாட்⁴யாம் ।
தந்மாநஸாபி⁴லஷிதார்த²ஸுபூரணார்த²ம்
ப்ராவேஶயோ ஹி கருணே! ரகு⁴புங்க³வம் தம் ॥ 433॥

ஆதித்²யமாஶ்ரமபதே³முநிநா க்ரு’தம் தத்
ஸ்வீகார்யகார்யகரணே கருணே ப்ரக³ல்பா⁴ ।
ஸௌமித்ரிணா த³யிதயா ஸஹ ராமமேநம்
ஸந்தோஷ்ய தச்சிரத்ரு’ஷம் ஸமபூரயோ ஹி ॥ 434॥
அப்⁴யர்சிதோ முநிவரேண ததா³ஜ்ஞயைவ
காருண்யகார்யகரணாய தபோத⁴நேஷு ।
ஸீதாபதிர்நிஜஸஹோத³ரநிர்மிதே ஶ்ரீ-

ரம்யோடஜே ந்யவஸதா³யதபஞ்சவட்யாம் ॥ 435॥
ஸௌமித்ரிணோக்தநிஜமத்⁴யமமாத்ரு’தோ³ஷ-

மாகர்ண்ய கர்ணபருஷம் தத³போஹநாய ।
ராமேண ஸாது⁴ தத³நல்பகு³ணப்ரஶம்ஸாம்
தத்ஸ்வாந்தவர்திநி த³யே! த்வமகாரயோ ஹி ॥ 436॥
கல்யே ஹிமாதிஶிஶிரே ஸரயூப்ரவாஹே
மஜ்ஜந்தமாத்மக்ரு’தமத்ஸ்மரணம் க்ரு’ஶாங்க³ம் ।
சீராம்ப³ரம் த்⁴ரு’தஜடம் ப⁴ரதம் விசிந்த்ய
வித்³ராவிதோ ரகு⁴பதி: கருணே! த்வயா ஹி ॥ 437॥
ஜ்ஞாத்வாபி ராம! பிஶிதாஶநகோ⁴ரசித்தம்
காமாபி⁴தப்தஸ்ரு’தஶூர்பணகா²ஸ்ரபாயை ।
உக்த்வா ஸ்வவ்ரு’த்தமகி²லம் பரிஹாஸ்யசுஞ்சு:
தாம் நாகரோ: கருணயா ஹி க³தாஸுமேநாம் ॥ 438॥
ஏகாகிநா ப³த!ஹதா: க²ரதூ³ஷணாத்³யா:
ரக்ஷோக³ணா ரணஶிரஸ்யதிதா³ருணாஹி ।
ஹே ராம! தாபஸக³ணே நிஹிதா க்ரு’பேத்³ரு’க்-
கார்யே ப்ரவர்தயதி நாத²மமும் ப⁴வந்தம் ॥ 439॥
யுத்³தே⁴ ஜயீ ப்ரதிநிவ்ரு’த்ய குடீரபா⁴ஜா
ஶ்ரீஸீதயா த்³ரு’ட⁴தரம் பரிரப்³த⁴கா³த்ர: ।
த்⁴வஸ்தவ்ரணோ ரகு⁴பதே! விக³தஶ்ரமோऽஸி
யஜ்ஜாநகீ தநுமதீ கருணா த்வதீ³யா ॥ 440॥
தம் வஞ்சநாபரிக்³ரு’ஹீதகுரங்க³ரூபம்
மாரீசநீசமபி⁴லஷ்ய ததா³ப்திக்ரு’த்யே ।

ஸீதாமுகா²த்³ரகு⁴பதிம் ஸமயூயுஜோ ஹி
மாதர்த³யே!முநிக³ணாவநத³த்தத்³ரு’ஷ்டி: ॥ 441॥
ரக்ஷைகதாநமபி லக்ஷ்மணமாத்தசாபம்
தூ³ரம் வியோஜ்ய ரகு⁴புங்க³வத⁴ர்மபத்நீம் ।
பௌலஸ்த்யநீசவஶகா³ம் த்வமகாரயோ ஹி
மாதர்த³யே! த்ரிபு⁴வநாவ்ரு’தது:³க²ஶாந்த்யை ॥ 442॥
க்³ராவத்³ரவீகரணத³க்ஷநிதாந்தஶோக-
ஸந்தப்தமாத்மத³யிதாவிரஹாதிதாந்தம் ।
ராமம் க³பீ⁴ரஹ்ரு’த³யம் த்வமரோத³யோ ஹி
மாதர்த³யே! கிமுசிதம் ஶ்ரிதரக்ஷணார்த²ம் ॥ 443॥
மாதர்த³யே!குணபக⁴ஸ்மரக்³ரு’த்⁴ரநேத்ரே
லோகம் து³ராபமபி பங்க்திரதே²ந தேந ।
ப்ராதா³பயோ ஹி ரகு⁴புங்க³வதோ முநீந்த்³ர-
ப்ரார்த்²யம் ஶ்ரிதேஷு தநுமத்ஸு நிரங்குஶாஸி ॥ 444॥
உந்மத்தவத்³வநதடே சரதே த³யே! த்வம்
ஸஞ்ஜீர்ணயா ரகு⁴பதீக்ஷணகாங்க்ஷயைவ ।
ஸ்வாதூ³நி காநநப²லாந்யநுபாலயந்த்யா
ப்ராதா³பயோ ரகு⁴வராய முதா³ ஶப³ர்யா ॥ 445॥
ராமம் த்வமந்துப³லிவாலிநிஷூத³நாய
மாதர்த³யே! தருதிரோஹிதமாகலய்ய ।
பா⁴வ்யர்த²சிந்தநபரா ஜக³தா³ர்திஹந்த்ரீ
ப்ராசோத³யோ ஹி கிமித³ம் தவ யுக்தரூபம் ॥ 446॥
ஸுக்³ரீவஸக்²யமிஷத: புருஷோத்தமம் தம்
ஶாகா²ம்ரு’கை³ர்ப³ஹுவிதை: ⁴ பரிவார்யமாணம் ।
மாதர்த³யே! ரகு⁴பதிம் க்ரு’தவத்யஹோ! த்வம்
நாவேக்ஷஸே தரதமத்வமிஹாஶ்ரிதார்த²ம் ॥ 447॥
ஹே ராம! தே க்ஷிதிதலே கருணாகடாக்ஷ-

பாத்ரந்து யோ ப⁴வதி ஸ ப்ரதி²தப்ரபா⁴வ: ।
விக்²யாதகீர்திரகி²லைரபி⁴வந்த³நீய:
ஸ்யாதே³வ மாருதஸுத: ப்ரப³லோऽத்ர ஸாக்ஷீ ॥ 448॥

dayAsahasram.pdf 59



ஶ்ரீலக்ஷ்மீதா³ஸவிரசிதம் த³யாஸஹஸ்ரம்

ஶ்ரீராக⁴வஸ்ய கருணே! கருணாத்மிகாம் தாம்
ஸீதாமஶோகவநிகாஸ்ரபலப்³த⁴பீடா³ம் ।
த்³ரஷ்டும் ஸமீரணபடு: ப்ரஹிதஸ்ஸமீர-
ஸூநு: கரார்பிததத³க்ஷரமுத்³ரிகாங்க: ॥ 449॥
மாதர்த³யே! கபிமபி ப்ரதி²தப்ரபா⁴வ-

மாபாத³யோऽப்³தி⁴மபி தஸ்ய து பல்வலாப⁴ம் ।
ரக்ஷோக³ணம் மஶககல்பமகல்பயோ ஹி
ஸர்வம் கிலைதத³வநௌ ஶ்ரிதரக்ஷணாய ॥ 450॥
லாங்கூ³லதீ³பிதஸமீரஸகே² யதௌ³ஷ்ண்யம்
ஸ்வாபா⁴விகம் தத³பி ஹந்த! ஜ²டி³த்யபோஹ்ய ।
உத்பாத்³ய ஶைத்யமநிலாத்மஜமப்⁴யரக்ஷ:

த்வத்³வைப⁴வம் நிக³தி³தும் நிபுண: க்ரு’பே! க: ॥ 451॥
த்³வீபாந்தராந்மணிவரம் வரமூர்த்⁴நி தா⁴ர்யம்
ஆநேதுமம்ப³! கருணே! கபிமேகமேவ ।
ஆயோஜ்ய விஶ்லத²மதே ரகு⁴புங்க³வஸ்ய
விஶ்லேஷது:³க²மஹரோ மணிதா³பநேந ॥ 452॥
யோகீ³ப்ஸிதம் ஜநகஜாஸுலப⁴ம் பவித்ரம்
மாதர்த³யே! ப⁴க³வதோ ரகு⁴புங்க³வஸ்ய ।
ஆலிங்க³நம் மணிவரார்பணபா⁴க்³யபா⁴ஜே
வாதாத்மஜாய நநு தா³பிதவத்யுதா³ரம் ॥ 453॥
மாதர்த³யே! ப⁴வத³நுக்³ரஹபாத்ரதாம் யோ
நீதோऽத்ர ஜாதிகு³ணபே⁴த³மநேகவ்ரு’த்திம் ।
சித்தேऽபி கிஞ்சித³விசார்ய த³தா³ஸி தஸ்மை
யோகீ³ந்த்³ரது³ர்லப⁴மமேயமஹோ! ப்ரமோத³ம் ॥ 454॥
கிம் வா ஶ்ருதாத்மத³யிதாமிதஶோகநுந்ந:
சூடா³மணேர்விததரஶ்மிஸுதூ³ரக்ரு’ஷ்ட: ।
கிம் வா த³யாம்பு³நிதி⁴ஸாம்யதி³த்³ரு’க்ஷயா த்வம்
ஹே ராம!ஸாக³ரதடம் ஸமவாபிதா²ஶு ॥ 455॥
ப்ராகே³வ விஷ்ணுபத³லப்³த⁴க³திம் த³யே! த்வம்

த்யக்தாத்மதா³ரஸுதப³ந்து⁴க்³ரு’ஹாக்³ரஜேஷ்டம் ।
த⁴ந்யம் விபீ⁴ஷணமஹோ! ஶரணார்தி²நம் தம்
ராமேண யோஜிதவதீ ஶ்ரிதபக்ஷபாத: ॥ 456॥
கீஶோக்திமப்யவிக³ணய்ய பலாஶஜாதிம்
சித்தேऽபி கிஞ்சித³விசார்ய கு³ணாநத்³ரு’ஷ்ட்வா ।
மாதர்த³யே! தமதநோஶ்ஶரணார்தி²நம் த்³ராக்
ராமாங்க்⁴ரிஸேவகமஹோ! ஶ்ரிதபக்ஷபாத: ॥ 457॥
யத்³யாக³தோ த³ஶமுகோ²ऽபி க்ரு’தாபராதோ⁴-
ப்யாத்மார்பிதோ ரகு⁴வரேதி வதே³த்ஸக்ரு’த்ஸ: ।
ஜீவேத்கத²ஞ்சிது³பயாதி ந க³ர்வமத்த:
மாதர்த³யே! த்வமிதி கி²த்³யஸி கிம் நு குர்ம: ॥ 458॥
த்⁴வாங்க்ஷேபி மர்கடவரேऽபி பலாஶநேऽபி
மாதர்த³யே! ரகு⁴பதிம் ஶரணம் ப்ரபந்நா: ।
இத்யாகலய்ய ப⁴வதீ ஸகலைகரூபா
மாதாத்மஜேஷு ந ஹி பஶ்யதி தாரதம்யம் ॥ 459॥
ஸந்தாட³நோந்முக²வலீமுக²காந்நிவார்ய
ப்ரத்யர்தி²பக்ஷ்யஶுகஸாரணஸாரணாய ।
மாதர்த³யே! ரகு⁴பதிம் பரிசோத்³ய ஶத்ரு-

பக்ஷேऽபி த³ர்ஶிதவதீ ப³த! பக்ஷபாதம் ॥ 460॥
வாநம் விதா⁴ய ஜலதி⁴ம் பு⁴வி வாநராணாம்
யாத்ராநுகூல்யகலநே குஶலோऽபி ராம: ।
மாதர்த³யே! ஜட³மயோऽயமிதீவ தஸ்ய
ஸம்ப்ரார்த²நாய தட ஏவ ஸ ஶாயிதோ நு ॥ 461॥
நோல்லங்கி⁴தோ ஜலநிதி:⁴ ந ஹதோ த³ஶாஸ்ய:
ப்ராகே³வ ஹந்த! ஶரணார்தி²விபீ⁴ஷணாய ।
லங்காமதா:³ கிமித³மம்ப³! த³யே! ஶ்ரிதாய
த்யக்தாகி²லாய விதரஸ்யதுலாம் ஶ்ரியம் ஹி ॥ 462॥
கோத³ண்ட³பார்ஶ்வமவநீதலத³ர்ப⁴ஶய்ய-
மாஜாநுபா³ஹுமமலாயதபத்³மநேத்ரம் ।
பா³ஹூபதா⁴நமதநோ: கருணே! ஶயாலும்

யோகீ³ந்த்³ரது³ர்லப⁴மமும் கபிநேத்ரபேயம் ॥ 463॥
அப்⁴யர்த²நாம் ஜட³மயஸ்ய ச ஸந்நிதா⁴நே
ராமேண காரிதவதீ கருணே! கிமேதத்? ।
நைவாவலோகிதவதீ ஜக³தாம் ஶரண்யம்
மத்தாநுவர்தநப²லம் பு⁴வி ஸோऽந்வபூ⁴ச்ச ॥ 464॥
ஶ்ரீராமநாமபரிசிஹ்நிதபா³ணயோகா³த்
உத்³போ³த்⁴ய வாரிதி⁴பதிம் மணிபூ⁴ஷிதாங்க³ம் ।
தா³ரைர்த³யே! த்ரிஜக³தாம் ஶரணம் ஶரண்யம்
தம் ப்ராபயோ மதிவிஹீநஜநே த்வமேவம் ॥ 465॥
ஸம்ப்லாவ்ய ஸிந்து⁴ஸலிலே ப்ரு’து²ஶைலவ்ரு’ந்த³ம்
மாதர்த³யே! ஶ்ரிதவலீமுக²தாரணாய ।
அத்யத்³பு⁴தம் பு⁴வநபாவநமீட்³யஸேதும்
ராமேண காரிதவதீ தவ கீர்திருச்சா ॥ 466॥
மத்கிங்கராந் கடுப⁴வாப்³தி⁴மபாரமேவ-

முத்தாரயாமி கருணாபரிசோதி³தோऽஹம் ।
ஜந்தூநிதி ப்ரகடயந்நிவ வாநரௌகா⁴ந்
ரத்நாகரம் ஸமுத³லங்க⁴யதா³ஶு ராம: ॥ 467॥
ரத்நாகர: கபிமயஸ்ஸமபூ⁴த்கிமேதத்
ஸ்தா²நே கபிஸ்தரணிராபிப³தீதி கம் யத் ।
தத்³வம்ஶராக⁴வக்ரு’தே தரணிப்ரதார்யம்
மாதர்த³யே! க்ரு’தவதீ கிமு தம் பயோதி⁴ம் ॥ 468॥
மாதர்த³யே! ஜநகஜாசிரப³ந்த⁴மோக்ஷ-

காங்க்ஷாகுலா ஜலநிதி⁴ம் த்³ரு’ட⁴ஸேதுப³ந்த⁴ம் ।
ராமேண காரிதவதீ கிமு யுக்தமேதத்?
நோ சேத்ததா²ஸ பு⁴வி பூஜ்யதம: கத²ம் ஸ்யாத் ॥ 469॥
து³ர்தா³ந்தத்³ரு’ப்தகடுராவணயுத்³த⁴ஸக்தம்
ஸுக்³ரீவமம்ப³! கருணே!ஸிதஸௌத⁴ஶ‍்ரு’ங்கா³த் ।
நாநீநயோ யதி³ ததா³ ரகு⁴வீரபார்ஶ்வம்
கீத்³ரு’க் ஸ்தி²திர்பு⁴வி ப⁴வேத்³ரகு⁴புங்க³வஸ்ய ॥ 470॥

ராமஸ்ய ராக்ஷஸபதிஸ்ஸகலாம் ஸ்வலங்காம்
ஸீதாஸ்வரூபகருணாசிரப³ந்த⁴நேந ।
ஈக்ஷே ச மர்கடமயீம் கபிராவதீ³ர்ணாம்
ஸ்வப்நோத்³ப⁴வாமிவ நிஜாஶுப⁴ஶம்ஸிநீம் தாம் ॥ 471॥
க்ஷீபை³ர்வலீமுக²க³ணை: நிசிதா ஹி லங்கா
தீக்ஷ்ணைஶ்ஶிலீமுக²க³ணைர்நிசிதம் நப⁴ஶ்ச ।
மாதர்த³யே! ரகு⁴வரஸ்ய மநோ விஹாய
ஸீதேவ கிம் நிக³லிதா பிஶிதாஶநேந ॥ 472॥
ஶ்ரீராமமாநஸமபாஸ்ய விதே³ஹபுத்ர்யா:
த்³ராக்ஸாந்த்வநாய கிமஶோகவநம் க³தாஸி?

நோசேத்ததா² ரகு⁴வரஶ்ஶரவ்ரு’ஷ்டிமேவம்
குர்யாத்கத²ம் நிஶிசரேஷு ருஷாநுகம்பே? ॥ 473॥
மாயாரகூ⁴த்³வஹஶிர:ப்ரவிலோகநாத்த-
ஶோகாபநோத³நக்ரு’தே ஸரமாம் ததா³நீம் ।
ஆயோஜயேர்ந யதி³ போ⁴க்³யமது⁴ஸ்ரவாஸ்யாம்
ஸீதாத³ஶா கத²ய ஹந்த! த³யே! கத²ம் ஸ்யாத் ॥ 474॥
பௌலஸ்த்யபுஷ்பகஜுஷா ஜநகஸ்ய புத்ர்யா
மாதர்த³யே! தி³வி கடாக்ஷஸுதா⁴பி⁴ஷேகை: ।
ப்ராபோ³த⁴யோ ரகு⁴வரௌ பு⁴ஜகா³ஸ்த்ரப³த்³தௌ⁴
தார்க்ஷ்யோ நிமித்தமப⁴வத்³ பு⁴ஜகா³பநோதே³ ॥ 475॥
ஹே ராம! தே நிருபமா கருணாஸ்ரபேஷு
ஜீமூதவ்ரு’ஷ்டிரிவ ஹந்த! ஶிலோச்சயேஷு ।
நைஷ்ப²ல்யமாப தத ஏவ நிராஶ்ரயாஸ்தே
காடி²ந்யகூடகுடிலத்வப²லம் த்வவாபு: ॥ 476॥
காருண்யநீரதி⁴ஜலைரபி⁴ஷிக்தமேநம்
லங்காபுரே புநரபி ஸ்வஸஹோத³ரேண ।
ப⁴க்தம் விபீ⁴ஷணமநேகபவித்ரதீர்தை:²
ராமோऽபி⁴ஷேச்ய த³யிதாப்த்யதி⁴கம் நநந்த³ ॥ 477॥
ராமார்த²மேவ ஸமரே த்ரு’ணவத்க்ரு’தாஸூந்
கீஶாந்ஸுரேஶவரகைதவதஸ்ஸமஸ்தாந் ।

ஸஞ்ஜீவ்ய ஹந்த!ஸமராத்ப்ரத²மம் யதா²ஸீத்
ராமஸ்ததா² நநு க்ரு’த: கருணே! ப⁴வத்யா ॥ 478॥
ஸம்ப்ரார்தி²தா பவநஜேந நிஶாசரீணாம்
நிஷ்பேஷணாய ஜநகஸ்ய ஸுதா ததா³நீம் ।
உக்த்வாந்யநிக்⁴நஜநவ்ரு’த்திமவாரயத்தம்
த்வத்³ரூபிணீ க²லு த³யே! ஜநகாத்மஜா ஸா ॥ 479॥
யா ஶீதபா⁴வமநயஜ்ஜ்வலநம் ஶ்ரிதார்த²ம்
தாம் ஜாநகீம் ரகு⁴பதி: கருணே! ப⁴வத்யா ।
த்யக்தோ ந்யபாதயத³ஹோ! ஜ்வலநேऽதிமௌட்⁴யாத்
அக்³நி: கத²ம் வத³ த³ஹேத்பதிதே³வதாம் தாம் ॥ 480॥
ப்³ரஹ்மாதி³பி⁴ஸ்ஸுரக³ணை: ப்ரகடீக்ரு’தாத்ம-
தேஜோவிஶேஷமபி தம் கருணே! ரமேஶம் ।
மர்த்யத்வஸூக்திவிநிகூ³ஹிதவைப⁴வம் ஶ்ரீ-

ராமம் வ்யதா⁴ த³ஶரதா²த்மமுதே³ கிமம்ப³? ॥ 481॥
வைஶ்வாநரேண கருணே! மது⁴ராநுதா³ராந்
விஶ்ராணிதாந்பதிபராந் ரகு⁴வீரதா³ராந் ।
ஸம்யோஜ்ய ஶாந்தமநஸா ரகு⁴புங்க³வேந
த்ரைலோக்யமங்க³ளநிதா³நமபூ: ⁴ கிலாம்ப³ ॥ 482॥
மாதர்த³யே! ப⁴வ ரகூ⁴த்³வஹமாநஸாந்மா
தூ³ரே கதா³பி ஸ து விஸ்மரதி ஸ்வகார்யம் ।
யா பாவகம் பு⁴வி புநாதி விவேகஶூந்ய:
தாம் பாவகே ப³த! நிபாதிதவாந் விஶுத்³த்⁴யை ॥ 483॥
ஸீதாபுடார்பிதஸுவர்ணதநுப்ரபா⁴பி:⁴
ஶ்ரீராமமம்பு³த⁴ரப⁴வ்யதநும் த³யே! த்வம் ।
ஸௌவர்ணசக்ரவிநிவேஶிதஶக்ரநீல-

ரத்நோபமம் பு⁴வநபூ⁴ஷணமாதநோர்ஹி ॥ 484॥
ஜாயாபதீ ஸமபி⁴த³ர்ஶ்ய புராதநௌ தௌ
நிஶ்வாஸத³ர்ஶிதருஷம் ஶ்ரிதஶேஷபா⁴வே ।
ராமாநுஜே நநு த³யே! ப்ரஸ்ரு’தாம் ஶுசம் தாம்
உத்ஸார்ய மோத³மசிராது³த³பாத³யோऽம்ப³ ॥ 485॥

கைங்கர்யகார்யநிரதம் வ்ரதிநி ப்ரகாமம்
ராமே ஸ்வரூபவிநிஷித்³த⁴மித³ம் த்விதீட்³யே ।
கி²த்³யந்தமம்ப³! கருணே! சிரத³ம்பதீ தௌ
ஸந்த³ர்ஶ்ய லக்ஷ்மணமஹோ!ஸமதோஷயோ ஹி ॥ 486॥
பட்டாபி⁴ஷேகமபி⁴வீக்ஷிதுமாஹ்வயத்தம்
ஶ்ரீஜாநகீபுருஷகாரஸுஹ்ரு’ஷ்டசித்த: ।
ராமோ விபீ⁴ஷணமஶேஷப³லைஸ்ஸதா³ரை:
மாதர்த³யே! ஜநகஜா ப⁴வதீவ நூநம் ॥ 487॥
ஆம்நாயபாரவிது³ஷா த³ஶகந்த⁴ரேண
தத்புஷ்பகம் ரகு⁴வரார்த²மவைமி கு³ப்தம் ।
மாதர்த³யே! ப⁴ரதரக்ஷணதத்பராஸி
ராமத்வராபி⁴க³மநே ஹ்யுபகார்யபூ⁴த்³யத் ॥ 488॥
கௌபே³ரபுஷ்பகஸுவிஷ்டரஸந்நிவிஷ்டம்
வாமாங்கபீட²விநிவேஶிதப⁴வ்யஸீதம் ।
ராமம் த³யே! கநகப⁴வ்யலதைகபார்ஶ்வம்
மந்தா³ரவ்ரு’க்ஷமிவ த³ர்ஶிதவத்யமோக⁴ம் ॥ 489॥
நஷ்டஶ்ரியம் புநரபி ப்ரதிபந்நலக்ஷ்மீம்
லங்காம் விதா⁴துமசிராத்கருணே! ப⁴வத்யா ।
ஸம்ப்ரேரிதோ க³க³நயாநக³த: ஶ்ரிதார்த²ம்
ஸீதாகடாக்ஷமபி⁴பாதயதி ஸ்ம ராம: ॥ 490॥
ஸீதாபதிம் த³ஶரதா²த்தபுநர்நியோக³ம்
பட்டாபி⁴ஷேககரணே கருணே! த³யாலும்! ।
ப⁴க்தாக்³ரக³ண்யப⁴ரதேக்ஷணகாங்க்ஷயார்தம்
தூர்ணம் ப்ரயாணத்⁴ரு’தமாநஸமாதநோர்ஹி ॥ 491॥
வ்ரு’த்தாபி⁴தா⁴நநிரதே து⁴ரி தத்ர தத்ர
ராமே ப்ரத³ர்ஶ்ய க³க³நாத்த்வரிதப்ரயாணே ।
த்³ரு’ஷ்ட்வா ஜடாயுநித⁴நஸ்த²லமஶ்ருநேத்ரீ
ஸீதாப⁴வத்கருணயா ப்ரவிலீநசித்தா ॥ 492॥
வாதாத்மஜம் ப⁴ரதபா⁴க்³யவிதா⁴யிநம் தம்

ராமாடவீப்ரதிநிவர்தநஶம்ஸநாய ।
ஸம்ப்ரேஷ்ய ப⁴க்தப⁴ரதாந்திகமாஶு மாத:!
மாத்ரு’த்வகார்யமகரோ: கருணே! ததா³நீம் ॥ 493॥
அந்யோந்யத³ர்ஶநக்ரு’தம் மநஸாப்யசிந்த்யம்
சீராம்ப³ரஸ்ய ப⁴ரதஸ்ய தத³க்³ரஜஸ்ய ।
ஆநந்த³ஶோகநயநாஶ்ரு த³யே! யதா³ஸீத்
தத்தாவத³ம்ப³! ப⁴வதீ³யவிலாஸகார்யம் ॥ 494॥
ராமம் சதுர்த³ஶஸமா வநவாஸகி²ந்நம்
ப்ரத்யாக³தம் ஜநகஜாஞ்சிதவாமபார்ஶ்வம் ।
ஸந்த³ர்ஶ்ய ப⁴க்தப⁴ரதாய முதா³ஶ்ருபா⁴ஜே
மாதர்த³யே! த்வமப⁴ஜ: க்ரு’தக்ரு’த்யதாம் ஹி ॥ 495॥
பாதா³வலம்ப³நபரஸ்ய ஜிதேந்த்³ரியஸ்ய
த்யக்தாத்மஸர்வவிஷயஸ்ய த்⁴ரு’தவ்ரு’தஸ்ய ।
ப்ரத்யக்ஷதாம் ஸ ப⁴க³வாநுபயாதி ஸத்ய-
மித்யத்ர த³ர்ஶிதவதீ கருணே! கிமம்ப³ ॥ 496॥
பாதூ³ஶிரஸ்கமவநீதலசங்க்ரமம் தம்
ஆலம்பி³பிங்க³லஜடம் மலிநாங்க³யஷ்டிம் ।
சீராம்ப³ரம் ப⁴ரதமம்ப³! த³யே! ப்ரத³ர்ஶ்ய
ஶோகாத்மகம் ரகு⁴வரம் வ்யதநோஸ்ஸபா³ஷ்பம் ॥ 497॥
ஸீதாமபாஸ்ய ஸஹஸா ப⁴ரதம் க்ரு’ஶாங்க³ம்
ராமேண பா³ஹுயுக³ளேந நிஜாங்கதே³ஶம் ।
ஆரோப்ய தம் ஸமபி⁴ஷேசயஸி ஸ்ம பா³ஷ்பை:
நைஸர்கி³கம் க²லு த³யே! ததி³த³ம் தவைவ ॥ 498॥
ஸாகேதவாஸிஷு ரகூ⁴த்³வஹவிப்ரலம்ப⁴-
கி²ந்நேஷு ஹந்த! கருணே! தவ து ப்ரஸாத:³ ।
யத்³தூ³ரவர்திநமநந்தகு³ணாகரம் தம்
ஆநீய ராமமபி⁴த³ர்ஶிதவத்யுதா³ரம் ॥ 499॥
பட்டாபி⁴ஷேகமகுடாஞ்சிதமஸ்தகோऽயம்
ராஜ்யஶ்ரியா ஸுஹிதயா ஸஹ ஸீதயா ச ।
ஆத்மாநுஜை: பரிவ்ரு’தஸ்ஸுகு³ணாபி⁴ராமோ

ராமோ த³யார்த்³ரஹ்ரு’த³யோ ஜக³த³ப்⁴யரக்ஷத் ॥ 500॥
வாமே பூ⁴மிஸுதா புரஶ்ச ஹநுமாந் பஶ்சாத் ஸுமித்ராஸுத:
ஶத்ருக்⁴நோ ப⁴ரதஶ்ச பார்ஶ்வத³லயோர்வாய்வாதி³கோணேஷு ச ।
ஸுக்³ரீவஶ்ச விபீ⁴ஷணஶ்ச யுவராட் தாராஸுதோ ஜாம்ப³வாந்
மத்⁴யே நீல ஸரோஜகோமலருசிம் ராமம் ப⁴ஜே ஶ்யாமலம் ॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
பஞ்சமஶதகம் ஸம்பூர்ணம் ।

6.ஷஷ்ட²ஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।
ஶ்ரீமத்³வேதா³ந்ததே³ஶிகாய நம: ।
அத² த³யாஸஹஸ்ரே ஷஷ்ட²ஶதகம் ।
த³ர்ஶம் த³ர்ஶம் பு⁴வி மநுஜதாக்லேஶமம்பா³நுகம்பே
லக்ஷ்மீநாத²ம் பரமபுருஷம் ஸர்வஶப்³தா³பி⁴தே⁴யம் ।
ஸர்வைஶ்வர்யப்ரகடிதஜக³த்³வைப⁴வம் ஸம்ஶ்ரிதாநாம்
ரக்ஷார்த²ம் தம் புநரபி நரம் காரயஸ்யம்பு³ஜாக்ஷம் ॥ 501॥
தாத்³ரு’ஶஞ்ச ப⁴க³வந்தமபித்வம் ஶத்ருப³ந்த⁴நக்³ரு’ஹே ஜநிமந்தம் ।
ப⁴க்தரக்ஷணக்ரு’தேஹ்யநுகம்பே! மர்த்யரூபமவதாரயஸி ஸ்ம ॥ 502॥
கருணா க²லு காரணம் முராரே!
பரகாராவஸதே² ப⁴வஜ்ஜநேஸ்து ।
வரநிர்வஹணாபதே³ஶதஸ்த்வம்
வஸுதே³வஸ்ய ஸுதத்வமாபிதா²த்ர ॥ 503॥
க்ஷீராப்³தி⁴ம் பு⁴ஜக³வராச்ச²துங்க³தல்பம்
ஸந்த்யாஜ்ய ப்ரப³லதமோநிகா³லகே³ஹம் ।
ஆநீய ஶ்ரிதஜநரக்ஷணைகதாநா
ஶ்ரீஶம் தம் நரஸுதமாதநோர்த³யே த்வம் ॥ 504॥
பீதாம்ப³ரம் ருசிரரத்நகிரீடதீ³ப்ரம்

நீலாலகம் மகரகுண்ட³லகர்ணபாஶம் ।
பஞ்சாயுத⁴ம் வரரமோரஸமம்பு³ஜாக்ஷம்
ப⁴க்தாய த³ர்ஶிதவதீ கருணே! கிஶோரம் ॥ 505॥
த்⁴யாநைகக³ம்யமபி தம் நிக³மாந்தவேத்³யம்
ஹ்ரு’த்³யாநவத்³யகு³ணஸாக³ரமம்பு³ஜாக்ஷம் ।
மர்த்யாய ஸம்ஶ்ரயணஸம்மதிதா³நதுஷ்டா
ஸந்த³ர்ஶயஸ்யயி! த³யே! ப³ஹுரூபமேநம் ॥ 506॥
ஸுதா⁴ஸத்⁴ரீசீம் தத்³கி³ரமத² நிஶம்யாத்மஸுஹிதாம்
ஹிதாகாங்க்ஷீ ஸாக்ஷாத்ஸபதி³ வஸுதே³வோ த³யிதயா ।
விநிர்முக்தோ ப³ந்தா⁴த்கரபுடக்³ரு’ஹீதாத்மதநய:
ப³பூ⁴வேத³ம் ஸர்வம் தவ விலஸிதம் ஹ்யம்ப³! கருணே ॥ 507॥
யத்ராஸ்தே மணிஸஞ்சயோ விஷத⁴ரோ ஜாக³ர்தி தத்ரேதி ய-
த்ஸத்யம் தத்³வஸுதே³வஸந்நிதி⁴க³தம் நீலப்ரப⁴ம் ஸந்மணிம் ।
ஶேஷஸ்பீ²தப²ணோ ரரக்ஷ நிஶி யத்³வர்ஷாதபத்ராத்மக:
தத்ஸர்வம் க²லு நந்த³பா⁴விஸுக்ரு’தோத்³போ³தா⁴ய மாதர்த³யே ॥ 508॥
ஸ்வாபேக்ஷயா ஸுமது⁴ரம் பரிவீக்ஷ்ய வஸ்து
கோ நாபக³ச்ச²தி க்ரு’பே! த்ரபயேர்ஷ்யயா வா ।
க்ரு’ஷ்ணேக்ஷணேந யமுநா த்ரபயேவ ஸாகா³-
தா³கா³மிபா⁴வுகதி⁴யா விஹிதம் கிமேவம் ॥ 509॥
நிரஞ்ஜநமமும் த³யே! வ்ரஜக³தம் விதா⁴தும் கத²ம்
த்வயேப்ஸிதமிஹாத²வா ஶ்ரிதஜநார்த²மேவம் கில ।
விபா⁴வ்ய பஶுபாலகாப்⁴யுத³யகாலமம்பா³த²வா
வ்ரஜௌகஸமகல்பய: கிமு ஶிஶும் விஶாலேக்ஷணம் ॥ 510॥
சித்தேऽப்யசிந்திதமநாஶ்ரிதமப்ரயத்நம்
க்வாபி க்ஷிதௌ நநு கதா³பி குதோऽப்யஹேது ।
வாசாமகோ³சரமநிந்தி³தமாத³ரார்ஹம்
பா⁴க்³யம் த³தா³ஸி கருணே ப³த சேதநாய ॥ 511॥
நித்³ராவிஸ்ம்ரு’தபா³ஹ்யஸர்வவிஷயாமந்தஸ்தமோகூ³ஹிதாம்
க்ரு’ஷ்ணாக்²யம் யத³நீநயோ நிருபமம் ரத்நம் யஶோதா³ம் த³யே! ।
யத்ப்ராப்த்யர்த²மநேகவத்ஸரஶதம் வாதாதபாபீடி³தா:

யோகீ³ந்த்³ரா முநயோऽபி ஸந்ததமஹாத்⁴யாநைகநிஷ்டா²ஸ்ஸ்தி²தா: ॥ 512॥
புத்ர: புத்ர இதி ப்ரபு²ல்லவத³நா கோ³பாங்க³நா கோ³குலே
ஹர்ஷோத்³ரேகக³தாக³தப்ரகடிதஸ்பீ²தோத்ஸவாஸ்ஸங்க⁴ஶ: ।
நாபூ⁴வந் ஸுஹிதாஶ்ஶிஶும் மரகதஸ்பா²ராங்க³காந்திம் முஹு:
த³ர்ஶந்த³ர்ஶமயே! த³யே! ப்ரசலிதம் ஹ்யேதத்ப்ரஸாதா³த்தவ ॥ 513॥
அயே! த³யே! தத்³ப⁴வதீ³யகார்ய-
மாநந்த³த³ம் ஸர்வஸம்ரு’த்³தி⁴தா³யி ।
ஶ்ரீக்ரு’ஷ்ணஜந்மோத்ஸவஸம்ப்⁴ரமந்து
ஸஹஸ்ரவக்த்ரோऽபி ந வக்துமீஷ்டே ॥ 514॥
கிஞ்சித்குஞ்சிதபா³ஹுஜாநுயுக³ளம் சஞ்சத்³விகோஶேக்ஷணம்
டி³ம்ப⁴த்வாருணநைல்யமுக்³த⁴கத³லீபா³லாதபாத்மத்³யுதிம் ।
ஶஶ்வந்முஷ்டிவிலோலபாணிமுகுலே நிர்லக்ஷ்யத்³ரு’ஷ்டிம் ஶிஶும்
த்³ரு’ஷ்ட்வா கோ³குலயோஷிதோ ந த³த்³ரு’ஶு: பாரம் ப்ரமோதோ³த³தே:⁴ ॥ 515॥
சிரார்ஜிததப:ப²லம் கிமநராலமுக்³தா⁴த்மநாம்
வ்ரஜாவஸத²வாஸிநாம் பஶுஸமாநவ்ரு’த்தீயுஷாம் ।
பராத்பரமமும் ஹரிம் நநு த³யே! விதா⁴யார்ப⁴கம்
கராத்கரமநீநயோ வ்ரஜநிதம்பி³நீநாம் யத: ॥ 516॥
க்ரமஶோ விலோகயிதுராநநம் மநா-
க³வலோக்ய மந்த³மது⁴ரஸ்மிதாநந: ।
க்ரமமாம்ஸலாவயவமஞ்ஜுளாக்ரு’தி:
நவகோ³குலோத்ஸவமரீரசச்சி²ஶு: ॥ 517॥
கருணாரஸபூரிதம் விலோலம்
கமநீயாக்ரு’திகாந்திகாங்க்ஷணீயம் ।
வ்ரஜவாஸிமநோவிஸாரஜாலம்
ஶிஶுநேத்ரம் க்ரமஶோ விஶாலமாஸீத் ॥ 518॥
கரயுக்³மபல்லவோத்³த்⁴ரு’தம் ஸ்வம்
சரணாங்கு³ஷ்ட²மதிஶ்ரமேண மந்த³ம் ।
அத⁴ரோஷ்ட²ஸம்புடே நிவிஷ்டம்
பரிசூஷந் த³த்³ரு’ஶே ஜநை: கிஶோர: ॥ 519॥

டி³ம்போ⁴ பூ⁴த்வா சரணஶிக²ரம் ந்யஸ்ய வக்த்ராப்³ஜதே³ஶே
லாலாவ்யாஜாத்³விபு³த⁴ஸரிதம் ஸ்ராவயந் கோ³குலம் தத் ।
குர்வந்பூதம் மலிநஶயநே மாத்ரு’பார்ஶ்வே ஶயாந:
த்³ரு’ஷ்ட: க்ரு’ஷ்ணோ வ்ரஜயுவதிபி: ⁴ கார்யமேதத்³த³யே! தே ॥ 520॥
யஶோதா³யா வக்த்ரம் முஹுரபி⁴விலோக்யாத்தஹஸித:
கிமேதந்மௌக்³த்⁴யம் மாம் நநு நிஜஸுதம் வேத்தி ப⁴வதீ ।
த³யா மே த்வாமேவம் கலயதி கிலேதி ப்ரகடய-
ந்நிவாயம் ஶ்ரீக்ரு’ஷ்ணோ வ்யலஸத³மலஸ்மேரவத³ந: ॥ 521॥
அநிமித்தரோத³நபர: கரோத்³த்⁴ரு’தோ
ஜரதீபி⁴ருச்சப³ஹுலாத்தரோத³ந: ।
முகுலஸ்தநீபி⁴ருபலாலிதஸ்ததா³
ஹஸதி ஸ்ம நந்த³தநயஸ்து ஶைஶவே ॥ 522॥
டி³ம்போ⁴ ந்யுப்³ஜீப⁴விதுமஸக்ரு’த்³யத்நமாஸ்தா²ய க்ரு’ச்ச்²ராத்
ந்யுப்³ஜீபூ⁴தோ நமிதவத³நோ மேதி³நீஸக்தநாஸ: ।
லாலாதா⁴ராதிமிதத⁴ரணிர்தா⁴த்ரி! மா பூ⁴த்³ப⁴யந்தே
பா⁴ரத்⁴வம்ஸீ த்வஹமிதி ரஹஸ்ஸாந்த்வயம்ஸ்தாமிவாஸீத் ॥ 523॥
ஜாநுபாணியுக³ஸாஹ்யத: க்ரமாத்
மந்த³மங்கணதலே வ்ரஜந் ஶிஶு: ।
யௌவதேந ஸஹஸாநுஸம்ஸ்ரு’தோ
மாதுரங்கமுபக³ம்ய ஸஸ்மயே ॥ 524॥
நவகிங்கிணீகணகணக்வணத்கடி:
மணிநூபுராரணிதமஞ்ஜுளாங்க்⁴ரிக: ।
கரஜாநுசங்க்ரமணகிங்கராங்கண:

ரமணீஹ்ரு’த³ம்பு³ஜமபாஹரச்சி²ஶு: ॥ 525॥
க்ரீடா³ர்த²ம் ப³ஹுவித⁴புத்ரிகாப்ரதா³நே-
ப்யக்ரந்த³த்க்ரு’தகபஶௌ புரோ விதீர்ணே ।
ஆமோத³ப்ரகடித கௌதுகஸ்ஸ க்ரு’ஷ்ண:

ஸங்க்ரீட³ந்வ்யதநுத விஸ்மயம் ஸ்வபித்ரோ: ॥ 526॥
க்ரு’தகபஶுபுரோ நிதா⁴ய கா⁴ஸாந்
த்ரு’ணமுபபு⁴ங்க்ஷ்வ விதீர்ணமித்யஸுஷ்டு² ।

அநுலபநபரோ ந கா²த³தீதி
வ்யலபத³நல்பமயம் ஸ்வமாத்ரு’பார்ஶ்வே ॥ 527॥
பூதநாம் கபடஸுந்த³ரீம் ஶிஶோ:
யாதநாகரணப³த்³த⁴சேதஸம் ।
பாதயந்விஷத⁴ரஸ்தநந்த⁴ய:
போத ஏவ தது³பர்யராஜத ॥ 528॥
அம்பா³நுகம்பே! து³ரிதைகபா⁴ஜ:
ப்ராணாத்யயாநேஹஸி பூதநாயா: ।
ப்ரத்யக்ஷதாம் ப்ராபித ஏவ ஹந்த!
பராத்பரஸ்தாபஸது³ர்லபோ⁴ ய: ॥ 529॥
பூதநாதே³ஹதா³ஹோத்த:² பூதிக³ந்தோ⁴ऽபி நூதந: ।
பூதநந்தா³த்மஜஸ்பர்ஶாத் ஜாதஶ்சந்த³நக³ந்த⁴பா⁴க் ॥ 530॥
ஏகஸ்யா: கரபல்லவாபி⁴க³மநம் ஸம்ஸூசயந் ஸஸ்மிதம்
வக்ஷோஜோபரி ஸந்நிபத்ய ஜநநீஹஸ்தாத்பரஸ்யா த்³ருதம் ।
லாலாஸ்நாபிததத்குச: கசகரோ வல்க³ம்ஶ்சலத்குந்தல:

க்ரு’ஷ்ணோ கோ³குலயௌவதம் வ்யதநுத ஸ்வாகா³ரகார்யோஜ்ஜி²தம் ॥ 531॥
மஹாநஸோபாந்தநிவேஶிதஸ்ய
மஹாநஸோऽத⁴ஸ்ஸ்த²லஶாயிதோऽயம் ।
க்ஷுத்³ராஸுராவிஷ்டமநோவிசிந்த்ய
நித்³ராமபாஸ்யோத்³பு³பு³தே⁴ ஸ க்ரு’ஷ்ண: ॥ 532॥
த்ருடிதம் ஶகடம் ப்ரக⁴ட்டநேந
ஸ்வபதா³ம்போ⁴ருஹயோர்விதா⁴ய க்ரு’ஷ்ண: ।
ப்ரருத³ந் ஜநநீகராத்³ரு’தோ த்³ராக்
சரணாங்கு³ஷ்ட²முகோ²ஹஸந் ப³பூ⁴வ ॥ 533॥
நிதம்பி³நீபாணிக்³ரு’ஹீதபாணி:
மந்த³ம் ஸ்க²லச்சங்க்ரமண: பதா³ப்⁴யாம் ।
மஞ்ஜீரஜ²ங்காரரவேண கோ³பீ-
சித்தாநி ஸஞ்சாலயதி ஸ்ம க்ரு’ஷ்ண: ॥ 534॥
கே²லநாத்ஸ விரத:க்ஷுதா⁴ ருத³ந்

கே³ஹகர்மநிரதாம் ஸ்வமாதரம் ।
மாதரித்யநுநயந்யஶோத³யா
ஸ்தந்யமங்கநிஹித: பபௌ ஹஸந் ॥ 535॥
ஹஸ்தாங்கு³லீகுடிலிதைகக சூசுகோऽயம்
அந்யஸ்தநாஹிதமுக²ஸ்ஸ்ருதது³க்³த⁴ஸ்ரு’க்வா ।
அம்பா³முக²ப்ரஹிதபத்³மவிஶாலநேத்ர:
மாநாதிரேகஸுப⁴கா³மதநோத்³யஶோதா³ம் ॥ 536॥
தே⁴நும் து³ஹாநாம் ஜநநீமுபேத்ய பஶ்சாத்³ க்³ரு’ஹீத்வா சஷகம் கரேண ।
ஸஞ்சாலயந் ப்ரு’ஷ்ட²தடே விவல்க³ந் தோ³ஹாந்தராயம் வ்யதநோத்பயோர்தீ² ॥
537॥
மந்தா²நத³ண்ட³வ்ரு’ததா³மவிகர்ஷணேந
லோலக்வணத்³வலயநாத³விக்ரு’ஷ்டசேதா: ।
கஸ்யாஶ்சிதா³லயமுபேத்ய நிதம்பி³நீம் தாம்
பஶ்சாச்ச²நைருபஸரந் வ்யதநோத்ஸ பீ⁴தாம் ॥ 538॥
கஸ்யாஶ்சிதா³ரோஹக³த: கிஶோர்யா:
கஞ்சுல்யுபாரூட⁴குசோச்சகோரகே ।
பாணிம் ப்ரஸார்ய ப்ரஹஸந் விவல்க³ந்
தாமாதநோஜ்ஜிஹ்மமுகீ²ம் விலஜ்ஜிதாம் ॥ 539॥
அங்கே ஶயாலுரநிமித்தக்ரு’தஸ்மிதோऽயம்
ஸந்த³ர்ஶிதாத்மவத³நாந்தரஶேஷலோக: ।
வ்யஸ்மாபயந்நிஜமுகா²ப்³ஜவிலோகயித்ரீம்
அம்பா³ம் ஸ்ருதஸ்தநபய:ப்ரு’ஷதாபி⁴ஷிக்த: ॥ 540॥
கூபங்க³தாயாம் நிஜமாதரி ஶ்ரீநந்தா³த்மஜோऽந்தர்நிலயம் ப்ரவிஶ்ய ।
ஆவர்ஜிதக்ஷீரப்ரு’தூ²ச்சபா⁴ண்டோ³து³க்³தா⁴பி⁴ஷிக்தோவ்யருத³த் ஸ்வத³ம்ஸ்தத் ॥
541॥
க்ஷீரப்ரவாஹஜட²ரே புருஹூதநீல-

ரத்நப்ரப⁴ம் ஸமுபவிஷ்டமராலகேஶம் ।
ஆரோஹநீரகலஶோபக³தா யஶோதா³
து³க்³தா⁴ப்³தி⁴மத்⁴யக³மிவைக்ஷத வாஸுதே³வம் ॥ 542॥

த்ரு’ணாவர்தஸமுத்க்ஷிப்தோ
த³ஹராகாஶவர்திதாம் ।
த³ர்ஶயந்நிவ நாகஸ்தோ²
நிஜகா⁴நாஸுரம் ஶிஶு: ॥ 543॥
வத்ஸாநாம் க³லதலப³த்³த⁴தா³மஹஸ்த:
கர்ஷம்ஸ்தாந் த்³ரு’ட⁴நிஹிதாங்க்⁴ரிகாந்நதாஸ்யாந் ।
தத்கண்ட²ப்ரசலிதகிங்கிணீநிநாதை:³
க்ரு’ஷ்ணோऽயம் ப்ரகடிதவிஸ்மயோ ஜஹாஸ ॥ 544॥
ப³ஹிர்மா கா³ வத்ஸ! வ்ரஜதி ஜநகோ தே⁴நுப⁴ரணம்
விதா⁴தும் மாதஸ்தத்கரணகுதுகீ த்வம் ப⁴வ மஹாந் ।
இதா³நீம் ப்ராம்ஶுஸ்ஸ்யாமிதி ஸபதி³ தோ³லாம் பரிஹரந்
உத³க்³ராகாரஸ்ஸந்நதநுத யஶோதா³ம் சலமதிம் ॥ 545॥
த³தி⁴பா⁴ண்ட³மந்த²நஸமுத்தி²தம் நவம்
நவநீதமந்யஸத³நேऽப்யநுத்³த்⁴ரு’தம் ।
ஸ்வகரேண மந்த³முபக்³ரு’ஹ்ய ஜிஹ்வயா
முஹுராலிஹந் ஸ ஜநநீநியந்த்ரித: ॥ 546॥
த்⁴வாந்தாகா³ரே முதி³ரஸுஷமோ ரௌஹிணேயத்³விதீய:
ஶிக்யே ந்யஸ்தம் சலிதலகு³டா³ந்மர்கமஶ்நந்நிபாத்ய ।
கார்யாஸக்த்யா ஸ்வநிகடஜுஷோ நூத்நவத்⁴வா முகே² தத்
க்ஷிப்த்வா ஶ்வஶ்ரூகடுதரவச:பாத்ரமாபாத்³ய ஹ்ரு’ஷ்ட: ॥ 547॥
கஸ்யாஶ்சிந்நிஜசௌர்யவீக்ஷணக்ரு’தே மந்த³ம் க்³ரு’ஹாப்⁴யந்தரே
நிஶ்ஶப்³தா³யிதநூபுரம் பத³க³தேர்வத்⁴வா முகா²ம்போ³ருஹே ।
பூ²த்க்ரு’த்யா பயஸோ நிஜாஸ்யநலிகாக³ண்டூ³ஷிதஸ்யாஞ்ஜஸா
க்ரு’ஷ்ணோऽயம் நயநே பிதா⁴ய நிரகா³த்³கே³ஹாத்ஸ்வகே³ஹம் ப்ரதி ॥ 548॥
அந்யைர்கோ³பகிஶோரகைர்ப³ஹிரஸௌ க்ரீடை³கஸக்த:க்ஷணாத்
அந்யாந்தர்ப⁴வநம் ப்ரவிஶ்ய கலஶாத்³து³க்³த⁴ம் நிபீயோத்க்ஷிபந் ।
பா³ஹ்யாக்ரீட³நக: புநர்க்³ரு’ஹவதூ⁴மாஹூய மந்த³ஸ்மித:
மார்ஜாலோ ப⁴வதீ³யது³க்³த⁴மபிப³த்பஶ்யேத்யவோசச்ச²ட:² ॥ 549॥
விஸ்ரம்ஸநேந ஸஹஸா க³லப³த்³த⁴தா⁴ம்நாம்
வத்ஸாந்விமோச்ய பரிநுத்³ய ச மாத்ரு’பாஶ்வம் ।

ஊத: ⁴ பய: பிப³தி வத்ஸ இதி ஸ்வகார்ய-
ஸக்தாஸ்ஸ்த்ரியோ வ்யக⁴டயத்³ க்³ரு’ஹகர்மணோऽயம் ॥ 550॥
கும்பா⁴ந்நவோத்³த்⁴ரு’தமுத³ஸ்ய பரோகஸி த்³ராக்
அம்ஸாவலம்பி³ கநகாம்ஶுக ப³த்³த⁴பிண்ட:³ ।
கா²த³ந் ஸ்வயம் ரஹஸி முக்³த⁴குமாரிகாயா:
தத் ஸ்வாத³யந் ஸ்வபரிரப்³த⁴தநோர்முமோத³ ॥ 551॥
மர்காபஹாரபிஶுநாய வதூ⁴ர்யஶோதா³-
வேஶ்மாக³தா கரக்³ரு’ஹீதமுகுந்த³பாணி: ।
அம்பா³ங்கஶாயிநமவேக்ஷ்ய க்ரு’தஸ்மிதம் தம்
சித்ரார்பிதேவ நிஜக³ண்ட³கரைவ தஸ்தௌ² ॥ 552॥
ஹய்யங்க³வீநமபஹ்ரு’த்ய ஸஜக்³தி⁴கேல்யாம்
ஜ்யோத்ஸ்ந்யாம் தமாலதருமூலமுபேத்ய க்ரு’ஷ்ண: ।
ஶஶ்வல்லிஹந்நநுபலப்³த⁴க்⁴ரு’தைஸ்ஸ்ரவந்தீ-
தீரே ஜஹாஸ ம்ரு’கி³தோ க⁴நருக்ஸுஹ்ரு’த்³பி:⁴ ॥ 553॥
கம்ஸாய ஸர்வமித³மித்யநுஶாஸ்ய மாத்ரா
ந்யஸ்தாநி மர்கத³தி⁴தப்தபயாம்ஸி க்ரு’ஷ்ண: ।
கம்ஸே நிதா⁴ய பரிபு⁴ஜ்ய ச மாத்ரு’ப்ரு’ஷ்ட:

கம்ஸார்பிதாநி ஹி மயேத்யவத³த்ஸ்மிதாஸ்ய: ॥ 554॥
கரகப³லபரோ முராரிராராத்
பரகரபோ⁴ஜ்யஹரோ விராவயம்ஸ்தம் ।
மம கரகப³லம் ஜஹார மாத:
ஸ்வயமிதி தத்புரதோ ஹஸந் வவல்க³ ॥ 555॥
உத³ரப்ரதிமுக்ததா³மப³த்³த⁴ம்
ப்ரு’து²லோலூக²லமம்ப³யைவ ரோஷாத் ।
யமலார்ஜுநமத்⁴யகோ³ விகர்ஷந்
நநு மோக்ஷாய தயோர்ப³ப⁴ஞ்ஜ ஶௌரி: ॥ 556॥
கோ⁴ஷஸ்தா²கி²லதா³மஸங்க்³ரத²நதோ தீ³ர்கீ⁴க்ரு’தஸ்யாபி தே
தா³ம்நோ த்³வ்யங்கு³லமாத்ரமூநமுத³ரே த்³ரு’ஷ்ட்வா யஶோதா³ல்பதீ: ⁴ ।
ஆஶ்சர்யாகுலமாநஸா ஸ்தி²தவதீ ஜாநாதி ஸா த்வாம் கத²ம்
ப்³ரஹ்மாண்டோ³த³ரமப்³ஜலோசந! க்ரு’பாப³த்³தோ⁴ऽஸி ப³த்³த⁴ஸ்தயா ॥ 557॥

அஹோ தே காருண்யம் த⁴நத³ஸுதயோஶ்ஶாபகுடயோ:
விமோக்ஷார்த²ம் பா³லோ வ்ரஜரசிதசேஷ்டாகுபிதயா ।
தயா ப³த்³தோ⁴ மாத்ரா கடுகுடிலதா³ம்நாஸ்தி ஸ ப⁴வாந்
அபூ⁴ந்நாமாஸ்மப்⁴யம் ஶ்ருதிமது⁴ரதா³மோத³ர இதி ॥ 558॥
நந்தே³ ஜந்மதி³நோத்ஸவம் ரசயிதும் க்ரு’ஷ்ணஸ்ய புஷ்பாதி³பி: ⁴
கே³ஹாலங்கரணைகதாநஹ்ரு’த³யே நந்தா³த்மஜோ பா³லகை: ।
க்ரீட³ந் வர்த்மநி தூ⁴லிதூ⁴ஸரகசோ மாத்ராபி⁴ஷிக்தோऽப்³ரவீத்
ப⁴க்ஷ்யம் தே³ஹி மதீ³ய ஜந்மதி³வஸோ மா தாட³யேதி ப்ரஸூம் ॥ 559॥
சகிதசகிதத்³ரு’ஷ்டிர்மந்த³மந்யோபகே³ஹே
விநிஹிதசரணோऽயம் மண்ட³ம் ஆலிஹ்ய ஸர்வம் ।
த்ருடிதத³தி⁴க⁴டோ த்³ராகா³கு²பு⁴க்துல்யநாத:³
ஸமுபக³தநதாங்கீ³க³ண்ட³சும்பீ³ வ்யதா⁴வத் ॥ 560॥
ப்ரலம்ப³க்⁴நேநாராத்³க்³ரஹணகுதுகீ க்ரீட³நபர:
ப்ரஸந்நஜ்யோத்ஸ்நாயாம் தமபி⁴ம்ரு’க³யந் பார்ஶ்வக³மபி ।
அத்³ரு’ஷ்ட்வா தேநைவ க்³ரஹணவிசிதஶ்ஶஶ்வத³சிராத்
அநிந்த³த்³து:³கா²ர்தோ நிஜமுதி³ர தே³ஹத்³யுதிமயம் ॥ 561॥
வத்ஸாந்யகே³ஹத³தி⁴மர்கபயோபஹாரீ
மா பூ⁴ர்வத³ந்தி ஸுஹ்ரு’த³ஸ்த்வஸிதம் ப்ரஸூர்மாம் ।
கா²த³ந்ஸிதாநி நவநீதபயோத³தீ⁴நி
ஶுப்⁴ரோ ப⁴வேயமிதி தத்ஸததம் ஹராமி ॥ 562॥
புஷ்போபகண்ட²சலசித்ரபதங்க³பாணி:
முக்³தா⁴குசோபரி நிவேஶ்ய ச தம் முகுந்த:³ ।
பீ⁴த்யா குசாம்ஶுகமுத³ஸ்ய விதூ⁴ந்வதீம் தாம்
த்³ரு’ஷ்ட்வா ஜஹாஸ ஸஸுஹ்ரு’த்³விநத³ந் ஸதாலம் ॥ 563॥
ப்³ரு’ந்தா³வநம் து³ரவகா³ஹமமந்த³ப்³ரு’ந்த³ம்
நந்தா³த்மஜாங்க்⁴ரிகமலந்யஸநாத்தகா⁴ஸம் ।
வந்தா³ருவ்ரு’ந்த³பரிவந்தி³தமந்தி³ராட்⁴யம்
ப்³ரு’ந்தா³ரகாதி³பு³த⁴நந்தி³தநந்த³மிந்தே⁴ ॥ 564॥
வத்ஸலோ வத்ஸவத்ஸோ யோ

வத்ஸோத்ஸாஹோத்ஸவோத்ஸுக: ।
மத்ஸரம் வத்ஸமுத்ஸார்ய
ஸாலேऽபாஸும் ஸ ஸஸ்மயே ॥ 565॥
ப்³ரு’ந்தா³வநே குஸுமிதாகி²லவீருத³க்³ர-
ஸஞ்சாரஶீலமது⁴லிண்மது⁴ராரவேண ।
ஸம்மிஶ்ரயந்வத³நவேணுநிநாத³மேஷ:

தத்³யௌவதம் வ்யதநுதாசலபுத்ரிகாப⁴ம் ॥ 566॥
மாயூரப³ர்ஹக்ரு’தமஸ்தகமண்ட³நோऽயம்
கு³ஞ்ஜோந்நியந்த்ரிதகசோ விசலேக்ஷணாப்³ஜ: ।
ப்⁴ரூப⁴ங்க³ப⁴ங்கு³ரவிஶேஷகமுக்³த⁴பா²ல:

ஸோऽஸ்தம்ப⁴யத்³வநம்ரு’கா³ந் முரலீநிநாதை:³ ॥ 567॥
து³ஹாநாயா தே⁴நும் தருணிமலஸந்முக்³த⁴ஸுத்³ரு’ஶ:

ப்ரவேணீம் வத்ஸஸ்ய ப்ரசலக³லதா³ம்நா சரமத: ।
ரஹோ ப³த்³த்⁴வோத்தாநீக்ரு’ததநுமதா²கர்ஷணப³லாத்
விலோக்யாயம் க்ரு’ஷ்ணோ ஹஸிதவத³நோ து³க்³த⁴மஹரத் ॥ 568॥
உத்க்ஷிப்யோக்ஷிப்ய கும்பா⁴ந்நடநபடுதயா ந்யஸ்ததாலாநுபாத:³
மஞ்ஜீரத்⁴வாநதாலஶ்ஶிரஸி பு⁴ஜயுகே³ பாதயந்நூர்த்⁴வதஸ்தாந் ।
கோ³பாநாம் கோ³பிகாநாம் து⁴ரி வலயஜுஷாம் ஸ்வேத³பி³ந்தூ³ச்சபா²ல:

ந்ரு’த்யந் விஸ்மாபயம்ஸ்தாந் ஸ ஸமதி⁴க³தவாந்மர்கபிண்டா³ந் முகுந்த:³ ॥ 569॥
ப³காஸுரம் வீரணவத்³விதா³ர்ய
தீக்ஷ்ணாயதத்ரோடி த³லாத்⁴வநாயம் ।
விலாஸிநீ லோலவிலோசநாலி-

பீதோ வ்ரஜே நந்த³ஸுதோ நநந்த³ ॥ 570॥
ஜம்பூ³ப²லாநி பதிதாநி ஜலேऽம்பு³ஜாக்ஷ-

ஸ்த்வம்பூ³க்ரு’தாம்பு³ரய ஸம்ப்லவநே ஜ²ஷாப: ⁴ ।
பி³ம்பா³த⁴ரோஷ்ட²புடஸங்க்³ரஹணேந கா²த³ந்
ஜம்பூ³ப²லத்³யுதிரகே²லத³யம் ஸ்ரவந்த்யாம் ॥ 571॥
உபத³ம்ஶத³ம்ஶநவிகூணிதேக்ஷண:

க்ஷணப⁴ங்கு³ரப்⁴ருமது⁴ரோத³நாஶந: ।
ஸுஹ்ரு’தா³ம் முகே²ஷு கப³லாநி பாதயந்

யமுநாதடீஷு விஜஹார வேணுபா⁴க் ॥ 572॥
கி³ரிதடப³ஹுகை³ரிகப்ரலிப்த:
நவமுதி³ரத்³யுதிருச்சபிஞ்ச²சூட:³ ।
ப³ஹுவநஸுமமாலிகாஞ்சிதாங்கோ³
வ்யலஸத³யம் ஸுரசாபநாககல்ப: ॥ 573॥
அஜக³ரம் விததாஸ்யமகா⁴ஸுரம்
நிஜஸுஹ்ரு’த்³க³ணரக்ஷணகாங்க்ஷயா ।
உத³ரகோ³ நிஜகா⁴ந ஜநார்த³நோ
வநதடே ப்ரு’து²பர்வதஸந்நிப⁴ம் ॥ 574॥
அக⁴ரூபமக⁴ம் க்ரு’ஷ்ணஸ்ஸத்³க³திம் ஸமநீநயத் ।
கோ வேத்தி நிபதேத்தஸ்ய த³யா கஸ்மிந் கதா³ கத²ம் ॥ 575॥
க⁴டீயந்த்ரதே³ஶ்யா த³யா தே த³யாப்³தே⁴
கடோ²ராவிலம் துச்ச²மந்தஶ்ச பாத்ரம் ।
ப்ரஹௌ த்³ராங் நிபாத்யாம்ரு’தாஸ்வாத³ஸக்தம்
விதா⁴யோத்³க³திம் ஹந்த! தஸ்மை த³தா³தி ॥ 576॥
முஷிதேஷு வத்ஸ நிவஹேஷு காநநே
விதி⁴நா ததை³வ வஸுதே³வநந்த³ந: ।
பரிலப்³த⁴தத்தத³விஶேஷவிக்³ரஹோ
நிஜமாத்ரு’து³க்³த⁴ஸுஹிதோऽப⁴வத்ஸமாம் ॥ 577॥
பௌக³ண்ட³வயஸா க்ரு’ஷ்ணோ
வ்யக்தாவயவஸௌஷ்ட²வ: ।
த³யாலக்ஷ்மீலஸந்நேத்ரோ
வ்ரு’ந்தா³வநமநந்த³யத் ॥ 578॥
ப³ர்ஹாவதம்ஸஶ்சரமாங்க³ ப³த்³த⁴-
ப³ர்ஹாவலிர்பு⁴க்³நக³லோ நதாஸ்ய: ।
கேகாப⁴நாதோ³ வநப³ர்ஹிவ்ரு’ந்த³ம்
நந்தா³த்மஜோ நர்தயதி ஸ்ம ஹ்ரு’ஷ்டம் ॥ 579॥
கி³ரிநிர்ஜ²ரௌக⁴ப்ரு’ஷதா³சிதாங்க³கோ
ரவிக்⁴ரு’ஷ்டிபாதக்ரு’தஶக்ரசாபக: ।

ரயநாத³மிஶ்ரிதநிஜஸ்வநோ து⁴நீ-
பிஹிதஸ்ஸுஹ்ரு’த்³பி⁴ரப⁴வத்³க³வேஷித: ॥ 580॥
ஜ²ரீயவநிகாதிரஸ்க்ரு’ததநு: பயோமுக்³ருசி:
க³வேஷணபரைர்வநே நிஜஸுஹ்ரு’த்³பி⁴ரந்வேஷித: ।
விலோக்ய நவநீலருக்³ருசிரநீரபூரம் ததா³
ஹஸத்³பி⁴ருபவீக்ஷிதஸ்ஸ்மிதமுகோ² ப³பூ⁴வாச்யுத: ॥ 581॥
அப்³தௌ⁴ து³க்³த⁴மயே ஶயாலுரபி தத்ஸந்த³ர்ஶநோத்³வேஜித:
பீ⁴த்யா தத்³வ்ரஜமந்தி³ரேஷு ரஹஸி ஸ்தோகம் ஹரம்ஸ்த்ரு’ப்திபா⁴க் ।
க்ரு’ஷ்ணோऽபூ⁴த்ஸுலபே⁴ து வஸ்துநி ஸதா³ ப்ராயஸ்ஸமீபஸ்தி²தே
போ⁴க்³யேऽபி ஸ்வயமீஹிதேऽபி ப³ஹுலே ஸ்யாத் க²ல்வவஜ்ஞா சிரம் ॥ 582॥
ப்ரு’ஷ்டா²ங்க்⁴ரிதூ⁴நநகடோ²ரவிராவரூக்ஷ-

சக்ஷு:கராலரத³த³ர்ஶிதஹிம்ஸ்ரசேஷ்டம் ।
உத்பாத்ய தே⁴நுகமபாஸுமபாதயத்தம்
தாலாத்ப²லைஸ்ஸஹ க²ரம் பு⁴வி நீலசேல: ॥ 583॥
தீ³ப்ராஶ்மதி³வ்யமகுடார்ஹஶிரா: பிநத்³த⁴-
கு³ஞ்ஜாஸராஞ்சிதஶிரா வநமாலிகோரா: ।
வந்யப்ரஸூநருசிர: கமலாஸகோ²ऽபி
கோ³பீப்ரியோ வ்ரஜக³தோ வ்யலஸந்முகுந்த:³ ॥ 584॥
ஸந்மார்க³த³ர்ஶநபரம் கு³ருமம்பு³ஜாக்ஷ:

த்யக்த்வா ஹலாயுத⁴மயம் விபிநம் ப்ரயாத: ।
கோ³சாரணாய வரவேணுத⁴ரோ பு⁴ஜங்க³-
க்ஷ்வேலாநலே ஹ்ரத³ஜலே நிபபாத க்ரு’ஷ்ண: ॥ 585॥
ததா² நாபீட³யத்க்ரு’ஷ்ணம்
ஹ்ரத³ஸ்பீ²தவிஷோத³கம் ।
விலாபாஶ்ருஜலம் தீக்ஷ்ணம்
யதா² தீரவ்ரஜௌகஸாம் ॥ 586॥
காலீயநீலவிஷகாலாயமாநதநுராலோலசிக்கணப²ணாம்
ஆருஹ்ய தாண்ட³வபத³ந்யாஸஜ²ங்க்ரு’திஜதாலாநுபு⁴க்³நஶிரஸம் ।
ஶோணோருஶோணிதமுகா²லோலநீலத³லஜிஹ்வாதரங்க³கலிலம்
காலீயமம்பு³நிதி⁴வாஸாய காலயதி தா³ரைஸ்ஸ்ம ஶௌரிரசிராத் ॥ 587॥

ப⁴க்தரக்ஷணக்ரு’தே முரவைரிந்
ஆத்மநோ ந க³ணயஸ்யபி கஷ்டம் ।
யத்ஸமுத்ப்லுதிக³தோ விஷநீரே
ஹந்த! தே நிருபமா கருணாஹி ॥ 588॥
ப⁴வத்பாத³ஸம்ஸ்பர்ஶமாத்ரேண லோகே
விஷம் ஸ்யாத்ஸுதா⁴ ஹந்த!ஹிம்ஸ்ரோऽபி ஸாது: ⁴ ।
ப⁴வத்பூதநாம்நாம் ஸ்ம்ரு’தௌ சேச்சு²ப⁴ம் ஸ்யாத்
கிமு த்வத்ஸமீபஸ்தி²தௌ சக்ரபாணே ॥ 589॥
வநே க்³ராஹ்யக்ரீடா³பரகபடகோ³பாலவபுஷா
ப்ரலம்பே³நோடோ⁴ऽயம் த³நுஜரிபுபீ⁴தேந ஹலப்⁴ரு’த் ।
வ்யதாநீச்ச்²ரீக்ரு’ஷ்ணப்ரணிஹிதகி³ரா ஸக்தி²யுக³த:
ப்ரலம்ப³க்³ரீவம் தம் வ்யஸுமபஸ்ரு’தஸ்பீ²தநயநம் ॥ 590॥
வாசாடகூடகுடவாடநடத்ஸ்பு²லிங்க³
துங்கா³த்³ரிகந்த³ரத³ராஜக³ரப்ரஸாரம் ।
தா³வாநலம் ஶ்ரிதஸுஹ்ரு’ஜ்ஜநகோ³க³ணாநாம்
ரக்ஷாக்ரு’தே தருக³தோऽகி³லத³ம்பு³ஜாக்ஷ: ॥ 591॥
கோ³ப்யஸ்ஸர்வாஸ்தருணிமலஸத்ஸ்வாங்க³மௌக்³த்⁴யாபி⁴ராமா:
காமாஶ்லிஷ்டாஸ்தபஸி ஶரதி³ ப்ராப்தக்ரு’ஷ்ணாக்²யஜீவா: ।
காஶ்சித்³த்⁴யாநாத்தத³நுகரணாத்காஶ்சித³ப்யுச்சகா³நாத்
வ்ரு’ந்தா³ரண்யே கரணமகி²லம் ஸார்த²யாமாஸுரேவம் ॥ 592॥
த³யாது⁴நீ தே வ்ரஜவாஸிநீநாம்
ஶௌசவ்ரதாசாரபராங்முகீ²நாம் ।
சித்தாநி ஸங்க்ஷாலயதி ஸ்ம ஶௌரே!
யதா² ப⁴வேயுர்ப⁴வதே³கபா⁴ஞ்ஜி ॥ 593॥
வேணும் கூணிதராக³முக்³த⁴நயந: க்ரு’ஷ்ண: கலிந்தா³த்மஜா
தீராரூட⁴ மஹீருஹாந்தரக³தோ நீலத்³யுதிர்வாத³யந் ।
தூ³ராத்கோகிலவத்³வநப்ரியதயா புஷ்ட: பரேணாப்யயம்
கோ³பீராஹ்வயதி ஸ்ம ம்ரு’க்³யமது⁴ரஸ்வீயாக்ரு’திர்நாத³த: ॥ 594॥
கோ³பீநாம் க³மநம் நிரீக்ஷ்ய பஶவ: பே²நாக்தகா⁴ஸாநநா:

கர்ணோத்க்ஷேபணத³ர்ஶிதோருமுரலீஹ்ரு’த்³யஸ்வநைகாத³ரா: ।
ஹுங்காரப்ரகடீக்ரு’தாத்மக³மநோத்ஸாஹா ரணத்³ க⁴ண்டிகா:
தா⁴வந்தி ஸ்ம விகுஞ்சிதோத்³த்⁴ரு’தசலத்³வாலா முகுந்தா³ந்திகம் ॥ 595॥
ஹேமந்தஶீதபவநாபி⁴ஹதாஸ்து முக்³தா: ⁴
க்ரு’ஷ்ணாப்திகாமருசிரவ்ரதமஜ்ஜநேச்சா:² ।
வாஸாம்ஸ்யுஷஸ்யபி⁴விமுச்ய நிவேஶ்ய தீரே
மந்த³ம் கலிந்த³தநயாம் விவிஶுர்விவஸ்த்ரா: ॥ 596॥
பரஸ்பரஜலாஹதிஸ்மிதவிஹாரஸக்தாஸு தா-
ஸ்வயம் ரஹஸி ஸஞ்சரந்நபஹ்ரு’தாநி தாநி த்³ருமே ।
நிதா⁴ய முரலீஸ்வநஸ்வகக்ரு’தாக்ஷிஸஞ்சாலநா:
விதா⁴ய ரசிதாஞ்ஜலீ: கருணயாம்ஶுகாந்யார்பயத் ॥ 597॥
க்ரு’ஷ்ணஸ்ய நர்மவசநைகவஶாஸ்ஸகா²ய:
காந்தாரசங்க்ரமணஜ க்ஷுத³வாப்தபா³தா: ⁴ ।
ஸூர்யாதபக்³லபித விஶ்லத²தூ⁴ஸராங்கா:³
பி⁴ஸ்ஸார்தி²நோ முரரிபும் ஶரணம் ப்ரபந்நா: ॥ 598॥
க்ரு’ஷ்ணோக்த்யா வ்ரஜபா³லகாஸ்ஸவ பு⁴வம் ப்ராப்யாவநம்ரா த்³விஜாந்
ஊசுர்நந்த³ஸுதோ நிஜாக்³ரஜயுத:க்ஷுத்பீடி³த: ப்ராஹிணோத் ।
ஹவ்யார்தீ² விதரந்து ஹவ்யமிதி தச்ச்²ருத்வாऽப்யுதா³ஸீநத:
விப்ராஸ்தாநவஹேலநேந விமுகா²ம்ஶ்சக்ரு: கிமேஷ க்ரது:? ॥ 599॥
விநா காருண்யம் தே கத²மிஹ ப⁴வந்தம் த்³விஜவரா:
அபி ப்ராப்தம் ஸாக்ஷாத்ஸவநபுருஷம் க்ரு’ஷ்ண! விதி³தும் ।
ஸமர்தா²ஸ்ஸ்யு: கர்மப்ரவணமநஸோ ஜ்ஞாநவிமுகா:²
ஸ்வஶக்த்யா பா³ஹ்லீகோத்³வஹநப⁴ரகி²த்³யத்க²ர நிபா: ⁴ ॥ 600॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
ஷஷ்ட²ஶதகம் ஸம்பூர்ணம் ।

7.ஸப்தமஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।

ஶ்ரீமத்³வேதா³ந்ததே³ஶிகாய நம: ।
அத² த³யாஸஹஸ்ரே ஸப்தமஶதகம் ।
தத்பத்ந்ய: பதிபி⁴ர்நிருத்³த⁴க³மநா அப்யம்பு³ஜாக்ஷாய த-
த்³த⁴வ்யம் போ⁴க்³யதமாந்நபாயஸபயோஹய்யங்க³வீநாந்விதம் ।
ப⁴க்த்யாதா³ய ஸமர்ப்ய தாஸ்து முமுது:³ க்ரு’ஷ்ணோऽபி மித்ரைஸ்ஸமம்
தத்³பு⁴க்த்வா ஸுஹிதோऽப⁴வத்ஸ ப⁴க³வாந் ப⁴க்த்யேகவஶ்ய: க²லு ॥ 601॥
கர்மணா கிமு வஶங்க³தோ ஹரி: ஜ்ஞாநவைப⁴வநிமித்தத: கிமு ।
ப்ரீதிமாத்ரரசிதார்பணஸ்ததா³ ஸோऽந்வக்³ரு’ஹ்ணத³ப³லா த்³விஜந்மநாம் ॥ 602॥
கிம் க்ரு’தம் தப உத வ்ரதம் க்ஷிதௌ
த்⁴யாநவர்த்மநி சிரஸ்தி²தி: புரா ।
விப்ரதா³ரவிஷயே குதஸ்ததா²
மாத⁴வ! ப்ரகடிதா த³யா த்வயா ॥ 603॥
விதி³தப்ரவ்ரு’த்திரபி கோ³பஸம்ப்⁴ரமே
ஶிஶுபா⁴வயோக்³யமது⁴ராநுயோக³த: ।
ஜநநீமுகா²த³வக³தாதி³காரணோ
நிஜகா³த³ஸாது⁴ ஜரதோ ஜநார்த³ந: ॥ 604॥
வயோவ்ரு’த்³தா⁴ யூயம் கிமித³முசிதம் யச்ச ஸுசிராத்
ஸமாரப்³த⁴ம் கர்ம ப்ரக்ரு’தமவிசாரைகஸுப⁴க³ம் ।
கிமர்த²ம் கர்தவ்யம் கிமு ப²லமிஹ த்³ரவ்யவிலயாத்
முதை⁴வைதந்மந்யே ஸுரபதிமக²ம் து:³க²ப³ஹுலம் ॥ 605॥
கத²ம் ஶ்ரீமாநிந்த்³ரஸ்த்ரிதி³வநிலயஸ்தோயத³பதி:
குதஸ்தஸ்மை கார்யம் வ்ரஜவஸதிபி: ⁴ பூஜநமிஹ ।
பயோஜ்யோதிர்தூ⁴மப்ரப்⁴ரு’திவலநம் யாதி க⁴நதாம்
ஸ்வயம் வர்ஷத்யம்பு³ ப்ரஸரதி³தி வாத்யாஹததநு: ॥ 606॥
கர்மாநுரூபிணீ பூ⁴மௌ ஸ்தி²திஸ்ஸர்வஶரீரிணாம் ।
புராக்ரு’தஸ்வகர்மாநுரூபமஶ்நந்தி தே ப²லம் ॥ 607॥
அஸ்மத்³ரக்ஷணபா⁴ரமுத்³வஹதி ஹி ஶ்ரீமாநயம் பர்வத:
கா⁴ஸாம்பு³ப்ரப்⁴ரு’திப்ரதா³நநிரதோ கோ³வர்த⁴நாக்²யோ மஹாந் ।
தஸ்மாத்ஸம்ப்ரதி ஸாத³ரம் வயமமும் ஸம்பா⁴ரபா⁴ராந்விதா:

ப்ரார்சிஷ்யாம இதீரயந் வ்ரஜஜநாந் நிக்⁴நாநதாநீத³யம் ॥ 608॥
ஏவம் குர்வத்ஸு ஸர்வேஷ்வதிகுபிததுஷாராட் ப்ரணுந்நேஷு மேகே⁴-
ஷ்வாராத்³வர்ஷத்ஸு கோ⁴ரம் படுகுடிலரடத்ஸ்பூ²ர்ஜது²த்⁴வாநபா⁴க்ஷு ।
கோ³பாலை: ப்ரார்தி²தோऽயம் பஶுபி⁴ரபி முஹுஸ்ஸாஶ்ரு ஸம்வீக்ஷ்யமாண:

ஹஸ்தேநோத்பாட்ய கோ³த்ரம் நிஜகரகலிதம் ச²த்ரவத்ஸோऽப்யபி³ப்⁴ரத் ॥ 609॥
ஜிதஶ்ஶ்ரீமாந்வஜ்ரீ த⁴வளக³ஜராட்³வாஹநக³தோ
விநம்ரஸ்ஸ்துந்வந் ஸந்ஸுரபி⁴ஸஹித: ப்ராஞ்ஜலிஶிரா: ।
ஸபா³ஷ்பம் கோ³விந்தே³த்யஸக்ரு’த³பி⁴தா⁴யாம்ரு’தகணை:

அஷிஞ்சத்³பா³லம் தம் யது³பரிப்³ரு’ட⁴ம் மித்ரவிநுதம் ॥ 610॥
ஐஶ்வர்யத்³ரு’ப்தமபி விஸ்ம்ரு’தஸர்வஶக்தம்
க்ரு’த்வா கத²ஞ்சித³வநாய ச ஸம்முகீ²நம் ।
உத்பாத³யஸ்யயி! த³யே! ப⁴க³வத்யபாராம்
ப⁴க்திம் மஹீத⁴ரபி⁴த³த்ர ப⁴வேத்³தி⁴ ஸாக்ஷீ ॥ 611॥
ப்ராயோவிரோத⁴க்ரு’தி³ஹைவ ப⁴வத்கடாக்ஷ-

பாத்ரம் ப⁴வத்யநிதராப்தவிஶேஷபா⁴க்³யம் ।
தத்பூதநாப்ரப்⁴ரு’திவ்ரு’த்ரநிஷூத³நாந்தா:
ஸர்வேऽப்யவாபுரமலாம்பு³ஜபத்ரநேத்ர ॥ 612॥
நந்தா³த³யோ நிக³மவேத்³யமமும் முகுந்த³ம்
காருண்யத³ர்ஶிதமஹாத்³பு⁴ததி³வ்யசேஷ்டம் ।
ஸ்துத்வா சரந்தமிஹ பா³லிஶகோ³பபா³லை:

தே மேநிரே நிஜஜநிம் ஸப²லாஞ்ச த⁴ந்யாம் ॥ 613॥
யமுநாப்ரவாஹவிநிமக்³நமஞ்ஜஸா
வருணோபநீதமவகர்ண்ய நந்த³ஜ ।
பிதரம் புநஶ்ச ஸமநீநயோ வ்ரஜம்
கருணா ந காரயதி கிம் த்வயாச்யுத ॥ 614॥
ஶரஜ்ஜ்யோத்ஸ்நாகாந்தே விமலபுலிநே ஸூர்யதநயா-
தடே க்ரு’ஷ்ணே வேணும் மது⁴ரமது⁴ரம் வாத³யதி தா: ।
நிஶம்யாராத்³கோ³ப்யோ நிஜஸத³நகர்மவ்யதிகரம்
விஹாயோத்தஸ்து²ர்த்³ராக்பதிகு³ருநிருத்³தா⁴ அபி ததா³ ॥ 615॥

காஶ்சித்³தோ³ஹம் கதிசந ஶிஶூந் காஶ்சித³ப்யார்யகார்யம்
காஶ்சிந்நாத²ம் கதிசந நிஜாலங்க்ரு’திம் பாகமர்த⁴ம் ।
த்யக்த்வா கோ³ப்யோ யது³பதிஹ்ரு’த:³ ப்ராப்தஸங்கா⁴ வியாதா:
யாதாஸ்தஸ்மிந்விஹரதி முதா³ நந்த³ஜஸ்தம் ப்ரதே³ஶம் ॥ 616॥
நந்தா³த்மஸம்ப⁴வ! கிஶோர! விஶாலநேத்ரே
த்³ரு’ஷ்டே த்வயி ஸ்மிதமுகே² பு⁴வி பா³லிஶாஶ்ச ।
த்யக்த்வாத்மப³ந்து⁴பதிமித்ரகலத்ரபுத்ரா:
ஸ்நிஹ்யந்தி நாத²! ப⁴வதீதி கிமத்ர சித்ரம் ॥ 617॥
க்ரீட³ந்தீர்யது³புங்க³வேந யமுநாதீரே க்ரு’தாமண்ட³லா:
தத்ஸம்ஶ்லேஷவிஜ்ரு’ம்பி⁴தஸ்மரமஹாவைத³க்³த்⁴யராஸோத்ஸவா: ।
கா³யந்தீர்வ்ரஜயோஷிதோ ஹதஹ்ரு’தோ³ऽஹங்காரமாநோந்நதா:
த்யக்த்வாஹங்க்ரு’திநாஶநாய விஹரந்நந்தர்த³தே⁴ மாத⁴வ: ॥ 618॥
கருணயா யதி³ த³ர்ஶயஸி ஸ்வயம்
நிஜமநோஹரதி³வ்யஸுவிக்³ரஹம் ।
அநுப⁴வந்தி ப⁴வந்தமிஹாஶ்ரிதா:
யதி³ ததா² ந கிமு ப்ரப⁴வந்தி தே ॥ 619॥
ஸந்நிதா⁴பயதி ஸம்ரிரக்ஷயா
த்வாம் த³யா ப⁴வத³வாப்திக³ர்விதே ।
ஆஶ்ரிதே ப³த திரோஹிதம் ததா²
தந்வதீ ஹரதி க³ர்வமச்யுத ॥ 620॥
கதா³சித³ம்பி³காவநம் ப்ரவிஶ்ய மாத⁴வஸ்ஸுஹ்ரு’த்³ வ்ரு’த:
ப்ரஸூநகார்சிதாம்பி³கோ விஹாரதத்பரஶ்சிரம் வநே ।
பு⁴ஜங்க³மாத்³ க்³ரு’ஹீதமாத்மநந்த³மஞ்ஜஸா வ்யமோசயத்
பு⁴ஜங்க³மஞ்ச ஶாபத: பதா³பி⁴மர்ஶநேந பாவயந் ॥ 621॥
அநுக்³ரஹாய ஶாபோऽபி கல்பதே ஹி தபஸ்விநாம் ।
யத்க்ரு’ஷ்ணசரணஸ்பர்ஶமந்வபூ⁴த் ஸ ஸுத³ர்ஶந: ॥ 622॥
ஸுக²ம் து:³க²ம் ஸர்வம் கமலநயந! ப்ராக்தநவிதே: ⁴
ப⁴வேத்³யத்³ப⁴வ்யம் தத்த்வத³மிதக்ரு’பைகாயதிக்ரு’தே ।
தி³நே க⁴ர்மே ஸூர்யப்ரதபநபரோஸ்ரப்ரஸரண-

ப்ரதப்தா க்ஷோணீ ஸ்யாந்நவஜலத⁴ராஸாரஶிஶிரா ॥ 623॥

ஶங்க²சூட³முபயாதமரண்யே லீலயைவ விநிபாத்ய ஶிரஸ்ஸ்த²ம் ।
ரத்நமக்³ரஜகரே விநிவேஶ்ய க்ரீட³தி ஸ்ம ஸுசிரம் வநமாலீ ॥ 624॥
ப்⁴ரஷ்டராஜ்யகுலே ஜாதோऽப்யஹரச்சீ²ர்ஷரத்நகம் ।
ஸர்வேஷாம் ரத்நஹாரித்வம் த³ர்ஶயந்நிவ ஶைஶவே ॥ 625॥
பா⁴ங்காரபீ⁴கரரவம் ஸமுத³க்³ரபக்ஷ்ம-
ரக்தேக்ஷணம் ப்ரு’து²லலோலககுத்கராலம் ।
ஸூத்காரவாதது⁴தபூ⁴மிம்ரு’த³ம் ஸுஶ‍்ரு’ங்க³ம்
தம் ஜக்⁴நிதா²ஶு வ்ரு’ஷப⁴ம் கு²ரகீர்ணமூத்ரம் ॥ 626॥
வ்யாதா³ய வக்த்ரமபி⁴த³ர்ஶிதஶுப்⁴ரதீக்ஷ்ண-

த³ந்தம் கராலநயநம் கடுதாரஹேஷம் ।
தம் கேஶிநம் கு²ரவிக⁴ட்டநதீ³ர்ணகோ³த்ரம்
வக்த்ரப்ரஸாரிதபு⁴ஜோ நிஜகா⁴ந க்ரு’ஷ்ண: ॥ 627॥
வ்யோமாஸுரம் கபடகோ³பதநும் நிஹத்ய
தேநாபஹ்ரு’த்ய கி³ரிகந்த³ரஸந்நிருத்³தா⁴ந் ।
கோ³பார்ப⁴காந்பரிவிமோச்ய ரரக்ஷித² த்வம்
காருண்யகார்யமகி²லம் க²லு பங்கஜாக்ஷ ॥ 628॥
யதா² துச்சீ²குர்யு: பரமபத³மப்யுச்சவிப⁴வம்
ஸதா³நந்தாநந்த³ம் மது⁴மத²ந! காருண்யஜலதே⁴! ।
ப⁴வல்லீலாலீநா முக²கமலப்⁴ரு’ங்கா³ வ்ரஜஜுஷ:

ததா²பூ⁴வந்மக்³நா: ப⁴வத³நுப⁴வாநந்த³ஜலதௌ⁴ ॥ 629॥
மது⁴ராத⁴ரசும்பி³ரம்யவேணும்
சலவல்லீமிவ ப⁴ங்கு³ராங்க³ப⁴ங்கீ³ம் ।
பரிரப்⁴ய முராரிரேஷ ராதா⁴ம்
அபி⁴ரேமே ஸ்மரஶாஸநாநுரோதா⁴ம் ॥ 630॥
நைவைகரூபம் கிமபீஹ லோகே
த்³வந்த்³வாத்மகே வர்தத இத்யபீ⁴க்ஷ்ணம் ।
ஶம்ஸந்நிவாகா³ந்ந்ரு’பகம்ஸநுந்ந-
ஸ்ஸோऽக்ரூரநாமா ப⁴க³வத்ஸகாஶம் ॥ 631॥

அக்ரூர: பஶுப்³ரு’ந்த³மத்⁴யவிஸரத்³தூ⁴ல்யஸ்பு²டாங்க³ம் கந-
த்ஸந்த்⁴யாராக³விஜ்ரு’ம்ப⁴மாணகநகத்விட்³பா⁴ஸுரைகாம்ப³ரம் ।
க⁴ண்டாடங்க்ரு’திதாலமிஶ்ரமுரளீநாத³ம் ஸுஹ்ரு’த்³வேல்லிதம்
த்³ரு’ஷ்ட்வாயாந்தமரண்யதோ முரரிபும் ஸ்வம் த⁴ந்யமாமந்யத ॥ 632॥
மது⁴ரிபுப³லராமௌ ஸ்யந்த³நாந்தர்நிஷண்ணௌ
ரசிதஸலிலகா³ஹஸ்தௌ விலோக்யாம்ப⁴ஸி த்³ராக் ॥
கிமித³மிதி ஸ நீராது³த்தி²தஸ்ஸ்யந்த³நஸ்தௌ²

தத³மிதகருணாம் தாம் ஸம்ஸ்மரந்நப்⁴யநந்த³த் ॥ 633॥
ரத²வரே விநிவேஶ்ய மது⁴த்³விஷம்
ஹலத⁴ரேண ஸ ஸாரதி²தாங்க³த: ।
ஸமநயந்மது⁴ராம் மது⁴ராநநம்
ஸ்வக்ரு’தபுண்யப²லம் மநஸி ஸ்மரந் ॥ 634॥
ஸ்மாரம் ஸ்மாரம் தத³மிதக்ரு’பாம் பா³ஷ்பதி³க்³தே⁴க்ஷணோऽயம்
த³ர்ஶம் த³ர்ஶம் நவக⁴நருசம் புண்ட³ரீகாயதாக்ஷம் ।
ரோமாஶ்லிஷ்டோ மநஸி கலயந் கம்ஸஶம்ஸ்யோபகாரம்
நைவாக்ரூர: ப்ரமத³ஜலதே: ⁴ பாரத³ர்ஶீ ப³பூ⁴வ ॥ 635॥
து³ஷ்டகம்ஸவஶவர்திநீம் பு⁴வம்
பாவயந்நிவ பதா³ப்³ஜசங்க்ரம: ।
காமபாலகலிதோ விலோகயந்
ப்ராவிஶத்ஸ மது⁴ராமதோ⁴க்ஷஜ: ॥ 636॥
கலப⁴க³மநம் ஶௌரே! த்³ரஷ்டும் ப⁴வந்தமிஹாத³ராத்
கிமிவ ரசிதம் புண்யம் கிம்வா தபோ மது⁴ராஜநை: ।
தவ து கருணாம் கிம் வா ப்³ரூமஸ்தபஸ்விஸுது³ர்லப⁴ம்
நவக⁴நநிப⁴ம் தி³வ்யம் ரூபம் ப்ரத³ர்ஶிதவாநஹோ ॥ 637॥
மது⁴ராக்³ரு’ஹமேதி⁴நோ ப⁴வந்தம்
பரிபீயாக்ஷிபுடைர்ஹரே! நநந்து:³ ।
அஹமஸ்மி ததா³ ப⁴வத்க்ரு’பாயா:
ந ஹி பாத்ரம் க்வ க³த: கத²ம் ஸ்தி²திர்மே ॥ 638॥
ததா³ மாம் நாத்³ராக்ஷீரிதி ஹ்ரு’தி³ விசிந்த்யாகி⁴நி கலௌ

மத³ர்த²ம் ஶேஷாத்³ரௌ கிமு வஸஸி தி³வ்யார்ச்யதநுப்⁴ரு’த்! ।
அஹோ தே காருண்யம் து³ரிதநிலயே மய்யபி ஹரே!
க்ரு’தார்தோ² ஜாதோऽஹம் ப⁴வத³நுப⁴வேநாத்³ய ஸுக்ரு’தீ ॥ 639॥
அதி⁴க³தஸகலார்தோ²ऽப்யர்த²யம்ஶ்சேலமேகம்
ரஜகமக்ரு’தசேலஸ்பர்ஶநம் கம்ஸவஶ்யம் ।
கரஹதிக³லிதாஸும் பாதயம்ஶ்சேலதா⁴ரீ
ஸபதி³முமுதி³ஷே த்வம் சித்ரசேஷ்டோऽஸி ஶௌரே ॥ 640॥
யாஞ்சாவ்ரு’த்திஸ்தவ ப³ஹுமதா ப்ராயஶோ பூ⁴மிபா⁴கே³
லப்³த்⁴வா க்ஷோணீம் ப³லிப³லிகராத³ந்வக்³ரு’ஹ்ண: புரா தம் ।
குப்³ஜாஹஸ்தாத்பரிமலயுதம் சந்த³நம் யாசமாநோ
முக்³தா⁴ம் தாமப்யரசய இஹாநுக்³ரஹார்த²ம் ஹி யாஞ்சா ॥ 641॥
தி³வ்யக³ந்த⁴ஹ்ரு’த³யங்க³மஸ்ஸதா³
சந்த³நேந கிமநேந தேऽச்யுத ।
தாந்து வக்ரதநுமார்ஜவோத்தமாம்
கர்துமேவ கருணா தவாநகா⁴ ॥ 642॥
விவேகவிகலாந் ஸ்வயம் ஸமுபக³ம்ய ஸந்மார்க³க:³
கத²ஞ்சித³பி கைதவாத்ப்ரகடிதாத்மசித்ரக்ரிய: ।
கடோ²ரகுடிலாஶயாந் க்ரு’பணகாநபி ஸ்வேச்ச²யா
ரிரக்ஷஸி ரமாபதே! விதநுதே க்ரு’பா த்வாம் ததா² ॥ 643॥
பாபீ குப்³ஜோ ப⁴வதி ஜநிமாந் வக்ர இத்யப்யுதீ³ர்ணம்
ஸேயம் குப்³ஜா குமநுஜபதே: ப்⁴ரு’த்யபா⁴வம் ப்ரபந்நா ।
ஸத்யப்யேவம் யது³குலமணே! த்வத்ஸமாஶ்லேஷஸௌக்²யம்
பே⁴ஜே ரூபம் ஸ்தி²திமபி நஹி ப்ரேக்ஷதே தேऽநுகம்பா ॥ 644॥
க்ரு’தாக³ஸமபி ப்ரபோ⁴! த்வமபதே³ஶத: பாலய-
ஸ்யஹோ! கிமுத?ஸம்ஶ்ரிதே தவ பதா³ப்³ஜதா³ஸே ஜநே ।
க³தோऽஸி தத ஏவ தத்ப்ரஸவமாலிகாஜீவிகம்
ப⁴வத்³ப⁴ஜநதத்பரம் நநு க³வேஷயந்மந்தி³ரம் ॥ 645॥
ஸுமநஸ்ஸு மே து மஹதீ முதி³த்யமும்
தவ பா⁴வமத்ர பரித³ர்ஶயந்நிவ ।
ஸுமமால்யஜீவிகக்³ரு’ஹம் க³தோ ப⁴வாந்

அகரோத்க்ரு’பைகஸத³நம் தமாத³ராத் ॥ 646॥
வநமாலாலங்க்ரு’தாங்கோ³ऽப்யரிமாலாபி⁴லாஷவாந் ।
கிமர்த²மப⁴வஶ்ஶௌரே! கிம் ப⁴க்தாநுஜிக்⁴ரு’க்ஷயா ॥ 647॥
ராஜார்ஹம் பரிமளப³ந்து⁴ரம் விசித்ரை:
புஷ்பௌகை: ⁴ க்³ரதி²தமநோஜ்ஞஸந்நிவேஶம் ।
மால்யம் தந்நிஜஹலிநா ஸ்வயம் ஸமர்ப்ய
க்³ரீவாயாம் ப்ரமுதி³தமாநஸோऽப⁴வஸ்த்வம் ॥ 648॥
மாலாலங்க்ரு’தமம்பு³ஜேக்ஷணமயம் நந்தா³த்மஜோ மாநயந்
மாலாகார இத³ம் மதீ³யப⁴வநம் பூதம் த்வத³ங்க்⁴ர்யர்பணாத் ।
த⁴ந்யோऽஸ்மீதி வத³ந் ஸபா³ஷ்பநயநோ ந்ரு’த்யந் ஸதாலம் முஹு:
ஶௌரே கிங்கரவாணி தே து கருணாம் ஸஞ்சிந்த்ய மூடோ⁴ऽஸ்ம்யஹம் ॥ 649॥
இத்யுதீ³ர்ய க்ரு’தமஸ்தகாஞ்ஜலி:

க்ரு’ஷ்ணபாத³நிஹிதாத்மமஸ்தக: ।
பா³ஷ்பவாரிபரிம்ரு’ஷ்டதத்பதோ³
ஹர்ஷவாரிநிதி⁴மஜ்ஜிதோऽப⁴வத் ॥ 650॥
க³த்வா ஸ்வயம் தத்³க்³ரு’ஹமம்பு³ஜாக்ஷ!

புஷ்பஸ்ரஜா யாசிதயாதிஹ்ரு’ஷ்ட: ।
தத்³வம்ஶஜேப்⁴யோऽப்யபவர்க³தோ³ऽபூ: ⁴
கத²ம் த³யாம் தாம் தவ வர்ணயேயம் ॥ 651॥
பத்ரம் வா ப²லமபி வா ப்ரஸூநமேகம்
யோ ப⁴க்த்யா விதரதி தேऽம்பு³ஜாயதாக்ஷ! ।
ஸ்வீக்ரு’த்ய ஸ்வயமகி²லம் தத³த்ர தஸ்மை
யச்ச²ஸ்யப்யநிதரலப்⁴யமாஶு பா⁴க்³யம் ॥ 652॥
பா³ல்யே த⁴நுர்வித³லநம் ரகு⁴புங்க³வஸ்ஸந்
க்ரு’த்வா விதே³ஹதநயாகரபீடி³தோऽபூ: ⁴ ।
அத்³யாபி க்ரு’ஷ்ண! யது³ராட் த⁴நுஷோ விப⁴ங்கா³த்
கிம் பாணிபீட³நமுபைஷி ஜயஶ்ரியஸ்த்வம் ॥ 653॥
க்ஷீரம் நிபீய ஶகடஸ்ய தலப்ரதே³ஶே
ஸுப்த்வாநிஶம் ஹிமமயீம் அதிவாஹ்ய ஶௌரே! ।

உத்திஷ்ட²தி ஸ்ம ஸ ப⁴வாந் ப⁴க³வந்! ப்ரபா⁴தே
தி⁴ங்மாநுஷத்வமித³மத்ர த³யைககார்யம் ॥ 654॥
வாத்ஸல்யபூர்ணஹ்ரு’த³யஸ்ய தவோசிதேயம்
கோ³பாலகைஶ்ஶகடமூலதலேऽபி ஶய்யா ।
அஸ்நாதகோ³பதநுதோ³ஷஸுபோ⁴க்³யதாத்த-
ஹர்ஷப்ரகர்ஷபரிபுஷ்டமநா யதஸ்த்வம் ॥ 655॥
இந்த்³ராத³யோऽபி ஸவநாஹுதஹவ்யபா⁴க³-
மாதா³துமத்ர நரதோ³ஷபராங்முகா²ஸ்யா: ।
ஆயாந்த்யகோ³சரஶரீரவரா முராரே!
ஶக்ரார்சிதாங்க்⁴ரிகமலோऽப்யஸி கோ³பபா³லை: ॥ 656॥
ஜ்ஞாதோத³ந்தஸ்ஸ து குவலயாபீட³மாஸாத்³ய மத்தம்
நாகே³ந்த்³ரம் த்³ராகு³பரி பதிதம் ஶுண்ட³யா தாட³யந்தம் ।
உத்பாட்யைகம் முஸலஸத்³ரு’ஶம் த³ந்தமாஹத்ய தேந
ஸ்பீ²தே கும்பே⁴ விவித⁴க³மந: பாதயாமாஸிதோ²ர்வ்யாம் ॥ 657॥
க³ஜே நிபதிதே க்ரு’ஷ்ண: கிஶோர: கே²லநோத்ஸுக: ।
ரேஜே ஶிலோச்சயப்ரஸ்தே² க⁴நபோத இவ ஸ்தி²த: ॥ 658॥
க்ரு’ஷ்ணாயேத³மிதி ப்ரஶஸ்தகுஸுமஸ்ரக்சூதரம்பா⁴வலிம்
ஶ்வேதோல்லோசதலாபி⁴லோலவிலஸந்முக்தாகலாபாஞ்சிதம் ।
கம்ஸோ மண்ட³பமாவிஶந்யது³ஶிஶோரப்⁴யாக³மே கௌதுகீ
பீ⁴த்யா ஸந்ததக்ரு’ஷ்ணநாமஹ்ரு’த³யோ நிர்ணிக்தபாபோऽப⁴வத் ॥ 659॥
ஸமுத்ஸாரிதஜிஹ்மாக்³ரகுந்தலோ மது⁴ஸூத³ந: ।
சாணூரம் சூர்ணயாமாஸ சாருசந்த்³ரநிபா⁴நந: ॥ 660॥
ஶுப்⁴ரதூலக்ரு’தகந்து³கோபமோ
மல்லதல்லஜகரே விவல்க³ந:! ।
முஷ்டிபாதஹதமுஷ்டிகோऽப⁴வ -

த்³ரங்க³வாத்³யலயசங்க்ரமோ ஹலீ ॥ 661॥
க்வ ஶிக்ஷிதா நாத²! நியுத்³த⁴வைக²ரீ
ப்ரசண்ட³மல்லப்ரதியுத்³த⁴பண்டி³த: ।
கிஶோர ஏவாஸி ஹி ஸர்வஶக்ததா

க்வ யாதி தே மர்த்யதநோரபி ப்ரபோ⁴ ॥ 662॥
கோ³வர்த⁴நம் கி³ரிவரம் ஶ்ரிதரக்ஷணார்த²ம்
ஏகாங்கு³லீஶிக²ரதோ தி³வஸாம்ஶ்ச ஸப்த! ।
பா³ல்யே ப்ரபோ⁴! த்⁴ரு’தவதஸ்தவ லீலயைவ
மல்லா: கியந்த இஹ ஸல்லபநப்ரபு²ல்லா: ॥ 663॥
கர்தவ்யஶூந்யஹ்ரு’த³யம் க்ரு’ததௌ³ஸ்த்²யசிந்தம்
வ்யர்தோ²த்³யமம் ப⁴யவிகூ⁴ர்ணிதமாஶு கம்ஸம் ।
ஸிம்ஹாஸநாத்³பு⁴வி நிபாத்ய ஸமுத்ப்லுதஸ்த்வம்
முஷ்ட்யாஹதிப்ரஹதமாதநுஷே ஸ்ம க்ரு’ஷ்ண ॥ 664॥
விதி⁴விலஸிதம் கர்தும் கோவாந்யதா² சதுரோ ப⁴வேத்
யத³பி⁴ஹநநே கம்ஸோ ஹிம்ஸ்ராந்முஹு: பரிநோத³யந் ।
அபி விநிஹதஸ்தேநைவாயம் து³ரத்⁴யவஸாநத:
ததி³ஹ கருணா ஶௌரே: பாபாத்மநாம் ஶரணம் ஸதா³ ॥ 665॥
த⁴ந்ய: கம்ஸோ யத³நவரதம் க்ரு’ஷ்ணநாமைகசித்தோ
த³ர்ஶந்த³ர்ஶம் ஸ்வயமுபக³தம் தஸ்ய ஸௌந்த³ர்யமுக்³த:⁴ ।
ஸாக்ஷாத்தேந ப்ரயததநுநா ஸ்ப்ரு’ஷ்டமாத்ரோ க³தாஸு:
தத்பாதா³ப்³ஜே விநிஹிதஶிரா: த்⁴வஸ்தபாபோ ப³பூ⁴வ ॥ 666॥
நிந்தா³ ப⁴க்திர்பீ⁴திரப்யத்ர யேந
ப்ராயஸ்த்வய்யேவார்ப்யதே காபிசைகா ।
தஸ்மை ஶ்ரீமம்ஸ்த்வத்க்ரு’பா தாரதம்யம்
த்யக்த்வா ஶ்ரேயோ தா³ஸ்யதி ப்ராப்தகாமா ॥ 667॥
யத்³யப்யச்யுத! தே து மாத்ரு’ஸத்³ரு’ஶீ ஸர்வைகரூபா க்ரு’பா
ஶ்ரேயோ தா³ஸ்யதி தத்ர நைவ ப³ஹுஶ: கார்யா ஹி சர்சா ஹரே! ।
ஸத்யப்யம்பு³ஜபத்ரநேத்ர! ப⁴வதி ப்ரீத்யைவ யோ வர்ததே
தஸ்யாநந்த³லவோऽஸ்தி கிம் பு⁴வி தயோஸ்தத்³பி⁴ந்நயோரந்யயோ: ॥ 668॥
பிதரௌ விமோச்ய நிக³லாத்³ க⁴நத்³யுதி:
தத³வாப்தகா³ட⁴பரிரம்ப⁴ணோத்ஸவ: ।
க³லிதாஶ்ருலோசநசிராவலோகித:
க்ரு’தக்ரு’த்யதாமமநுதாத்மநி ப்ரபு:⁴ ॥ 669॥

ஸம்ஸாரகோ⁴ரநிக³லாத்பரிமோசயித்ரே
துப்⁴யம் நமோऽஸ்து கருணாகர! தி³வ்யமூர்தே! ।
அஸ்மாத³யோநிக³லநாத்பரிமோசிதோऽஸ்மீ-
த்யத்ர ப்ரமுக்³த⁴ஹ்ரு’த³ய: கிமஹம் வதே³யம் ॥ 670॥
அப⁴யதா³தரி ஹந்த! ப⁴வத்யபி
ப்ரதிகலம் ரிபுபீ⁴திரஶங்க்யத! ।
விதநுதே த்வயி வத்ஸலதா ததா²
ந மம யாதி மதிஸ்தவ ஶக்திஷு ॥ 671॥
ஆமநந்தி நிக³மைககோ³சரம்
பண்டி³தா நநு ப⁴வந்தமச்யுத! ।
வேத்³ம்யஹம் மம ப⁴வந்தமர்ப⁴கம்
மாயயைவ தவ மோஹிதோऽஸ்ஸ்ம்யத: ॥ 672॥
ஏகைகமத்³பு⁴ததமம் தவ பா³ல்யகார்யம்
ஸஞ்சிந்த்ய வர்ஷ்ம புலகாஞ்சிதமம்பு³ஜாக்ஷ! ।
ஆஸீத்ததா²பி மம புத்ரதயாதிகி²ந்நோ
நைவாஸ்மரம் ஸகலது:³க²ஹரம் ப⁴வந்தம் ॥ 673॥
நந்த³ஸ்ய பா⁴க்³யமிஹ மே ந ஹி நந்த³ஸூநோ!
பா³ல்யே மநோஹரவிஹாரபரம்பராம் தே ।
பூ⁴யோऽநுபூ⁴ய முதி³தோ ப⁴வஸாரபாரம்
பஶ்யந் க்ரு’தார்தி²தஜநிர்யத³பூ⁴த்³வ்ரஜே ஸ: ॥ 674॥
யஶோதா³யா பா⁴க்³யம் கிமிதி நிக³தே³யம் கத²மஹம்
பிப³ந்தம் ஸ்தந்யம் த்வாம் மரகதநிப⁴ம் ஸ்வாங்கஶயிதம்! ।
ப்ரபு²ல்லாஸ்யாம்போ⁴ஜப்ரஹிதநயநம் வீக்ஷ்ய முமுதே³
ததே³தத்³தே³வக்யா ந ஹி க²லு மஹாபா⁴க்³யமவநௌ ॥ 675॥
பூதோத³கைஸ்ஸ்நாபநமந்நதா³நம்
புஷ்பாத்³யலங்காரபரிஷ்க்ரு’திஞ்ச ।
க்ரு’த்வா யஶோதா³ யது³நாத²! துப்⁴யம்
ஸா த⁴ந்யத⁴ந்யா முதி³தா ப³பூ⁴வ ॥ 676॥
ஶங்கமாநஹ்ரு’த³ய: ப்ரதிக்ஷணம்
து³ஷ்டகம்ஸப⁴யமச்யுத! த்வயி ।

ஜர்ஜ²ரீக்ரு’தமநாஸ்ஸதா³ப⁴வம்
ஹந்த! ஸோऽபி நிஹதோ ஹி கா⁴துக: ॥ 677॥
கிம் பா⁴க்³யம் வ்ரஜவாஸிநாம் கிமு க³வாம் கிம் பா³லகாநாம் ததா²
ப்³ரு’ந்தா³க்²யஸ்ய வநஸ்ய கிம் ரவிஸுதாநத்³யா வதூ⁴நாம் கிமு ॥
வத்ஸாநாம் கிமு தை: புரா விரசிதம் புண்யம் தபோ வா வ்ரதம்
ஹே கோ³விந்த³! ப⁴வத்பதா³ம்பு³ஜரஜோத⁴ந்யாஸ்ஸமஸ்தா அபி ॥ 678॥
இத்யுக்தவந்தம் பிதரம் ப்ரணம்ய
க்ரு’ஷ்ணோऽப்³ரவீத்தாத! ப⁴வத்³வியுக்த: ।
நாஹம் த்வதா³நந்த³க்ரு’த³ர்ஹஸி த்வம்
க்ஷந்தும் ஹி மந்தும் மம ஸம்ப்ரதீதி ॥ 679॥
ஸங்கர்ஷணம் ஸர்வஜநாக்ஷிகர்ஷணம்
கா³ட⁴ம் ஸமாலிங்க்³ய ஜகா³த³ தே³வகீ ।
பஶ்யாமி தி³ஷ்ட்யா நநு வத்ஸ! கோ³வ்ரஜே
த்வாம் க்லிஷ்டமிஷ்டைர்வநசங்க்ரமைரிதி ॥ 680॥
ப³த்³த⁴ம் தம் ஸபதி³ விமோச்ய சோக்³ரஸேநம்
ராஜாநம் புநரபி காரயந் ஸ க்ரு’ஷ்ண: ।
ஸ்வம் த⁴ர்மம் ப்ரகடிதவாந்யதூ³த்³வஹாநாம்
ப்ரப்⁴ரஷ்டக்ஷிதிபரிப்⁴ரு’ட்த்வ ரூபமீட்³ய: ॥ 681॥
அஸங்க்²யப்³ரஹ்மாண்ட³ப்ரகடிதநிஜைஶ்வர்யவிப⁴வ:

ஸமஸ்தாந்தர்யாமீ யது³குலமணே! கிந்தவ பு⁴வா ।
நரைஸ்ஸர்வைரேவம் விதி⁴நியமவஶ்யத்வமநிஶம்
ஸுபால்யம் தீ⁴ரைரித்யநுரசிதகர்மோபதி³ஶஸி ॥ 682॥
நியாமகத்வே ஸ்வத ஏவ ஸித்³தே⁴
கேநாபி தா³தவ்யமிஹாஸ்தி கிந்தே ।
ததா²பி லோகாநுஸ்ரு’தௌ க்ரு’தாத்மா
ப்⁴ரஷ்டோऽஸி ராஜ்யாதி³தி தத்³விசித்ரம் ॥ 683॥
ஸங்கல்பமாத்ரபரிகல்பிதஸர்வஜந்து-

வ்ரு’த்த்யுத்த²மத்யநுகு³ணப்ரசுரப்ரவ்ரு’த்தி: ।
த்ரைலோக்யரக்ஷணபரோऽஸி யதூ³த்தம! த்வம்

ராஜேவ ஶாஸநபர: கிமு ரக்ஷணார்த²ம் ॥ 684॥
அந்த: ப்ரவிஷ்டஶ்ச சராசராணாம்
யதோ²சிதஸ்தா²நநிவேஶயோக்³யாந் ।
பி³ப⁴ர்ஷி தாநம்பு³ஜபத்ரநேத்ர!
ஸூத்ரம் விசித்ராநிவ ரத்நஸங்கா⁴ந் ॥ 685॥
நந்த³ம் விலோக்ய கருணாரஸபூரிதாக்ஷோ
ப்³ரு’ந்தா³வநம் கிமபி⁴யாஸி ஸுஹ்ரு’த்ஸமேத: ।
வாத்ஸல்யபூர்ணஹ்ரு’த³யோ மயி மந்மநாஸ்த்வம்
ஸர்வஸ்வதா³நநிரதஸ்ஸமபாலயோ மாம் ॥ 686॥
இதி நிக³தி³தம் ஶ்ருத்வா நந்தோ³ऽப்யாநந்தி³தமநா மநாக்
நிஜபு⁴ஜஸமாஶ்லிஷ்டம் க்ரு’ஷ்ணம் ஸபா³ஷ்பநயநோऽப்³ரவீத் ।
கிமித³முசிதம் க்ரு’ஷ்ண!ஶ்ரீமம்ஸ்த்வயைவ பரிரக்ஷிதா:
வயமிஹ முஹுஶ்ஶத்ருவ்ராதாத்க்ரு’பைகநிலயாச்யுத ॥ 687॥
த்வய்யாக³தே த்ரு’ணஜலாதி³ஸம்ரு’த்³தி⁴ராஸீத்
கா³வோऽபிகும்ப⁴பயஸ: பரிபுஷ்டகா³த்ரா: ।
ஹ்ரு’ஷ்டா ப³பூ⁴வுரகி²லா வ்ரஜபா³லகாஶ்ச
யோஷா: ப⁴வத்ஸஹவஸத்யநகா⁴த்ம பூ⁴ஷா: ॥ 688॥
த்வத்பாத³பங்கஜரஜ:பரிபூதத⁴ந்யம்
ப்³ரு’ந்தா³வநம் ஸகலபா⁴க்³யநிதாந்தபோ⁴க்³யம் ।
ஸாந்நித்⁴யதஸ்தவ மஹோத்ஸவபுஷ்டமாஸீத்
தத்த்வாம் விநா கத²மஹம் விகலம் விஶேயம் ॥ 689॥
த்யக்த்வா த்ரு’ணம் ஜலமபி ப்ரதிபந்நமௌநா:
கா³வோऽபி க்ரு’ஷ்ண! ப⁴வதா³க³மநாத்⁴வநேத்ரா: ।
ஹுங்காரமாத்ரபரித³ர்ஶிததை³ந்யது:³கா:²
கோ³ஷ்டே²ஷு ஸந்தி கத²மேத்ய விலோகயேயம் ॥ 690॥
கம்ஸம் நிஹத்ய புநரப்யபி⁴யாஸ்யதீதி
கோ³பாங்க³நா: க்ரு’ததி⁴யஸ்த்வத³நந்யபா⁴வா: ।
ராத்ரந்தி³வம் நநு ஹரே! ப்ரதிபாலயந்தி
மாமேகமாக³தமவேக்ஷ்ய கத²ம் ப⁴வேயு: ॥ 691॥

புஷ்பாண்யரண்யே விவிதா⁴நி க்ரு’ஷ்ண!

ம்லாநாநி தத்ரைவ பதந்தி பூ⁴மௌ ।
ராஜ்யே ஸ்தி²தே த்வய்யபி தாநி கோ வா
ஸாநந்த³மாதா³ஸ்யதி தா⁴ரணார்த²ம் ॥ 692॥
யா பீ⁴த்யா நவநீதது³க்³த⁴த³தி⁴ப்⁴ரு’த்³பா⁴ண்டோ³பகூ³ஹோத்ஸுகா:
தா ஏவாத்³ய ஸமர்பணாய ப⁴வதே ஹஸ்தோத்³த்⁴ரு’தம் த்வத்ப்ரியம் ।
ஏஹ்யேஹீதி ஸபா³ஷ்பக³த்³க³த³கி³ரஸ்த்வாமாஹ்வயந்த்யாத³ராத்
தத்³கோ³விந்த³! மயைவ ஸம்ப்ரதி ஸமாயாஹி வ்ரஜம் ஸாக்³ரஜ: ॥ 693॥
ராதே⁴வ கா³நவிமுகீ²முரலீ முகுந்த³!
வாதாதபாபி⁴நிஹதா ப⁴வதா³ப்திகாமா ।
பூ⁴மௌ லுட²த்யவிரதம் த³யநீயஶோபா⁴
தத்ஸாந்த்வநாய ஸமுபைஹி மயா வ்ரஜம் த்வம் ॥ 694॥
ஶ்ருத்வா நந்த³வசோ வியோக³ஶிதி²லம் ஹ்ரு’த்³த்³ராவி க்ரு’ஷ்ணோऽப்³ரவீத்
கர்தவ்யம் ப³ஹு வர்ததேऽத்ர நிதராமாயாதுமேவோத்ஸஹே ।
நாஹம் ஸம்ப்ரதி யாதுமர்ஹத² புநர்த்³ரஷ்டும் வ்ரஜேயம் வ்ரஜம்
த்வித்த²ம் ஸாந்த்வநதத்பரோ முரரிபுஸ்ஸம்ப்ரேஷயாமாஸ தாந் ॥ 695॥
ஸவிதி⁴ ஸமுபநீதௌ ராமக்ரு’ஷ்ணௌ ஸ்வபித்ரா
கு³ருமுக²மதி⁴க³ந்தும் ஸர்வவித்³யா: ப்ரயாதௌ ।
விநமிதஶிரஸௌ ஸாந்தீ³பநிம் ப்ராப்ய ஹ்ரு’ஷ்டௌ
நிஜகு³ருவரிவஸ்யாஸக்தசித்தௌ ஸமாஸ்தாம் ॥ 696॥
ஸக்ரு’து³க்தம் புநர்நைவ விஷயக்³ராஹிணோஸ்தயோ: ।
வித்³யாதி⁴தே³வதே தௌ து லோகஸங்க்³ரஹதத்பரௌ ॥ 697॥
அநுக்³ரஹக்ரு’தாத³ரம் கலயதி ப்ரியா ஸா த³யா
ப⁴வந்தமிஹ யோஜயத்யநியதக்ரியாயாம் ச²லாத் ।
ஜக³த்³கு³ருமபி ஸ்வயம் கு³ருவஶம் வ்யதாநீத்ததா²
வ்யதா³பயத³ஹோ!கு³ரோஸ்தநயமப்³தி⁴க³ம் த³க்ஷிணாம் ॥ 698॥
ஏவம் க்ஷிதௌ மநுஜதாக்ரு’தசித்ரகர்மா
ஶ்ரீ வேங்கடேஶ! கருணாபரிசோதி³தஸ்ஸந் ।
மௌட்⁴யாத்³ப⁴வத்பரிப⁴வைகஹ்ரு’தோ³ மநுஷ்யாந்
ஸஞ்சிந்த்ய பர்வததடேऽஸி கிமர்ச்யமூர்தி: ॥ 699॥

கத²மப்யமதீந்நராநதீ⁴நாந்
கரவாணீதி க்ரு’தப்ரதிஜ்ஞ ஏவ ।
அஹிஶைலதடே விசிந்தயந் கிம்
ஜநபா⁴வஸ்மரணாத்க்ரு’தஸ்மிதோऽஸி ॥ 700॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
ஸப்தமஶதகம் ஸம்பூர்ணம் ।

8.அஷ்டமஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।
ஶ்ரீமத்³வேதா³ந்ததே³ஶிகாய நம: ।
அத² த³யாஸஹஸ்ரே அஷ்டமஶதகம் ।
அபி⁴ஹிதம் வசநம் பரிரக்ஷிதும்
புநரபி ப்ரதிபத்³ய யஶஸ்விநீம் ।
ஸுரபி⁴சந்த³நதா³ம் மது⁴ராநநாம்
தத³பி⁴லாஷமபூரயத³ச்யுத: ॥ 701॥
நிராதங்காபரிச்சி²ந்நஸதா³நந்த³க⁴நஸ்ய தே ।
அந்யாபேக்ஷா முதே³ கிம் வா க்ரு’பாகார்யமித³ம் க²லு ॥ 702॥
ப⁴க்தாநாம் முத³மேவ ஹந்த! மநுஷே ஸ்வீயாம் முத³ம் ஶ்ரீபதே!
தேஷாம் து:³க²மவைஷி து:³க²மமிதம் ஸ்வீயம் க்ரு’பாவாரிதே⁴! ।
தத்³ப⁴க்தைர்யத³பேக்ஷ்யதே தத³சிராத்ஸம்பூரயஸ்யாத³ராத்
ஆத்மார்த²ம் ந கிமப்யபேக்ஷிதமயே!ஸம்பூர்ணகாமோ ப⁴வாந் ॥ 703॥
ஸ்வகீயாவிர்பா⁴வம் ஸப²லயிதுகாமோ யது³புரீ-
நிவாஸஶ்ஶ்ரீவாஸோ க⁴நருசிபடப்ரேமமுதி³த: ।
வதா⁴ய ப்ரத்யர்தி²ப்ரவரநிகராணாம் க்ரு’தமநா:
மநாக்³பீ³ஜாவாபம் ஸபதி³ க்ரு’தவாந் கம்ஸமுக²த: ॥ 704॥
அநேகவாரம் மக³தே⁴ஶ்வரேண
ஸம்யுத்⁴ய தம் காலயஸி ஸ்ம ஶௌரே! ।

ஸமஸ்தஶக்தஸ்ய கியாநயம் தே
க்ரீட³ஸ்யஹோ! மாநுஷயோக்³யக்ரு’த்ய: ॥ 705॥
ஸ்ரு’ஷ்டிம் ஸ்தி²திம் லயமபி ப்ரப⁴வம் த்ரிலோக்யா:
ஸங்கல்பதோ ரசயிதும் கிமித³ம் முகுந்த³! ।
ஆஜ்ஞாநுவர்தி ஸகலாயுத⁴சக்ரவர்தி
ஜாக³ர்தி சக்ரமநிஶம் ப⁴வதீ³யபாணௌ ॥ 706॥
ஏகதோ யவநபீட³நம் ஜரா-
ஸந்த⁴யுத்³த⁴மபரத்ர சிந்தயந் ।
த்³வாரகாம் ஜலநிதா⁴வகாரயோ
தி³வ்யஸம்பத³மயே! மயேந ஹி ॥ 707॥
ரத்நாகரோபரி ஸுரத்நபுரீ த்வதீ³யா
ஸா த்³வாரகா ஸுரபுரீதருரத்நதீ³ப்ரா! ।
வேதா³ந்தவேத்³யமஹிமா தவ வாக³தீத:
ஸத்யேவமப்யநுகரோஷி மநுஷ்யசேஷ்டாம் ॥ 708॥
கத²ம் வா ஶௌரே! த்வம் ஜலநிதி⁴ஜலே தி³வ்யநக³ரீம்
விஶாலாம் நிர்மாப்ய ஸ்பு²ரது³த³தி⁴நா தா⁴ரயஸி தாம் ।
புரா ராமத்வேऽபி ப்ரப³லஜலதௌ⁴ ஸேதுமதுலம்
நலேநைதத்³யுக்தம் தவ து விததம் காரிதவத: ॥ 709॥
ப⁴யக்ரு’த்³ப⁴யநாஶநோऽபி ஶௌரே!
யவநாத்³பீ⁴த இவ ப்ரதா⁴வ்ய தூ³ரம் ।
அமுநா யவநேந வீக்ஷ்யமாணோ
ஹ்யவிஶ: பர்வதகந்த³ரோத³ரம் த்³ராக் ॥ 710॥
த⁴ந்யோऽயமேவ யவநோ யத³மும் ப⁴வந்தம்
பீதாம்ப³ரம் க⁴நருசிம் நலிநாயதாக்ஷம் ।
பஞ்சாயுதா⁴ஞ்சிதசதுர்பு⁴ஜத³ண்ட³மீட்³யம்
மத்தேப⁴தா⁴வநமபஶ்யத³சிந்த்யரூபம் ॥ 711॥
முசுகுந்த³த்³ரு’ஶா விநாஶ்ய வீரம் யவநம் தத்ப்ரதிபோ³த⁴நாபராத⁴ம் ।
ப்ரகடீக்ரு’தவாந் ப²லம் ஹ்யவார்யம் ப⁴க³வத்³ப⁴க்தக்ரு’தாக³ஸாம் முகுந்த³ ॥ 712॥
ஜீமூதகாந்தருசிபங்கஜபத்ரநேத்ரம்

சக்ராப்³ஜநந்த³கக³தா³ரமணீயஹஸ்தம் ।
கஸ்தூரிகாதிலகபா²லமராலவாலம்
தி³வ்யஸ்வரூபமயி! த³ர்ஶிதவாநமுஷ்மை ॥ 713॥
ஸுப்தம் வ்யுத்தா²ப்ய கருணே!முசுகுந்த³ம் வ்யதா³பய: ।
தி³வ்யரூபம் முகுந்த³ஸ்ய தஸ்மை யோகி³பி⁴ரீப்ஸிதம் ॥ 714॥
ஜராஸந்தா⁴த்³பீ⁴தோ ஹலத⁴ரயுதோ தா⁴வநபடு:

ஸமுத்ஸேதே⁴ ஶைலே பிஹிததநுரப்யல்பமதிநா ।
கி³ரௌ த³க்³தே⁴ தஸ்மாத்ப்லுதிக³தத⁴ர: க்வாபி நிரகா:³
விசித்ரா லீலா தே பரமபுருஷஸ்யாபி த⁴ரணௌ ॥ 715॥
நவநீதசௌர்யசிரவாஸநாப³லாத்
நவநீதகோமலதராச்ச²மாநஸாம் ।
அபஹர்துமேவ க்ரு’ததீ⁴ரபூ: ⁴ கிமு
ப்ரஸப⁴ம் முகுந்த³! ப⁴வதீ³யருக்மிணீம் ॥ 716॥
நிகஷோபலக்ரு’ஷ்டஹேமரேகா²-
ஸத்³ரு’ஶீ தாவகவக்ஷஸி ப்ரஸக்தா ।
முமுதே³ நநு ருக்மிணீ முராரே!
ப⁴வதீ³யாப்திவிதா⁴வபி ஶ்ரமஸ்தே ॥ 717॥
ப்ரமத்²யாப்³தி⁴ம் பூர்வம் ஸமதி⁴க³தவாந் பத்³மநிலயாம்
த⁴நுர்ப⁴ங்கா³த்ஸீதாம் ஜநகதநயாமாபித²ஹரே! ।
இதா³நீமப்யேவம் யுதி⁴ ஜிதரிபுர்பீ⁴ஷ்மகஸுதாம்
ஶ்ரமேண ஸ்வாயத்தீக்ரு’தசகிததா³ரோऽஸி கிமித³ம் ॥ 718॥
அத²வா ஸதி புஷ்கலேऽபி விக்⁴நே
தத³போஹ்யாஶ்ரிதரக்ஷணம் தநோமி ।
இதி த³ர்ஶயிதும் கிமம்பு³ஜாக்ஷ!

ஶ்ரமநிர்வாஸிதவிக்⁴ந ஏவ ஜிஷ்ணு: ॥ 719॥
த³யிதயா ப்ரதிஷித்³த⁴வத⁴ம் ஹரே!
ஸமபி⁴ரக்ஷிதவாநபராதி⁴நம் ।
கருணயா நநு ருக்மிணமாஹவே
புருஷகாரது⁴ரா வசநாதிகா³ ॥ 720॥

புரா யேநாகாரி ப்ரத⁴நபு⁴வி ஸாஹ்யம் நிருபமம்
நியுத்³த⁴ம் தேநாஸீத்தவ ஜரட²ப⁴ல்லூகபதிநா ।
அநுக்³ராஹ்யே ஜந்தௌ கத²மபி ஹரே! காமபி த³யாம்
விதந்வந்மோஹாத்தம் விக⁴டயஸி த³த்தாத்மவிப⁴வ: ॥ 721॥
ஸ்வாங்கா³பி⁴மர்ஶநஸுகா²நுப⁴வேந பா³ல்யே
நீராபி⁴கே²லநவிதௌ⁴ ஜநிதாநுராகா³ம் ।
ஸூர்யாத்மஜாம் த்வத³நுசிந்தநத⁴ந்யத⁴ந்யாம்
ஆமோத³ய: கருணயா பரிணீய ஶௌரே ॥ 722॥
மந்தா³க்ஷமந்த³தி⁴ஷணாந் து⁴தக³ர்வக³ந்தா⁴ந்
ஆந்தோ³லயந்நரபதீம்ஶ்சிரநிந்த³நார்ஹாந் ।
கோ³விந்த³!ஸுந்த³ரமுகீ²ம் நநு மித்ரவிந்தா³ம்
விந்த³ந்நநந்தி³த²மிலிந்த³இவாரவிந்த³ம் ॥ 723॥
து³ர்தா³ந்தத்³ரு’ப்தது³ரவக்³ரஹது³ர்விநீதாந்
ஸப்தாபி க்ரு’ஷ்ண! வ்ரு’ஷபா⁴ந் த³மநேந வஶ்யாந் ।
ஸப்தாக்ரு’திர்நநு விதா⁴ய கரக்³ரஹேண
ஸத்யாமவாபித² ச நாக்³நஜிதீம் க்ரு’பாலோ! ॥ 724॥
ஶ்ருதகீர்திஸுதாம் முகுந்த³! ப⁴த்³ராம்
நநு ப⁴த்³ராவயவாம் குரங்க³நேத்ரீம் ।
விதி⁴வத்கரபீட³நேந ஶௌரே!
த³யிதாமாபித² மோத³யந் க்ரு’பாலோ! ॥ 725॥
மத்³ராதி⁴நாத²தநயாம் நநு லக்ஷ்மணாஞ்ச
பூ⁴பாலமண்ட³லபரிஷ்க்ரு’தமண்ட³பஸ்தா²ம் ।
ஸர்வேஷு ராஜஸு மிஷத்ஸு ச ஜஹ்ரித² த்³ராக்
தார்க்ஷ்யஸ்ஸுதா⁴மிவ ஜநார்த³ந! தார்க்ஷ்யகேதோ! ॥ 726॥
நரகம் விநாஶ்ய நரகம் யதா² ந்ரு’ணாம்
நிக³லீக்ரு’தாஸ்து ஸுரஸுந்த³ரீஸமா: ।
நிஜரூபஸக்தஹ்ரு’த³யா நிதம்பி³நீ:
ஸமநீநயோ ஹி க்ரு’பயா புரம் ஸ்வகம் ॥ 727॥
நரகாபஹ்ரு’தே ஸுகுண்ட³லே த்வி-
ட்³ட⁴ஸிதாதி³த்யருசீ ஸமர்ப்ய தஸ்யை ।

க்ரு’பயா குலிஶாயுத⁴ஸ்ய மாத்ரே
க்ரு’தக்ரு’த்யத்வமத³ர்ஶயோ ஹி ஶௌரே ॥ 728॥
ஏவம் ஸாஹ்யக்ரு’த³ப்யமேயவிப⁴வோ வஜ்ராயுதே⁴நாஹவே
த்³விஷ்டஸ்தம் ப்ரவிஜித்ய தி³வ்யமது⁴லிட் ஜ²ங்காரஸுஸ்வாக³தம் ।
தார்க்ஷ்யே ந்யஸ்ய ச பாரிஜாதமமிதாமோத³ப்ரஸூநாஞ்சிதம்
ஸத்ராஜித்தநயாவநீம் ஸமநயோ மாயாஹ்யசிந்த்யா தவ ॥ 729॥
மாநாபநோதா³ய நர்மோக்திவேத்தா
ஶ்ரீருக்மிணீத்³ரு’ப்தஹ்ரு’த்க்ரு’ந்தநோக்த்யா ।
தாம் ரோத³யந் ஸாந்த்வநோக்த்யாபி ஶௌரே!
ப்ராஹர்ஷய: ப்ராணிஸத்³வர்த்மகாங்க்ஷீ ॥ 730॥
ஸ்வபுத்ரபௌத்ராதி³விவாஹகாலே
தாநந்தராயாந் ப்ரவிஜித்ய ஶத்ரூந் ।
அமாநுஷேணாத்மப³லேந ஶௌரே!
த்வதீ³யரக்ஷாம் ப³ஹுதா⁴ வ்யதாநீ: ॥ 731॥
த்வதீ³யார்த²ம் ஶ்ரீமந்மநுஜதநுரப்யத்³பு⁴தவிதி: ⁴
த⁴ரண்யாம் ப்ரத்யூஹப்ரஶமநக்ரு’தே க்லேஶமமிதம் ।
ஸமாரோப்ய ஶ்ரேயோ விதரஸி நதேப்⁴யோ யது³பதே!
த³யாம் தே நிஸ்ஸீமாம் கத²யிதுமநீஶஸ்த்வமபி ஹி ॥ 732॥
க்ரு’கலாஸமநல்பவர்ணதே³ஹம்
முஹுராவல்கி³தமஸ்தகம் ப்ரஹிஸ்த²ம்! ।
க்ரு’பயாநுஜிக்⁴ரு’க்ஷுராத்மஹஸ்தா-
து³த³பி³ப்⁴ரஸ்தவ கார்யமேததே³வ ॥ 733॥
ந்ரு’க³சக்ரவர்திநமநல்பதா³யிநம்
த்³விஜயுக்³மக⁴ர்ஷணநிரஸ்தவைப⁴வம் ।
ஸமுத³ஸ்ய கூபகுஹராத்க்ரு’பாநிதே⁴!
பதிதோத்³த⁴ரத்வமபி⁴த³ர்ஶிதம் த்வயா ॥ 734॥
முநிபுங்க³வைர்முஹுரபி⁴ஷ்டுதோ ப⁴வாந்
த⁴ரணீஸுரேஷு த்³ரு’ட⁴த³ர்ஶிதாத³ர: ।
த்³விஜவித்தசௌர்யப²லமப்யுதா³ஹரந்
ந்ரு’க³சக்ரவர்திகத²யைவ ரௌரவம் ॥ 735॥

நீலாம்ப³ரோ வ்ரஜமுபேத்ய புநஶ்ச தத்ர
நிர்வர்திதோத்ஸவநிருத்ஸுகதே³ஶகல்பே! ।
தேஷாம் முகுந்த³விரஹாதுரமாநஸாநாம்
பா³ஷ்பைஸ்ஸ்வயஞ்ச ஸமபா⁴க³ப⁴வத்³வியோகே³ ॥ 736॥
பௌண்ட்³ரகவாஸுதே³வமுபகல்பிததார்க்ஷ்யரத²ம்
க்ரு’த்ரிமஶங்க²சக்ரபு⁴ஜமீப்ஸிததத்ப்ரத⁴நம் ।
சக்ரநிக்ரு’த்தமஸ்தகமபதயத³ல்பமதிம்
க்ரு’ஷ்ண! ப⁴வாந் து³ரத்⁴வக³விநாஶக்ரு’தே த்வமபூ: ⁴ ॥ 737॥
காஶீம் தத்ப்ரபு⁴மப்யநாதி³நித⁴நே க்ரு’த்யாநிக்ரு’த்யுத்ஸுகம்
சக்ரேண ஜ்வலநத்விஷா ஸமத³ஹஸ்ஸ்பீ²தஸ்பு²லிங்கா³ர்சிஷா ।
தை³த்யத்⁴வாந்ததி³வாகரே த்வயி ப⁴வந்த்யௌத்³த⁴த்யது³ர்மார்க³கா:³
ஜ்வாலாயாம் ஶலபா⁴ இவ ப்ரதிப⁴டா: கிம் சித்ரமத்ராச்யுத ॥ 738॥
ரகு⁴வீரராமசரணாப்³ஜப⁴க்திபா⁴க்
அப⁴வத்புராணகபிபுங்க³வஸ்து ய: ।
யது³வீரராமபரிபந்தி²நம் ஸ தம்
த்³விவித³ம் ஜகா⁴ந யுக³த⁴ர்ம ஈத்³ரு’ஶ: ॥ 739॥
யது³நாத²ஷோட³ஶஸஹஸ்ரஸுந்த³ரீ:
ஸமகால ஏவ ஸமஸங்க்²யகாயபா⁴க் ।
ஸமநந்த³யஸ்ஸுரதிகேலிகோவித:³
தவ காரணம் ஹி கருணா ததா²ஸ்தி²தே: ॥ 740॥
ஸங்கல்பிதம் நாத²! யதா² ததை²வ
ப⁴க்தாவநார்த²ம் க்ரியதே த்வயா ஹி ।
ஶக்தோऽபி பீ⁴மேந க³தாஸுமாஜௌ
த்வம் காரயாமாஸித² மாக³த⁴ம் தம் ॥ 741॥
ப³ந்தா⁴த்³விமோச்ய ந்ரு’பதீந் ப்ரவிதீர்ய தேப்⁴யோ
வஸ்த்ராதி³ வஸ்து விநுதோ விநதைர்முதா³தை: ।
ஸ்வீயேஷு ராஜ்யவிப⁴வேஷு புநர்நியோஜ்ய
தாநாவிதா²ச்யுத! த³யா தவ வாக³தீதா ॥ 742॥
ப்ரத்யூஹவித்⁴வம்ஸநபூர்வகம் த்வத்-

பதா³ப்³ஜஸேவாரதமாநஸாநாம் ।
ஸத்கர்ம நிர்வர்தயஸீஹ ஶௌரே!
சித்ரம் ந சைதத்கருணா தவைவம் ॥ 743॥
யுதி⁴ஷ்டி²ரமக²ம் ஹரே!ஸுமுக²மந்தராயம் விநா
ஸஹோத³ரபு⁴ஜார்ஜிதை: கநகவஸ்த்ரவஸ்வாதி³பி: ⁴ ।
யதா²விதி⁴ விதா⁴பயந்நிக³மபாரகை³ஸ்தாபஸை:

ந்ரு’போத்தமஶிரோமணிம் வ்யதநுதா:² ப்ரு’தா²யாஸ்ஸுதம் ॥ 744॥
யஸ்ஸப்ததந்துதநுப்⁴ரு’த்³து⁴தபு⁴க் ஸ்வரூபோ
மந்த்ராத்மகஸ்ஸுரமயோ ஹுதஹவ்யபோ⁴க்தா ।
தஸ்மிம்ஸ்தி²தே த்வயி து⁴ரி க்ரதுராஜமேநம்
த⁴ர்மோ வ்யதா⁴தி³தி கிமத்ர முகுந்த³! சித்ரம் ॥ 745॥
ஶ்ரியஶ்ஶ்ரீஸ்த்வம் ஶ்ரீமந்யது³குலமணே! காமபி க்ரு’பாம்
விதந்வந்நிர்வ்யாஜம் நிவஸஸி ஸுஹ்ரு’த்³யத்ர நிதராம் ।
கத²ம் ந ஸ்யாத்தஸ்மிந்நிரவதி⁴ நிதீ⁴நாமுபசய:
தத³ஸ்மிந்நிர்ஹேது ப்ரஹிணு கருணாம் தாத்³ரு’ஶகு³ணாம் ॥ 746॥
விதர்கஸந்தி³க்³த⁴மநஸ்ஸு ஸப்⁴யே-
ஷ்வப்⁴யர்ஹணே ஜ்ஞஸ்ஸஹதே³வ ஏக: ।
ப⁴வந்தமேகம் நநு நிஶ்சிகாய
ஸர்வேட்³யமித்யச்யுத! த⁴ந்யத⁴ந்ய: ॥ 747॥
ஸபா⁴ஜநார்ஹம் ப³ஹுதா⁴ விக³ர்ஹந்
ஸபா⁴ஜநார்ஹம் கமலாஸக²! த்வாம் ।
ஸ சேதி³ராஜஸ்ஸுக்ரு’தீ கிமாஹோ-
ஸ்வித்பாபக்ரு’த்³யத்தவ பாத³மாப ॥ 748॥
நாநாஶாஸ்த்ரப்ரப³லதி⁴ஷணா அப்யபாரார்ஹணார்ஹா:
வித்³வாம்ஸஸ்த்வாம் யது³குலமணே!நைவ ஜாநந்தி த்³ரு’ப்தா: ।
காருண்யம் தே யது³பரி பதத்யம்பு³ஜாக்ஷ! ப்ரதீக்ஷ்யம்
லக்ஷ்மீஶம் த்வாம் ப்ரதி²தவிப⁴வம் ஶுத்³த⁴ஸத்வஸ்ஸ வேத்தி ॥ 749॥
சேதி³ராஜசரிதாநுசிந்தநா-
ந்நஷ்டபீ⁴திரஹமஸ்மி ஸாம்ப்ரதம் ।
நிந்த³தேऽபி நிஜபாத³பங்கஜம்

100 sanskritdocuments.org



ஶ்ரீலக்ஷ்மீதா³ஸவிரசிதம் த³யாஸஹஸ்ரம்

யச்ச²ஸிஸ்ம க்ரு’பயா யத³ச்யுத ॥ 750॥
ஸஜ்ஜோऽப⁴வோ ஹி ஸவநாக³தமாநவாநாம்
பாதா³வநேஜநவிதௌ⁴ யது³நாத²! தீர்தை:² ।
கிம் ந்யாய்யமேதத³மரார்சிதபங்கஜாங்க்⁴ரே:
தே ப⁴க்தநைக்⁴ந்யமத²வா ப்ரகடீக்ரு’தம் நு ॥ 751॥
ஶதாநந்த³ஸங்க்ஷாலிதாங்க்⁴ரிஸ்ருதாயா:
ஸ்ரவந்த்யா: பய: ப்ரோக்ஷ்ய யே த⁴ந்யத⁴ந்யா: ।
அஹோ! க்ரு’ஷ்ண! தேஷாம் பத³க்ஷாலநேந
ஸ்வயம் த⁴ந்யமாமந்யஸே ஸ்வம் கிமேதத் ॥ 752॥
ப⁴க்தா யதா² ப⁴வத்ப்ராணா:

ப⁴க்தப்ராணஸ்ததா² ப⁴வாந் ।
தத்தே யுக்தமித³ம் ஶௌரே!
யத்³ப⁴க்தாங்க்⁴ர்யவநேஜநம் ॥ 753॥
த்ரிபுரரிபுவரேண ப்ராப்தமாயந்து ஸால்வம்
ப்ரதிப⁴டயது³வீரப்லோஷணோபாத்தத³ர்பம் ।
ஶ்ரிதஜநபரிரக்ஷாப³த்³த⁴தீ³க்ஷஸ்வசக்ர-
ப்ரஹரணவிநிக்ரு’த்தக்³ரீவமாஶு வ்யதாநீ: ॥ 754॥
த³ந்தவக்ரமபி ஹந்த!ஸங்க³ரே
ஹந்தி ஸ ஸ்ம க³த³யா ப⁴வாந் ஹரே! ।
தஸ்ய கண்ட²தலநிர்க³தா த்³யுதி:
ப்ராவிஶத்தவ பத³ம் க்ரு’பா ரிபௌ ॥ 755॥
பூ⁴தே³வநைபத்²யநிகூ³ட⁴ஶௌர்யாந்
த⁴ர்மாத்மந: பாண்டு³ஸுதாந்ரிரக்ஷு: ।
ஸம்யோஜ்ய பாஞ்சாலிகயா முகுந்த³
ஸந்தோஷயாமாஸித² தே த³யாஹோ ॥ 756॥
து³ரோத³ரநிரங்குஶாந் பரிஹரந்தி ஸத்ஸம்பதோ³-
ப்யராலத⁴ரணீபதீநுபஸரந்தி தா³மோத³ர! ।
இதி வ்யஸநிநாம் ந்ரு’ணாம் ப்ரகடயந்நிவாத்மாஶ்ரித-
ப்ரசண்ட³ப³லபாண்ட³வாவநதிமத்ர கிம் ஸேஹிஷே ॥ 757॥

ததா²பி ப⁴க்தாந்நவிமுஞ்சஸி த்வம்
கதா³பி கோ³விந்த³!ஸவாக்³நிஜாதாம் ।
தாம் த்³ரௌபதீ³ம் த்வச்சரணைகஸக்தாம்
ரரக்ஷிதா²ச்சா²த³நதா³நதோ யத் ॥ 758॥
அம்ப³ராத்³யது³பதே!ஹ்யவதேரு-

ஶ்சித்ரிதாம்ப³ரபரம்பரிகா த்³ராக்! ।
த்வத்³த³யோர்மய இவ ப்ரயதாத்ம-
த்³ரௌபதீ³ஹ்ரு’த³யசந்த்³ரவிவ்ரு’த்³தா: ⁴ ॥ 759॥
கோ³விந்தே³தி ஸுதூ³ரவர்திநமபி த்வாமாஹ்வயந்தீம் முஹு:
மாநத்ராணபராயணாம் ஸ்வபதிபி⁴ஸ்த்யக்தாத்மஸம்ரக்ஷணாம் ।
பாஞ்சாலீம் ப⁴வதோ ரரக்ஷ கிமு தந்நாமாத²வா கிம் ப⁴வாந்
ஸா தே கிம் கருணாத²வா ஶ்ரிதமஹாது:³கா²பஹந்த்ரீ ஹரே ॥ 760॥
கோ³விந்தே³தி யதா³க்ரந்த³த் க்ரு’ஷ்ணா மாம் தூ³ரவாஸிநம்!
ரு’ணம் ப்ரவ்ரு’த்³த⁴மிவ மே ஹ்ரு’த³யாந்நாபஸர்பதி ॥
து³ர்வாஸ: ப்ரப்⁴ரு’தி முநீந்த்³ர குக்ஷிபூர்திம்
கௌந்தேயக்ஷதிஹரணார்த²மம்பு³ஜாக்ஷ! ।
ஶாகால்பம் ஸ்வயமுபபு⁴ஜ்ய கல்பயந் ஸந்
ஸர்வாந்தர்நிஜவஸதிம் வ்யத³ர்ஶயோ ஹி ॥ 761॥
தூ³தோ பூ⁴த்வா ம்ரு’த⁴ஹதிக்ரு’தே பாண்ட³வார்த²ம் க³ஜாஹ்வம்
ஸ்தா²நம் யாத:குருகுலபதிம் யாசமாநஶ்ச ஸந்தி⁴ம்! ।
மோகீ⁴பூ⁴தப்ரசுரயதநஸ்ஸந்நிவ்ரு’த்த: கிமர்த²ம்
க்ஷோணீபா⁴ரப்ரஶமநக்ரு’தே தே து ஸங்கல்ப ஏவம் ॥ 762॥
கீ³தா கீ³தா ஸபதி³ ப⁴வதா விஶ்வரூபம் வ்யத³ர்ஶி
ஶ்ரீமந் ஸர்வம் ஸமப⁴வத³ஹோ! யாதயாமம் கிமேதத்! ।
மாயைவைவம் கலயதி கலௌ மாநுஷேஷு த்வதீ³யா
தஸ்மாத்³தீ³நஸ்தவ து கருணாம் ப்ரார்த²யே ப⁴க்திதா³த்ரீம் ॥ 763॥
புருஹூதநீலமணிகாந்திமஞ்ஜுள:

ஸிதமுக்³த⁴வாஜிக³ணசோத³நோந்முக:²! ।
ப்ரத⁴நாஜிரேऽபி விஜயஸ்ய ஸாரதி:²
நநு கஸ்ய க்ரு’ஷ்ண! ந சகர்ஷிதே²க்ஷணம் ॥ 764॥

ஸௌந்த³ர்யம் தே ப்ரத⁴நபு⁴வி யே ஸம்ப்ரஹாரைகநிஷ்டா:²
தேஷாம் சக்ஷூம்ஷ்யபி விவஶயந்நிர்நிமேஷாண்யகார்ஷீத்! ।
த³ர்ஶம் த³ர்ஶம் யது³குலமணே! த்வாம் ப்ரபு⁴ப்ரேர்யமாணா:

அப்யாஸம்ஸ்தே த்வயி க்ரு’தஹ்ரு’த³ஸ்த்யக்தகர்தவ்யகார்யா: ॥ 765॥
து³ஷ்டாத்மகாந்நபரிபோஷிததே³ஹப³ந்தா:⁴
ப்ரஜ்ஞாதிமாந்த்³யக்ரு’தகாபத²கா³நுமோதா:³ ।
வத்⁴யா இதி ப்ரத²யிதும் கிமு பீ⁴ஷ்மமுக்²ய-
வ்ரு’த்³தா⁴தி³நாஶநவிதௌ⁴ ரசிதாநுமோத:³ ॥ 766॥
ஶிலீமுக²விதா³ரிதஸ்பு²டிதபாணிரப்யஞ்ஜஸா
ஸுபர்வவரநிம்நகா³ஸுதமபி⁴த்³ரவம்ஶ்சக்ரப்⁴ரு’த் ।
சலத்குடிலகுந்தலப்ரசுரபா²லதே³ஶோ ஹரே!
நிஜாக்ரு’திமத³ர்ஶயோ ப³த! ரிபோ: க்ரு’பா தேऽநகா⁴ ॥ 767॥
ஆத்மாநமாயோத⁴நபூ⁴மிபா⁴கே³
ஸந்த³ர்ஶ்ய பா³ணாஹதிபாதிதேந ।
பீ⁴ஷ்மேண பா⁴வ்யாத்மபரத்வஶம்ஸாம்
ஶ்ரோதும் வ்யதாநீ: கிமு ஜீவிநம் தம் ॥ 768॥
கபிகேதுரக்ஷணக்ரு’தே ரணேऽப⁴வோ
ப⁴க³த³த்தமுக்தவரவைஷ்ணவாஸ்த்ரபா⁴க் ।
உரஸா பயோதி⁴தநயைகஸத்³மநா
ஶ்ரிதரக்ஷணே ஹி த³யிதாஞ்ச நேக்ஷஸே ॥ 769॥
பரேண யுத்³தை⁴கரதஸ்ய ஶௌரே!
பார்தே²ந பூ⁴ரிஶ்ரவஸோ பு⁴ஜம் த்³ராக் ।
அச்சே²த³யஸ்த்வத்பரிசோதி³தேந
நாவேக்ஷஸே த⁴ர்மமபி ஶ்ரிதார்த²ம் ॥ 770॥
பிஶிதபங்கநிமக்³நரதா²ங்க³க-
ஸ்வபு⁴ஜகோடிஸமுத்³த⁴ரணோந்முக²ம் ।
ரவிஸுதம் நநு மாரயஸி ஸ்ம தம்
விஜயதஸ்ஸுக்ரு’தம் தவ யந்மதம் ॥ 771॥
குந்தீதநூஜமபி கர்ணமயே!முராரே!

ப்ராகா⁴பயஸ்ஸிதஹயாவநப³த்³த⁴தீ³க்ஷ:! ।
ஏவம் விதா⁴துமபி காரணமஸ்தி தஸ்ய
து³ர்வ்ரு’த்தமாநிவிபு⁴வர்தி⁴தஸாந்த்³ரமைத்ரீ ॥ 772॥
வதா³ந்யஸ்தத்ஸமாநோऽத்ர
வதா³ந்ய: கோऽஸ்தி மாத⁴வ! ।
தத்³கு³ணோ நேக்ஷிதோ யஸ்மாத்
ராதே⁴யோ கா⁴திதஸ்த்வயா ॥ 773॥
ஏகம் பஶ்யஸி த⁴ர்மபக்ஷபதநம் நாந்யம் கு³ணம் ஶ்ரீபதே!
ஸாது⁴ஷ்வாத்மரதேஷு கிந்து கருணாம் ஸர்வாத்மஸந்தோஷிணீம் ।
யஸ்மிம்ஸ்தத்³த்³வயமப்யபா³தி⁴தக³தி ஸ்நிஹ்யஸ்யஹோ தத்ர ஹி
வ்யர்த²த்வேந பராந் கு³ணாந் க³ணயதா கிம் ஸ த்வயா த்⁴வம்ஸித: ॥ 774॥
கர்ம கிந்நு ஜநநாந்தரார்ஜிதம்
ஸம்ப்ரதீஹ ரசிதம் விலோக்ய வா ।
தி³த்ஸஸி ப்ரதிப²லம் ந்ரு’ணாம் ஹரே!
து³ஷ்ப்ரவேஶ கருணா ஹ்யகா⁴த்மகா: ॥ 775॥
து³ர்யோத⁴நம் ஹ்ரத³நிமக்³நமபாஸ்ததை⁴ர்ய-
முத்தா²ப்ய பீ⁴மக³த³யோருதடேऽபி⁴கா⁴த்ய ।
காபட்யதோ முரரிபோ! தமபாதயோ ஹி
கர்மாநுரூபமிஹ த³ர்ஶயிதும் ப²லம் கிம் ॥ 776॥
ஶாட்²யேந த⁴ர்மஸுதஸம்பத³மக்ஷகேல்யாம்
பைஶுந்யநிஷ்ட²ஸுஹ்ரு’தா³ம் வசஸாபஹ்ரு’த்ய ।
கிம் ஸௌக்²யபா⁴க³ப⁴வத³த்ர ஸுயோத⁴நோऽயம்
ஶௌரே! பரஸ்வஹரணேந ஸுகீ² ந மர்த்ய: ॥ 777॥
யதா²லாப⁴ஸந்துஷ்டசித்தோ ப⁴வேத்³ய:
க்ரு’பாபாத்ரதாம் யாதி ஶௌரே!ஸ தேऽத்ர ।
பரஸ்வாபஹர்தா து சிந்தாபரஸ்ஸ்யாத்
அதஸ்ஸ்வாபதேயம் ஹரேந்நாந்யதீ³யம் ॥ 778॥
த்³ரு’ஷ்ட்வா பா³ந்த⁴வபுத்ரமித்ரஸஹஜாந்யுத்³தே⁴ ஹதாம்ஶ்சக்ஷுஷா
மாநீ தை³ந்யஹதோ க³தாஸுரப⁴வத்³து³ர்யோத⁴நோ தூ⁴ர்வஹ: ।
ஶ்ரீமம்ஶ்சக்ரத⁴ர! த்வதீ³யவசஸாம் தி⁴க்காரமூலா கிமு

ஸ்யாதே³தாத்³ரு’க³நர்த²ஸந்ததிரஹோ! காருண்யதூ³ரீக்ரு’தா ॥ 779॥
ப⁴க³வம்ஸ்த்வயி நிர்மிதோऽபராத: ⁴
கத²மப்யச்யுத!ஸஹ்யதே த்வயைவ ।
தவ ப⁴க்தஜநே க்ரு’தோऽபராதோ⁴
ந ஹி ஸஹ்யோऽத்ர ஸ கௌரவஸ்து ஸாக்ஷீ ॥ 780॥
ரஜோகு³ணவிமூட⁴தீ⁴ர்விஷயவாகு³ராயந்த்ரித:
பரஸ்வஹரணோத்ஸுகோ ஹ்ரு’தஸுரக்ஷணே வ்யாகுல: ।
நிரஸ்தஸுக²நித்³ரகோ விக³லிதக்ஷுதா⁴த்தாமய:
ப⁴வேதி³ஹ நரோ ஹரே! கருணயா ஸ்ப்ரு’ஹாம் வாரய ॥ 781॥
த⁴ர்மாத்மா ஶமநஸுதோ நிரீஹசித்த:
காந்தாரே ப்ரயதது⁴நீக்ரு’தாவகா³ஹ: ।
அப்⁴யர்சந்முநிசரணாந் ஸுகீ² ந்யவாத்ஸீத்
காருண்யப்ரவணமநாஸ்தவாம்பு³ஜாக்ஷ! ॥ 782॥
ப³ஹுநா வசஸா கிமத்ர ஶௌரே!
ப⁴க³வந்! ரக்ஷிதுமிச்ச²ஸிஸ்வயம் யம் ।
விதரஸ்யகி²லாம்ஶ்ச ஸத்³கு³ணாம்ஸ்த்வம்
நநு தஸ்மை கருணாகடாக்ஷபாதை: ॥ 783॥
ஹுதபு⁴க் ப்ரவீதீர்ணமத்³பு⁴தாங்க³ம்
கபிகேத்வர்ஜுநவாஜிமண்டி³தஞ்ச ।
ரத²வர்யமநந்யவீரத³ம்யம்
ப⁴க³வம்ஶ்சாரயஸி ஸ்ம ப²ல்கு³நார்த²ம் ॥ 784॥
யந்நிமித்தமுபதா³பிதஸ்த்வயா
ஸ்யந்த³நஸ்ஸிதஹயாய மாத⁴வ! ।
ஸாம்பராயகமபூர்யதாபி த-
ந்நிர்வ்ரு’தோऽஸி த⁴ரணீப⁴ரவ்யயாத் ॥ 785॥
ப்ராணேப்⁴யோऽப்யதி⁴கப்ரியம் ரத²க³தம் பார்த²ம் ரிரக்ஷூ ரதா²த்
ப்ராக்தம் த்³ராக³வதார்ய ரோஷணதயா தேநைவ வாக்³ப⁴ர்த்ஸித: ।
ஸ்மேராஸ்யஸ்தத³நு ஸ்வயம் ரத²வராது³த்ப்லுத்ய த³க்³தா⁴த்தத:
ஸ்வாயத்தம் ஹி ரரக்ஷிதா²ச்யுத! க்ரு’பாம் தே கிம் ப்³ரவீம்யாஶ்ரிதே ॥ 786॥

நிநிந்த³ ஶிஶுபாலகோ நநு ப⁴வந்தமப்³ஜேக்ஷண!

ப்ரியோऽபி புருஹூதஜஸ்த்வயி க்ரு’தாத்மபா⁴ரோऽப்யயம் ।
உபா⁴வபி ஸமௌ க²லு ப்ரதிகலம் நிஜாத்மோந்நதௌ
த்³விடே³க இஹ தே கத²ம் ஸுஹ்ரு’த³பூ⁴த்³த்³விதீயோ ஹரே ॥ 787॥
த⁴ர்மாத்மஜம் க்ஷிதிது⁴ரந்த⁴ரமாகலய்ய
ஸிம்ஹாஸநே ஸமுபவிஷ்டமபாரப⁴க்திம் ।
ஹ்ரு’ஷ்டோ ப³பூ⁴வித²முகுந்த³! த³யாபயோதே⁴!
ப⁴க்தப்ரமோத³ப⁴ர ஏவ ஹி தேऽபி ஹர்ஷ: ॥ 788॥
நிஜபரத்வமுதீ³ரிதமாத்மநா
ரணமுகே²ऽர்ஜுநகைதவதோ ஹரே! ।
அநுபயுக்தமவேத்ய புநர்நதீ³-
ஸுதமுகா²த்ப்ரகடீக்ரு’தவாந் கிமு ॥ 789॥
கருணாகர! நாகிவந்த்³யபாத³!
ப்ரத²யந்நாத்மபரத்வமஜ்ஞந்ரு’ப்⁴ய: ।
கத²மப்யநுகம்பயோத்³தி³தீ⁴ர்ஷு:
யதஸே தே து பராங்முகா²ஸ்ததா²பி ॥ 790॥
ஸமோऽஹமகி²லேஷ்வபீத்யபி⁴த³த⁴த்ஸ்வயம் ஶ்ரீபதே!
ஸ்வப⁴க்தபரிபந்தி²நோ நிஜரிபூந் ப⁴வாந் பா⁴வயந் ।
த³யாநிதி⁴ரபி ஶ்ரிதாவநபர: பராநாஸுராந்
விநாஶ்ய த⁴ரணீப⁴ரம் பரிஜஹார யுக்தந்த்வித³ம் ॥ 791॥
ப்³ரஹ்மாத³யோऽபி விததாண்ட³குடீரகீடா:
விஶ்வாத்மகஸ்ய தவ யஸ்ய பராத்பரஸ்ய ।
ஸ த்வம்க்ஷிதௌ கப²லுட²த்க்ரிமிகல்பமர்த்யை:
சிக்ரீடி³தா²ச்யுத! கத²ம் கருணாத்ர ஹேது: ॥ 792॥
ஸங்கல்பமாத்ரபரிகல்பிதப⁴ஸ்மஶேஷாந்
யோதா⁴ந்விதா⁴துமபி மாத⁴வ ஹந்த! த³க்ஷ: ।
ப்ரத்யர்தி²ஶஸ்த்ரமதி²தஸ்த்வமபூ: ⁴ கிமர்த²ம்
கிம் ஸ்வாஶ்ரயார்த²முபக³ச்ச²தி கோऽபி வேதி ॥ 793॥
க்வசித்³யுத்³த⁴ருத்³த:⁴ க்வசித்காந்தி³ஶீக:
க்வசித்³விஶ்வகாய: க்வசித்³பா³ணவித்³த: ⁴ ।

க்வசிச்சக்ரதா⁴ரீ க்வசித்³விப்ரலாபீ
ஶ்ரிதார்த²ம் விசித்ரக்ரியோऽபூ⁴ர்முராரே ॥ 794॥
யுத்³தா⁴ங்கணே ப்ரஹரணப்ரவணா: ப்ரவீரா:
க்ரோதா⁴பி⁴பூ⁴தஹ்ரு’த³யா அபி த⁴ந்யத⁴ந்யா: ।
ப்ராணாத்யயாவஸரத்³ரு’ஷ்டப⁴வந்மநோஜ்ஞ-

ரூபாஸ்ஸுயோகி³ஸத்³ரு’ஶா ஹ்யப⁴வந் ஹரே! யத் ॥ 795॥
கர்மாநுரூபப²லபோ⁴க³பராம்ஸ்து ஜீவாந்
ஏவம் ஸமஸ்தஹ்ரு’த³யாந்தரக³ஸ்ஸமீக்ஷே ।
இத்யாஸ்தி²தோ ரத²முகே² ரணவீக்ஷணைக-
தாந: கிமு ஸ்வயமஸக்த இவாப⁴வஸ்த்வம் ॥ 796॥
கருணா தவ மாநஸாதி⁴வாஸா
ஶரணாயாதஜநாவநைகதாநா ।
அருணாம்பு³ஜலோசந! ஶ்ரிதார்தே:
பரிணாமப்ரதிபாதி³நீவ பா⁴தி ॥ 797॥
ப⁴வந்தம் ஜக³த்³க³ர்ஹணீயஞ்ச தூ³தம்
த³யா தே வ்யதாநீத்ததா³ வாவதூ³கம் ।
அஹோ! ஶூத்³ரகே³ஹாந்நபோ⁴க்தாரமேவம்
ஹயப்ரேரகஞ்ச ஶ்ரிதார்த²ம் முராரே ॥ 798॥
ஸர்வஜ்ஞோऽபி ஶ்ரிதஜநக்ரு’தே மூட⁴வந்மாநுஷாத்மா
நாநாக்லேஶவ்யதிகரஜஹத்³தி³வ்யபோ⁴கா³நுபூ⁴தி: ।
ஸாமஸ்துத்யோऽப்யதிகடுஜநாருந்துத³ப்ராப்தநிந்த:³
ஶ்ரீமந் லக்ஷ்மீரமண! கருணாநிக்⁴ந ஏதாத்³ரு’ஶோऽபூ: ⁴ ॥ 799॥
ஶ்ரீமந்! ப²ணீந்த்³ரத⁴ரணீத⁴ரப⁴வ்யஶ‍்ரு’ங்கே³
விஶ்ராந்திஸௌக்²யமதி⁴க³ந்துமிவார்ச்யமூர்தி: ।
ப⁴க்தௌக⁴காங்க்ஷிதவரப்ரதிபாத³நார்த²ம்
மௌநேந திஷ்ட²ஸி கிமு ஶ்ரிதபாரிஜாத ॥ 800॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
அஷ்டமஶதகம் ஸம்பூர்ணம் ।

9. நவமஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।
ஶ்ரீமந்நிக³மாந்தமஹாதே³ஶிகாய நம: ।
அத² த³யாஸஹஸ்ரே நவமஶதகம் ।
யத்³யப்யஸ்தி த³யா நாத²! த்வயி நித்யாநபாயிநீ ।
து³ர்வ்ரு’த்தகண்டகாகீர்ணே ப்ரவிஶேந்மயி ஸா கத²ம் ॥ 801॥
அம்ஹஸ்ஸம்ஹதிபா⁴ரபு⁴க்³நஹ்ரு’த³யம் ஸம்ஸாரஸிந்த்⁴வாப்லுதம்
வ்யாத்⁴யாதி⁴ப்ரமுகா²திகர்கஶமஹாநக்ரார்த⁴ஜக்³தோ⁴ஜ்ஜி²தம் ।
தா³ராபத்யநிரந்தரப்ரவிஸரத்³வாத்யாபி⁴ஸங்கூ⁴ர்ணிதம்
ஶேஷாத்³ரீஶ! கதா³ த்வதீ³யகருணா ஸா மாம் ஸமாதா⁴ஸ்யதி ॥ 802॥
மதா³ந்த⁴மம்போ⁴ருஹபத்ரநேத்ர!
கந்த³ர்பவஶ்யம் பரவித்தக்³ரு’த்⁴நும் ।
ந்ரு’ஶம்ஸமேநம் லலநாவிலோலம்
கதா³ஸமாதா⁴ஸ்யதி தே த³யா மாம் ॥ 803॥
ஆஶா விஶாலபு⁴வநேஶித்ரு’பா⁴வலப்³த்⁴யா-
பீஶாநமித்ரவரகோஶவஶாபி⁴லாஷா ।
ஶ்ரீஶ! த்வத³ங்க்⁴ரிஶதபத்ரவிஶேஷஶேஷா
காருண்யதஸ்தவ ப⁴விஷ்யதி மே கதா³ வா ॥ 804॥
ஶ்ரீவேங்கடாத்³ரிஶிக²ரப்ரகடீக்ரு’தாத்மந் !

பு³த்³தி⁴ஸ்ஸதா³ விஷயமார்க³ணலம்படா மே ।
த்வத்பாத³பங்கஜமரந்த³மிலிந்த³பா⁴வம்
யாஸ்யத்யஹோ! கருணயா தவ ஸா கதா³ வா ॥ 805॥
து:³கா²த்மகேஷு விஷயேஷு ஸுக²த்வபு³த்³தி: ⁴
ஹா !ஹந்த ! பாபவஶதஸ்ஸமுதே³தி நித்யம் ।
தேஷ்வம்பு³ஜாக்ஷ! ப⁴வதீ³யத³யாவிஶேஷாத்
ஆவிர்ப⁴விஷ்யதி கதா³ ப³த ! மே ஜிஹாஸா ॥ 806॥
தௌ³ர்க³த்யாத்³த⁴நலிப்ஸுதா தத³நு தத்ப்ராப்த்யர்த²மந்யாஶ்ரய:

தத்³தா³ஸ்யேந மநஶ்ஶ்ரமோऽப்யஸமயே சிந்தா கத³ந்நாஶநம் ।
தேநாப்யாமயபீட³நஞ்ச க்³ரு’ஹிணீதி⁴க்காரவாணீ ஹரே!
நைராஶ்யம் ஸ்வதநௌ ப⁴வந்தி ப⁴விதா தத்த்வத்³த³யாஸ்மிந் கதா³ ॥ 807॥
நாநாக்லேஶபரம்பரா ஜநிமதோ மே நாத்மஶாந்திர்ஹரே!
த்வத்பாதா³ம்பு³ஜயுக்³மசிந்தநவிதி⁴ம் நைவாநுமோதே³த ஹ்ரு’த் ।
கிம் தாபத்ரயஜர்ஜ²ரீக்ரு’ததநுஸ்ஸத்கர்ம குர்யாத்கத²ம்
காருண்யம் மயி தே பதிஷ்யதி கதா³ த்வத்பாத³ஸேவாப்ரத³ம் ॥ 808॥
சஞ்சலம் மந இத³ம் முகுந்த³! தே
பாத³தாமரஸபர்யுபாஸநே ।
நிஶ்சலத்வமுபயாதி மே கத²ம்
ஸ்தா²பயிஷ்யதி கதா³ஸ்தி²ரம் த³யா ॥ 809॥
மதீ³யமித³மப்யத³ஸ்தத³பி ஸர்வமேதந்மமே-
த்யநல்பமமதாதி⁴யா க்ஷுபி⁴தமத்தசித்தக்ரிய: ।
ஸமுஜ்ஜி²தப⁴வத்பத³ஸ்மரணமம்பு³ஜாக்ஷ! ப்ரபோ⁴!
கதா³ தவ த³யா து மாமமமமேநமாதா⁴ஸ்யதி ॥ 810॥
மாயாஜாலமபே⁴த்³யரந்த்⁴ரமபு³த⁴க்³ராஹ்யம் வ்ரு’ஷாத்³ரிப்ரபோ⁴ !
விஸ்தீர்யாத்³பு⁴தயத்நதோ ப⁴வமஹாரண்யே நராக்²யாந் ம்ரு’கா³ந் ।
ஜீவக்³ராஹமஹோ! க்³ரஹீதுமஸக்ரு’ந்நாநாஸ்வரூபோ ப⁴வாந்
திஷ்ட²ந்நேவ கிமேகமப்யலப⁴த ஶ்ரீமந்! த³யாம் தத்குரு ॥ 811॥
க்ஷணம்க்ஷணமபி க்ஷிபந் க்ஷபயதி க்ஷிதாவக்ஷத:
ந்ரு’ணாம் ஸ மஹதா³யுரப்யஹஹ! கால ஏஷ ப்ரபு:⁴ ।
ஸரந்த்⁴ரக⁴டிகாக³தப்ரசுரதைலவச்ச்²ரீபதே!
தத³த்³ய த³யயா தவ ஸ்மரணபு³த்³தி⁴மாபாத³ய ॥ 812॥
க்ஷணார்த⁴க்ரு’தது³ஷ்க்ரு’தஸ்மரணமாத்ரஸங்கூ⁴ர்ணிதோ
ந்ரு’ணாம் யதி³ விதா⁴ஸ்யஸி ப்ரதிப²லம் த்வகோ⁴ச்சி²த்தயே ।
ததா³ து நரகாந்தரப்ரசுரஸர்ஜநம் ஶ்ரீபதே!
ப⁴வேத்³தி⁴ கருணா தவ ப்ரதிப⁴டைவ தத்கர்மணே ॥ 813॥
ஆஶா ப்ரவிஷ்டா ப்ரத²மம் மநோ மே
வாமா ததோ வேஶ்ம த³யாபயோதே⁴!
ஆஶாப்ரணுந்நோ த³யிதாபி⁴லாஷம்

ஸம்பூரயந்நஸ்மி குதஸ்ஸ்ம்ரு’திஸ்தே ॥ 814॥
பா³ல்யே க்ரீட³ந் ஜநகஜநநீலாலிதோ யௌவநேऽஹம்
யோஷாஶ்லேஷப்ரவணஹ்ரு’த³யோ போ⁴க³லாபை⁴கதாந: ।
வார்த⁴க்யேऽபி ப்ரஶிதி²லதநுர்வ்யாதி⁴பி:⁴ பீட்³யமாந:
த்வத்பாதா³ப்³ஜஸ்மரணஸமயோ ப்³ரூஹி ஶௌரே! கதா³ மே ॥ 815॥
ஶ்வ: கரிஷ்யாமி தே த்⁴யாநமிதி ஶௌரே! வத³ந்தி யே ।
தேऽபி த⁴ந்யா யதோऽத்ர த்வத்³ த்⁴யாநகர்தவ்யதீ⁴ரபூ⁴த் ॥ 816॥
கார்யாந்தரப்ரஸ்ரு’தசித்ததயா மநுஷ்ய:
த்வத்பாத³பத்³மமநநம் வித³தா⁴து மா வா ।
த்வச்சே²ஷபா⁴வதி⁴ஷணா யதி³ தஸ்ய ஶௌரே!
த⁴ந்யஸ்ஸ ஏவ தவ யத்கருணைகபாத்ரம் ॥ 817॥
ப²லோந்முக²சிரந்தநப்ரசுரகர்ம நிர்வாபய-
த்யநல்பசிரது:³க²த³ம் த்வசிரத³ப்⁴ரது:³க²ப்ரத³ம் ।
த³யா தவ விதந்வதீ ஶரணமீயுஷாம் ஶ்ரீபதே!
ப⁴வந்தமிஹ வேத³நாஸஹதயைவ நாமக்³ரஹம் ॥ 818॥
ஶீதலாபி கருணா தவ ஶௌரே! வஹ்நிவத்³த³ஹதி பாபமமேயம் ।
தத்ஸதா³ ம்ரு’க³யதி ப்ரஸரந்தீ மாத்³ரு’ஶம் து³ரிதமேவ ஸதே³ஹம் ॥ 819॥
இந்த்³ரியாணி விஷயைகபராணி ப்ராப்தபாடவதயாதிப³லாநி ।
த்வத்க்ரு’பா கலயிதா தவ ஸேவாகௌதுகீநி கமலாக்ஷ! கதா³ மே ॥ 820॥
உத³ரப⁴ரணநிஷ்டோ² து³ஷ்டஸேவாதிகி²ந்நோ-
ப்யநதி⁴க³தஸுத்ரு’ப்திர்தீ³நதீ³நோ முராரே !

க்³ரு’ஹதநயகலத்ரத்ராணஸந்த்ரஸ்தசித்த:
ஶரணமுபக³தோऽஹம் த்வாம் ந ப⁴க்த்யா த³யாலும் ॥ 821॥
த³யஸே யதி³ மாத்³ரு’ஶம் முராரே!
பரது:³கா²தி³கது:³கி²தாஸ்வரூபா ।
கருணா தவ ஸார்த²கா ததா³நீம்
ந ததா² சேத்³பு⁴வி ஸா வ்ரு’தா² ப⁴வேத்³தி⁴ ॥ 822॥
வ்ரு’ஷாத்³ரீஶ!ஶ்ரீமந்! க்வசித³பி கதா³பி ப்ரயததீ: ⁴
ஸவிஶ்வாஸம் துப்⁴யம் ப்ரணதிமபி நாஹம் ரசிதவாந் !

கதா² கா வா த்³ரவ்யவ்யயப²லஸுமஸ்பர்ஶநவிதௌ⁴
நிராலம்போ³ நித்யம் தவ து கருணாயாசக இஹ ॥ 823॥
ஸம்ஸாரதா³வத³ஹநோத³ரத³ஹ்யமாநோ
ப்யாஶாவிஶேஷவஶமாநஸப³த்³த⁴தே³ஹ: ।
ஈஶாநபா²லஶலபா⁴யிதகாமவஶ்ய:
ஶ்ரீஶ! த்வதீ³யகருணாம் ப³த! காமயேऽஹம் ॥ 824॥
லூதாஸ்யூதவிசித்ரஜாலஜட²ராலக்³நஸ்பு²ரந்மக்ஷிகா-
கல்பம் ஸம்ஸ்ரு’திகோ⁴ரஸாந்த்³ரஜடிலாநாயஸ்பு²ரத்³விக்³ரஹம் !

கோ வா மோசயதி ப்ரசண்ட³து³ரிதக்³ரந்த்²யுல்ப³ணாப³ந்த⁴நம்
தச்சே²ஷாசலநாத²! மோசய த³யாஶஸ்த்ரேண க்ரு’ந்த்வாத்³ய மாம் ॥ 825॥
ஸதா³சார்யாப³ந்தோ⁴ ஜக³தி ப³ஹுஶோ து³ர்லப⁴ இஹ
ப்ரஸந்நே ஸம்ப்ராப்தேऽப்யஹஹ ஜநஸாமாந்யதி⁴ஷணா ।
ந விஶ்வாஸஸ்தஸ்மிந்மத³நுகு³ணஸர்வவ்யவஹ்ரு’தௌ
க்ரு’பாம் தஸ்மாத்பாபே ப்ரஹிணு வ்ரு’ஷஶைலாலய! மயி ॥ 826॥
மாயாம் ப்ரஸார்ய விஷயேஷு ஸுக²த்வபு³த்³தி⁴-
முத்பாத்³ய ஸர்வவிஷயாந் ப்ரவித³ர்ஶ்ய நாத²!
மத்பாத³பத்³மவிமுகோ²ऽயமிதீஹ ஜந்தூந்
நைவேக்ஷஸே கிமுசிதம் கருணாம் நிதே⁴ஹி ॥ 827॥
யத்³யப்யயம் ஸது³பதே³ஶவஶாத்கத²ஞ்சித்
ஸ்வீயேந்த்³ரியாணி ப³லவந்தி நியந்துமேவ ।
யத்நீப⁴வந்நபி புமாந்விஷயாபி⁴லாஷீ
தந்நிக்⁴ந ஏவ ப⁴வதீஹ த³யாம் நிதே⁴ஹி ॥ 828॥
யோகை³கஸக்தஹ்ரு’த³யா அபி போ⁴க்³யவஸ்து-

ஸந்த³ர்ஶநஸ்க²லிதமாநஸஸுஸ்தி²ரத்வா: ।
ப்⁴ரஷ்டா ப⁴வந்தி கிமுதாத்ர து மாத்³ரு’ஶேஷு
ஶேஷாத்³ரிநாத²! கருணாம் ப்ரஹிணு ப்ரஸீத³ ॥ 829॥
ப்ரீதிஸ்ஸ்வதா³ரஸுதப³ந்து⁴ஷு யாத்³ரு’ஶீ ஸ்யாத்
தாத்³ரு’க்த்வயீஹ யதி³ தாம் ப்ரவத³ந்தி ப⁴க்திம் ।
ஶ்ருத்யேகவேத்³யவபுஷி த்வயி ஸா கத²ம் வா
ப்ராது³ர்ப⁴வேத்ஸபதி³ தே கருணா க³திர்மே ॥ 830॥

யஸ்மிந் த³யா பததி தே வ்ரு’ஷஶைலநாத² !
தீ⁴மாநயம் ஸ ஹ்ரு’த³யங்க³மபா⁴ஷணேந ।
ஆகர்ஷதீஹ ஸகலாநபி மோத³யந் ஸந்
தி³க்³வ்யாபிகீர்திவிஷய: பரிபூஜ்யமாந: ॥ 831॥
பதிதாநபி பாமராந் ஶ்வபாகாந்
பரபீடா³பரபாணிபாஶகோ⁴ராந் !

கருணா தவ கைதவேந கேநா-
ப்யுத³தா⁴ர்ஷீத³த ஏவ நிர்ப⁴யோऽஸ்மி ॥ 832॥
க⁴ண்டாகர்ணோ ஹிமகி³ரிதடே பர்யடந் பூ⁴தவர்கை:³
கிம் வா கர்ம ஶ்ருதிவிஹிதமுத்³ப்⁴ராந்தசித்தோ வ்யதாநீத் !

ஸாக்ஷாச்ச்²ரீமந்!ஸ்வயமுபக³தஸ்தத்ர தஸ்மை ப்ரத³ர்ஶ்ய
ஸ்வீயம் ரூபம் தத³பி⁴மதமப்யந்வக்³ரு’ஹ்ணா: க்ரு’பாத: ॥ 833॥
விப்ரம் ஹத்வா தமபி ஶகலீக்ரு’த்ய கோ³விட் பவித்ரே
ந்யஸ்ய க்ஷேத்ரே பிஶிதமஶிவம் யாது பூதத்வபு³த்³த்⁴யா !

ப்ராதா³த்துப்⁴யம் யது³குலமணே! விப்ரமுஜ்ஜீவயந் ஸந்
அங்கீ³சக்ரே தத³பி ச ப⁴வாந் ஹந்த! ப⁴க்தே க்ரு’பா தே ॥ 834॥
கருணாவஶவர்திதா முராரே!
ஶரணாயாதஜநார்திகீர்தநேந ।
தநுதே ஸததம் ப⁴வந்தமார்தம்
க்வநு தே பூ⁴மிதலே ஸுகா²நுபூ⁴தி: ॥ 835॥
ஸ்ரு’ஷ்டாஸ்த்வயா தருலதோலபகுஞ்ஜபுஞ்ஜா:
நாநாவிதா⁴த்³பு⁴தபதங்க³ம்ரு’கே³ந்த்³ரகீடா: !
ஸர்வேऽபி மாநுஷக்ரு’தே ஸ து நைவ தேப்⁴ய:
மர்த்யேஷு நாத²! கருணா தவ ஸந்நிக்ரு’ஷ்டா ॥ 836॥
த³த்தம் ஜ்ஞாநம் ப்ரியஹிதமதிஸ்ஸத்பதை²கப்ரவ்ரு’த்தி:
வஸ்துஷ்வேவம் ஸுக²கரமித³ம் து:³க²த³ம் த்வேததி³த்த²ம் !

ஸத்யப்யேவம் தவ து கருணாமஸ்மரந்தோ மநுஷ்யா:
ஆஶாப்⁴ரஷ்டா விஷயசபலா: க்லேஶிந: பர்யடந்தி ॥ 837॥
சாதுர்வண்யம் நிஜகு³ணமஹத்கர்மஸம்பா⁴க³ஶோ ய-

த்ஸ்ரு’ஷ்டம் தத்தத்³விஹிதநியதாஜீவிகம் வேங்கடேஶ !

வ்யத்யஸ்தம் தத்கலிமலதலஸ்பர்ஶி வைஷம்யபாத்ரம்
தஸ்மாத³த்ர ப்ரஹிணு கருணாமுத்³தி³தீ⁴ர்ஷுஸ்த்வதீ³யம் ॥ 838॥
க்ரு’த்யாக்ரு’த்யவிவேகலேஶவிகலா மர்த்யா ம்ரு’கா³பேக்ஷயா
க்ஷுத்³ரா த்³ரோஹபரா: பரஸ்வஹரணே நிஸ்ஸாத்⁴வஸாஸ்த்வத்ரபா: !
ஆஶாபாஶக்ரு’தாத்மத⁴ர்ஷிதஜக³ந்நிந்தா³ வ்ரு’ஷாத்³ரிப்ரபோ⁴!
த்வத்பாதா³ப்³ஜபராங்முகா:² க²லு ததஸ்ஸம்ப்ரேஷய த்வத்க்ரு’பாம் ॥ 839॥
ஸர்பாத்³ப⁴யம் ந ஹி யதோ நிஜரூபதஸ்தம்
த்³ரு’ஷ்ட்வா ஜநா: பரிஹரந்தி முகுந்த³!தூ³ராத் ।
விஸ்ரம்ப⁴த³ர்ஶிதஸுஹ்ரு’த்த்வவிலோபி⁴தாஸ்தே
நஶ்யந்தி ஹந்த! ஶட²த: கருணாம் நிதே⁴ஹி ॥ 840॥
வ்யாக்⁴ராத³ய: பிஶிதமாத்ரக்ரு’தே ந்ரு’ஶம்ஸா:
காந்தாரவர்த்மநி சரந்தி ததோ ப⁴யம் ந ।
து³ஷ்டா: பரஸ்வஹரணாய ஸுஹ்ரு’த்ஸ்வரூபா:
த்³ருஹ்யந்தி மாத⁴வ!ஸ தே கருணாம் நிதே⁴ஹி ॥ 841॥
வல்மீகவஜ்ஜக³தி ஹந்த! ப³ஹிஶ்ஶடா²ஸ்தே
த்³ரு’ஶ்யாத்மகா நநு லஸந்தி தத³ந்தரங்க³ம் ।
கோ வேத்தி விப்ரியப்ரு’தா³குகராலத³ம்ஶம்
கி²த்³யந்தி ஸந்த இஹ தத்கருணாம் நிதே⁴ஹி ॥ 842॥
கந்த³ர்பத³ர்பக்ரு’தகர்படகல்பகாயோ-
ப்யாஶாவிஶேஷவித்⁴ரு’தோ விஷயப்ரணுந்ந: !
த்வத்பாத³பங்கஜயுக³ஸ்மரணம் குதோ மே
தத்பாஹி மாம் கருணயா து³ரிதாபஹாரிந் ॥ 843॥
ஸர்வேஶ்வரத்வமபி⁴த³ர்ஶிதமப்யுதா³ரம்
து³ர்யோத⁴நப்ரப்⁴ரு’தயோ து³ரிதாகராஸ்தே ।
நைவாபுரத்ர ஶரணம் ஸஶரா ப⁴வந்தம்
தூ³ரீக்ரு’தா: கருணயா கிமு தே முகுந்த³ ॥ 844॥
ஸர்வஜ்ஞதா ஸகலஶக்திரபி த்வதீ³யா
மாத்³ரு’க்³விதே⁴ஷு ந ஹி கார்யக்ரு’தா³யதாக்ஷ !

மய்யர்பயாத்³ய சிரரூட⁴மமத்வபு³த்³தௌ⁴

ஶௌரே! த³யாம் வஶயிதும் ஸ து மாமுபாய: ॥ 845॥
த்வத்பாத³ஸாரஸவிஷக்தஹ்ரு’தோ³ ஜநாஸ்து
க்லேஶாகரா நநு ப⁴வந்தி குதோ நிதாந்தம் ।
தேஷாம் ஹிதைகமநஸா தநுஷே கிமேவம்
ஜாநந்தி நைவ கருணாம் தவ நாத²!மூடா:⁴ ॥ 846॥
யத்³யத்³தி⁴தம் சிரதரார்ஜிதபாபராஶி-
ப்⁴ரஷ்டாத்மநாம் தத³வலோக்ய தநோஷி ஶௌரே!
சிந்தா கிமத்ர மம தாவககிங்கரஸ்ய
காருண்யமாத்ரகுதுகீ தி³வஸாந் க்ஷிபாமி ॥ 847॥
அஜ்ஞேந நாத²! யதி³ கோऽபி மயா புமர்த:²
ப்ரார்த்²யேத ஸ த்வஹிததோ³ ப⁴விதா கதா³பி ।
த்வய்யர்பிதாத்மப⁴ர ஏவ தத³ஸ்தஶங்க:
காலம் க்ஷிபாமி கருணைகசிராபி⁴காங்க்ஷீ ॥ 848॥
ஜாத்யா யஶ்ஶ்வபச இஹ ப்ரக்ரு’ஷ்ட ஏவ
ஸ்யாத்கர்மஶ்வபசவிமர்ஶநே ஸ ஸாது:⁴ ।
யத்கர்ம ஸ்வவிதி⁴க்ரு’தம் தநோதி நாந்யே
தஸ்மாத்தே ப்ரஹிணு த³யாம் வ்ரு’ஷாத்³ரிநாத² ॥ 849॥
ஹிம்ஸாத்மகம் ஜக³தி³த³ம் கலிகல்மஷாட்⁴யம்
க்ஷுத்³ரைர்ஜநைர்நிசிதமல்பமதிப்ரக³ல்-பை: ⁴ ।
ஶ்ரீவேங்கடேஶ! நநு ஸாத்விகது³ஷ்ப்ரவேஶ-

மேவம் ஸ்தி²தேऽஸ்மி ப⁴வதீ³யத³யாவலம்ப:³ ॥ 850॥
பாபார்ஜநாய ப³ஹவோ நநு ஸந்தி மார்கா:³
ஸத்³யஸ்ஸுக²ம் ஸ்பு²ரதி பர்யடதாஞ்ச தேஷு ।
க்லேஶாவஹம் ஸுக்ரு’தகர்ம ததோ ப⁴வந்தி
பாபாத்மகா பு⁴வி ஜநா: கருணாம் நிதே⁴ஹி ॥ 851॥
தாத: காபத²கா³மிநம் நிஜஸுதம் ஸந்தாட³யத்யஞ்ஜஸா
மாதா ஸாந்த்வநதத்பரா கரபராமர்ஶாத்³ ப்³ரவீதி ப்ரியம் ।
தஸ்மாச்சே²ஷகி³ரீஶ! பீ⁴தஹ்ரு’த³யோ வர்தே ப⁴வத்ஸந்நிதௌ⁴
காங்க்ஷே த்வத்கருணாம் ஸுதீ⁴ரஹ்ரு’த³யோ கோ⁴ராபராதோ⁴ऽப்யஹம் ॥ 852॥

114 sanskritdocuments.org



ஶ்ரீலக்ஷ்மீதா³ஸவிரசிதம் த³யாஸஹஸ்ரம்

விஷயகு³ணவிமர்ஶே ப்ராயஶோ நைவ ஸௌக்²யம்
யதி³ஹ தது³பபோ⁴கா³ஜ்ஜர்ஜ²ரீபூ⁴ததே³ஹா: !
ஸபதி³ ஜரட²பா⁴வம் தே ப⁴ஜந்தே மநுஷ்யா:
தது³பஶமய போ⁴கே³ஶ்ரீஶ! காங்க்ஷாம் க்ரு’பாத: ॥ 853॥
போ⁴கா³பி⁴லாஷிஜநமாநஸமத்³விதீயம்
லப்³தா⁴தி⁴கம் யத³பி⁴காங்க்ஷதி வஸ்து போ⁴க்³யம் ।
இந்த்³ரேऽபி த்³ரு’ஷ்டசரமேதத³ஹோ!முராரே!
தத்க்ஷாலயாஶு த³யயா ஹ்ரு’த³யம் மதீ³யம் ॥ 854॥
மாரஸ்தாராதி⁴பஸஹசரஶ்சாரயந் தீ⁴ரவாரம்
தா³ரோதா³ரப்ரணயபரிரம்போ⁴ருரம்போ⁴ருஸாரம் !

ஆராமாராமமுரக³த⁴ராதீ⁴ஶ! காருண்யதூ³ரம்
கோ⁴ராராவம் ரசயதி சிராத்³ரௌரவாரப்³த⁴சாரம் ॥ 855॥
க்லேஶே ஸத்யபி ஹந்த! சேதநக³ணா தே³ஹாவஸாநம் குதோ
வார்த⁴க்யேऽப்யநுமந்வதே ந க³த³பா⁴க்³பா³ஹ்யேந்த்³ரியே ஶ்ரீபதே !

மாயா தே வ்ரு’ஷஶைலநாத²! தநுதே ஜந்தூம்ஸ்ததா²ஸஸ்ப்ரு’ஹாம்-
ஸ்தத்³யாசே கருணாம் தவேஹ பஶுதோ நீசோऽபி வாசா முஹு: ॥ 856॥
உபர்யுபரி மாநஸம் ஸபதி³ சாரயந் புண்யவாந்
விஶேஷஸுக²லிப்ஸயா ஸுரபுரேऽபி மாத்ஸர்யத: ।
ஸ கி²த்³யதி நிஜாதி⁴கப்ரதி²தபோ⁴க³பா⁴க்³வீக்ஷணாத்
வ்ரு’ஷாசலபதே! தத: ப்ரஹிணு தே த³யாம் மோத³தா³ம் ॥ 857॥
அநாத²தீ³நாதி³ஷு தே த³யா க்ஷிதௌ
முகுந்த³! ஜாக³ர்தி ரிரக்ஷயா ஸதா³ ।
இத³ந்து யுக்தம் விகலம் ப்ரஸூஸ்ஸுதம்
விஶேஷத்³ரு’ஷ்டிம் த³த⁴தீ ரிரக்ஷதி ॥ 858॥
ஸ்வபா⁴வாநபாய: ப்ரஸித்³தோ⁴ ஹி வஸ்து
ஷ்வதோऽஹம் ஸ்வபா⁴வம் ந முஞ்சாமி ஶௌரே !

ஸ்வஸங்கல்பதஶ்சேச்சி²லாநாமிவாப்³தௌ⁴
ஸ்வபா⁴வச்யுதிஸ்ஸ்யாத்க்ரு’பாலோ மமாபி ॥ 859॥
காமம் ஸந்து த⁴நாதி⁴கா த⁴வளிதப்ரோத்ஸேத⁴ஸௌதா⁴ஶ்ரயா:
கிம்வா தைர்ப⁴வதீ³யபாத³விமுகை²ஸ்ஸ்த்ரீவிப்⁴ரமைகோந்முகை:² ।

கிந்து த்வத்பத³பத்³மசிந்தநபரைர்பி⁴க்ஷாத்தபி⁴ஸ்ஸாஶநை:
தீ³நைரஸ்து ஸஹாநுபூ⁴திரிஹ மே ஶ்ரீஶாநுகம்பாப³லாத் ॥ 860॥
ப⁴வத³நுக்³ரஹவர்தி⁴தஸம்பதோ³
பு⁴வி ஜநா: ப்ரதிபா⁴ர்ஜிதபு³த்³த⁴ய: ।
கு³ருதிரஸ்க்ரு’திக³ர்விதமாநஸா:
ப்ரஹிணு தேஷ்வபி தே கருணாம் ஹரே ॥ 861॥
கரணஶுத்³தி⁴ரஹோ! ப⁴விதா கத²ம்
மநஸி வாசி ச கர்மணி பி⁴ந்நதா ।
யதி³ ப⁴வேத்³வ்ரு’ஷஶைலவிபோ⁴! க்ரு’பாம்
ப்ரஹிணு தந்மயி ஶாட்²யவிதூ³ஷிதே ॥ 862॥
கநகபர்வதகூடக³தோऽபி ய-
ந்நிஜசிரந்தநகர்மவிபாகத: ।
ஸ லப⁴தே ஸுக²து:³க²பரம்பராம்
ததி³ஹ தே கருணா க³திரச்யுத ॥ 863॥
விதி⁴லலாடவிலேக²நமார்ஜநம்
ரசயிதும் பு⁴வி கோऽபி ந ஶக்நுயாத் ।
ஸ து விலோக்ய ச கர்ம லிகே²ந்ந்ரு’ணாம்
ததி³ஹ தே கருணா க³திரச்யுத ॥ 864॥
மநுஜதா க²லு ஜந்மிஷு து³ர்லபா⁴
தத³பி விப்ரகுலேऽப்யத²வைஷ்ணவே ।
ஜநநமச்யுத! தே க்ரு’பயா கதா³-
ப்யத இஹ த்வயி ப⁴க்திரபேக்ஷ்யதே ॥ 865॥
ஜநநநாஶவஶா: க²லு சேதநா:
கடுபரிப்⁴ரமப⁴ங்கு³ரவிக்³ரஹா: ।
அஶநபாநவிஹாரரதா ஹரே!
ஹ்யபி⁴லஷந்தி க்ரு’பாம் தவ நைவ தே ॥ 866॥
ப⁴க³வந்நபி⁴ரக்ஷிதும் யமிச்ச²-
ஸ்யவநௌ தம் நநு யோஜயஸ்யதந்த்³ரம் ।
பு⁴ஜகா³சலநாத²! மேத⁴யா த்³ரா-
க்கருணா காரணமத்ர தேத்வஹேது: ॥ 867॥

த்வத³தீ⁴நஶரீரிஸாத்⁴யமஸ்மிந்
பு⁴வநே கிம் ப³த! வர்ததே முராரே!
ப⁴வதா பு⁴வநாந்தரப்ரவிஷ்டம்
ஸகலம் த்வத்க்ரு’பயா விசால்யதே ஹி ॥ 868॥
காலுஷ்யதூ³ஷிதவபுர்ஜநஸந்நிதா⁴ந-
மாத்ரேண ஶுப்⁴ரதநுருத்³விஜதே ஹி லோகே ।
பா³ஹ்யாந்தராவிலமயைர்மநுஜைர்விதீர்ண-

மங்கீ³கரோஷி ப⁴க³வந்! கருணா விசித்ரா ॥ 869॥
ப்ரக்ரு’த்யநுகு³ணம் சலந்த்யகி²லஜந்தவஸ்ஸந்ததம்
ப்ரக்ரு’த்யநுக³தம் க²லு ப்ரதிபத³ம் ததா³க³ஸ்ஸ்வயம் !

பு⁴ஜங்க³த⁴ரஶேக²ர! த்வமநவேக்ஷ்ய தோ³ஷம் ந்ரு’ணாம்
நிபாதய க்ரு’பாம்ரு’தம் ப⁴வத³பாங்க³ஸம்பாதி³தம் ॥ 870॥
யுக³த்ரயவிபர்யய: கலியுகே³ ப⁴வேதி³த்யயே !

த்வயைவ நநு கல்பிதம் ததி³ஹ கோऽஸ்தி தோ³ஷோ ந்ரு’ணாம் ।
யதே²ச்ச²மவஶா ஜநா விஷயபோ⁴க³த்ரு’ஷ்ணாகுலா:
சரந்தி பஶுவத்தத: ப்ரஹிணு தே க்ரு’பாமச்யுத ॥ 871॥
வர்த⁴யத்யநிஶமம்பு³ஜாக்ஷ! ய-
ச்சா²ஸ்த்ரதீ⁴ர்பு³த⁴மநஸ்ஸமுந்நதிம் ।
நைவ தே சரணப⁴க்திகாரிணீ
தத்ப்ரதே³ஹி த³யயா ப⁴வத் ஸ்ம்ரு’திம் ॥ 872॥
க்ரு’த்யம் த்யஜந்தி மநுஜா பு⁴வநேத்வக்ரு’த்யம்
ஹர்ஷாத்³ப⁴ஜந்தி ஸுலப⁴ம் கில யத்ர ஸௌக்²யம் ।
ஜாநாதி க: பரக³திம் நிதராம் பரோக்ஷாம்
தத்தே க்ரு’பாம் ப்ரஹிணு ஸத்பத²பு³த்³தி⁴தா³த்ரீம் ॥ 873॥
லோகே வ்ரதாதி³நியமாசரணே ஹி யாத்³ரு’க்
க்லேஶஸ்ஸுகா²ஸ்பத³பதா³ர்த²ஸமார்ஜநேऽபி !
தாத்³ரு’க்³ப⁴வேந்ந மநுதே மநுஜஸ்ஸுகே²ப்ஸு:
தத்தே விவேகஜநநீம் கருணாம் நிதே⁴ஹி ॥ 874॥
குர்வந்தி காம்யம் பு⁴வி கர்ம மர்த்யா:

கைங்கர்யபு³த்³த்⁴யா ப⁴வதோ ந ஶௌரே!
தஸ்மாத்³ப⁴வாரண்யக³தாஶ்சரந்தி
யாசே க்ரு’பாம் தேஷு நிபாதயேதி ॥ 875॥
ஸர்வே ஸ்துவந்து ப⁴வதஸ்த்வபதா³நமுச்சை:
யத்³தை³த்யராவணமுகா²ரிநிஶாரணாதி³ ।
த்வத்³வைப⁴வே ப³த! கியந்த இமே முராரே!
கீடாத்மகா: க²லு தத³த்ர த³யைககார்யம் ॥ 876॥
ஹிரண்யாக்ஷஹத்யை வராஹஸ்வரூபம்
ஜக³த்³க³ர்ஹ்யமத்ராப்⁴யுபேயம் குதோ வா ।
ஸ்வஸங்கல்பவத்⁴யேऽபி கீடே முராரே!
க்ரு’பாகார்யமேதத்³தி⁴ ஸர்வாத்மகஸ்ய ॥ 877॥
ஏகஸ்ய கீடஸத்³ரு’ஶஸ்ய முகுந்த³! ஶத்ரோ:
ஹத்யை ஹிரண்யகஶிபோர்நரஸிம்ஹரூப: ।
ஸ்தம்போ⁴த்³க³தோ விலஸஸி ஸ்ம நகா²யுத⁴ஸ்ஸந்
காருண்யதோ ஹரவராநுஸமர்த²நாய ॥ 878॥
ஸங்கல்பமாத்ரக்ரு’தஸுஸ்தி²ரதாபி பூ⁴மி:

பாதாலகே³ந கமடா²க்ரு’திநா த்வயாபி ।
அஶ்ராந்தமேவ முரபி⁴த்³த்⁴ரியதே கிமர்த²ம்
காருண்யகார்யமித³மப்யகி²லாவநார்த²ம் ॥ 879॥
ஸர்வாஞ்ச வேத்ஸி ப⁴க³வந்! பு⁴வநோத³ரஸ்த²-
நாநாஶரீரிசிரகர்மபரம்பராம் த்வம் ।
தத்ப்ரார்த²யே குரு ததா² கருணாவிஶேஷாத்
உஜ்ஜீவநம் ஜநிமதாம் ப⁴விதா யதா² வா ॥ 880॥
லோகே து³ர்ப⁴ரபா⁴ரபு⁴க்³நஶிரஸோ பா⁴ராபஸாராத்³யதா²
ஸௌக்²யம் ஸம்மநுதே ததை²வ மநுஜ: க்லேஶாபநோதா³த³பி ।
நித்யாநந்த³மயஸ்ய வர்ஷ்மநிக³லாஜ்ஜீவஸ்ய ஹா! து³ர்த³ஶா
ஶ்ரீஶ! ப்ரேஷய கர்த³மோத³ரமணிப்ரக்²யே த³யாம் சேதநே ॥ 881॥
சித்ரம் சித்ரம் மஹதி³த³மஹோ ! சேதநா தீ³ர்க⁴த்ரு’ஷ்ணா:

க்லேஶாவாஸா அபி க³த³மயா து³ர்க³தா அப்யஜஸ்ரம் ।
ஜீர்ணாஸ்துச்சா²அபிச மரணாத்³பீ⁴தபீ⁴தா முராரே !

வர்தந்தே தத் ப்ரஹிணு கருணாம் ஹேயதாஜ்ஞாநதா³த்ரீம் ॥ 882॥
ஹ்ரு’த³யஸரஸிஜாஶாஸௌரப⁴ஸ்ஸர்வதோऽபி
ப்ரஸரதி வஶயந் ஸந் மாநுஷம் வேங்கடேஶ !

ததி³ஹ கருணயா த்வம் தந்முக²த்வம் நிவார்ய
த்வத³துலசரணாப்³ஜாமோத³வஶ்யம் குருஷ்வ ॥ 883॥
அஜஸ்ரம் த்வந்நாமஸ்மரணநிரதாந் ஸாது⁴சரிதாந்
ஸ்வகார்யைகாஸக்தாநநிதரநிஹிம்ஸாந்வரகு³ணாந் ।
விநா ஹேதும் நிந்த³ந்த்யதிகடுஹ்ரு’தோ³ து³ஷ்டசரிதா:
கத²ம் வோஜ்ஜீவேயுஸ்தவ து கருணாம் தேऽச்யுத விநா ॥ 884॥
கார்யாந்தரப்ரவணசித்ததயா கதா³பி
த்வந்மந்தி³ராந்திகக³தாந்நிஜகார்யஸக்தாந் ।
இச்சா²ம் விநாபி ஸக்ரு’த³ஞ்ஜலிப³ந்த⁴நே வா
ஸஞ்சோத³யாச்யுத! த³யாமய! நாஸ்திகாம்ஶ்ச ॥ 885॥
நிஹீநகர்மாபி து³ரத்⁴வசாரோऽ
ப்யநல்பபாபோऽப்யஹிஶைலநாத² !
விசிந்த்ய தே தாம் கருணாம் விலஜ்ஜோ
ரக்ஷேதி யாசே து⁴ரி தை⁴ர்யதஸ்த்வாம் ॥ 886॥
ஸ்வேச்சா²ப்ரவ்ரு’த்திக்ரு’தது³ர்ஜநது³ஷ்டசேஷ்டா:
பா³லா ப⁴வந்தி ததி³த³ம் ஸஹஜம் கிலேஹ ।
தௌ³ஷ்ட்யாநவேக்ஷணகு³ணே கருணே! வ்ரு’ஷாத்³ரி-
நேதுஸ்ததோऽஸி ஜக³தாம் ஜநநீ கில த்வம் ॥ 887॥
காருண்யமூர்திரபி ஸம்ஶ்ரிதரக்ஷகோऽபி
ஜீவாந்தராவஸத²கோ³ऽபி வ்ரு’ஷாத்³ரிநாத²!
ஜீவஸ்ய ஜீவநமஹோ! பு⁴வி ஜீவ ஏவே-

த்யேவம் வ்யதா: ⁴ கிமுசிதம் ததி³த³ம் த³யாயா: ॥ 888॥
ப்ரதிக்ஷணமஹம்க்ஷிதௌ ஜட²ரபோஷணாயாத³ய:
த்ரிவிக்ரம! ப⁴வத்பத³ஸ்மரணமப்யகுர்வந்ந்ரு’ணாம் ।
திரஸ்க்ரு’திஸமுத்தி²தாமநுப⁴வந் வ்யதா²ம் ப்ராணிமி
ஶ்ரிதார்திஹர! தத்க்ரு’பாம் மயி குரு ப்ரபந்நே க்ஷணம் ॥ 889॥

க³லிதேந்த்³ரியோऽபி மலிநாஶயஸ்ஸதா³
விஷயாநுபூ⁴திகுதுகீ க்ரு’தோத்³யம: ।
அபி⁴லாஷமாத்ரஸுஹிதோ ப⁴வத்யஹோ
மநுஜஸ்தத³த்ர கருணாம் குரு ப்ரபோ⁴ ॥ 890॥
லீலாவிபூ⁴திரிதி கர்மஸு ஸர்வபா⁴ர-
மாரோப்ய சேதநக³ணாந் ஸுக²து:³க²பா⁴ஜ: ।
பஶ்யம்ஸ்ஸ்தி²தோऽஸி மது⁴ரஸ்மிதகாந்தவக்த்ர:
ஶ்ரீவேங்கடாசலபதே! க்வ க³தா க்ரு’பா தே ॥ 891॥
ஶ்ருதயோ வத³ந்தி ப⁴வதோ கு³ணாந் ஶுபா⁴ந்
ந ப⁴வாந் கதா³பி ஜநகோ³சரோऽஸ்தி ச ।
கத²மம்பு³ஜாக்ஷ! ப⁴வதி த்வயி ஸ்தி²ரா
நநு ப⁴க்திரத்ர கருணாமத:குரு ॥ 892॥
ஶாகோ²பஶாக²நிக³மப்ரதிபாத்³யமாநா:
அர்தா:² புநர்மநுஜஸம்ஶயவர்த⁴கா ஹி ।
நிர்ணேதுமத்ர பரதத்த்வமித³ம் பு³தா⁴ஶ்ச
க்லிஶ்நந்தி தத்குரு க்ரு’பாம் வ்ரு’ஷஶைலநாத² ॥ 893॥
க்ரு’ஷிமாதநோதி விதி⁴வத் க்ரு’ஷீவலோ
ஜலமுங் ந வ்ரு’ஷ்டிமபி⁴பாதயேத்³யதி³ ।
கிமு தேந தத்³வதி³ஹ ஸாத⁴கோ வ்ரதீ
கருணாம் விநைவ க³திபா⁴க்³ப⁴வேத்கத²ம் ॥ 894॥
கருணா யதி³ வேங்கடேஶ! ந ஸ்யா-
த்கிமு கர்மாதி³பி⁴ரத்ர மாநவாநாம் ।
கருணா யதி³ பாதிதா ததா³நீம்
கிமு கர்மாதி³பி⁴ரத்ர மாநவாநாம் ॥ 895॥
க்ஷுத்³ரா த³த³த்யசிரமேவ நிஜேப்ஸிதார்தா²ந்
யத்³தே³வதாஸ்ததி³ஹ தா மநுஜா ப⁴ஜந்தி ।
தாந் க்ஷுத்³ரஸம்பத³பி⁴லாஷிதயா முகுந்த³ !
ப⁴க்தாந்விதே⁴ஹி க்ரு’பயா ப⁴வத³ங்க்⁴ரிபத்³மே ॥ 896॥
மூட⁴ப்ராயே ஜக³தி ப⁴க³வந்! ஶங்கரோபாஸநேந
ப்ரேஷ்ட²ம் தை³வம் கிமிதி ஜநயந் ஸம்ஶயம் மாநவாநாம் ।

டோ³லாரூட⁴ம் கலயஸி மநஸ்தத்த்வலப்³த்⁴யுத்ஸுகாநாம்
தத்த்வாம்ஶே தத்குரு கருணயா பு³த்³தி⁴தா³ர்ட்⁴யம் முராரே ॥ 897॥
ஆஶாவிஶேஷபரிகு³ண்டி²தஸத்ஸ்வபா⁴வா:
விஶ்வாஸபாத்ரமபி ஹந்த!ஸதா³ஶ்ரிதஞ்ச ।
ஹா! வஞ்சயந்தி ஶட²தாகுடிலா மநுஷ்யா:
தேஷு ப்ரஸீத³ க்ரு’பயா குரு ஸந்மதீம்ஸ்தாந் ॥ 898॥
ஸுப்தேஷு பந்நக³ஸுசாரநிரர்க³லத்வம்
ஸஞ்சிந்த்ய கோ நு மநுதே நிஜரக்ஷணே ஸ்வம் ।
ஸ்வாபைகலீநஹ்ரு’த³யாந் க்ரு’பயாவஸீதி
மத்வா ப⁴ஜந்து மநுஜா ந்ரு’ஹரே! ப⁴வந்தம் ॥ 899॥
வக்ஷஸ்யமோக⁴மணிஹாரபரிஷ்க்ரு’தே தே
லக்ஷ்மீஸ்ஸதா³ வஸதி போ⁴கி³கி³ரிப்ரபோ⁴ ! யத் ।
தந்மத்க்ரு’தே புருஷகாரபராநுகம்பா
ஸம்பாதிநீ யத³ஹமார்ஜிதகில்பி³ஷோऽஸ்மி ॥ 900॥
நிர்ப⁴யோऽஸ்மி து³ரிதாகரோऽப்யஹம் நிர்ப⁴ரோऽஸ்மி கருணாகராச்யுத !

த்வத்³த³யாஸ்தி ஜநநீ ஹி வத்ஸலா மாத்³ரு’ஶாவநநிப³த்³த⁴கங்கணா ॥ 901॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
நவமஶதகம் ஸம்பூர்ணம் ।

10. த³ஶமஶதகம்

ஶ்ரீ: ।
ஶ்ரீமதே ராமாநுஜாய நம: ।
ஶ்ரீலக்ஷ்மீதா³ஸாய நம: ।
ஶ்ரீமத்³வேதா³ந்ததே³ஶிகாய நம: ।
அத² த³யாஸஹஸ்ரே த³ஶமஶதகம் ।
பத்³மாக்ஷம் பத்³மநாப⁴ம் பதக³பதிபத³ம் பூதபாதோ²தி⁴தல்பம்
ப்ராப்தாநேகாவதாரம் ஶ்ரிதது³ரிதஹரம் ஶ்ரீத⁴ரோதா³ரதா³ரம் ।
தி³வ்யை: பஞ்சாயுதை⁴ஶ்ச ப்ரகடிதவிப⁴வம் நீலஜீமூதகாந்தம்
ஶாந்தம் பீதாம்ப³ரந்தம் மம ச நயநயோர்த³ர்ஶயாத்³யாநுகம்பே ॥ 902॥

நிர்லிப்தோ நிர்விகார: க²க³பதிக³மநஸ்த்வம் க்வ தே³வேஶ! கோ³ப்தா
ஸ்பீ²தாக⁴ஸ்தே²மதா⁴மா குசரிதநிரத: க்வாஹமல்பார்த²லிப்ஸு: ।
நிர்லஜ்ஜோऽஹம் ததா²பி ப்ரணிபதநபரோ ப⁴க்திலேஶம் விநைவ
த்ராயஸ்வேதீஹ யாசே ப்ரகு³ணகு³ணநிதே⁴! தே து வீக்ஷ்யாநுகம்பாம் ॥ 903॥
நாஹம் ஶக்தோऽஸ்மி ராமாவரஜமுநிக்ரு’தே த்வத்ஸபர்யாவிதௌ⁴யத்
கர்தவ்யே நித்யகர்மண்யபி ஜட³ஹ்ரு’த³யோ நைவ நிஷ்டா²ம் வஹாமி ।
த்வத்³ப⁴க்தாநாம் முராரே ஶ்ருதிமது⁴ரகி³ராம் ஸம்ஶ்ரவே மே ந ஸக்தி:
ப⁴க்திர்நைவ த்வதீ³யே பத³கமலயுகே³ தத்ப்ரதீக்ஷேऽநுகம்பாம் ॥ 904॥
நிஷ்ப்ரத்யூஹம் விதா⁴தும் விதி⁴வதி³ஹ பு³தை⁴ரப்யஶக்தம் ஸுகர்ம
ஶ்ரீஶார்சைகஸ்வரூபம் விக⁴டநபடுபி: ⁴ பஞ்சபூ⁴தைர்விக்ரு’ஷ்டை: ।
சித்தம் சாஞ்சல்யமத்த க்ஷணமபி ந ப⁴வேத்த்வத்பத³த்⁴யாநஸக்தம்
ஶேஷக்³ராவாக்³ரதீ³ப! ப்ரஹிணு தவ க்ரு’பாம் தத்ஸமஸ்தாக⁴ஹந்த்ரீம் ॥ 905॥
பஶ்சாத்தாபோऽபி நோதே³த்யநுதி³நமபி து³ஷ்கர்மணாமார்ஜநேऽபி
ப்ராயோ ஜாநந்தி க்ரு’த்யம் ஸுக்ரு’தமிதிக்ரு’தம் லோப⁴லாபா⁴பி⁴பூ⁴தா: ।
ஸூநாகா³ரே பஶூநாம் ஹநநமிவ க்ரு’தம் நிர்த³யோ கா⁴துகோ யத்
தேஷாமுஜ்ஜீவநம் ஹா! கத²மிதி ந்ரு’ஹரே! வேத்³மி நாஹம் க்ரு’பாலோ ॥ 906॥
யத்ர க்வாபி ஸ்தி²தம் மாம் விவித⁴தநுஜுஷம் ப்ராப்ததாபத்ரயஞ்ச
ஶ்ரீமந் ஶேஷாத்³ரிநாத²! த்வத³ருணசரணத்⁴யாநஸக்தம் விதந்வந் ।
தத்³த்⁴யாநப்ராப்தஹர்ஷம் வித³லிதஹ்ரு’த³யத்⁴வாந்தமத்⁴வாவபோ³த⁴-
த்வத்³ப⁴க்தாங்க்⁴ரிப்ரஸக்தம் விதநு கருணயா பாபவர்மாவகு³ப்தம் ॥ 907॥
தூ⁴ர்தோऽயம் மே விபக்ஷஸ்ஸுஹ்ரு’த³யமிதி யத்³பே⁴த³மாகல்ப்ய மௌட்⁴யாத்
மர்த்யேஷு ஸ்வீயபா⁴வப்ரகு³ணிதசரிதோ து:³க²பா⁴ங்மோத³பா⁴க் ஸ்யாம் ।
ஸம்லிப்தாச்சோ²ருக³ந்தே⁴ து⁴ரி நிஜபு⁴ஜயோஶ்சே²த³கேऽபி ப்ரமோத³ம்
ஸ்வஸ்வாந்தேத்வேகரூபம் விதர கருணயா மே பு⁴ஜங்கா³த்³ரிநாத² ॥ 908॥
ஏதத்கர்மாபி⁴நுந்நம் ப²லமித³மிதி யத்ஸஞ்சிதேஷு க்ரமேண
ஸ்ரஷ்டா நேஷ்டேऽபி வக்தும் ஹ்யவிரதகரணாத்கர்மணாம் பே⁴த³பா⁴ஜாம் ।
வ்யாஸேநாப்யுக்தமேதத்³க³திரபி ப³ஹுதா⁴ஹோ விசித்ரேதி தஸ்மாத்
ஶ்ரீமந் ஶேஷாத்³ரிநாத²! ப்ரஹிணு தவ க்ரு’பாம் கர்மஹந்த்ரீம் ஜநேஷு ॥ 809॥
ஸர்வஜ்ஞோऽபி ப்ரக்ரு’த்யா ப³ஹுவித⁴குடிலக்ரூரகர்மாபி⁴ஷக்தாம்-
ஸ்தத்தத்கர்மாநுரூபம் தநுவிதரணதஶ்சேதநாந்பாதயேஶ்சேத் ।

க்லேஶப்ராயே ஜக³த்யப்யநுப⁴வஶிதி²லாஸ்த்வத்பத³த்⁴யாநஸக்தா:
பூ⁴யாஸுஸ்தே கத²ம்வா வ்ரு’ஷஶிக²ரிபதே! தத்க்ரு’பாம் பாதயாஶு ॥ 910॥
ப்³ரஹ்மாண்டா³ந்தர்க³தாநாம் விவித⁴தநுஜுஷாமந்தராவிஶ்ய தத்த-
த்தத்தத்கர்மப்ரவ்ரு’த்த்யா வ்ரு’ஷஶிக²ரிபதே! ப்ரேரயந்நைஹிகேஷு ।
தாம்ஸ்தாந் த்³வந்த்³வாபி⁴ஷிக்தாநநவரதமபி ப்ரேக்ஷமாணோ விபா⁴ஸி
ஸ்வீயம் ப⁴வ்யஸ்வரூபம் ப்ரகடய க்ரு’பயா ப⁴க்திஸம்ப்ராபணார்த²ம் ॥ 911॥
மாதுர்க³ர்பே⁴ வஸந்ஸந் பரவஶவிசலத்பிண்ட³கஶ்சண்ட³பீட:³

மாத்ராபு⁴க்தாந்நநாநாரஸபரிணமநப்ராப்தவ்ரு’த்³தி⁴ஸ்ஸ்வகோஶே ।
ஜீவோऽயம் ஸஞ்சிதாநாம் ப²லமநுப⁴விதும் கர்மணாம் ஜாயதே யத்
தஸ்மாத³ப்⁴யர்த²யே த்வாம் ப்ரஹிணு மயி க்ரு’பாம் ஜந்மஹந்த்ரீம் க்ரு’பாலோ ॥
912॥
த³த்வா ஶாஸ்த்ரம் நரேப்⁴ய: ப்ரக்ரு’திமபி ததா² தாவகீம் கல்பயந்ஸந்
ஆஜ்ஞாச்சே²தீ³தி ருஷ்ட:க்ஷிபஸி விஷயகா³ந்மாயயா மோஹிதாம்ஸ்தாந் ।
யுக்தம் கிம் வா தவேத³ம் ஸததஸுக²தி⁴ய:க்ஷிப்ரஸௌக்²யேப்ஸவஸ்தே
மாத்³ராக்ஷீர்தோ³ஷமேஷாம் ததி³ஹ கருணயா ரக்ஷ ஶேஷாத்³ரிநாத² ॥ 913॥
ஆஹாரஸ்நாநபோ⁴கா³த்³யகி²லமபி ச யந்மாநுஷோ நித்யமஸ்யாம்
மேதி³ந்யாம் ஸாபி⁴லாஷம் முஹுரநுப⁴வதி ஶ்ரீநிவாஸாத்மமித்ரை: ।
சித்ரம் தத்தஜ்ஜிஹாஸா ந ஹி ப⁴வதி கதா³ப்யேவமஸ்ய த்வதீ³யா
ஸா மாயா காரணம் தத்ப்ரஹிணு தவ க்ரு’பாம் ஹேயதாஜ்ஞாநதா³த்ரீம் ॥ 914॥
மாதஶ்ஶேஷாத்³ரிநேதுர்ஹ்ரு’த³யகமலஜே!ஸாநுகம்பேऽநுகம்பே !

தந்நாபீ⁴கூபபத்³மப்ரப⁴வஶதத்⁴ரு’தேஸ்ஸாஹ்யக்ரு’த்³பா⁴ஸி நித்யம் ।
யஸ்மாத்த்வாம் வீக்ஷமாணஸ்ஸ து ஸ்ரு’ஜதி சிராத்கர்மவீக்ஷாநபேக்ஷ:

ஜந்தூநந்தாபி⁴மந்தூந்கலயஸி ஸததம் த்வம் யதஶ்ஶ்ரீஶஸக்தாந் ॥ 915॥
ஆகிஞ்சந்யம் த⁴நாதே:³ ப்ரகடயிதுமஹம் ந த்வயி ஶ்ரீஶ !ஸஜ்ஜ:
கைங்கர்யாபா⁴வரூபம் ததி³தி நிக³தி³தும் ஹந்த!ஜிஹ்ரேமி நாத²!
யஸ்மாதா³ஶாவிஶேஷாத்³த⁴நக்³ரு’ஹஸுததா³ராதி³வஶ்யஸ்தத³ர்த²ம்
து³ஷ்கர்மப்ராப்தபாபஸ்ததி³ஹ தவ க்ரு’பாம் பாபஹந்த்ரீம் நிதே⁴ஹி ॥ 916॥
ஏகத்ர த்³வேஷிவர்கோ³ த⁴நஸுதத³யிதாப்ரேமப³ந்த: ⁴ பரத்ர
ஸ்பீ²தாஶாந்யத்ர நித்யம் வ்ரு’ஷஶிக²ரிபதே! பீட³யந்த்யேகதை³வ ।
அந்த: காமாதி³தோ³ஷா: ப³ஹுவித⁴விஷயவ்யக்³ரதாஜக்³த⁴மேநம்

தீ³நம் மாம் பாது நித்யம் நிருபமது³ரிதாகம்பமாநம் த³யா தே ॥ 917॥
ஸ்யாந்நாமைதந்முராரே! த்ரிவித⁴கடுமஹாதாபஸந்தப்யமாநே
லோகேऽஸ்மிம்ஸ்த்வத்ஸபர்யாவ்யதிகரகரணேऽப்யந்தராயோ மஹாந் ஹி ।
ஆஸ்திக்யாத்³யத்³யதேத ப்ரக்ரு’திவஶதயா புண்யகர்மப்ரதீபோ
விக்⁴நஸ்ஸ்யாதே³வ தஸ்மாத்ஸவிநயமது⁴நா த்வத்³த³யாம் ப்ரார்த²யேऽஹம் ॥ 918॥
ப்³ரஹ்மாத்³யா தே³வதா யச்ச்²ருதிமது⁴ரவசஶ்ஶ்ரோதுகாமா: பயோதே: ⁴
பாரம் ப்ராப்ய ஸ்தவைஸ்தைர்க⁴டிதகரபுடா ப⁴க்திபா⁴ஜஸ்ஸ்துவந்தி ।
மாதஶ்ஶ்ரீஶாநுகம்பே! வ்ரு’ஷஶிக²ரிதடே மர்த்யநேத்ரைகபேயம்
க்ரு’த்வா தம் வேங்கடேஶம் பரமபத³முத³ம் தா³பயஸ்யைஹிகேப்⁴ய: ॥ 919॥
காருண்யைகார்ணவஸ்த்வம் த³ஶஶிரஸி குதோ நாகரோஸ்த்வத்³த³யாம் தாம்
த்⁴வாங்க்ஷே யாமாதநோர்யத்ப்ரணிபதநபரஸ்ஸ த்வயம் நேதி கிம் வா ।
க்³ரு’த்⁴ரேஶஸ்யாபி⁴ஹந்தா ஶரணமுபஜுஷோ யத்³த³யா தந்ந ஸக்தா
ஸ்தா²நே ப⁴க்தாபராதி⁴ஷ்வயி! ப⁴வஸி கத²ம் நாத²! காருண்யமூர்தி: ॥ 920॥
ப்ராசீநாநல்பகர்மவ்யதிகரஜநிதஸ்பீ²தது:³கோ²பபு⁴க்த்யை
துச்ச²ச்சா²கா³தி³யோநிஷ்வதி⁴க³தஜநநஸ்ஸம்ஸரந்நாஸமத்ர ।
ஜாதஶ்ஶ்ரீவைஷ்ணவஸ்ஸம்ஸ்தவ து கருணயா தி³வ்யதே³ஶேऽத்³ய நாத²!
த்வத்³ப⁴க்தாநாஞ்ச ஸேவாக்ரு’தமதிரப⁴வம் த⁴ந்யத⁴ந்யோऽஸ்ம்யதோऽஹம் ॥ 921॥
க்³ராஹக்³ரஸ்தம் க³ஜேந்த்³ரம் பரமபத³க³தோ ரக்ஷிதும் ஹந்த! ஶக்தோऽ-
ப்யாராத்ஸங்கல்பதோ யத்³வ்ரு’ஷஶிக²ரிமணே! பஞ்சஹேதீஶபாணி: ।
ஆகர்ஷந்பீதசேலம் ஸ்வயமஹிரிபுமப்யாத்தவேகோ³ऽபி⁴நுந்ந:
காருண்யேநாஶு ஸாக்ஷாதி³ப⁴பதிமக³மஸ்தாத்³ரு’ஶம் ரக்ஷ தந்மாம் ॥ 922॥
பாஞ்சாலீம் பஞ்சபத்நீம் ஸபதி³ ந்ரு’பஸபே⁴ து³ஷ்டது³ஶ்ஶாஸநேந
ப்ராக்ரு’ஷ்டாத்மாம்ஶுகாம் தாம் விவித⁴வஸநத³ஸ்ஸ்வஸ்த²லஸ்தோ²ஹ்யரக்ஷ: ।
ஏவம் வா நாத²! மாம் ச ப்ரியவ்ரு’ஷஶிக²ரிந்! தத்ர திஷ்ட²ந்க்ரு’பாலோ!
ஸம்ரக்ஷேத்யார்தசித்தஸ்ஸ்த்வயி நிஹிதப⁴ர: ப்ராஞ்ஜலி: ப்ரார்த²யே த்வாம் ॥ 923॥
மாத: கிம் வாநுகம்பே! ந த³நுஜரிபுணா காரயஸ்யாஶ்ரிதார்த²ம்
யந்மாதுர்க³ர்ப⁴கோஶே ம்ரு’தமபி தநயம் ஜீவயந்நுத்தராயா: ।
கௌந்தேயேப்⁴ய: ப்ரமோத³ம் வ்யதரத³யமஹோ! சோதி³தோ ஹி த்வயைவ
ஶ்ரீமாந்ஶேஷாத்³ரிநாத:² ப்ரகத²ய கிமிதோऽப்யஸ்தி வைசித்ர்யமந்யத் ॥ 924॥

வேதா³த்⁴யாயீ ந த⁴ர்மப்ரவணஸிதமநா நாபி தத்வப்ரவேத்தா
த்³ரவ்யத்யாகீ³ ந சாஹம் ந நிஜகு³ருஜநாஸக்தசித்தோ ந ஶாந்த: ।
நாப்யந்யக்லேஶது:³கீ² ந பரத⁴நஜிஹாஸுஸ்ததா² நோபகாரீ
மாதஶ்ஶ்ரீஶாநுகம்பே! கத²ய ஜநமமும் வல்லபா⁴யேத்³ரு’ஶம் மாம் ॥ 925॥
ஆஶாதூத்³தா³மபூ⁴மா ப³ஹுவித⁴விடபா தா⁴வயத்யாஶு தூ³ரம்
த்ரைலோக்யாகா³ரஸாரப்ரஸ்ரு’மரமநஸம் மாம் வ்ரு’ஷக்³ராவநாத² ।
தஸ்மாதே³கத்ர திஷ்ட²ம்ஸ்தவபத³யுக³ளத்⁴யாநஸக்த: கத²ம் வா
பூ⁴யாஸம் பூ⁴மிபா⁴கே³ ப்ரஹிணு மயி க்ரு’பாம் தத்ஸதா³ஸ்தே²மதா³த்ரீம் ॥ 926॥
மாயாஸம்மோஹிதாநாம் து⁴ரி யதி³ ந்ரு’ஹரே! கோ³சரஸ்ஸ்யா ஜநாநாம்
ஆஶாபாஶாபி⁴நுந்நைரஹமஹமிகயா ப்ரார்த்²யமாநஶ்ச தைஸ்ஸ்தை: ।
ஸர்வஜ்ஞஸ்ஸர்வஶக்தோऽப்யஹஹ ஸபதி³ தி³ங்மூட⁴தாம் ப்ராப்ய திஷ்டே:²

அப்ரத்யக்ஷஸ்ததே³தாநவஸி கருணயா ப்ரார்தி²தார்த²ப்ரதா³யீ ॥ 927॥
அர்சாரூபீ ஸ்வகீயாம் ஶ்ரியமதிஶயிநீம் த³ர்ஶயந்பாபிநாஞ்ச
ஶ்ரீமம்ஸ்தார்க்ஷ்யாபி⁴யாயிந்!ஸ்வயமதிமது⁴ராம் மூர்திமப்யார்திஹந்த்ரீம் ।
தத்தத்காமாபி⁴பூர்த்யை விலஸஸி ஶிக²ரே ஶேஷஶைலஸ்ய நித்யம்
கிம் ப்³ரூமஸ்தேऽநுகம்பாம் பு⁴வி து கிமத²வா பா⁴க்³யமேதஜ்ஜநாநாம் ॥ 928॥
ஸ்வாநுஷ்டா²நம் விநா யே ப்ரவசநபடவோ போ³த⁴யந்தீஹ ஶாஸ்த்ரம்
கோ³வக்த்ரவ்யாக்⁴ரகல்பாஸ்ஸஹ்ரு’த³யஜநதாவஞ்சகாஸ்ஸஞ்சிதார்தா:² ।
தேஷாம் ஜ்ஞாநோபதே³ஶாத்கத²மிவ ப⁴விதா ஶுத்³த⁴சித்தோ ஜநோऽயம்
ஶாஸ்த்ராநுஷ்டா²நஸக்தாந் விரசய க்ரு’பயா தாந்முராரே! தத³த்ர ॥ 929॥
ஶேஷாத்³ரீஶ! த்வதீ³யஸ்பு²டகமலபத³த்⁴யாநதா⁴ரைகநிக்⁴நம்
ஸ்வாந்தம் மே மோத³மாநம் ப⁴வது கருணயா புண்ட³ரீகாக்ஷ! நித்யம் ।
யத்³த்⁴யாநாதை³ஹிகாநாம் ப³ஹுவித⁴விஷயவ்ராதபா⁴ஜாம் ஜநாநாம்
தூ³ரீபூ⁴யாத³தந்த்³ரா ஸஹவஸதிரிஹ ப்ராயஶஶ்ஶோகஹேது: ॥ 930॥
லக்ஷ்மீஸ்த்வாம் விஶ்வப³ந்து⁴ம் ப⁴ஜதி நிருபமப்ரீதிப³ந்தா⁴நுப³த்³தா⁴
த்வஞ்சாஸ்யா ப்⁴ரூவிலாஸப்ரஸரபரவஶோ வர்தஸே நிக்⁴நசேஷ்ட: ।
நித்யாவாஸா த்³வயோஸ்ஸா மநஸி ச கருணா ஸ்வாஶ்ரிதக்லேஶஹந்த்ரீ
ஸத்யேவம் சிந்தயேயம் த்வயி நிஹிதப⁴ர ஶ்ஶ்ரீஶ! தா³ஸ: கிமர்த²ம் ॥ 931॥
நாநாஜந்மப்ரதா³நம் ப்ரப³லநிரவதி⁴க்லேஶதா³நம் குவ்ரு’த்தி:
யத்³யத்காருண்யகார்யம் ததி³ஹ கு³ணநிதே⁴! சேதநாநாம் ஜக³த்யாம் ।

க்லேஶை: பாபப்ரணாஶோ ப⁴வதி தத³நு ச ஶ்ரேஷ்ட²வம்ஶப்ரஸூதி:
பூ⁴யாத்த்வத்பாத³பத்³மப்ரவணமதிரபி ஶ்ரீஶ!ஸத்ஸங்க³ போ³த: ⁴ ॥ 932॥
நிஸ்ஸீமாஶ்சர்யகார்யப்ரகடிதவிப⁴வம் மாநுஷாகாரப⁴வ்யம்
தி³வ்யாகாரம் ப⁴வந்தம் சிரது³ரிதக³ணத்⁴வாந்தருத்³தா⁴ந்தராக்ஷா: ।
தி⁴க்குர்வந்தோ மநுஷ்யா நிகடபரிசயாந்நைவ ஜாநந்தி ஸேவ்யம்
ஶௌரே! தந்மாவதாரம் பு⁴வி குரு க்ரு’பயா து³ஷ்டமேதஜ்ஜக³த்³தி⁴ ॥ 933॥
ப⁴க்தாதீ⁴நத்வமர்சாக்ரு’திரிஹ ப⁴க³வந்! ஶீதவாதாதபோத்தா²ந்
க்லேஶாந் ஶஶ்வத்ஸஹிஷ்ணு: ப்ரக்ரு’திவஶதயா ஸ்வாநுகூலம் க்ரு’தார்சாம் ।
அங்கீ³குர்வந் ஸ்மிதாஸ்ய: ப்ரகடயஸி ஹரே!ஶ்ரீபதேஸ்தே கிமேதத்
ஸ்வாதந்த்ர்யம் குத்ர யாதம் ப⁴வஸி கருணயா சாத²வா லோகநிக்⁴ந: ॥ 934॥
நித்யாநந்தா³த்மகோऽபி ப்ரக்ரு’திவிக்ரு’திஜத்³வந்த்³வஸங்கூ⁴ர்ணிதாக்ஷை:

ஸ்வேச்சா²வ்ரு’த்திப்ரவ்ரு’த்தைஷ்ஷட³ரிக³ணவிஶீர்ணாத்மகைர்மாநுஷைஸ்த்வம் ।
நித்யஞ்சாப்⁴யர்ச்யமாநோ வ்ரு’ஷஶிக²ரிபதே! மந்த³ஹாஸாபி⁴ராம:
க்ஷாந்த்யௌதா³ர்யோருகார்யம் கலயஸி கருணாப்ரேர்யமாணோ த⁴ரித்ர்யாம் ॥ 935॥
தோ³ஷோ நைவைஷ ந்ரூ’ணாமிஹ கலிமஹிமா தாத்³ரு’கி³த்யம்பு³ஜாக்ஷ ।
த்வம் மந்வாநஸ்ஸபர்யாம் கலுஷிஜநக்ரு’தாம் ஸாத³ரம் ஸ்வீகரோஷி ।
காருண்யைகாகரோ ஹி ப்ரஶமிதது³ரிதஸ்ஸம்ஶ்ரிதாநாம் வ்ரு’ஷாத்³ரௌ
க்ஷாந்த்யௌதா³ர்யோருகார்யம் கலயஸி ஸததம் ப்ரார்தி²தார்த²ப்ரதா³யீ ॥ 936॥
பத்ரம் புஷ்பம் ப²லஞ்சாப்யுபஹ்ரு’தமுத³கம் ப⁴க்திதோऽத்³மீதி ஶௌரே ।
யத்ப்ரோக்தம் தச்ச கர்தும் த்வயி மம ந த்³ரு’டா⁴ ப⁴க்திரஸ்தீஹ தாத்³ரு’க் ।
ஸ்ரு’ஷ்டம் வஸ்து த்வயா தத்³பு⁴வி கரயுக³தோ ப⁴க்திபூதம் க்³ரு’ஹீத்வா
துப்⁴யம் த³த்தாந்யமூநீத்யஹஹ । க³தி³துமப்யுத்³த⁴தோऽஹம் விலஜ்ஜே ॥ 937॥
கோ⁴ராரண்யே ஜடாயுர்து⁴தகுணபக³ணாக⁴ஸ்மரே க்³ரு’த்⁴ரவம்ஶே
ஜாதோऽபி ஸ்வாமிப⁴க்தோ ஜரட²தநுரபி ப்ராணநிர்ணிக்தராக:³ ।
பௌலஸ்த்யௌத்³த⁴த்யஹந்தா ரகு⁴வரசரணந்யஸ்தமஸ்தோऽஸ்தமாகா³த்
தாத்³ரு’ங் நிஷ்டா² கத²ம் ஸ்யாந்மயி தவ கருணாபாத்ரதாம் யல்லபே⁴ய ॥ 938॥
பீ⁴ஷாஸ்மாந்மாதரிஶ்வா பவத இஹ ததோ²தே³தி ஸூர்யோऽபி பீ⁴ஷா
ம்ரு’த்யுர்தா⁴வத்யதந்த்³ரோ த்³ருஹிணஹரதுராஷாட் கிரீடார்சிதாங்க்⁴ரே ।
ஏதத்ஸர்வம் ஶரீரிப்ரகரபரிரிரக்ஷாக்ரு’தம் ஸர்வவேத்த்ரா
காருண்யப்ரேரிதேந த்ரிபு⁴வநவிபு⁴நா வேங்கடேஶ! த்வயா ஹி ॥ 939॥

126 sanskritdocuments.org



ஶ்ரீலக்ஷ்மீதா³ஸவிரசிதம் த³யாஸஹஸ்ரம்

ஸம்ப்ராப்தாநேகபோ⁴கோ³ऽப்யஸக்ரு’தி³வ தவாநுக்³ரஹாதா³ஶயைவ
ஶ்ரீமந்! ஶஶ்வத்³த⁴நார்தீ² த⁴நிஜநஸத³நத்³வாரஸஞ்சாரஶீல: ।
தி⁴க்காராஶீர்ணகர்ணோ நிருபமஹ்ரு’த³யக்லேஶஸந்த³ஹ்யமாநோ
மர்த்யஸ்ஸ்யாத்தேऽநுகம்பாம் ததி³ஹ நரஹரே! நிக்ஷிபாஶாநிஹந்த்ரீம் ॥ 940॥
து³ஷ்டே ஶிஷ்டோபதி³ஷ்டா ப⁴வதி ஹி ப²ணிதிர்வ்ரு’ஷ்டிவச்சோஷரே ய-
த்தத்கஷ்டா து³ஷ்டமைத்ரீ ஜக³தி³த³மநிஶம் கு⁴ஷ்டதௌ³ஷ்ட்யைகநிஷ்ட²ம் ।
ஸுஸ்பஷ்டாஷ்டாபத³ஶ்ரீரியமபி ஜக³தீ ஶாரிஸங்க்ஷோப⁴த³க்ஷா
ஹ்யக்ஷப்ரக்ஷேபஶிக்ஷாக்ஷுபி⁴தகுகிதவா தத்க்ஷிபாத்ராநுகம்பாம் ॥ 941॥
ஸாதூ⁴நாம் ப்ராயஶோऽஸ்மிந் ஜக³தி பரிப⁴வஸ்ஸம்ப⁴வத்யல்பசித்தை:
து³ஷ்டைஸ்தந்மௌநமுத்³ராபரிஹ்ரு’தஜநதாஸ்தே விஸ்ரு’ஷ்டாபி⁴மாநா: ।
த்வந்நாமத்⁴யாநதுஷ்டா த³லபிஹிதஶலாடுப்ரதீகாஶகாயா:
லீயந்தே க்வாபி தாத்³ரு’க்ஸ்தி²திமிஹ க்ரு’பயா தே³ஹி மஹ்யம் க்ரு’பாலோ ॥ 942॥
விஷ்ணோ! பௌஷ்ணோऽஸி கோஷ்ணை: கதிபயகிரணைர்வ்யாதி⁴முந்மூலயந்ஸந்
கைஶ்சித்தீக்ஷ்ணை: கரைஶ்ச ப்ரவிததஜலதே⁴ரம்பு³ ஜீமூதயந்ஸந் ।
காலஞ்சாகல்பயந்ஸந் ப்ரயதவிதி⁴க்ரு’தே ஸர்வஸாக்ஷீ நியந்தா
த்ரய்யாத்மாந்நப்ரதா³தா நநு தவ கருணா ஹந்த!வைஷம்யமுக்தா ॥ 943॥
கந்த³ர்போ த³ர்பதா³தா ஜரட²மபி மநோநோத³நேநாநிநீஷு:
காந்தாப்⁴யர்ணம் விவர்ணம் கிமுத! யுவஜநேஷ்வஸ்ய சேஷ்டாவிஶேஷே ।
ஜாநந்த்யேதே யுவாநஸ்ஸ்மரபரவஶதாப்⁴ராந்தசித்தா: ப்ரமத்தா:
விஶ்வம் காந்தாமயம் தத்பரிஹர க்ரு’பயா மௌட்⁴யமேதந்முராரே ॥ 944॥
த³ர்ஶம் த³ர்ஶம் மநுஷ்யா யமஸத³நக³தாந்ப்ராணிநஸ்ஸ்தை²ர்யமாத்ம-
ந்யாமந்வாநா நிஜாஸோஶ்ஶமத³மரஹிதா: த்³ரோஹலப்³தா⁴ந்யவித்தா: ।
ஆத்மாநம் போஷயந்தஸ்ஸததமபி பரோத்³க³ர்ஹணாஸக்தசித்தா:
காலம் ஸம்யாபயந்தி ப்ரஹிணு தவ க்ரு’பாம் த்வத்பத³த்⁴யாநதா³த்ரீம் ॥ 945॥
ஸ்ரு’ஷ்டௌ யத்³வஸ்து ஹேயம் ததி³ஹ ஜநிமத: கஸ்யசித்³போ⁴க்³யமேவ
ப்ராயஶ்சேத³ம் ஹி த்³ரு’ஷ்டம் கிடிரதிகலுஷம் ஹேயவஸ்த்வத்தி போ⁴க்³யம் ।
த்யாஜ்யம் யத்³ ஜ்ஞாநிநாம் தத்³விஷயிபரவஶாநாம் ப⁴வேத்³போ⁴க்³யபோ⁴க்³யம்
தஸ்மாச்ச்²ரீ ஶ்ரீநிவாஸ! ப்ரஹிணு தவ க்ரு’பாம் தேஷு மூடா⁴த்மகேஷு ॥ 946॥
ஸம்ராட்³ பூ⁴த்வா ஸமந்தாது³பந்ரு’பதிஶிரோரத்நகோடீரநிர்ய-

த்³ரோசிர்நீராஜிதாங்க்⁴ரிஶ்ஶஶத⁴ரஸத்³ரு’ஶச்ச²த்ரமூர்தா⁴ கதா³சித் ।
த்³விட்³பி:⁴ ப்ரப்⁴ரம்ஶிதஸ்ஸந்நடதி நிஶி பராகா³ரகத்³வாரி பி⁴ஸ்ஸா-
பி⁴க்ஷார்தீ²ஸ்தே²ம கிஞ்சித்ததி³ஹ ந ந்ரு’ஹரே! தேநுகம்பா ஸ்தி²ரைகா ॥ 947॥
யத்³யத்³ரூபம் மநோஜ்ஞம் க்ரமஶ இஹ வயோவ்யுத்க்ரமாத்தத்கராலம்
யத்³யத்கா²த்³யம் ஸ்வபோ⁴க்³யம் க்ரமக³லிதரதா³லேஸ்தது³த்ஸார்யமேவ ।
காந்தாஸ்ரக்³க³ந்த⁴பூ⁴ஷாத்³யகி²லமபி ததா²ஸ்யாஜ்ஜிஹாஸைகபாத்ரம்
த்யாஜ்யம் போ⁴க்³யம் ந கிஞ்சித்தத³பி⁴லஷத தாம் ஶ்ரீநிவாஸாநுகம்பாம் ॥ 948॥
நிர்தூ⁴தாஶேஷபாபோऽப்யநுஸ்ரு’தஸுக்ரு’தஸ்தத்ப²லம் சாநுபோ⁴க்தும்
ரம்போ⁴ர்வஶ்யாதி³யோஷாபடுகுடிலகடாக்ஷைகபாத்ரம் ஹி நாகே ।
பூ⁴யாஸம் தத்கடாக்ஷம் ப்ரஹிணு மயி ததா² சிந்தயந்த்யாம் க்ரு’தோ ய:
ஶ்ரீமந்! ஶேஷாத்³ரிநாத²! த்வத³துலகருணாம் காங்க்ஷமாணோऽஸ்மி தீ³ந: ॥ 949॥
யத்³யத்³ப⁴வ்யம் ப⁴விஷ்யத்யநுப⁴வப²லத³ம் ப்ராயஶஸ்தத்ததே³வ
ஶ்ரீஶாநுத்⁴யாநநிஷ்டா²ம் குத இஹ வயமப்யாத்³ரியாமோ முதே⁴தி ।
மூடா⁴ ஜல்பந்தி கேசித்த்வத³மலகருணாவைப⁴வம் நோ விது³ஸ்தே
த்வத்பாத³த்⁴யாநயோகா³த்³ரசிதமபி மஹத்கர்ம தந்நஶ்யதீதி ॥ 950॥
வித்தே ஸத்யப்யதா³நாத³நுப⁴வவிரஹாஜ்ஜாயதே து³ர்க³தஸ்ஸந்
தௌ³ர்க³த்யாத்பாபகர்மண்யநுதி³நநிரத: பாபதஸ்துச்ச²ஜந்மா ।
தாத்³ரு’க்³ஜந்மாத்தது:³க²ப்ரஸரணக³லிதஸ்வீயகர்மப்ரவ்ரு’த்தி:
தச்சே²ஷக்³ராவநாத²! ப்ரஹிணு தவ க்ரு’பாம் தா³நபு³த்³தி⁴ப்ரதா³த்ரீம் ॥ 951॥
ஸா த்ரய்யப்யாத³ராத்த்வத்³கு³ணக³ணக³ணநாரப்³த⁴ஸர்வப்ரயத்நா-
ப்யைகைகஸ்யாந்தமந்தஸ்ஸுசிரமநநதோऽப்ராப்ய கி²ந்நா நிவ்ரு’த்தா ।
ஸத்யப்யேவம் த³யாயா நிரவதி⁴மஹிமாக்ரு’ஷ்யமாணா நிதாந்தம்
ஸ்மாரம்ஸ்மாரம் விலீநா ப⁴வதி க²லு ஸதா³ தந்மயீ வேங்கடேஶ ॥ 952॥
ஸம்வர்தே ஜ்ஞாநஹீநாந்க³தகரணதயாப்யாத்மரக்ஷாவியுக்தாந்
ஜீவாம்ஸ்தாந் ஸம்ரிரக்ஷுஶ்ஶிஶுரபி ஜட²ரே போஷயந்ஸாவகாஶே ।
ஸ்ரு’ஷ்டௌ ஸ்பஷ்டாங்க³காம்ஸ்தாந்விஸ்ரு’ஜஸி ஜட²ராத்ஸேந்த்³ரியாந்
ஜ்ஞாநபு³த்³தா⁴ந்
ஶ்ரீமந்! ஶேஷாத்³ரிநாத²! த்வத³மிதகருணாகார்யமேதத்³தி⁴ ஸர்வம் ॥ 953॥
யுத்³தா⁴ந்தே ப்ரார்தி²தா யா பவநதநுபு⁴வா ராக்ஷஸீச்சே²த³நார்த²ம்
பாபாநாம் வா ஶுபா⁴நாம் ஹநநஸமுசிதாநாஞ்ச கார்யா க்ரு’பேஹ ।

நிர்தோ³ஷீ கோऽஸ்தி லோகேத்விதி க³தி³தவதீ ஸாஸ்தி வக்ஷஸ்ஸ்த²லே தே
நிர்பீ⁴கோ கோ⁴ரபாபஸ்தத³ஹமிஹ ப²ணிக்ஷ்மாப்⁴ரு’தீ³ஶாஸ்மி ஹ்ரு’ஷ்ட: ॥ 954॥
அர்தா²நாமர்தி²தாநாம் ப்ரவிதரணக்ரு’தே ஶேஷஶைலே வஸந்ஸந்
லக்ஷ்மீவக்ஷா:க்ஷமாக்ஷஶ்ஶ்ரயணவசநமாத்ரேண ஜாநந்ஸ்வப⁴க்தம் ।
தத்க்லேஶஞ்ச க்ஷிபந்ஸம்ஸ்தது³த³யமநிஶம் பா⁴வயஸ்யாத³ராத்³ய-
ந்மர்த்யா ஜாநந்தி நைவ த்வத³மலகருணாகார்யமஜ்ஞாநதஸ்தத் ॥ 955॥
நிந்தா³க³ர்பை⁴ர்வசோபி⁴ஸ்ஸுசரிதஜநதாருந்துதை³ஸ்ஸப்ரமோத³ம்
பாபாத்மாநோ மநுஷ்யாஸ்ஸமயமகி²லமப்யுத்ஸுகாஸ்தே க்ஷிபந்தி ।
ஆயுர்வ்யர்த²ம் நுத³ந்த:க்ஷணமபி ப⁴வதோ நாமஸங்கீர்தநார்த²ம்
பு³த்³தி⁴ம் நாவர்தயந்தி ப்ரஹிணு தவ க்ரு’பாம் தேஷு தத்³வேங்கடேஶ ॥ 956॥
நாநாவித்தாபஹாராத்ஸ்வயமிஹ த⁴நிகோ ஜ்ரு’ம்ப⁴மாணாமயஸ்ஸந்
ஸ்வீயத்³ரவ்யோபபோ⁴கே³ऽப்யநபி⁴மதமநாஸ்தாந்தநேத்ர:க்ஷுதா⁴ர்த: ।
தத்³வித்தம் பே⁴ஷஜார்த²ம் விதரதி பி⁴ஷஜே ந த்வத³ர்சோபயுக்த்யை
பாபம் ஹி த்³ரவ்யமூலம் த்விதி ச ந மநுதே த்வத்³த³யா தத்ர தூ³ரே ॥ 957॥
த்வத்³தா³ஸப்ரேஷ்யதா³ஸப்ரவரபத³ஸரோஜாத்தப⁴க்திம் க்ரு’பாலோ!
தந்வந்மாமப்யமந்தும் விரசய க்ரு’பயா யத்ப்ரஹ்ரு’ஷ்டோ ப⁴வேஸ்த்வம் ।
த்வய்யாக:³க்ஷந்துமர்ஹஸ்யபி து பு⁴வி ப⁴வத்³தா³ஸவர்கே³ க்ரு’தம் த-
த்க்ஷந்தும் ஶக்நோஷி நைவ ப்ரியவ்ரு’ஷஶிக²ரிந்! வர்தயைவம் ஸதா³ மாம் ॥ 958॥
ஐஶ்வர்யோந்மத்தசித்தாஸ்த்ரிதி³வவிப⁴வதோ விஸ்ம்ரு’தத்வத்பதா³ப்³ஜா:
தே³வா அப்யாத்மலாப⁴ப்ரணிஹிதமநஸோ ப⁴க்தஸ்ரு’ஷ்டாபராதா: ⁴ ।
ப்ராப்தே க்லேஶே ததா³நீம் த்வத³மலகருணாம் யாசமாநா லப⁴ந்தே
ஸ்வாஸ்த்²யம் தத்தேऽநுகம்பா நிருபமமஹிமா ஶேஷஶைலாக்³ரதீ³ப! ॥ 959॥
த்வத்³த்⁴யாநஸ்தா²பிதாஸும் ஸவநத⁴ரணிஜாம் ஜாநகீம் ஹந்த! ராம ।
க்ரோதா⁴ந்த⁴ஸ்த்வத்³கி³ரா த்³ராக்³கு⁴தவஹபதிதாம் வீக்ஷமாணோ வ்யதிஷ்ட:² ।
த்ரைலோக்யப்ரத்யயார்த²ம் வ்யவஸிதமுசிதம் கிம் க்வ யாதா த³யா தே
து³ஷ்டம் ஹ்யேதஜ்ஜக³த்³யத்த்ரிபு⁴வநஜநநீம் தாம் ததா²ப்யப்⁴யநிந்த³த் ॥ 960॥
ஹந்தும் தம் ஸைந்த⁴வம் யத்ப்ரகுபிதவிஜயோத³க்³ரஸோக்³ரப்ரதிஜ்ஞாம்
ஸார்த²ம் கர்தும் ச கோடித்³யுமணிருசிஜுஷா சக்ரராஜேந நாகே ।
சஞ்சத்ஸூர்யாபிதா⁴நம் ப்ரத⁴நபு⁴வி ப⁴வாந்காரயாமாஸ ஶௌரே ।
ப⁴க்தத்ராணாய கிம் வா கலயஸி க்ரு’பயா நாத்ர சித்ரம் ந கிஞ்சித் ॥ 961॥

உத்³தி³ஶ்ய ஶ்வேதவாஹம் தபநதநுபு⁴வா ரக்ஷிதாம் ஶக்திமேகாம்
ரக்ஷஸ்யக்ஷோப்⁴யதா³க்ஷ்யே பவதநயஜே பாதயித்வா ரஜந்யாம் ।
ஜிஷ்ணும் ப⁴க்தாக்³ரக³ண்யம் ரணபு⁴வி விபதோ³ மோசயாமாஸிதா²ஹோ ।
ப⁴க்தத்ராணாய கிம் வா கலயஸி க்ரு’பயா நாத்ர சித்ரம் ந கிஞ்சித் ॥ 962॥
உத்துங்க³க்ஷ்மாப்⁴ரு’த³க்³ராத்³க³க³நக³மநதஸ்ஸ்பீ²தஶுப்⁴ராம்ஶுகஸ்ஸந்
லோகாயைவம் ஸுதா⁴ம்ஶுஸ்ஸமுபதி³ஶதி யந்மாநஸாந்மாத⁴வஸ்ய ।
ஆவிர்பூ⁴தா த³யா ஸாப்யஹமிவ ததி³யம் ஶீதலா க்லேஶஹந்த்ரீ
தத்³யூயம் ஸம்ஶ்ரயத்⁴வம் வ்ரு’ஷஶிக²ரிபதேஸ்தாமதந்த்³ரா மநுஷ்யா: ॥ 963॥
ஶஶ்வத்³போ⁴கா³நுபூ⁴த்யாப்யுபரதிரிஹ நைவாநுபூ⁴தௌ புநஸ்த-
த்காங்க்ஷா சோஜ்ஜ்ரு’ம்ப⁴தே யத்³து⁴தக்⁴ரு’தஹுதபு⁴க்கல்பஸங்கல்பதாரா ।
அஸ்மிந் ஸாக்ஷீ யயாதிஸ்தத³நுதி³நமஹம் காமகோபாபி⁴தப்த:
ஶ்ரீமந்! ஶேஷாத்³ரிநாத²! த்வத³மலகருணாம் ஶீதலாமத்ர யாசே ॥ 964॥
ஸ்வார்த²த்வேநார்ஜிதேஷு ப்ரசுரதரத⁴நேஷூச்சஶ‍்ரு’ங்கே³ऽபி ஸௌதே⁴
ஸேவாஹேவாகப்⁴ரு’த்யேஷ்வபி நவருசிரப்ரத்நரத்நேஷு மாநீ ।
ப்ராயஸ்ஸ்வீயாங்க³மேயே ஸ்வபிதி க²லு தலே குக்ஷிமேயம் ரஸாந்நம்
ப்ராஶ்நாத்யந்யம் பரார்த²ம் ப்ரக்ரு’திவிவஶதாகார்யமேதத்க்ரு’பாலோ ॥ 965॥
வைகுண்டா²த்³தி³வ்யதா⁴ம்நோऽப்யுரக³ஶயநதோऽபீந்தி³ராஸுந்த³ராங்க³ம்
நித்யாநந்த³ஸ்வரூபம் ப⁴வக³ஹநக³லத்ப்ராணிபீடா³பநுத்யை ।
மாதர்தீ⁴ரேऽநுகம்பே! த்ரிபு⁴வநஸரணிம் த³ர்ஶயந்த்யாநயஸ்ய-
ப்யாராத்³பா⁴க்³யம் ததே³தத்கத²யிதுமஹமஸ்ம்யல்பசித்தோ ந த³க்ஷ: ॥ 966॥
ஸத்³பி⁴ஸ்ஸம்ஸேவ்யமாநம் குமதிவநகுடா²ரம் மஹாபா⁴ஷ்யகாரம்
ஶ்ரீமத்³ராமாநுஜார்யம் கு³ருவரமுருஹ்ரு’த்³த்⁴வாந்தவித்⁴வம்ஸஸூரம் ।
ஸந்த³ர்ஶ்யாஜ்ஞாய மஹ்யம் யது³பக்ரு’திமதாநீ: க்ரு’பாம் கிம் ப்³ரவீமி
ஶ்ரீமம்ஸ்தச்ச்²ரீநிவாஸ! ப்ரகு³ணகு³ணநிதே⁴! நிர்ப⁴யோऽஸ்ம்யத்ர பாப: ॥ 967॥
க்ஷீராகூபாரகந்யா யத³சலத³யிதா யஸ்ய ஸர்வேஶ்வரத்வம்
ஶ்ரீவத்ஸோ யஸ்ய வக்ஷஸ்யபி⁴கநதி ததா² கௌஸ்துபோ⁴ வைஜயந்தீ ।
யத்³வாஹோ வைநதேயஶ்ஶயநமஹிபதிர்தா⁴ம வைகுண்ட²நாம
த்வம் ஶேஷாத்³ரௌ ஸ ஏவ ப்ரவிலஸஸி க்ரு’பா ஹந்த! மர்த்யேஷு கீத்³ரு’க் ॥
968॥

து³ர்மார்க³வ்யாப்ரு’தாநாம் கடுகபடஹ்ரு’தா³மந்யவித்³ரோஹிணாஞ்ச
ஸ்வாதீ⁴நாத்யந்தஶாந்த ஸ்வவசநகரணாஸக்தஹிம்ஸாப்ரதா³நாம் ।
ஸாஹ்யப்ரோத்ஸாஹகேஸ்மிந்ஸதி கலிபுருஷே ஸார்வபௌ⁴மே முராரே!
ஸந்தஸ்த்வத்³த்⁴யாநஸக்தா: கத²மிவ நிவஸேயு: க்ரு’பாம் தே விநாத்ர ॥ 969॥
ப்ராமாண்யேந த்ரயீம் தாம் நு கதிசிது³ரரீக்ரு’த்ய யேப்யாமநந்த:
தத்³வ்யாக்²யாகைதவாத்த்வாம் கு³ணிநமகு³ணிநம் ஹந்த । மித்²யா ஜக³ச்ச ।
இத்யேவம் வஞ்சயந்தி ப்ரியவ்ரு’ஷஶிக²ரிம்ஸ்தை: கலிப்⁴ரஷ்டதீ⁴பி: ⁴
வ்யாப்தேஸ்மிந் பூ⁴மிபா⁴கே³ பரிஹர வஸதிம் மே க்ரு’பாலோ க்ரு’பாத: ॥ 970॥
க்ரு’த்யாக்ரு’த்யாந்த⁴து³ஷ்டப்ரசுரபு⁴வநதோ பீ⁴தபீ⁴த: ப்ரஸர்ப-
ஜ்ஜ்வாலாஜாஜ்வல்யமாநஜ்வலநபரிக³தாகா³ரவாஸீவ வர்தே ।
ஶஶ்வத்³ரக்ஷாப்ரதீக்ஷ:க்ஷணமபி யுக³வத்³பா⁴வயந்பூ⁴மிபா⁴கே³
ஶேஷக்ஷ்மாப்⁴ரு’த்க்ஷிதீஶ । த்வத³மலகருணாம் காங்க்ஷமாண:க்ஷமார்தீ² ॥ 971॥
த⁴ர்மோயத்ராஸ்தி தத்ர ப்ரவிலஸதி ஜயோபீதி வார்தாபி மித்²யா
ப்ராயோ த்³ரு’ஷ்டம் கிலைதத்கலிமலகலுஷே தத்ப்ரதீபோத்ர ஜேதா ।
ப்ரத்யக்ஷைகப்ரமாணோ ந யத³நுமநுதே ஶாஸ்த்ரவேத்³யம் பரோக்ஷம்
தஸ்மாச்ச்²ரீ ஶ்ரீநிவாஸ ப்ரஹிணு தவ க்ரு’பாம் வேத³விஶ்வாஸதா³த்ரீம் ॥ 972॥
ஶாஸ்த்ராநுஷ்டா²நஹீநா முஹுரபி⁴த³த⁴தஸ்ஸ்வீயவைராக்³யநிஷ்டா²ம்
ஸர்வேஷ்வாஸக்தசித்தா ஜலகமலத³லம் ஸாது⁴ த்³ரு’ஷ்டாந்தயந்த: ।
பூர்வசார்யோபதி³ஷ்டாம் ஸரணிமதிக³தாஸ்ஸ்வேச்ச²யா ஸஞ்சரந்த:
ஸந்தி ஜ்ஞாநித்வத்³ரு’ப்தா: நநு கத²ய குதஸ்தேஷு தே நாநுகம்பா ॥ 973॥
த்வத்கைங்கர்யைகதாநைரஹிபதிஶயநஸ்ஸூரிபி⁴ர்கீ³யமாநம்
ஶ‍்ரு’ண்வந்யஸ்ஸாமகா³நம் ஸரஸிஜநிலயாவித்³யுது³த்³யோதமாந: ।
கா³ம்பீ⁴ர்யாவாஸநேத்ர: ப்ரவிலஸதி யதா²வாக்ஸதா³தா⁴ம்நி தி³வ்யே
ப⁴க்தார்த²ம் ஶேஷஶைலே நிரவதி⁴க்ரு’பயைவார்ச்யரூபஸ்ததா²ஸ: ॥ 974॥
து³ர்வ்ரு’த்தக்ஷீணபுண்ய: புநரபி நரகே ஸம்பதந்து:³க²பா⁴கீ³
ஶஶ்வத்³போ⁴கா³பி⁴லாஷீ ப்ரதிஜநி பு⁴வநே பர்யடத்யேஷ மர்த்ய: ।
ஜ்ஞாத்வைதச்சா²ஸ்த்ரதோऽயம் ஸுக்ரு’தக்ரு’தமதிர்போ⁴க³லப்³த்⁴யா ப்ரஹ்ரு’ஷ்ட:

பூ⁴யாத்தச்ச்²ரீநிவாஸ! த்வத³மலகருணாம் ப்ரேஷயாத்ர ப்ரஸந்ந: ॥ 975॥
யோகீ³ந்த்³ரா த்⁴யாநயோகா³த்³ப⁴வத³நுப⁴வத: பு²ல்லரோமாஞ்சிதாங்கா:³
ஆநந்தா³ஶ்ருப்ரதி³க்³தா⁴ஶ்ஶிதி²லிதஹ்ரு’த³யா விஸ்ம்ரு’தைதத்ப்ரபஞ்சா: ।

காலம் த்வாநந்த³ரூபம் பு⁴வி பரிகலயந்த்யைஹிகாம்ஸ்துச்ச²யந்த:
ஶ்ரீமம்ஸ்தாத்³ரு’க்³த³ஶாம் மே விதர கருணயா ஶேஷஶைலாக்³ரதீ³ப ॥ 976॥
ஸர்வம் த்³வந்த்³வாத்மகம் ஹி ப்ரதிப⁴டஸஹிதம் யத்³யபீஹ ப்ரக்ரு’ஷ்டம்
து³ஷ்டைர்வ்யாஹந்யதே யஜ்ஜயதி பு⁴வி ததா²ப்யாக³மத்யாஜ்யமேவ ।
தஸ்மாத்ஸத்கர்ம லோகே ப்ரசலதி விரலம் ஸந்தி ஸந்தோऽப்யதந்த்³ரா:
ஏவம் தச்ச்²ரீநிவாஸ! ப்ரஹிணு தவ க்ரு’பாம் ஸத்ஸம்ரு’த்³தி⁴ப்ரதா³த்ரீம் ॥ 977॥
யோகா³ப்⁴யாஸைகநிஷ்டோ²ऽப்யதி⁴க³தஹ்ரு’த³யஸ்வஸ்த²பா⁴வோऽபி தீ³ர்க⁴-
ப்ராணாயாமாவருத்³த⁴ஶ்வஸநக³திரபி ஸ்தே²மஸித்³தா⁴ஸநோऽபி ।
யோகீ³ தத்ஸித்³த⁴காலே ஸுரபத³விப⁴வாக்ரு’ஷ்டசித்தோ யியாஸு:
ப்ரப்⁴ரஷ்டஸ்ஸ்யாத்³த³யா தே ந யதி³ மது⁴ரிபோ! பூர்வஸம்ஸ்காரவஶ்ய: ॥ 978॥
ஶ்ரீமாந்கூராதி⁴நாத:² பதி²க³தத³யிதாபீ⁴திஸந்நோத³நார்த²ம்
தூ³ரே ப்ரக்ஷிப்ய வஸ்த்ரப்ரபிஹிதகநகாமத்ரமத்ரஸ்தசித்தாம் ।
வ்யாதந்வந்நப்³ரவீத்தாம் ந ச யதி³ மமதா தத்ர பீ⁴ர்நேதி தீ⁴ர:
தாத்³ரு’க்³பு³த்³தி⁴ம் முராரே! விதர கருணயா மே மமத்வாஶ்ரயாய ॥ 979॥
ஜ்ஞாந்யக்³ர்யாத்³யாஜ்ஞவல்க்யாத³தி⁴க³தமமதாஹீநதைகோபதே³ஶ:

தத்ஸ்ரு’ஷ்டாக்³நிப்ரத³க்³த⁴ம் ஸ ஸபதி³ ஜநகஸ்ஸௌத⁴மாகர்ண்ய தீ⁴ர: ।
ஔதா³ஸ்யேநோபதே³ஶே விநிஹிதஹ்ரு’த³யோ மே ந கிஞ்சித் ப்ரத³க்³த⁴ம்
ஜ்ஞாநீத்யூசே ததா² மாம் குரு தவ க்ரு’பயா போ⁴கி³ராட் ஶைலநாத² ॥ 980॥
ஸ்நாநாநுஷ்டா²நஹீநா ம்ரு’க³ஸஹவஸதிஶ்சாக்ஷரஜ்ஞாநஶூந்யா
வார்த⁴க்யக்லிஷ்டகார்யாப்யவநிக³தப²லாந்வேஷணாயாத்தசாரா ।
ப⁴க்த்யா தாந்யர்பயித்வா த்³யுமணிகுலமணே! தே ஶ்ரமண்யாப ஹர்ஷம்
தஸ்யா ப⁴க்தேர்லவாம்ஶோப்யயி ந மயி விபோ⁴ । தேऽநுகம்பா க³திர்மே ॥ 981॥
காந்தாரே வ்யாக்⁴ரபீ⁴தஶ்ஶரணமுபக³தோ மர்கடம் வ்ரு’க்ஷஸம்ஸ்த²ம்
கஶ்சிந்மர்த்யோऽபி⁴கு³ப்தஸ்தருவிடபதடே தேந நித்³ராலுமேநம் ।
கீஶம் தஸ்மை த்வதா³த்தந்ந ஹி ஜக³தி நராத்ஸ்வார்தி²நோ ஹா! க்ரு’தக்⁴ந:
தஸ்மாச்ச்²ரீவேங்கடேஶ! ப்ரஹிணு தவ க்ரு’பாம் ஸர்வஸத்த்வாபி⁴ராமாம் ॥ 982॥
தீ³க்ஷாப³த்³தா⁴ த்³விஜாக்³ர்யாஸ்ஸவஹவநரதாஸ்ஸ்த்வாம் விது³ர்நைவ ஶௌரே!
யஜ்ஞாராத்⁴யம் பு³தா⁴ஸ்தே கிமு ப²லமகி²லஜ்ஞாநதஸ்தத்³ க்³ரு’ஹிண்ய: ।
துப்⁴யம் யத்பாயஸாதி³ ப்ரியதமமநஸைவார்பயாமாஸுராராத்
ஶாஸ்த்ரஜ்ஞாநேந கிம் வா ந யதி³ தவ க்ரு’பா வேங்கடக்ஷ்மாப்⁴ரு’தீ³ஶ ॥ 983॥

ஸ்கா²லித்யம் க³ச்ச²தஸ்ஸ்யாதி³தி நயமநுஸ்ரு’த்யாபராதா⁴ந்மதீ³யாந்
அஜ்ஞாநோஜ்ஜ்ரு’ம்பி⁴தாம்ஸ்தாந்வ்ரு’ஷஶிக²ரிபதே!க்ஷந்துகாமோऽஸிஸத்யம் ।
இச்சா²பூர்வம் க்ரு’தாநாம் ப்ரதிதி³நமபி சோக்³ராக³ஸாம் மாமகாநாம்
க்ஷாந்திஸ்ஸா தே கத²ம் வா தத³ஹமிஹ க்ரு’பாம் மாத்ரு’கல்பாம் து யாசே ॥ 984॥
மத்தோ ஜ்ஞாநம் த்வபோஹஸ்ஸ்மரணமபி ததே²த்யப்⁴யுதீ³ர்ணம் த்வயைவ
ஶ்ரீமந்! கோऽஹம் ததா²த்வே நிகி²லமபி ப⁴வத்ஸித்³த⁴ஸங்கல்பநிக்⁴நம் ।
தத்த்வத்ஸங்கல்பநிக்⁴ந: பஶுஸத்³ரு’ஶக³தி:க்ஷுத்பிபாஸாபி⁴பூ⁴த:
ஸர்வத்ராபி ப்⁴ரமாமி ப்ரஹிணு தவ க்ரு’பாம் மாத²வா மே ந கிஞ்சித் ॥ 985॥
க³ம்பீ⁴ராம்ப⁴ஸ்ஸுஜாதத்³யுமணிகரபராமர்ஶபு²ல்லாம்பு³ஜாக்ஷ !

த்வத்குல்யாகல்பநேத்ரே ப்ரவஹதி கருணா ஸாபராதே⁴ஷ்வபீஹ ।
தஸ்மாத³ப்⁴யர்த²யே த்வாம் மயி து³ரிதமயே பாதயேத்யேகவாரம்
ஶ்ரீமம்ஸ்தாத்³ரு’க்கடாக்ஷம் மது⁴மத²ந! மம ப்ரார்த²நாம் ஸ்வீகுரு த்வம் ॥ 986॥
ஸௌஶீல்யம் யத்த்வயா தத்ப்ரகடிதமிஹ கோ³பாலகைஸ்ஸேவிதேந
ஸ்வாதந்த்ர்யம் க்வாபி லீநம் யது³வரகுலஜாதஸ்ய தே வேங்கடேஶ!

ஸங்கோசம் த்வத்³கு³ணாநாம் விகஸநமபி தத்காலயோக்³யம் தநோஷி
ப்ராயஸ்ஸர்வத்ர நித்யம் தவ க²லு கருணா த்வேகரூபா விசித்ரம் ॥ 987॥
பே⁴தா³பே⁴த³ஶ்ருதீநாம் க⁴டகநிக³மதோவாரயந்நர்த²தௌ³ஸ்த்²யம்
ஜீவாந்தர்யாமிதாம் தே ஸத³கி²லமிதி யோ த³ர்ஶநாத³ர்ஶத³ர்ஶீ ।
வ்யாசஷ்டே லக்ஷ்மணார்யம் கு³ருவரமப⁴ஜஸ்தம் கிமேதந்முராரே!
ஸ்வம் ஜ்ஞாதும் கு³ர்வபேக்ஷா தவ ச கிமத²வா லோகமர்த்யே க்ரு’பாத: ॥ 988॥
ஐஶ்வர்யோத்³ரிக்தசித்தா:க்ஷணமபி ந ஹி மாம் ஸம்ஸ்மரந்தீதி மத்வா
தா³ரித்³ர்யக்லேஶதா³யீ ப⁴வத³மலபத³த்⁴யாநஸக்தாந்விதந்வந் ।
பாபக்³ரந்த்²யுஜ்ஜி²தாம்ஸ்தாந்நநு பு⁴வி தநுஷே நைவ ஜாநந்தி தே து
த்வத்காருண்யம் ஜநேப்⁴யஸ்ஸுக்ரு’த விதரணே ப³த்³த⁴தீ³க்ஷம்ஹி நாத² ॥ 989॥
நித்யஸ்ஸந்நிர்விகார: ப்ரக்ரு’திமநுஸரந் பா³ல்யகௌமாரசஞ்ச-
த்தாருண்யஸ்தா²விராந்தாஸ்தத³நுகு³ணகு³ணா தா⁴ரயந்ஸந் த³ஶாஶ்ச ।
ராமத்வே யாத³வத்வேऽப்யநுப⁴வரஸிகோ மாநுஷப்ராப்யபோ⁴கோ³
ப⁴க்தாதீ⁴நோ ஹ்யபூ⁴ஸ்த்வம் வ்ரு’ஷஶிக²ரிபதே! வச்மி கிம் தேऽநுகம்பாம் ॥ 990॥
காசித்³வாணீ த்ரயீஸ்தா² த்ரிபுரரிபுநமஸ்யாம் வத³த்யாத³ரார்ஹம்

காசித்³த³ம்போ⁴லிபாணேரபசிதிமுசிதாம் ஸ்தௌதி வஹ்நேஸ்ததை²வ ।
ஏவஞ்சேத³ல்பபு³த்³தே: ⁴ கத²மிவ ந ப⁴வேச்சித்தசாஞ்சல்யமஸ்மிந்
தத்தே தாஸ்தா ப⁴ஜந்தி த்வத³ருணசரணம் நாநுகம்பா ந தேஷு ॥ 991॥
ஸர்வாந்தர்யாமிதாந்தே பு⁴வி மநஸி ஜநா பா⁴வயந்தோ நமஸ்யாம்
குர்வந்த்வேதே பரேப்⁴யோ ஜலதி⁴ரிவ க³திர்யந்நதீ³நாம் ப⁴வேஸ்த்வம் ।
தஸ்யா விஸ்ம்ரு’த்ய ச த்வாமசிரலகு⁴ப²லப்ரேப்ஸவோ தே³வதாஸ்தா:
வந்த³ந்தே மந்த³மேதா⁴ஸ்ததி³ஹ குரு க்ரு’பாம் த்வத்ஸபர்யாநுகூலாம் ॥ 992॥
ஸாக்ஷாத்³த்³ரஷ்டா யதீநாம் ப்ரபு⁴வரகு³ருணா தாஞ்ச வைகுண்ட²க³த்³யே
ப்ரோக்தாம் ஸூக்திம் ஸ்மரந்ஸந்பரமபத³மஹாவைப⁴வத்⁴யாநயோகா³த் ।
ஸர்வம் காலம் க்ஷிபாமி த்³ருஹிணமுக²ஸுராக³ம்யதி³வ்யப்ரதே³ஶம்
த்³ரஷ்டும் ஶக்தோ முகுந்த³! த்வத³மிதகருணாபாதமத்ராந்தரா க: ॥ 993॥
வேதா³ நிர்வேத³வாதா³ஹுதபு⁴க³பி க்⁴ரு’தம் சக்ஷுஷா நேக்ஷதேऽபி
வ்யாபாதா³பாத³நேச்சா² ஜக³தி ச மநுஜாஸ்ஸஜ்ஜநாகல்பகல்யா: ।
வந்த்⁴யா ஸந்த்⁴யோபஸத்த்யா ப⁴க³வத³பசிதிஶ்ஶோசநீயா விசேயா:
த்வத்³ப⁴க்தா ஹந்த! ஶௌரே! சலதி கலிப³லே த்வத்³த³யைகா க³திர்மே ॥ 994॥
ஏகா யத்³தா⁴த்ரு’பீட²ம் வித³லயதி ததா² த்³ரு’ஷ்டிரந்யா த்வதீ³யா
ஸம்பு²ல்லம் தந்நிதாந்தம் முகுலயதி ஹரே! லோகமேவம் கடாக்ஷை: ।
ஹாஸஹ்ராஸப்ரவ்ரு’த்தௌ க⁴டயதி தத ஏவாஹுரேதத்³பு³தே⁴ந்த்³ரா:
த்³வந்த்³வாயத்தம் ஜக³த்³தீ⁴த்யநுபமக்ரு’பயா மாம் குரு த்³வந்த்³வமுக்தம் ॥ 995॥
யாதாயாதாதிகி²ந்நா அபி ஶட²பவநாச்ச²ந்நபூர்வஸ்ம்ரு’தித்வாத்
நூத்நத்வேநாத்ததே³ஹப்⁴ரமமுஷித ப³ஹூத்பத்திஹேயத்வமேதா: ⁴ ।
ஜீவாஸ்தேஜஸ்ஸ்வரூபாஅபி ஜக³தி லுட²ந்த்யம்பு³ஜாக்ஷப்ரதீக்ஷா:
ஶிக்ஷாஹீநா முகுந்த³ । ப்ரஹிணு தவ க்ரு’பாம் சேதநோஜ்ஜீவநார்த²ம் ॥ 996॥
மூர்தா⁴ த்வத்பாத³நத்யாம் நயநமபி ப⁴வத்³ரூபஸந்த³ர்ஶநே மே
ஜிஹ்வா த்வந்நாமநுத்யாம் கரயுக³ளமபி த்வத்பதா³ர்சா விதௌ⁴ ச ।
பாதௌ³ த்வந்மந்தி³ராப்⁴யந்தரபரிஸரணே த்⁴யாநஸக்தம் மநஸ்ஸ்யு:
ஶ்ரீமந்! ஶேஷாத்³ரிநாத²! த்வத³மலக்ரு’பயா ப்ரார்த²யேத்வாமித³ந்து ॥ 997॥
தூ⁴ர்தாநாம் வஞ்சகாநாம் கபடகடுஹ்ரு’தா³மந்யயோஷிஜ்ஜுஷாஞ்ச
த்³ரோஹோத்³ரிக்தாத்மகாநாம் ஶ்ரிதஹ்ரு’த³யாருந்துத³வ்யாஹ்ரு’தீநாம் ।
வாஸோ யத்ராஸ்தி தஸ்மிந் பரிஹர க்ரு’பயா மே ஸ்தி²திம் தீ³நப³ந்தோ⁴

134 sanskritdocuments.org



ஶ்ரீலக்ஷ்மீதா³ஸவிரசிதம் த³யாஸஹஸ்ரம்

ஶ்ரீமந்! ஶேஷாத்³ரிநாத²! ப்ரதிதி³நமபி தத்ப்ரார்த²யே த்வாமித³ந்து ॥ 998॥
த்வத்³த³த்தாத்³போ⁴க³பா⁴கா³த³தி⁴கதரஸுக²ப்ரேப்ஸயா மர்த்யவர்க:³
க்ரு’ச்ச்²ராஸாத்⁴யப்ரயத்நஸ்ஸ்க²லதி பததி சாப்ராப்தகாமோதிது:³கீ² ।
யத்³தா⁴த்ரா பா²லதே³ஶே பரிலிகி²தமதோ நாதி⁴கம் ப்ராப்ஸ்யதீதி
ப்ராயோ ஜாநாதி நைவ ப்ரஹிணு தவ க்ரு’பாம் காமஹந்த்ரீம் க்ரு’பாலோ ॥ 999॥
ஶ்ரீமத்³ராமாநுஜார்யப்ரயதபத³யுக³த்⁴யாநதஶ்சித்தஶுத்³தி:⁴
தச்ச்²ரீஸூக்த்யர்த²சிந்தாத்³விகு³ணிதபுலகஸ்யாஸ்து மே காலயாப: ।
தத்³ப⁴க்தாநாம் பதா³ப்³ஜேஷ்வநிஶமதரலா ப⁴க்திரப்யாவிரஸ்து
ஶ்ரீமந் । ஏவம் தநோது த்வத³மலகருணா ஹேதுஹீநாதிதீ³நே ॥ 1000॥
ஶ்ரீஶாஹேதுப்ரஸாத³ஸ்பு²ரது³ருவிமலஜ்ஞாநத்³ரு’ஷ்டாச்யுதஸ்ய
ஸ்வாந்தத்⁴வாந்தோஷ்ணரஶ்மே: கடி²நஶட²ரிபோ ர்பூ⁴மிபா⁴க்³யாத்மகஸ்ய ।
த்ரய்யந்தோத்³கு⁴ஷ்டஸாரப்ரகடநருசிரா த்³ராவிடா³ம்நாயகா³தா:²
கா³யந் காலம் க்ஷிபேயம் ஸததமபி யதா² மாம் ததா² வர்தயாத்ர ॥ 1001॥
இத்த²ம் ஶ்ரீநிக³மாந்ததே³ஶிகவரேணோக்தம் வ்ரு’ஷாத்³ரீஶிது:

ஸ்தோத்ரம் ஶ்ரீவரவர்ணிநீமுக²வராத்³யோ வா பட²த்யாத³ராத் ।
ஸம்பத்³தா³யி த³யாஸஹஸ்ரமமலம் ஶ்ரீஶாநுகம்பாம் ஸதா³
ஸ ப்ராப்நோதி யதீ³ப்ஸிதம் தத³பி யத்³த³த்தைஹிகாமுஷ்மிகம் ॥ 1002॥
ஶ்ரீநிவாஸாய ஸர்வாந்தர்வாஸாய கருணாத்மநே ।
தந்மாநஸநிவாஸாயை த³யாயை சாஸ்து மங்க³ளம் ॥ 1003॥
இதி ஶ்ரீலக்ஷ்மீதா³ஸாதி⁴ஷ்டி²த வேதா³ந்ததே³ஶிகப்ரணீதே த³யாஸஹஸ்ரே
த³ஶமஶதகம் ஸம்பூர்ணம் ।
இதி ஸமாப்தஶ்சாயம் க்³ரந்த:² ।
ஶ்ரீமதே ராமாநுஜாய நம: ।
ஶ்ரீமதே லக்ஷ்மீதா³ஸாய நம: ।
ஶ்ரீமதே நிக³மாந்த தே³ஶிகாய நம: ।

முக்தகாநி ஶ்ரீலக்ஷ்மீதா³ஸக்ரு’தாநி

த்³ரவ்யமூலாநி பாபாநி ஹரந்நஹி மஹீத⁴ரே ।
யோऽநுக்³ரு’ஹ்ணாதி மர்த்யாம்ஸ்தாந் ஶ்ரீநிவாஸமுபாஸ்மஹே ॥ 1॥

படீரோஶீர காஶ்மீர ஜந்மகர்பூரவாஸிதை: ।
தீர்தை²ஶ்ஶ்ரியாபி⁴ஷிக்த:ஶ்ரீ வேங்கடேஶோ ஜயத்வஸௌ ॥ 2॥
ஶங்க²சக்ராங்கித:ஶ்ரீமாந் பா⁴ஷ்யகாரஸ்ய ஶிஷ்யதாம் ।
பே⁴ஜே பு⁴ஜங்க³ஶைலே ய:ஶ்ரீநிவாஸம் நமாமி தம் ॥ 3॥
பராத்பரோऽபி ஸுலப:⁴ ஶேஷாத்³ரிஶிக²ரே முதா³ ।
யோ ராஜதே நமஸ்தஸ்மை ஶ்ரீநிவாஸாய மங்க³ளம் ॥ 4॥
பத்³மாவதீ ஸமேதாய ஶேஷஶைலவிஹாரிணே ।
ஸர்வாபீ⁴ஷ்டப்ரதா³த்ரேஸ்யாத் ஶ்ரீநிவாஸாய மங்க³ளம் ॥ 5॥
மங்க³ளாநாம் நிதி⁴ர்முக்³தா⁴ ஶ்ரீநிவாஸாநுவர்திநீ ।
பாவயந்தீ த்³ரு’ஶா மர்த்யாந் ஜீயாத் பத்³மவதீ ஸதா³ ॥ 6॥
ப்⁴ரூலதாசாலநேநைவ த்³வந்த்³வாத்மகமித³ம் ஜக³த் ।
க்ரீடா³ர்த²ம் காரயத்யை ஸ்யாத் பத்³மாவத்யை ஸுமங்க³ளம் ॥ 7॥
பத்³மாவதீதி விக்²யாதா ஶ்ரீநிவாஸப்ரியா ச யா ।
பத்³மாவாஸா ஜக³த்³வந்த்³யா தஸ்யை ஸ்யாந்மங்க³ளம் ஶ்ரியை ॥ 8॥ - ஶ்ரீ
லக்ஷ்மீதா³ஸ:

-ஶ்ரீரஸ்து -

அஷ்டஶக்திவிஶிஷ்டாய ஶிஷ்டேஷ்டார்த²ப்ரதா³யிநே ।
த³ர்ஶயித்ரே ப்ரபத்திம் ஸ்யாத்³வேங்கடேஶாய மங்க³ளம் ॥ -ஶ்ரீ ராமாநுஜமுநி
மது⁴ரஸ்மிதமாத்ரேண க்ரு’தாஶ்வாஸமிவ ஶ்ரியா ।
அஞ்சிதோரஸ்ஸ்த²லம் தே³வம் ஶ்ரீநிவாஸமுபாஸ்மஹே ॥ –ஶ்ரீ கோ³தா³தே³வீ

